
shivalIlArNavaH by Nilakantha Dikshita

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

॥ ஶ்ரீ: ॥
மஹாகவிஶ்ரீநீலகண்ட²தீ³க்ஷிதப்ரணீத: ஶிவலீலார்ணவ: ।

அத² ப்ரத²ம:ஸர்க:³ ।
பூதம் ஸ்வத: பூததரம் ததோ யத்³ கா³ங்க³ம் பய: ஶங்கரமௌலிஸங்கா³த் ।
தத் பாது மாது: ப்ரணயாபராத⁴பாதா³ஹதை: பூததமம் ததோ ந: ॥ 1॥
அஶக்யமங்கா³ந்தரவத்³விப⁴க்துமணுப்ரமாணம் கரணம் யத³ந்த: ।
ஸாமாந்யபூ⁴தம் ஶிவயோஸ்ததே³கம் ஸாநுக்³ரஹம் ஸ்யாந்மயி க³ர்ப⁴தா³ஸே ॥ 2॥
அந்விப்ய கி²ந்நம் நிக³மாநஶேஷாநமீ ந மீநம் ப்ரத²மம் ஸ்மராம: ।
அந்விப்யமாணம் நிக³மைரஶேஷைரம்ப³ !ஸ்துமஸ்தே வயமாக்ஷிமீநம் ॥ 3॥
ஸ்தந்யேந கஶ்சித் கவயாம்ப³பூ⁴வ தாம்பூ³லஸாரேண பரோ ஜநந்யா: ।
அஹம் ததோऽப்யுந்நதிமாதுகாம:ஸர்வே ததோऽப்யுந்நதமக்ஷிகோணம் ॥ 4॥
அர்தே⁴ தநோரத்³ரிஸுதாமயோऽஸ்மீத்யஹம்யுநா கிம் ப²லமாதி³யூநா ।
கீ³ர்வாணயோகீ³ந்த்³ரமுபாஸ்மஹே தம் ஸர்வாத்மநா ஶைலஸுதாத்மகோ ய: ॥ 5॥
காலேந ஶம்பு: ⁴ கில தாவதாபி கலாஶ்சதுஷ்ஷஷ்டிமிதா: ப்ரணிந்யே ।
த்³வாஸப்ததிம் ப்ராப்ய ஸமா: ப்ரப³ந்தா⁴ஞ்ச²தம் வ்யதா⁴த³ப்பயதீ³க்ஷிதேந்த்³ர: ॥ 6॥
அநாஹதோத்³பூ⁴தமபாஸ்தபே⁴த³மாத்³யம் ஶிவஸ்யோபயிகம் விதா⁴து: ।
நாதா³பி⁴த⁴ம் பாரக³மத்⁴வநாம் தத³நுத்தரம் ஜ்யோதிரநுஸ்மராம: ॥ 7॥
ஸாஹித்யவித்³யாஜயக⁴ண்டயைவ ஸம்வேத³யந்தே கவயோ யஶாம்ஸி ।
யதா² யதா²ஸ்யாம் த்⁴வநிருஜ்ஜிஹீதே ததா² ததா²ஸார்ஹதி மூல்யபே⁴தா³ந் ॥ 8॥
யாவத் கவேர்மார்த³வமுக்திப³ந்தே⁴ யாவத்³ தி⁴ய: ஶ்ரோதரி கோமலத்வம் ।
தாவத்³த்⁴வநௌ தத்³யதிபே⁴த³மூலே தாரத்வமாலங்க்ரு’திகா வத³ந்தி ॥ 9॥
அஸ்மிந் மஹத்யஸ்தமிதாந்யவேத்³யே விஸ்ரு’த்வரே வீசிதரங்க³ரீத்யா ।

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

காவ்யத்⁴வநௌ ஜாக்³ரதி தே³ஹபா⁴ஜாம் கர்ணம் விஶேயு: கத²மந்யஶப்³தா:³ ॥ 10॥
கீர்ணாநி க⁴ண்டாபத² ஏவ ஹந்த ஶப்³தா³ர்த²ரத்நாநி கி³ராம் ஸவித்ர்யா ।
அத்யாத³ராதா³ம்ரு’ஶதாம் கவீநாம் த்³ரு’க்³கோ³சரம் கஸ்யசிதே³வ யாந்தி ॥ 11॥
ப்ராயஸ்திரோபூ⁴தமஹாப்ரகாஶா: பாஷாணக²ண்டே³ஷ்விவ சந்த்³ரகாந்தா: ।
ஶப்³தே³ஷு ஶப்³தா³மிலிதாஶ்சரந்தி பா⁴க்³யோத்தரா ஏவ து ஜாநதே தாந் ॥ 12॥
யாநேவ ஶப்³தா³ந் வயமாலபாமோ யாநேவ சார்தா²ந்வயமுல்லிகா²ம: ।
தைரேவ விந்யாஸவிஶேஷப⁴வ்யை:ஸம்மோஹயந்தே கவயோ ஜக³ந்தி ॥ 13॥
கா³யந்தி வீணா அபி வேணவோऽபி ஜாநந்தி பா³லா: பஶவோऽபி சேத³ம் ।
காவ்யாநி கர்தும் ச பரீக்ஷிதும் ச த்³வித்ரா ப⁴வேயுர்ந து வா ப⁴வேயு: ॥ 14॥
ஸவ்யம் வபு: ஶப்³த³மயம் புராரேராத்மகம் த³க்ஷிணமாமநந்தி ।
அங்க³ம் ஜக³ந்மங்க³ளமைஶ்வரம் தத³ர்ஹந்தி காவ்யம் கத²மல்பபுண்யா: ॥ 15॥
ஸ்தோதும் ப்ரவ்ரு’த்தா ஶ்ருதிரீஶ்வரம் ஹி ந ஶாப்³தி³கம் ப்ராஹ ந தார்கிகம் வா ।
ப்³ரூதே து தாவத் கவிரித்யபீ⁴க்ஷ்ணம் காஷ்டா² பரா ஸா கவிதா ததோ ந: ॥ 16॥
கர்ணம் க³தம் ஶுஷ்யதி கர்ண ஏவ ஸங்கீ³தகம் ஸைகதவாரிரீத்யா ।
ஆநந்த³யத்யந்தரநுப்ரவிஶ்ய ஸூக்தி: கவேரேவ ஸுதா⁴ஸக³ந்தா⁴ ॥ 17॥
பஶ்யேயமேகஸ்ய கவே: க்ரு’திம் சேத் ஸாரஸ்வதம் கோஶமவைமி ரிக்தம் ।
அந்த: ப்ரதிஶ்யாயமவேக்ஷிதஶ்சேத் கோணே ப்ரவிஷ்டா² கவிகோடிரேஷா ॥ 18॥
வக்ரோக்தயோ யத்ர விபூ⁴ஷணாநி வாக்யார்த²போ³த: ⁴ பரமப்ரகர்ஷ: ।
அர்தே²ஷு போ³த்⁴யேஷ்வபி⁴தை⁴வ தோ³ஷ:ஸா காசித³ந்யாஸரணி:கவீநாம்॥ 19॥
ஸத³ர்த²மாத்ரக்³ரஹணாத் ப்ரதீதா ஸர்வஜ்ஞதா ஸாபி ஶஶாங்கமௌலே: ।
ப்ராப்தா விகாஸம் ப்ரதிபா⁴ கவீநாம் வ்யாப்நோதி யத்³வேத்தி ந தச்சி²வோऽபி ॥ 20॥
உல்லங்க⁴ய தந்த்ராந்தரஸம்ப்ரதா³யாநுத்ப்ரேக்ஷமாணா ஜக³த³ந்யத³ந்யத் ।
கஸ்மாத்³ பி³பீ⁴ம: கவயோ ப⁴வாம: காவ்யஜ்ஞத³ண்டா³த்³ பி³பி⁴மஸ்து காமம் ॥ 21॥
தந்த்ராந்தரேஷு ப்ரதிபாத்³யமாநாஸ்தே தே பதா³ர்தா² நநு தே த ஏவ ।
நிர்பே³த³பீ⁴ஶோகஜுகு³ப்ஸிதாந்யப்யாயாந்தி ஸாஹித்யபதே² ரஸத்வம் ॥ 22॥
அர்தா²வபோ³தே⁴ऽபி ஸமே ரஸஜ்ஞைரந்விஷ்யதே ஸத்கவிஸூக்திரேவ ।
அபத்யலாபே⁴ऽபி ஸமே வித³க்³தா⁴ ரூபோத்தராமேவ ஹி ரோசயந்தே ॥ 23॥

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

வ்யாமோஹயந்தீ விவிதை⁴ர்வசோபி⁴ர்வ்யாவர்தயந்த்யந்யகலாஸு த்³ரு’ஷ்டிம் ।
காலம் மஹாந்தம் க்ஷணவந்நயந்தீ காந்தேவ த³க்ஷா கவிதா தி⁴நோதி ॥ 24॥
சிந்தாஸு ஸம்ஸர்க³விஶேஷலாபே⁴ ஸந்த³ர்ப⁴ணே சாத² பதை:³ பதா³நாம் ।
அர்தா²வபோ³தே⁴ ச ப⁴வந் கவீநாமாநந்த³பூ⁴மா வசஸாமஸீமா ॥ 25॥
அநாயதப்ராணமஸம்யதாக்ஷமப்³ரஹ்மசர்யாநஶநாதி³கே²த³ம் ।
சித்தம் மஹேஶே நிப்⁴ரு’தம் விதா⁴தும் ஸித்³த: ⁴ கவீநாம் கவிதைவ யோக:³ ॥ 26॥
திர்யங்மநுஷ்யவ்யதிரேகஹேதுர்தே³வ்யா கி³ராமேவ கடாக்ஷபாத: ।
ப்ரஜ்ஞாவிஶேஷாஸ்து பரே ஜநாநாம் ப்ராயோ தி³ஶந்தி ஶ்வம்ரு’கா³லஸாம்யம் ॥ 27॥
ந காலபே⁴தா³த்³ரஸவர்ணபே⁴தோ³ ந ஜாமிதா வா ந ரு’ஜீஷபா⁴வ: ।
ஸாரஸ்வதம் நாம ப²லம் ததே³தத் ஸதை³கரூபம் க்ரு’திநோ லப⁴ந்தே ॥ 28॥
பா³ல்யம் விது:³ ப்ராக்ரு’தபா⁴ஷிதாநி ஶ்ருதிஸ்ம்ரு’தீ வ்ரு’த்³த⁴த³ஶாம் வத³ந்தி ।
ஸாஹித்யமேகந்து கி³ராம் ஸவித்ர்யாஸ்தாருண்யமுத்³கா³ட⁴முஶந்த்யபி⁴ஜ்ஞா: ॥
29॥
க்வார்தா:²க்வ ஶப்³தா:³க்வ ரஸா:க்வ பா⁴வா:க்வ வ்யங்க³யபே⁴தா:³க்வ ச வாக்யரீதி:
।
கியத்ஸு த்³ரு’ஷ்டி: கவிநா ந தே³யா கிமஸ்தி ராஜ்ஞாமியதீஹ சிந்தா ॥ 30॥
ஆவர்ணஶக்திக்³ரஹமாபவர்க³ம் து:³கை²கரூபா விரசய்ய வித்³யா: ।
விஶ்ராந்திஹேதோ: கவிதாம் ஜநாநாம் வேதா:⁴ ஸதா³நந்த³மயீம் கிமாதா⁴த் ॥ 31॥
ஸித்³த⁴ம் பத³ம் ஸித்³த⁴தரஸ்தத³ர்த:²ஸாத்⁴யா பதா³நாம் பரமாநுபூர்வீ ।
தந்மாத்ரஸாரே கவிதாபதே³ऽஸ்மிந் கியத்³விதா⁴த்ரா க்ரு’தமுச்சநீசம் ॥ 32॥
தாந்யேவ ஶாஸ்த்ராணி த ஏவ ஶப்³தா³ஸ்த ஏவ சார்தா²கு³ரவஸ்த ஏவ ।
இயாந் விஶேஷ: கவிதாபதே²ऽஸ்மிந் தே³வ்யா கி³ராம் த்³ரு’க்பரிவர்தபே⁴த:³ ॥ 33॥
பதா³நி ப⁴வ்யாந்யபி காவ்யரீதிமஸ்தா²நத³த்தாநி ந ஶோப⁴யந்தே ।
நாஸாக்³ரலக்³நேந ப⁴வந்முக²ஶ்ரீஸ்தாடங்கபி³ம்பே³ந கிமங்க³நாயா: ॥ 34॥
ஸாஹித்யவித்³யாம் பத³மேகமேவ ஸர்வாநவத்³யாமபி ஹந்தி து³ஸ்ஸ்த²ம் ।
த³ந்தாவலிம் மௌக்திகதா³மரம்யாம் த³ம்ஷ்ட்ரேவ வக்ராத்³ ப³ஹிருல்லஸந்தீ ॥
35॥
அந்யோந்யஸம்ஸர்க³விஶேஷரம்யாப்யலங்க்ரு’தி: ப்ரத்யுத ஶோசநீயா ।

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

நிர்வ்யங்க்³யஸாரே கவிஸூக்திப³ந்தே⁴ நிஷ்க்ராந்தஜீவே வபுஷீவ த³த்தா ॥ 36॥
வித்³வத்ப்ரியம் வ்யங்க்³யபத²ம் வ்யதீத்ய ஶப்³தா³ர்த²சித்ரேஷு கலேர்விலாஸாத் ।
ப்ராப்தோऽநுராகோ³ நிக³மாநுபேக்ஷ்ய பா⁴ஷாப்ரப³ந்தே⁴ஷ்விவ பாமராணாம் ॥ 37॥
க்ரு’தே யுகே³ வ்யஞ்ஜநயாவதீர்ணம் த்ரேதாயுகே³ஸைவ கு³ணீப³பூ⁴வ ।
ஆஸீத் த்ரு’தீயே து யுகே³ऽர்த²சித்ரம் யுகே³ துரீயே யமகப்ரபஞ்ச: ॥ 38॥
தி³ஷ்ட்யாதி⁴ரூடா: ⁴ கவிதாதி⁴ராஜ்யம் தீ⁴ரா ரமந்தே ந ஹி ஶப்³த³சித்ரே ।
ஸ்வர்கே³ऽபி க³த்வாப்ஸரஸாம் நிவாஸே காணைவ கிம் காபி க³வேஷணீயா ॥ 39॥
மத்வா பத³க்³ரந்த²நமேவ காவ்யம் மந்தா:³ஸ்வயம் தாவதி சேஷ்டமாநா: ।
மஜ்ஜந்தி பா³லா இவ பாணிபாத³ப்ரஸ்பந்த³மாத்ரம் ப்லவநம் வித³ந்த: ॥ 40॥
காலாத்³ ப³ஹோ: காந்யபி து³ஷ்பதா³நி லப்³தா⁴நி மந்த:³ பரிதோ விகீர்ய ।
சி²த்³ராணி லோஷ்டைரத² பாம்ஸுபி⁴ஶ்ச ஸம்பூரயந் விஸ்மயதே விலஜ்ஜ: ॥ 41॥
அத்³யைகமேகம் குதி⁴ய: பரேத்³யுரந்யேத்³யுரேகம் ச பத³ம் நிப³த்⁴ய ।
ஶுக்தம் க்வசித் பர்யுஷிதம் க்வசிச்ச கோஷ்ணம் க்வசிச்சாரசயந்தி பத்³யம் ॥ 42॥
ஆபூர்ய வக்ரம் லஶுநைர்விதா⁴தா கிம் நிம்ப³ஸாரை:குதி⁴யாமஸிஞ்சத் ।
ந சேத் கத²ம் வாசி தத:க்ஷரந்த்யாம் ஸ பூதிக³ந்த: ⁴ ஸ ச திக்தபா⁴வ: ॥ 43॥
லபே⁴ய நிந்தா³மபி ஸத்கவீநாம் ஸவ்யங்க்³யஸௌரப்⁴யரஸைர்வசோபி:⁴ ।
ந து ப்ரஶம்ஸாமபி து³ஷ்கவீநாம் து³ர்க³ந்தி⁴பி⁴ர்வீதரஸைரமீபி: ⁴ ॥ 44॥
விவக்ஷிதார்த²ப்ரதிபாத³கம் யே விந்யாஸபே⁴த³ம் ந விது:³ பதா³நாம் ।
து:³கா²வஹோऽர்த:² ஸ்பு²ரிதோऽபி தேஷாம் தௌ³ர்பா⁴க்³யபா⁴ஜாமிவ புத்ரலாப: ⁴ ॥
45॥
து³ர்மேத⁴ஸ: ஶுஷ்கதராம் கடோராம் து³ர்க³ந்த⁴ஸாந்த்³ராம் கி³ரமுத்³கி³ரந்த: ।
காலம் சிரம் ஹந்த கத²ம் வ்யத²ந்தே ஶ்ரோதுர்த³ஶாதரஸ கியத்தமோऽஶ: ॥ 46॥
ஶ‍்ரு’ண்வந்து தே து³ஷ்கவிதாம் பரேஷாம் ஶ்ரோத்ரேஷு தப்தம் ஜது யைர்நிஷிக்தம் ।
ஶப்³தா³ர்த²யோர்து³ஷ்கவிவக்ரபா⁴ஜோ: கிம் து³ஷ்க்ரு’தம் ஸ்யாத³வதா⁴ரயந்து ॥
47॥
ஶ்ராம்யந்தி யாவத் கவய: பரேऽபி ஶ்ராம்யந்தி தாவச்ச ததோऽதி⁴கம் ச ।
க³ர்மோத்³ப⁴வாதி:³ ப்ரஸவாவதாந: க்லேஶோ ஹி து³ஷ்புத்ரஸுவாஞ்ச துல்ய: ॥ 48॥
தா³க்ஷிண்யஹாநிர்ஜக³தாம் விதா⁴துர்தை³வ்யா கி³ராம் து³ர்ப⁴ரணத்ய யோக:³ ।

பாபம் ஜநாத்யேதி ச ஸர்வமேதத் ஸமாஹ்ரு’தம் து³ஷ்கவிதாநிதா³நம் ॥ 49॥
ஆப்³ரஹ்மவாதாத³க⁴ஶோத⁴நாநி ஸ்மரந்தி யே தே பரமர்ஷயோऽபி ।
யாவத்ததா³த்மாந்வயிதாதி⁴யைவ ந ஸஸ்மருர்து³ஷ்கவிதாஸு ஶுத்³தி⁴ம் ॥ 50॥
ஸ்வோக்தி முஷித்வா புரத: பட²ந்தம் ஸ்வஸ்யைவ பஶ்யந் கவிஸாஹஸாங்கம் ।
ப்ராஜ்ஞோ ஜந: கிம் ப்ரதிபத்³யதாம் தமாஹந்து வா ஸ்வோத³ரமோஹதாம் வா ॥ 51॥
நிந்த³ந்து வாசம் மது⁴ராம் கவீநாம் நந்த³ந்து ச ஸ்வாம் கி³ரமேவ மூர்கா:² ।
நாத்³யாம் ஸ்வரீத்யா ரஸயந்து ஜாது நாந்த்யாம் பட²ந்து ஸ்வரதோऽபி பார்ஶ்வே ॥
52॥
ஹிம்ஸா பஶூநாம் க்ரதுமத்⁴யலக்³நா ஸ்வர்கே³ யதா²ஸ்தே க்ஷணது:³க²ஹேது: ।
(யதா²ஸ்தேऽக்ஷ்ய)
கிஞ்சிச்சு²மம் பாதகமவ்யலக்³நம் ததா²முதே³ஸ்யாத³பி து³ஷ்கவீநாம் ॥ 53॥
ப்ராசேதஸவ்யாஸமுகா:² கவீந்த்³ரா: ப்ராஞ்சோऽபி கிம் து³ஷ்கவிபி⁴ர்விரக்தா: ।
காவ்யாநி கர்தும் ஶதஶ:க்ஷமாத்தே கத²ம் ந சேதா³ஸத காகவந்த்⁴யா: ॥ 54॥
ஸ்தூ²லாபி⁴ரப்⁴யுல்லிகி²தாநி தீ⁴பி: ⁴ ஸ்தூ²லாநி மந்யே குகவேர்வசாம்ஸி ।
கத²ம் ந சேத் கர்ணபுடம் ப்ரவேஷ்டுமேதாநி யத்நாத³பி நோத்ஸஹந்தே ॥ 55॥
வாசம் ஹதோ யத்³யபி தே ததா²பி ந மூகதா து³ஷ்கவிதைவ தோ³ஷ: ।
ஆத்³யா யதே³கத்ய விவாத³ஹேது: ப்ராணோபரோதா⁴ய பரா ப³ஹூநாம் ॥ 56॥
வாசம் விபஞ்சீமிவ வாத³யந்தி கர்ணாம்ரு’தேந த்⁴வநிநா கவீந்த்³ரா: ।
மூர்கா:²ஸ்வமேதா⁴முஸலப்ரஹாரைர்விநாஶயந்த்யேவ விசேஷ்டமாநா: ॥ 57॥
ஶக்யம் ஸுக²ம் க்³ரந்த²யிதும் ப்ரவந்தா⁴ந ஶக்யஸ்து ந ஶ்ரோத்ரு’ஜநாநுரோத: ⁴ ।
ஶ்ராந்தே ஸதி க்வாபி கவௌ யதே³ஷ ஸர்வஸ்வநாஶாதி³வ கே²த³மேதி ॥ 58॥
அசும்பி³தோல்லேக²பத³ப்ரவ்ரு’த்தாநஸம்ப்ரதா³யேந கவீந் க்ஷிபதி ।
பதா² ப்ரவ்ரு’த்தாந் ப்ரஹதேந மூர்கா:² பஶ்யந்த்யவஜ்ஞாமுகுளீக்ரு’தாக்ஷா: ॥ 59॥
ரஸம் ரஸஜ்ஞா: கலயந்தி வாசி பரே பதா³ர்தா²நபரே பதா³நி ।
வஸ்த்ரம் குவிந்தா³ வணிஜோ விபூ⁴ஷாம் ரூபம் யுவாநஶ்ச யதா² யுவத்யாம் ॥ 60॥
பாட²ப்ரகாரை: பத³யோஜநாபி⁴ஸ்தாத்பர்யது³ர்நிஶ்சயதஶ்ச மந்தை:³ ।
ஆயாஸ்யமாநாம் கி³ரமாத்மநோ யே கர்ணே ந குர்வந்தி த ஏவ த⁴ந்யா: ॥ 61॥
ஏகோ ஹி தோ³ஷ: பரகீயதைவ பத்³யேஷு ஸர்வேஷ்வபி து³ர்ஜநாநாம் ।

தஸ்மிந் புரஸ்தே²ऽபி கியத்³யதந்தே வ்ரு’தை²வ தே தோ³ஷக³வேஷணாய ॥ 62॥
ஆநந்த³து²ர்ப்³ரஹ்மவிதா³ம் யதே³கஸ்தே வ்யங்க்³யலாபே⁴ஷு ஶதம் கவீநாம் ।
ஏதே ஸஹஸ்ரம் புநரர்பு³த³ம் வா பரோக்திதோ³ஷம்பு²ரணே க²லாநாம் ॥ 63॥
ப்ராசீநபத்³யப்⁴ரமத: ப்ரவ்ரு’த்தா:ஸ்தோதும் க²லா: ப்ரேக்ஷ்ய கவிம் புரஸ்தாத் ।
யேநாந்யதா²கர்துமித³ம் க³தந்தே க்லேஶேந தேஷாம் ஹி ஸ ஏவ த³ண்ட:³ ॥ 64॥
தோ³ஷ: க்வசித் கஶ்சிதி³தி ப்ரதீத: ப்ராசாமலங்காரவிதா³ம் ப்ரவாத:³ ।
ஸர்வப்ரப³ந்தா⁴நுக³தஸ்து மந்யே கர்து: கவேர்ஜீவநமேவ தோ³ஷ: ॥ 65॥
முதை⁴வ வாக்யேஷு பதே³ஷ்வதீ⁴தம் முதை⁴வ தீ³ர்க⁴ம் கவிதாபதே²ऽபி ।
ஆவஶ்யகம் யத்கில பாமராணாமாவர்ஜநம் தந்ந கிமப்யதீ⁴தம் ॥ 66॥
நிஸர்க³தோ நிர்கு³ணமுக்திகு³ம்ப²ம் ஸமர்த²யந்தே ஸகு³ணம் ப³லாத்³யே ।
தே கஞ்சுளீஸந்நஹநோந்நதேந லம்ப³ஸ்தநேநாபி முத³ம் லப⁴ந்தே ॥ 67॥
பாண்டி³த்யலோபோ⁴ யதி³ பாமராணாம் காமம் விஹிம்ஸந்து கலாஸ்த்ரிஷஷ்டிம் ।
கரதேऽபராத: ⁴ கவிதே! க்³ரு’ஹீத: கிமஸ்தி தே கிஞ்சந பூர்வவைரம் ॥ 68॥
வாசம் கவீநாமுபலாளயந் யாம் பு⁴ங்க்தே ரஸஜ்ஞோ யுவதிம் யுவேவ ।
தாமேவ பு⁴ங்க்தே நநு தார்கிகோऽபி ப்ராணாந் ஹரந் பூ⁴த இவ ப்ரவிஷ்ட: ॥ 69॥
அர்தே²ஷ்வலங்காரவித:³ ப்ரமாணம் ஶப்³தே³ஷு ந: ஶப்³த³விதோ³முநீந்த்³ரா: ।
கே தாந்த்ரிகாணாம் கவயோ ப⁴வந்தி கே வா கவீநாமபி தாந்த்ரிகா:ஸ்யு: ॥ 70॥
க⁴ட்டோபவிஷ்டாநிவ வாக்³பி⁴ரர்தை:² காவ்யாக³மஜ்ஞாநுபஸாந்த்வயாம: ।
ஆப்லுத்ய ப⁴ல்லூகவதா³பதந்த: கத²ம் நு ஜய்யா இஹ கௌ³தமீயா: ॥ 71॥
அந்யந்திகஸ்தை²ரவிபா⁴வநீய:ஸூக்ஷ்ம: ப்ரக்ரு’த்யா ம்ரு’து³ஸூக்திஜந்மா ।
குதர்கவித்³யாவ்யவநோபஜாதே: கோலாஹலைர்ந த்⁴வநிரேஷ வேத்³ய: ॥ 72॥
கு³ணாந் ந க்³ரு’ஹ்ணந்து க²லாஸ்தத: கிம் க்³ரு’ஹ்ணந்து தோ³ஷாநபி வா தத: கிம் ।
அபி வ்யதித்தாமுப⁴யம் தத: கிம் கு³ணோऽபி தோ³ஷோ யதி³து³ஸ்ஸஹம் தத் ॥ 73॥
க்வ ப்³ரஹ்மலோக: க்வ கி³ராம் ஸாவித்ரீ க்வ பூ⁴மிபா⁴கா:³ க்வ வயம் வராகா: ।
தி³ஷ்ட்யோபலப்³தா⁴மபி தே³வதாம் தாம் விக்ரீணதே வ்ரு’த்திக்ரு’தே விமூடா: ⁴ ॥
74॥
து³ஷ்பண்டி³தாராத⁴நது:³க²ஶீலாத் கஷ்டாத³முஷ்மாத் கவிதாதி⁴காராத் ।
வரம் ஜக³த்யாமிஹ மூகபா⁴வோ வரம் ச திர்யக்த்ரு’ணகு³ல்மபா⁴வ: ॥ 75॥

ப்ராயோ ஜடா³ மத்ஸரிணஶ்ச லோகா தோ³ஷோத்தரம் ம்ரு’க்³யகு³ணம் வசோ ந: ।
கு³ணைகலுப்³தோ⁴ऽபி ஜந: க்வசித் ஸ்யாதி³த்யாஶயைவாயபி⁴யாந் ப்ரயாஸ: ॥ 76॥
‘வேதா³ஹமேதம் புருஷம் மஹாந்த”மித்யாமநந்தோ நிக³மா:ஸக³ர்வம் ।
ஶ்வாந: க்ரு’தா யேந ஸ ஏவ தே³வோ வர்ண்ய: கத²ம் வாங்மநஸாதிவர்தீ ॥ 77॥
ஶப்³தே³ஷு சார்தே²ஷு பரம் யதிஷ்யே ததா² ததா² மாம் கு³ரவோ விநிந்யு: ।
சமத்க்ரு’திம் தத்ர கத²ம் விதா⁴ஸ்யே ந மத்க்ரு’திர்யத் க்ரமதே தத³ம்ஶே ॥ 78॥
க்வாஹம் க்வ காவ்யம் கவிராஜஸாத்⁴யம் க்வாஹம் க்வ ஶம்பு⁴ர்நிக³மைரக³ம்ய: ।
நிஶ்ஶங்கமேவாம்வித³பி ப்ரவர்தே நிர்லஜ்ஜதே தே³வி! தவ ப்ரஸாதா³த் ॥ 79॥
த³த்தே த்வயா வாங்மயரத்நகோஶே விக்ரீய பு⁴க்தம் கில பு⁴க்தமேவ ।
ஶிஷ்டம் த்வத³ங்க்⁴ர்யோ: புநரர்பயேயம் த³யம்வ மீநாக்ஷி ! புரைவ மஹ்யம் ॥ 80॥
ஶப்³தா³ யத்³வத³நம் ப்ரபத்³ய ம்ரு’து³தாமாஶாஸதேऽந்யாத்³ரு’ஶீ-
மர்தா² யத்³தி⁴ஷணாப்ரவாஹபதநாதி³ச்ச²ந்தி ஜிஜ்ஞாஸ்யதாம் ।

யத்கீர்திஸ்ப்ரு’ஹயா ஶிவோऽபி நிக³மாந் க்³ரந்தா²தி ஸர்கா³தி³ஷு
ப்ராசஸ்தாந் கவிதாபிதாமஹபதா³ரூடா⁴ந் கவீந் ப்ரஸ்தும: ॥ 81॥

இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவே ப்ரத²ம:ஸர்க:³ ।

அத² த்³விதீய:ஸர்க:³ ।
அஸ்தி க்ஷிதேராப⁴ரணாயமாந: பாரேஸமுத்³ரம் ஸ ஹி பாண்ட்³யதே³ஶ: ।
ஆஶாமக³ஸ்த்யாத்⁴யுஷிதாம் க³தோऽபி ஸர்வோத்தரோ யோ ஜக³தி ப்ரதீத: ॥ 1॥
ஆஸ்தா²ய வைராக்³யமநுத்தமம் யஸ்த்ரைலோக்யலக்ஷ்மீம் ந த்ரு’ணாய மேநே ।
யதா³தி⁴பத்யஸ்ப்ரு’ஹயா ஸ ஏவ தே³வோ த³தே⁴ ஸுந்த³ரபாண்ட்³யரூபம் ॥ 2॥
ஸுது³ஷ்கரம் யத்ப்ரதிஸர்க³மேவ பஶ்யந் முநி: ப்ராக்³ விரராம ஸர்கா³த் ।
ந ஶுஷ்கயா ஸாந்த்வகி³ரா ஸுராணாம் கிம் கா³தி⁴ஸூநோரபி ஶாந்திரஸ்தி ॥ 3॥
மந்தா³நிலோऽஸௌ மலயாநிலோऽஸௌ க³ந்தா⁴நிலோऽஸாவிதி யம் யுவாந: ।
ஸம்பா⁴வயந்தே சலிதை: ஶிரோபி: ⁴ ஸ கோऽபி யத்கோணப⁴வ:ஸமீர: ॥ 4॥
ஆகாரிதா யத்ர மகே²ஷு விப்ரைராலோகயந்தோ விபு³தா: ⁴ ஸம்ரு’த்³தி⁴ம் ।
யுஷ்மாந் யஜாமோ வயமர்பயத்⁴வே யுஷ்மத்பத³ம் சேதி³தி ஸாந்த்வயந்தே ॥ 5॥

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

தபோவநேऽந்யத்ர தபஶ்சரந்தோ தி³வம் ப⁴ஜந்தே யதி³ யுக்தமேதத் ।
ததோऽதி⁴கே யத்ர தபஸ்யதாம் ஹி தத்ரைவ யுக்த:ஸுசிரம் நிவாஸ: ॥ 6॥
ம்ரு’த்பிண்ட³ரூபோ ஜநகோ யதீ³ய: பிதாமஹோ யத்ய குலால ஏவ ।
ஸ கும்ப⁴ஜந்மாஜநி ஸூத்ரகார: கோணே வஸந் க்வாபி சிரம் யதீ³யே ॥ 7॥
ஸௌபா⁴க்³யலக்ஷ்மீம் நவசந்த³நாநாம் மந்தா³நிலாநாமபி மௌக்திகாநாம் ।
அயாதயாமாமபி⁴நிர்விஶந்தி ப்ராயேக³ கௌமாரஹரா யதீ³யா: ॥ 8॥
யத்ரோப⁴யாநுச்சதராந் ரஸாலாநாலக்ஷ்ய விந்த்⁴யஸ்மயப⁴ங்க³த³க்ஷாந் ।
தபஸ்யதி ந்யஸ்தப⁴ர:ஸுகே²ந தேஷ்வேவ மைத்ராவருணிர்மஹர்ஷி: ॥ 9॥
உபத்யகாமண்ட³லநிர்விஶேஷே தே³ஶே ஹி யஸ்மிந் மலயாசலஸ்ய ।
உதே³தி மந்த³ம் வ்யஜநாநிலோऽபி சமத்க்ரு’தஶ்சந்த³நஸௌரபே⁴ண ॥ 10॥
பதே³பதே³ சந்த³நகாநநத்தை:² ப²ணாத⁴ரைர்யத்ர நிபீயமாந: ।
ஜாத: ப்ரபூ⁴தோऽபி ப³ஹி: ப்ரஸர்பந மந்த:³ கிலைவம் மலயாநிலோऽபூ⁴த் ॥ 11॥
மந்தா³நிலம் மந்மத²மூலகந்த³ம் யத்ரோபயோக்தும் முநயஸ்த்ரஸந்த: ।
வையாக்⁴ரசர்மவ்யஜநோபஜாதைர்வாதைர்வ்ரதம் கேசந வர்தயந்தே ॥ 12॥
அயத்நலப்⁴யாந்யயமத்³பு⁴தாநி ஶராஸகாண்டா³நி ஶராநஸங்க்²யாந் ।
யத்ரைவ பஶ்யஞ்ஜக³தே³கவீர:ஸ்தி²ரம் மநோஜ: ஶிபி³ரம் சகார ॥ 13॥
தாம்ராதரங்கா³நிலதாடி³தாஸு மாகந்த³வாடீஷு மநோஜவீரே ।
யத்ராவதீர்ணே மஹதா ப³லேந தத்³பா³ஹுகு³ப்தாத்தருணா ரமந்தே ॥ 14॥
வர்ஷோபலா யத்ர ஹி மௌக்திகாநி காஷ்டா²நி க³ந்த⁴த்³ருமகாண்ட³க²ண்டா:³ ।
கஸ்தேந விஸ்பர்தி⁴துமுத்ஸஹேத தே³ஶ: ஶிலாகண்டகபூரிதோऽந்ய: ॥ 15॥
ஸ்வர்க³ம் நவம் ஸ்ரஷ்டுமநா முநி: ப்ராக் ஸஸர்ஜ யத்ஸம்முக²தே³ஶ ஏவ ।
தந்மாருதஸ்பந்த³நமாத்ரதோऽபி ஸ்வர்போ⁴க³பா⁴க்³யம் ஸுலப⁴ம் விஜாநந் ॥ 16॥
அந்யா விஶந்த்ய:ஸரித:ஸமுத்³ரமாபூரயந்தே ஜலஜந்துபி: ⁴ ஸ்வை: ।
ரத்நாபகா³ யத்ர து ஸம்பதந்தீ ரத்நாகரத்வம் ரமணஸ்ய த³த்தே ॥ 17॥
யத்ஸங்க³மாதே³வ ப⁴வந்தி முக்தா:ஸா ஜாஹ்நவீ ஸர்வஜநீநமேதத் ।
ததோ விது³ர்த³க்ஷிணஜாஹ்நவீதி தாத்³ரு’க்³விதா⁴ம் யத்ர ஹி தாம்ரபர்ணீம் ॥ 18॥
த³த்தே ஸுதாம் ஸ்வாமிவ யாம் ஸமஸ்தைரலங்க்ரு’தாம் ரநக³ணைரக³ஸ்த்ய: ।
ஸரஸ்வதே கோ³த்ரைமஹத்தராய யதோ க்³ரு’ஹீதா ஹரிணாபி வேதா:³ ॥ 19॥

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

அப்⁴யாபதந்தீமநுவாஸரம் யாமக³ஸ்த்யகோ³த்ரப்ரப⁴வேதி ஸிந்து: ⁴ ।
விகீர்ய புஷ்பைரிவ மௌக்திகௌவை: ப்ரத்யுத்³வ்ரஜந் ப்ராபயதே கிமந்த: ॥ 20॥
ஸ்ரோதோமுகை²ரம்பு³நிதி⁴ம் ப்ரவிஷ்டம் ஸ்விபா⁴வத:ஸ்வாது³ யதீ³யமம்ப: ⁴ ।
நிர்மத்²ய லப்³த⁴ம் த்ரித³ஶை: கதா³சிதா³த்வாத்³யதேऽத்³யாபி ஸுதா⁴ ஸுதே⁴தி ॥
21॥
க்ஷாரோத³காஸ்வாத³ப⁴வம் விபாகமபாகரிஷ்யந்நிவ கும்ப⁴ஜந்மா ।
ஜஹாதி ஶைலம் மலயம் ந ஜாது பாதும் ப்ரக்ரு’த்யா மது⁴ரம் யத³ம்ப: ⁴ ॥ 22॥
யாம் ஸர்வரத்நைகக²நிம் விஹாய க³ங்கா³மதா⁴த் கேந கு³ணேந ஶம்பு:⁴ ।
கா ப்ரீதிரர்கே ஸதி கைதகேऽபி ந ஹீஶ்வரா: பர்யநுயோஜ்யஶீலா: ॥ 23॥
வைதூ³ர்யநீலோபலமௌக்திகாநி யதா³தி³மத்⁴யாந்தஸமுத்³ப⁴வாநி ।
ஸா தாம்ரபர்ணீ ஸரிதே³வ யத்ர ஸாத⁴ரணீ காசந ஸாரணீவ ॥ 24॥
தஸ்மிந் விஶாலே தருணேந்து³மௌலேராவாஸபூ⁴தம் பத³மத்³பு⁴தாநாம் ।
வநம் ஜக³த்பாவநமஸ்தி கிஞ்சிந்நீபத்³ருமாணாம் நிகஷா வ்ரு’ஷாத்³ரிம் ॥ 25॥
அஜ்ஞாததிக்³மாம்ஶுகராவமர்ஶா சா²யா யதீ³யா தமஸாம் விஹந்த்ரீ ।
வாதேரிதம் புஷ்பரஜோ யதீ³யம் நிஶ்ஶேஷமுந்மார்ஷ்டி ரஜ: ப்ரஜாநாம் ॥ 26॥
அந்தநிலீநப்⁴ரமரை: ப்ரஸூநைராபா⁴தி யத்³ ப³த்³த⁴ரஜோபி⁴ரீஷத் ।
ஸத்த்வேந நிர்ஜித்ய ரஜாஸ்தமஶ்ச ஸம்மூர்ச்சி²தேநேவ ஸமந்ததோऽபி ॥ 27॥
யத்ராபி⁴ஷிஞ்சாந்தி மது⁴ க்ஷரந்தோ வ்ரு’க்ஷா பு⁴வம் மூர்திநிவாஷ்டமூர்தே: ।
ஜ²ங்குர்வதே கர்ணரஸாயநாநி ஸாமாநி கா³யந்த இவ த்³விரேபா:² ॥ 28॥
வக்ராணி யஸ்மிந் முநிபாத³பாநாமாபா⁴தி புஷ்பாண்யதிநிர்மலாநி ।
ஸமாஹ்ரு’தா முக்திஜுஷாம் ப்ரதா³தும் ஶஶாங்கக²ண்டா³இவ ஶங்கரேண ॥ 29॥
ஸம்பூர்யமாணாத் ப்ரதிபௌர்ணமாஸம் ஶாகா²க்³ரஸங்க⁴ட்டநதோऽவதூ⁴தாத் ।
ம்ரு’கா³ங்கபி³ம்பா³த்³ க³லிதா இவோர்ஷ்யாம் ம்ரு’கா:³ ஶதம் யத்ர பரிப்⁴ரமந்தி ॥
30॥
ப்ரத்யர்தி²நோ யத்ர மஹேஶ்வரஸ்ய தத்தத்க்ஷணோத³ந்தவிசாரணாய ।
சாரா நியுக்தா இவ மந்மதே²ந சரந்தி ப்⁴ரு’ங்கா:³ஸமமந்யபுஷ்டை: ॥ 31॥
ப்ராக³ம்ப³யாத² ப்ரமதா²தி⁴பேநாயத்⁴யாஸிதே யத்ர கத³ம்ப³மூலே ।

மாகந்த³ஜம்பூ³வடபாத³பாநாம் மந்தா³க்ஷமந்தா³நி குலாந்யபூ⁴வந் ॥ 32॥
ஶாகா²ஸு ஶாகா²ஸு ப²லாநி யத்ர பா⁴ந்தீவ நாநா பரமார்த²தஸ்து ।
ஸர்வாக³மாநாம் ப²லம்பே⁴கமேவ ஸந்த்³ரு’ஶ்யதே தச்ச கத³ம்ப³மூலே ॥ 33॥
த்ரு’ணீக்ரு’தே யத்ர வஸத்³பி⁴ரார்யைஶ்சராசரேऽஸ்மிந் பஶவஶ்சரந்தி ।
வைகுண்ட²வாஸோऽபி த்ரு’ணீக்ரு’தஸ்தேர்ந சேத் குதோऽஸௌ ஹரிணாத்³ரு’த:
ஸ்யாத் ॥ 34॥
புஷ்பாய வ்ரு’க்ஷாக்³ரபதா³விரூடா⁴ந் புத்ராந் முநீநாமுபலாலயந்த: ।
வ்யாஜேந தே³வாஸ்தபஸோऽபி⁴ஸந்தி⁴ம் ப்ரு’ச்ச²ந்தி நித்யம் பரிஶங்கமாநா: ॥ 35॥
ரோமாஞ்சஸாந்த்³ரா இப³குக்³மலௌதை⁴ருத³ஶ்ருபூர்ணா இவ ஶீது²வ்ரு’ஷ்ட்யா ।
ப⁴ஸ்மாநுலிப்தா இவ புஷ்பதூ⁴ல்யா த்³ரு’ஷ்ட்வா முநீந் யத்ர ப⁴வந்தி நீபா: ॥ 36॥
யஸ்மிந் மஹேஶாநகராஶ்ரயேண கேநாபி குல்யேந க்ரு’தாவலம்பா:³ ।
ம்ரு’கா³ நிராதங்கலவாஶ்சரந்தி ம்ரு’கா³த³நை: ப்ரத்யுத ஸேவ்யமாநா: ॥ 37॥
வ்யாஹந்யமாநா ம்ரு’க³யாஸு யஸ்மிந் வ்யாக்⁴ரா: ஶிவத்வம் ப்ரதிபத்³ய ஸத்³ய: ।
அஸ்மத்குலீநோऽஸி மஹாநஸீதி ஹந்த்ரூ’ந்கிராதாநுபஸாந்த்வயந்தே ॥ 38॥
த்³ரு’ஷ்டேஷ்விவாநுஶ்ரவிகேஷு யஸ்மிந்தீ⁴ரா வித்ரு’ஷ்ணா இதி நாத்³பு⁴தாய ।
ஸ்வர்கா³தி⁴கே தா⁴மநி ஸம்வஸந்த:ஸ்வர்க்³யாணி கர்மாணி கிமாத்³ரியேரந் ॥ 39 ॥
பாணௌ ம்ரு’க³ம் பார்ஶ்வதலே கிராதீம் பர்யங்கப³ந்தே⁴ ச க³ஜம் மஹாந்தம் ।
ஸம்மாநயந்நேவ சரத்யரண்யே பஞ்சாநந: கோऽப்யது⁴நாபி யா மந் ॥ 40॥
யத்³ த்³வாத³ஶாந்தைகவிபா⁴வநீயம் த்ரய்யந்தத்³ரு’ஶ்யம் கத²மஸ்து தந்ந: ।
இத்யத்⁴யவஸ்யைவ ததா³வஸந்தி ப்³ரமர்ஷய: பாஶுபதா மஹாந்த: ॥ 41॥
வல்ல்யோ யதீ³யா: கட²வல்லிகாத்³யா: ஶாகா²ஶ்ச மாத்⁴யந்தி³நகாண்வமுக்²யா: ।
ஸர்வாக³மஸ்தோமமயஸ்ய தத்ய ஶக்நோதி கோ வர்ணயிதும் ப்ரபா⁴வம் ॥ 42॥
தஸ்மிந் கத³ம்ப³த்³ருமமூலஸீம்நி தப:பரீபாகப²லம் ஜநாநாம் ।
ஆஸ்தே ஜக³ந்மங்க³ளமங்க³ஜாரேர்லிங்க³ம் த³யாவிக்³ரஹவத்த்வலிங்க³ம் ॥ 43॥
யத்³கூ³ஹிதம் வாக்³பி⁴ரக்ரு’த்ரிமாபி⁴ர்யத்³ த்³ரஷ்டுகாமா முநயோ யதந்தே ।
நாம்நா ச ரூபேண ச ஸுந்த³ரம் தத் ப்ரத்யக்ஷமாஸ்தே ப்ரியகஸ்ய மூலே ॥ 44॥
பாண்ட்³யார்பிதா பா⁴த்யது⁴நாபி யஸ்மிந்ந்ரு’ஜ்வாயதா வேத்ரநிபாதரேகா² ।
நாநாரஹஸ்யாக³மபோ³த⁴நீயாம் நாதா³த்மதாமஸ்ய விவ்ரு’ண்வதீவ ॥ 45॥

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

ஸமஸ்ததி³வ்யாக³மஸம்ப்ரதீதே தாராத்மகே தத்ர மஹேஶலிங்கே³ ।
அர்தே⁴ந்து³ரர்தே⁴ந்து³தயைவ த்³ரு’ஷ்டோ பி³ந்து³ஸ்து ஸிந்து: ⁴ ஸ்திமிதா ஜடாக்³ரே
॥ 46॥
மூலஞ்ச மௌலிஞ்ச விவேத்துகாமௌ யஸ்யாக்ரமேதாம் விதி⁴ரச்யுதஶ்ச ।
தந்மூலமேதத்தருமூலக³ம்யம் தந்மௌலிரேதத்தருமௌலிவேத்³ய: ॥ 47॥
ச²ந்நம் ப்ரஸூநை:ஸ்நபிதம் மரந்தை³ரலங்க்ரு’தம் போ⁴கி³பி⁴ராபதத்³பி:⁴ ।
இத்யம் ஸ்வயம் பூஜிதமஸ்தி நித்யம் ஸ்வாயம்பு⁴வ ஸுந்த³ரநாத²லிங்க³ம் ॥ 48॥
ஏக கில ப்³ரம யத³த்³விதீயம் வக்தும் சதஸ்ர: ஶ்ருதயோऽபி நாலம் ।
தாத்³ரு’க்³விதா⁴ந்யேவ ப⁴ஜந்தி தஸ்ய ப்³ரஹ்மாணி பஞ்சாவயவத்வமுத்³ராம் ॥ 49॥
தஸ்மிந்நஹம்பூர்விகயா விஶத்³பி⁴ரபாந்தப³ந்த⁴ரது⁴நாபி ஜீவை: ।
ஸம்பா³த⁴து³ஸ்தை²ரஜநிஷ்ட லிங்கே³ஸார்வத்ரிகீ த³ந்துரதேதி ஶங்கே ॥ 50॥
சித்³ரூபமாநந்த³மயம் ச வேதா:³ஶைவம் வபு: ஶாஶ்வதமாமநந்தி ।
த³யாமயம் தேऽபி விது³ர்ந ஜாது த்³ரு’ஷ்டம் தத³த்ரைவ கத³ம்ப³மூலே ॥ 51॥
கூ³ட⁴ம் ப⁴வாமீத்யபி⁴மாநமாத்ரம் கூ³ட⁴ம் பரம் ஜ்யோதிரித³ம் கத²ம் ஸ்யாத் ।
யந்மூர்த⁴நி ப்ரத்யுத சந்த்³ரரேகா² தேநைவ தத் ப்ரைக்ஷி கத³ம்ப³மூலே ॥ 52॥
க்²யாதா: கலா யத்³யபி தத்ர லிங்கே³ பஶ்சைவ ஸித்³தா: ⁴ ஶிவஶாஸநேஷு ।
ததா²பி தேநாத்⁴யுஷிதே து தே³ஶே கலாஶ்சது:ஷஷ்டிரபி ஸ்பு²ரந்தி ॥ 53॥
க்ரு’ஷ்ணார்ஜுநாப்⁴யாம் பரிபூஜ்ய லிங்க³மாஸாதி³தா:ஸித்³த⁴ய இத்யவேத்ய ।
கஸ்தூரிகாபி⁴ர்க⁴நஸாரகைஶ்ச லிம்பந்தி லோகா: க²லு லிங்க³மேதத் ॥ 54॥
யத்பீடி²காத⁴ஸ்பத³மாத்ரலக்³நா வாணீ ப³ஹிர்ந க்ரமதே கத²ஞ்சித் ।
தத் காரணேஶத்ரிதயாதிவர்தி லிங்க³ம் கயா வர்ணயிதவ்யமுக்த்யா ॥ 55॥
ஸதா³பி⁴ஷிக்தம் விபு³த⁴ஸ்ரவந்த்யா ஸதா³ஸமப்⁴யர்சிதமிந்து³நா ச ।
லிங்க³ம் ததை³ஶம் விஜநே வநேऽபி லோகத்ரயக்ஷேமகரம் ப³பூ⁴வ ॥ 56॥
கூஜத்ஸு வந்யேஷு விஹங்க³மேஷு கா³யத்யு சாக²ண்ட³லகா³யநேஷு ।
ப்ரீதிம் த³தௌ⁴ துல்யவதே³வ தே³வ: கஸ்தத்³ரு’ஶா தேஷு ப⁴வேத்³விஶேஷ: ॥ 57॥
விநோத்³யதே ய: கில யோகி³வ்ரு’ர்ந்தை³வித்³யாத⁴ரைரப்ஸரஸாம் க³ணைஶ்ச ।
வ்யாதை⁴ர்ம்ரு’கை:³ பக்ஷிபி⁴ரப்யரம்ஸ்த ஸ தே³வதே³வாஶ்சிரமத்ர லிங்கே³ ॥ 58॥

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

அந்தர்ஹிதாவஸ்தி²தமத்ர லிங்கே³ தமாரராது⁴ஸ்தரவ: ப்ரஸூநை: ।
ஶ‍்ரு’ங்கா³ரகண்டூ³யநத:குரங்கா³ நிர்மோகபட்டார்பணதோ பு⁴ஜங்கா:³ ॥ 59॥
ஸந்த்⁴யாஸு ஸந்த்⁴யாஸு க³ணைரத்³ரு’ஶ்யைராராத்ரிகம் ஸாதி⁴தமஸ்பு²டம் யத் ।
சக்ரே ஜரஜ்ஜம்பு³கவக்த்ரலக்³நைர்வலாத்³ப⁴ரேதஜ்ஜ்வலநை: ப்ரகாஶம் ॥ 60॥
வந்யத்³விபேஷ்வந்யதமோ க³ணேஶோ வ்யாதா⁴ர்ப⁴கேஷ்வேகதம:குமார: ।
ஸாऽப்யாதி³ஶக்தி: ஶப³ரீஷு காபி பூ⁴த்வா விஜஹ்ரு:ஸவிதே⁴ புராரே: ॥ 61॥
இத்த²ம் பரிப்⁴ராம்யதி காலசக்ரே ப்ரணஶ்யதி ப்ரோத்³யதி ச ப்ரபஞ்சே ।
தே³வேஷு யோகி³ஷ்வபி கேऽபி கேऽபி ஶநைரபு³த்⁴யந்த ரஹஸ்யமேதத் ॥ 62॥
ப்ரத்யக்³த்³ரு’ஶா ப்ராக்தநபுண்யயோகா³தா³ப்தோபதே³ஶைரநுமாநதஶ்ச ।
க்ரமாத்³ த்³யுலோகே ப³ஹலீப³பூ⁴வ கத³ம்ப³காந்தாரகதா²ப்ரஸங்க:³ ॥ 63॥
தூ³ராத் ப்ரணேமு: கதிசித்³ வநம் ததா³ராத் பரே நீபதரூநபஶ்யந் ।
விசிக்யுரேகே தத³நுப்ரவிஶ்ய த⁴ந்யா: பரே தத்³ த³த்³ரு’ஶுஶ்ச லிங்க³ம் ॥ 64॥
ஆநந்த³ஜைரஶ்ருபி⁴ரப்⁴யாபேஞ்சந்நாநர்சுரப்யக்ஷிபி⁴ரேவ பு²ல்லை: ।
ந்யவேத³யந்தாபி நிகாமதௌ⁴தமாத்மாநமாநந்த³ஸுதா⁴ப்லுதம் தே ॥ 65॥
க்³ரு’ஹத்ஸு யுப்மாஸ்வபி கூ³ட⁴மேதத்³ரஹஸ்யமத்³ராக்ஷ்ம வயம் கிலேதி ।
அநுஶ்ரவாந் கேசிது³பாலப⁴ந்த கேசித்³விதி⁴ம் கேऽபி ஶிலாத³ஸூநும் ॥ 66॥
வாகீ³ஶ்வரா வாக்³பி⁴ரபூஜயந்த த்⁴யாநாத்⁴வநீநா ஹ்ரு’தி³ த³த்⁴யுரேநம் ।
பா³ஹ்யார்சநாமாத்ரபராயணாஸ்து ஸாமக்³ர்யலாபா⁴த³லப⁴ந்த கே²த³ம் ॥ 67॥
அப்⁴ராபகா³வாரிபி⁴ரப்⁴யஷிஞ்சந் ஸுதா⁴ந்த⁴ஸ:ஸுந்த³ரநாத²லிங்க³ம் ।
தத்ராஸமர்தா²முநயோ மஹீஸ்தா²ஸ்தஸ்தம்பி⁴ரே கேவலமஶ்ருபூர்ணா: ॥ 68॥
ஆலக்ஷ்ய பூஜாவ்யவஸாயமேஷாமபாமபா⁴வாத் பரமம் ச கே²த³ம் ।
தீ³நாநுகம்பாநிதி⁴ரிந்து³மௌலிர்தி³வ்யம் ஸரஸ்தத்ர விதா⁴துமைச்ச²த் ॥ 69॥
ஸ த³க்ஷிணத்யாம் தி³ஶி பா³ணபாதே ஸரோ விதா⁴த்யந்நம்ரு’தாம்ஶுமௌலி: ।
ஸக்ரு’த்³விலாஸாதி³வ நிர்பி³பே⁴த³ தீக்ஷ்ணேந பூ⁴மி த்ரிஶிகா²ஞ்சலேந ॥ 70॥
ஆவித்⁴ய ஶூலம் பு⁴வி ஸத்³ய ஏவ பாதா³ங்க³த³ம் பஶ்யதி ஸுந்த³ரேஶே ।
ப⁴க்தத்ய தே ந க்ஷதிரஸ்தி ஜாது ஶேஷ:ஸுகோ²த்யாஹ ஸுதா ஹிமாத்³ரே: ॥ 71॥
ஆவித்⁴யமாநாத் த்ரிஶிகா²பி⁴கா⁴தைரத: ⁴கபாலாஜ்ஜக³த³ண்ட³பி⁴த்தே: ।
அம்போ⁴ யத³ண்டா³வரணாயிதம் தது³த்³பு³த்³பு³த³ம் தத்க்ஷணமுத்³ப³பூ⁴வ ॥ 72॥

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

த்ரைவிக்ரமே கர்மணி ஶாஹிணாபி ப்ரவர்திதம் யத் கிம்ல பூர்வமம்ப: ⁴ ।
அதோ⁴க³திம் ப்ராப ததே³வ லேபே⁴ ஶிவாஸ்த்ரயோகா³த்³ க³திமித்த²மூர்த்⁴வாம் ॥
73॥
தி³த்³ரு’க்ஷமாணேந மஹாத்³பு⁴தம் தச்சி²வேந யாவந்நமிதோ ந மௌலி: ।
தாவத் ஸரஸ்தக்ரு’தமுத்தரங்க³ம் தத:ஸ்ரவந்த்யா விபு³த⁴ஸ்ரவத்யா ॥ 74॥
ஸரஸ்த்ரிஶூலப்ரப⁴வம் புராரேஸ்ததா²த்யகா³த⁴ம் தத³பூ⁴த் க்ஷணேந ।
யதா²த்ர தே³வோऽவதரந் ப்லவேத த்ரிவிக்ரம: க்ராந்தஜக³த்ரயோऽபி ॥ 75॥
நௌர்வாந்ந ராமாந்ந ச கும்ப⁴ணேநேர்யஸ்யாஸ்தி பீ⁴திஸ்தத³வேக்ஷ்ய தீர்த²ம் ।
ஆஶ்வாஸமாஜக்³மதுரர்ணவஸ்தௌ² ஶஶ்வத்தமௌ தாவபி கூர்மமீநௌ ॥ 76॥
ஆவிர்ப⁴வந்தீ:ஸலிலே ஸமந்தாத³ம்போ⁴ஜிநீருத்பலிநஶ்சி தஸ்மிந் ।
த்³ரு’ஶௌ பிப³ந்த்யௌ பரமஸ்ய தா⁴ம்ந: ப்ரீதிம் பராம் ப்ராபதுரர்கசந்த்³ரௌ ॥ 77॥
த்ரைகு³ண்யரூபம் த்ரிஶிக²ம் ஹி ஶம்போ⁴ர்தீ⁴ரா ஜக³த்காரணமாமநந்தி ।
தத்ஸம்ப்ரஸூதேऽபி ஸரஸ்யமுஷ்மிந் கா ஹேதுசிந்தா கமலோத்பலாநாம் ॥ 78॥
ஶைவாலநீலம் ப³ஹிரம்பு³ஜாப⁴மந்தர்க⁴டைருத்³த்⁴ரியமாணமச்ச²ம் ।
த்ரைகு³ண்யரூபம் த்ரிஶிகோ²த்³ப⁴வம் தத³ம்போ⁴ நிஜாந் ஹேதுகு³ணாந் வ்யநக்தி ॥
79॥
ப்ராசீநமப்³ஜம் பரிஹ்ரு’த்ய ஸத்³யோ ஜக்³ராஹ பா⁴நுர்ஜலஜம் ததீ³யம் ।
அத்ரைவ லக்ஷ்மீ:ஸ்தி²திமாப³ப³ந்த⁴ சதுர்முகோ²ऽதஶ்சகமே ப்ரஸூதிம் ॥ 80॥
ஆசாமத ஸ்வாத ஸரஸ்யமுஷ்மிந்நத்யாம்ப⁴ஸா மாமபி⁴ஷிஞ்சதேதி ।
தே³வாந் மஹர்ஷீநபி சாந்வக்³ரு’ஹ்ணாத்³ வாசா ப⁴கி³ந்யா விபு⁴ராக³மாநாம் ॥ 81॥
கா²தம் ஶூலஶிகா²ஞ்சலேந ஸலிலை: பூதம் ஜடாதீர்த²ஜை:

ப்ரத்யக்ஷேண ச ஶாம்ப⁴வேந விதி⁴நா ப்ராப்தம் பராம் க்³ராஹ்யதாம் ।
தீர்த²ம் தத் ப்ரதிபத்³ய தாபஸக³ணா பா⁴கீ³ரதீ² தத்யஜு-
ர்மந்த³ம் சாத³ரமாத³து: ⁴ ஸுரக³ணா மந்தா³கிநீஸ்ரோதஸி ॥ 82॥

இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்க³வே த்³விதீய:ஸர்க:³ ।

அத² த்ரு’தீய:ஸர்க:³ ।
அத² ஜாது புரந்த³ர:ஸுத⁴ர்மாமதி⁴திஷ்ட²ந் ஸஹ ஸப்தபி⁴ர்தி³கீ³ஶை: ।
அவிஜேயமநுக்ஷணோபசித்யா விமதம் வ்ரு’த்ரமமந்த்ரயத்³ விஜேதும் ॥ 1॥
சதுரங்க³மித³ம் மஹத்³ ப³லம் நஶ்சதுரம் க³ந்துமஹோ ந யத்ஸமீபம் ।
ந ப³ல பு⁴ஜயோ: க்ரமேத தஸ்மிந்நவஶாத³ஞ்ஜலிப³ந்த⁴ஶிக்ஷிதௌ யௌ ॥ 2॥
அம்ரு’தாஶநஜாதிமாத்ரஜேதர்யலமஸ்த்ராணி ந தத்ர தை³வதாநி ।
பரிவ்ரு’த்த்ய பதேயுராஸுராணி ப்ரப³லம் யூத²பதிம் தமேத்ய ஸத்³ய: ॥ 3॥
நிக்ரு’திம் ஶரணம் வ்ரு’ணீமஹே சேந்நியமாதா³பதி³யம் க்ஷமா தரீதும் ।
நிர்ரு’திம் பரிப்ரு’ச்ச²தாமுமர்த²ம் ஸ ஹி ந: புண்யஜநேது ஸம்ப்ரதீத: ॥ 4॥
அஸுரா ஹி ப⁴வேம யுத்⁴யமாநா: கபடேநேதி யதி³ த்தி²தம் மதம் வ: ।
அஸுரத்வமபோக்ஷிதம் சிராந்ந:ஸுரபா⁴வாத³திகா³ர்ஹிதாத³முஷ்மாத் ॥ 5॥
ஸஹி ஸம்ப்ரதி ஸாக³ராந்தரீபே க்வசிதா³லம்ப்³ய நிராஶ்ரயம் ஸமாதி⁴ம் ।
அவிஶங்கிதமாஸ்தி²தஸ்தபஸ்யாம் ஸுக²ஜய்யோ யதி³ ரோசதே ப⁴வப்⁴த்³ய: ॥ 6॥
இதி வாதி³நி வல்லபே⁴ ஸுராணாமநுஜஜ்ஞுர்ஹரிதீ³ஶ்வரா:ஸஹர்ஷம் ।
ப்ரக்ரு’திர்ஹ்யபயே ருசி: ப்ரஜாநாம் கிமுத ஸ்வாமிநி தாத்³ரு’ஶேபி லப்³தே⁴ ॥ 7॥
ஸஹி யத்ர தபஶ்சகார வ்ரு’த்ரஸ்தத³நுப்ராப்ய தபோவநம் மஹேந்த்³ர: ।
பரமேண ஸமாவிநோபவிஷ்டம் பவிநா தம் விநிபாதயாம்ப³பூ⁴வ ॥ 8॥
க்ரு’தக்ரு’த்யமமும் நிவர்தமாநம் கியத³ப்யப்ரதிஸந்த³தா⁴நமேந: ।
விக்ரு’தா வபுஷா விகீர்ணகேஶீ ஸமமேவாநுஸஸார வ்ரு’த்ரஹத்யா ॥ 9॥
புநரேத்ய யதா²புரம் ஸுத⁴ர்மாம் புருஹூத:ஸ்துவதோ விஸ்ரு’ஜ்ய தே³வாந் ।
அவரோத⁴மபீ⁴ப்ஸுராலுலோகே விஶதீம் ஸ்பேந ஸஹைவ வ்ரு’த்ரஹத்யாம் ॥ 10॥
அவகீர்ய பவிம் விகீர்ய கேஶாநஸமாலோச்ய ச க்ரு’த்யமாப்தவர்கை:³ ।
ஸ தயாநுக³த: பலாயத த்³ராக் ஸமரேஷ்வப்ரதிமல்லஸாஹஸோऽபி ॥ 11॥
அபத²ம் தத³பீ⁴க்ஷ்ணமாத்³ரு’தம் யைரபி ஸாக்ஷாது³பதி³ஷ்டமாதி³தஶ்ச ।
ஜஹஸு: ப்ரத²மம் த ஏவ ஶக்ரம் ப்ரக்ரு’தீநாம் ப்ரப⁴வத்ஸ்வயம் ஸ்வபா⁴வ: ॥ 12॥
விபிநாத்³விபிநம் கி³ரிம் கி³ரிப்⁴யோ ஜலராஶேர்ஜலராஶிமந்ததஶ்ச ।
ஜக³தோ ஜக³த³ப்யயம் ப்ரதா⁴வந்முமுசே நைவ தயா தி⁴யேவ ஜீவ: ॥ 13॥

நிபுணம் ஸ புரந்த³ரோ விலில்யே ஸரஸி க்வாபி ஸரோஜநாளதந்தௌ ।
ஶதஶ:ஸமுபாத்தஸப்ததந்தோரவலம்பா³ய ப³பூ⁴வ கோऽபி தந்து: ॥ 14॥
அவலோக்ய தத³ந்தரம் சிகீர்ஷந் நஹுஷோ நாம ந்ரு’போऽதி⁴காரமைந்த்³ரம் ।
அநியந்த்ரு’கதாவிஷாத³மக்³நைரநுமேநே கத²மப்யமர்த்யலோகை: ॥ 15॥
அயதா²வத³நுஷ்டி²தாஶ்வமேத: ⁴ கியதா சைத்ர தி³வம் க³த: ஶுபே⁴ந ।
ப்ரபு⁴தாமபி வர்தயந்ஸுராகா³ம் ப்ரக்ரு’திம் ஸ்வாம் ந ஜஹௌ தம:ப்ரதா⁴நாம்॥ 16॥
ப்ரு’தி²வீமநுஶாஸத: புரா யே ரிபவஸ்தத்ய மஹீபு⁴ஜோ ப³பூ⁴வு: ।
அது⁴நா விஷயேஷ்வஸாவமீஷாமஶிஷத்³ வாரிமுசோ ந வர்ஷதேதி ॥ 17॥
அஹமஸ்ம்யபி⁴வர்ஷுக: ப்ரஜாநாம் யஜநீயஶ்ச ததோऽஹமேவ தாஸாம் ।
க இமே ஹவிஷோ மகே² நராணாமிதி ஸர்வாநயமாக்ஷிபத் ஸுதா⁴ஶாந் ॥ 18॥
ஸவநோபநதம் ஹவி:ஸமஸ்தம் மயி ஸம்வேத³ய மத்³க்³ரு’ஹீதஶேஷம் ।
ப்ரதிபாத³ய தஸ்ய தஸ்ய பஶ்சாதி³தி மூட: ⁴ ப்ரஶஶாஸ ஹவ்யவாஹம் ॥ 19॥
உத³தே: ⁴ ஸுரஸிந்து⁴தோயபூர்ணாது³த³பத்³யந்த யத³த்³பு⁴தா: பதா³ர்தா:² ।
ததி³யம் நிபுணம் விஶோத⁴நீயேத்யகி²லம் கா³ங்க³மவாகிரத் ஸ தோயம் ॥ 20॥
அவநேர்தி³வமாக³தாந் ஸ்வயூத்²யாநஸக்ரு’த் தேஷு ச ஶீலிதஸ்வபா⁴வாந் ।
ஸஹி மூலப³லம் ஸமக்³ரஹீத் ஸ்வம் ந விஶஶ்வாஸ நிஸர்க³தை³வதாநி ॥ 21॥
ப³ஹுபி⁴த்துரகை³ர்க³ஜைஶ்ச பா⁴வ்யம் த்³யுதரூந யாசத யத்³யமீ ந த³த்³யு: ।
விநிபாதயதேதி வீதஶங்கம் வநபாலாந் ப்ரஶஶாஸ வைத⁴வேய: ॥ 22॥
அவிதீர்ணப²லா உபாஸிதா அப்யவநிஸ்தே²ந புராத்மநா ஸுரா யே ।
த்³விகு³ணம் த்ரிகு³ணம் ச நிர்த³யைஸ்தாந் த³நுஜைரேவ ஸ த³ண்ட³யாம்ப³பூ⁴வ ॥
23॥
அமரை: ப்ரதிமாஸமத்³யமாநம் குலகூடஸ்த²மவேக்ஷ்ய கே²தி³தோऽஸௌ ।
அவநாய ஸமாதி³தே³ஶ ப்⁴ரு’த்யாந் ஸிதபக்ஷாத்யய ஏவ ஶீதபா⁴நோ: ॥ 24॥
ஸ ஸ மித்ரமபூ⁴த³முஷ்ய யம் யம் புருஹூதோ விருரோத⁴ தா³நவேஷு ।
கத²யந்தி கதா²மமுஷ்ய யே யே குபிதோऽயம் ஜ்வலதி ஸ்ம தேஷு தேஷு ॥ 25॥
ஶயிதும் பரிவர்திதும் ச பி³ப்⁴யந்நயநைர்நிர்நிமிஷை:ஸ ஸர்வகா³த்ரே ।
நயநாநி விப⁴ஜ்ய நிர்ஜரா மே ப்ரதிக்³ரு’ஹ்ணாந்த்விதி ஸந்தி³தே³ஶ மூர்க:² ॥ 26॥
ம்ரு’க³பக்ஷிஸரீஸ்ரு’பா மநுஷ்யா: பஶவோ யே நிஹதாஸ்த்வயாஶ்வமேதே⁴ ।

த இமே விசரந்தி ஹந்துகாமா இதி தம் ஶஶ்வத³பீ⁴ஷயந்த தே³வா: ॥ 27॥
இயமேவ ஶசீதி த³ர்ஶயந்தோ க³ணிகாம் காமபி நிர்ஜரா:ஸுராணாம் ।
அதிஸந்த³தி⁴ரே ஸுகே²ந மூட⁴ம் ப்ரபு⁴தா கா ப்ரக்ரு’தேரஸம்மதஸ்ய ॥ 28॥
ஶிபி³காமதி⁴ருஹ்ய ஜாது க³ச்ச²ந் ஸ மஹர்ஷீந் விநியுஜ்ய தத்ர து⁴ர்யாந் ।
அஸக்ரு’ந்நிஜகா³த³ஸர்ப ஸர்பேத்யபி தம் கும்ப⁴ப⁴வந்ததா² ப⁴வேதி ॥ 29॥
அஶநிர்ஜ²ஸமாப்த ஏவ போ⁴கே³ பதிதோ மூர்த⁴நி தஸ்ய ஶாபரூப: ।
அத ஏவ பதந்நபி க்ஷமாயாம் நஹுஷோ ந த்யஜதி ஸ்ம போ⁴கி³பா⁴வம் ॥ 30॥
சிரலுப்தகதே² மகோ⁴நி தஸ்மிந்நபி தஸ்ய ப்ரதிரூபகே ப்ரநஷ்டே ।
அதி⁴க³ந்துமநா: ப்ரவ்ரு’த்திமைந்த்³ரீம் யுயுஜே யோக³த்³ரு’ஶா கு³ரு: ஸுராணாம் ॥
31॥
ஸரஸீருஹநாளதந்துலீநம் ஸரஸி க்வாபி ஸமேத்ய யோக³கூ³ட:⁴ ।
ப்ரதிபோ³த⁴யதி ஸ்ம தே³ஶிகஸ்தம் கரணீயம் கருணாப்லுதைர்வசோபி: ⁴ ॥ 32॥
சகித:ஸமயம் கியந்தமம்மிந் ஸரஸி ஸ்தா²ஸ்யஸி கே²த³யந்நமர்த்த்யாந் ।
ந ஹி ஸம்யக³நிஷ்க்ரு’தம் ததே³ந: ப்ரளயே ப்ராக்ரு’திகேऽபி முஞ்சதி த்வாம் ॥ 33॥
ஸகலாக⁴நிப³ர்ஹணே ஸமாதௌ⁴ வஸதஸ்தஸ்ய வதே⁴ து க:ஸமாதி: ⁴ ।
சரணம் பரிஹ்ரு’த்ய சந்த்³ரமௌலே: ஶரணம் ஸம்ஸரதாம் யதா³விரிஞ்சாத் ॥ 34॥
சர பாஶுபதவ்ரதம் சரந் ஸந்நவநாவாயதநாநி ஶாம்ப⁴வாநி ।
அநுயாஸ்யதி கேவலம் ந து த்வாமதி⁴குர்வீத ஶிவாஜ்ஞயா ததே³ந: ॥ 35॥
விஶதஸ்தவ யத்ர ஸம்ப்ரஸீத³த்யம்ரு’தேநேவ விஶோதி⁴தோऽந்தராத்மா ।
கருணாவருணாலயோ மஹேஶ: கலுஷம் தத்ர நிவாரயிஷ்யதீதி ॥ 36॥
ஸ ததே²த்யபி⁴நந்த்³ய ஶாஸநம் தத் கலிதஸ்வஸ்த்யயநஶ்ச தே³ஶிகேந ।
அதி⁴ருஹ்ய ஸுரத்³விபம் ப்ரதஸ்தே² விவிதா⁴ந்யாயதநாநி விஶ்வமூர்தே: ॥ 37॥
ஸ கி³ரீந் ஹிமஶைலகந்த³ராதீ³ந் ஸரிதோ ஜநுஸுதாகலிந்த³ஜாத்³யா: ।
விபிநாநி ச நைமிஶாதி³மாநி வ்யசரத் பாஶுபதவ்ரதீ மஹேந்த்³ர: ॥ 38॥
ஸ தபோவநத³ர்ஶமத்⁴யுவாஸ ப்ரயத:ஸந்நிமமஜ்ஜ தீர்த²த³ர்ஶம் ।
த்³விஜவேத³மதர்பயத்³ த⁴நௌதை⁴ர்வ்ரதவேத³ம் நியத:ஸமாசசார ॥ 39॥
த்ரிவிதா⁴ந்யபி ஶாம்ப⁴வாநி லிங்கா³ந்யயஜத்³வஸ்துபி⁴ராந்தரைஶ்ச பா³ஹ்யை: ।
லப⁴தே ஸ்ம ந ஶாந்திமாத்மநோऽயம் க்வசித³ப்யேஷு குதோ ஹி பாதகஸ்ய ॥ 40॥

ஸ தபாம்ஸி ப³ஹூநி தப்யமாந: கலுஷேணாநுயதாநுதப்யமாந: ।
ப⁴வப³ந்த⁴நிராகாரிஷ்ணுஶாகா²பவநம் நீபவநம் ஸமாஸஸாத³ ॥ 41॥
உபஹாரமநுத்தமம் புராரேரவதம்ஸோத்பலஸௌரப⁴ம் ஹரந்த: ।
அபி⁴ஜக்³முரிவாநிலாஸ்ததீ³யா அதிதி²ம் ஸ்வாமிநமாக³தம் சிராய ॥ 42॥
ஸ கத³ம்ப³வநீபராக³லேஶை: ஶிவக³ங்கோ³த³கஶீகராநுவித்³தை: ⁴ ।
பவநோபஹ்ரு’தே: பதி:ஸுராணாம் பரமாம் காமபி நிர்வ்ரு’திம் ஜகா³ஹே ॥ 43॥
ப்ரஸஸாத³ மந: ப்ரஸேது³ரக்ஷீண்யுபஜஜ்ஞே ப³லமுத்³ப³பூ⁴வ ஶௌர்யம் ।
ஸஹி ஸந்நிசகர்ஷ யாவதி³த்த²ம் கலுஷம் விப்ரசகர்ஷ தாவத³ஸ்ய ॥ 44॥
அதிஹ்ரு’ஷ்டமநா:ஸ தைர்நிமித்தரநுஸந்தா⁴ய கி³ரம் புரோத⁴ஸஸ்தாம் ।
பரிநிஶ்சிநுதே ஸ்ம தத் த்ரிலோக்யாம் பரமம் தா⁴ம ஹரி: பரஸ்ய தா⁴ம்ந: ॥ 45॥
ஸகலாத்³பு⁴ததா⁴ம்நி ஸீம்நி தஸ்யாம் ஸஹஸைவாயமவாப்லுதோ க³ஜேந்த்³ராத் ।
ப்ரயத: ப்ரவிவேஶ காநநம் தத் ஸஹ ஸர்வைஶ்ச விநா ததே³கமேந: ॥ 46॥
ஸ த³த³ர்ஶ ப²ணாதபத்ரகு³ப்தாந் நகுலாநாதபதாபிதாநஹீநாம் ।
அபி த்³ரு’ப்தசரத்தரக்ஷுத³ம்ஷ்ட்ராமுக²கண்டூ³யிதலோசநாம் குரங்கீ³ம் ॥ 47॥
ஸ லதாம் கமபி த்³ருமம் ப்ரபந்நாம் ஸவித⁴ஸ்தா²ந்யதரூபகூ³ஹபீ⁴த்யா ।
ப்ரதிஸம்ஹ்ரு’தபல்லவாமபஶ்யத் பரிக்ரு’ஷ்டாமபி கௌதுகாத் கிராதை: ॥ 48॥
உபஹ்ரு’த்ய சலத்³ருமப்ரவாலாந் கத³லீரிக்ஷுலதா ம்ரு’ணாலிநீஶ்ச ।
நமத: ஶதஶோ ஹரே:ஸமக்ஷம் ந விஷேஹே வநகுஞ்ஜராந் ஸுரேப:⁴ ॥ 49॥
பதி² வீக்ஷிதவத்³பி⁴ராத³ரேண ப்ரமதை:² பாஶுபதைர்மஹர்ஷிபி⁴ஶ்ச ।
ஸவித⁴ம் தபஸாதிநிர்மலோऽயம் ஸமுபாநீயத ஸுந்த³ரேஶ்வரஸ்ய ॥ 50॥
அவிசிந்த்யமத்³ரு’ஷ்டமஶ்ருதம் ச த்ரிஷு லோகேஷ்வபி தி³வ்யலிங்க³மேதத் ।
விகசைர்நயநோத்பலைர்பி³டௌ³ஜா விசகார ப்ரத²மோபஹாரஹேதோ: ॥ 51॥
ப்ரமதா³ஶ்ருபரிப்லுதைஸ்ததா³நீம் நயநைராசரணாக்³ரமாலலாடம் ।
த்³ரவதாம் ப்ரதிபத்³ய ப⁴க்தியோகா³த்³ த³த்³ரு’ஶே வாரிமயீவ தஸ்ய மூர்தி: ॥ 52॥
அத² த³ண்ட³வதா³நதஸ்ய ஶம்பௌ⁴ த³த்³ரு’ஶே த்³ரு’ஷ்டிமயீ தநுர்மகோ⁴ந: ।
உபஹாரக்ரு’தே புரோ விகீர்ணா விகசேந்தீ³வரமாலிகேவ தி³வ்யா ॥ 53॥
ஸக³ணம் ஸவ்ரு’ஷம் ஸநந்தி³கேஶம் ஸஸுதம் ஸாம்ப³மபி ப்ரபு⁴ம் தமாத்³யம் ।

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

பரிபூஜயிதும் சகாங்க்ஷ ஶக்ரோ மஹதாமேவ மநோரதோ²ऽபி தாவாந் ॥ 54॥
ஸ்ம்ரு’தஸந்நிஹிதோऽத² விஶ்வகர்மா ஸஹ தி³வ்யேந புரோத⁴ஸா ததா³நீம் ।
ஶிரஸா ப்ரதிக்³ரு’ஹ்ய ப⁴ர்துராஜ்ஞாமயதிஷ்டாயதநாய சந்த்³ரமௌலே: ॥ 55॥
வித்⁴ரு’தம் கரிபி⁴ர்விமாநரூபம் விபுலம் ப்ராக்ப்ரதிஹாரமேகபூ⁴மம் ।
ஶிக²ரோல்லிகி²தாம்ப³ரம்ஸஶில்பீ வித³தே⁴ க³ர்ப⁴க்³ரு’ஹம்ஶுபே⁴ விலக்³நே॥ 56॥
அதிஸுந்த³ரமர்த⁴மண்ட³பம் ச ப்ரதிஹாரத்ரயபா⁴விதாந்தரேண ।
மஹதா மணிமண்ட³பேந ஸக்தம் வித³தே⁴ விஶ்வஶுபா⁴ய விஶ்வகர்மா ॥ 57॥
ப்ரதிமா: பரிவாரதே³வதாநாம் விவிதா⁴ந்யாயதநாநி தத்ர தாஸாம் ।
பரித: பரிதோऽபி பஞ்ச ஸாலாநகரோது³ந்நதகோ³புரோபகூ³டா⁴ந் ॥ 58॥
ஶுப⁴வாஸ்துநி ஶூலபுஷ்கரிண்யா ருசிரே ரோத⁴ஸி பஶ்சிமே ஸ ஶில்பீ ।
ப⁴வநம் மணிசித்ரிதம் ப⁴வாந்யா க³ணநாத²ம்ய ச கல்பயாம்ப³பூ⁴வ ॥ 59॥
அபராநபி மண்ட³பப்ரபே⁴தா³நபி⁴தஶ்சோத்ஸவவீதி²கா விஶாலா: ।
அஸ்ரு’ஜத் ஸ மருத்வதோऽநுரூபாந் ப்ரபு⁴தாப⁴க்திவிவேகபாடவாநாம் ॥ 60॥
ப்ரஹஸத்³வத³நம் ப்ரஸந்நநேத்ரம் த்³விபு⁴ஜம் த³க்ஷிணதோ த்⁴ரு’தோத்பலம் ச ।
கரகோபலவத்³ க⁴நீப⁴வந்த்யா த³யயேவாக்ரு’த விக்³ரஹம் ஸ தே³வ்யா: ॥ 61॥
அதி⁴காநி மமேத்யஹர்நிஶம் யைர்மக⁴வா ஶோசதி லோசநை:ஸமந்தாத் ।
அவலோக்ய ஸ விஶ்வகர்மகர்மாண்யலமேதாநி கிமித்யஶோசதே³பி: ⁴ ॥ 62॥
த³யிதஸ்ய தி³த்³ரு’க்ஷதேऽபஸவ்யம் வபுரேஷா கில வாமபா⁴க³கே³தி ।
க்ரு’தமிங்கி³தவேதி³நா மகோ⁴நா பத³மஸ்யா: கிமு த³க்ஷிணேந ஶம்பு⁴ம் ॥ 63॥
அதிசாருமஶேஷலக்ஷணாட்⁴யம் லலிதம் பி³ம்ப³மிமம் ஸ்வதோ விவிக்ஷும் ।
ஹரிரர்த²யதே ஸ்ம ஶக்திமாத்³யாம் கு³ருராவாஹயத³ந்வமம்ஸ்த ஶம்பு:⁴ ॥ 64॥
அகி²லம் ஜக³தா³த்மஸம்ப்ரஸூதம் பரிபுஷ்ணாதி த்³ரு’கே³வ யத் கிலாஸ்யா: ।
அபி⁴தா⁴மபி மீநலோசநேதி வ்யத³தா⁴தி³ந்த்³ரபுரோஹிதஸ்ததோऽஸ்யா: ॥ 65॥
நியதாம் கநகாரவிந்த³பூஜாம் தி³விஜை: கர்துமநா ஹரி:ஸரோஜை: ।
பவநம் ப்ரஜிகா⁴ய தே³வதூ³தம் ஸ்வயமஸ்நாத³த² ஶூலபுஷ்கரிண்யாம் ॥ 66॥
க்ரு’தநித்யவிதௌ⁴ விலம்ப³மாநே ஶிவமப்⁴யர்சயிதும் க்ஷணம் ஸுரேஶே ।
கமலைருத³பா⁴வி ஜாதரூபை: கமலிந்யாமதிஸௌரபை⁴ரமுஷ்யாம் ॥ 67॥

ஸ்வயமாஹரத³ர்சநாய ஶம்போ:⁴ ஸுரபீ⁴ண்யம்பு³ருஹாணி காஞ்சநாநி ।
கநகாம்பு³ஜிநீதி நாம தஸ்யா: கலயந் விஸ்மித ஏஷ ஸஸ்மிதஶ்ச ॥ 68॥
க்வ நு காஞ்சநதா க்வ ஸௌரப⁴ம் தத்³ தி³வி ஸங்கல்பப⁴வேஷு பங்கஜேஷு ।
ப்ரப⁴வத்யகி²லம் ஹி நிர்ஜராணாம் த்⁴ருவமாத்⁴யாஸிகதத்தத³ர்த²வந்ந: ॥ 69॥
ஸலிலைரதிபாவநைஸ்ததீ³யை: கமலைரப்யதிஸௌரபை⁴ர்மஹேந்த்³ர: ।
பரிபூஜ்ய ஶிவௌ கு³ருக்தரீத்யா ப்ரணிபாதை: பரிதோஷயாம்ப³பூ⁴வ ॥ 70॥
அபி க³த்³க³த³யா ப்ரமோத³பா³ஷ்பைரபி ஸாரோஜ்ஜி²தயாதிஸம்ப்⁴ரமேண ।
பிதரௌ ப்ரியகப்ரியௌ ஸுரேஶ:ஸ கி³ராநர்ச வச:பத²வ்யதீதௌ ॥ 71॥
பு⁴வி ஸுந்த³ரமாஸ்பத³ம் தவைதச்சி²வலிங்க³ம் து ததோऽபி ஸுந்த³ரம் தே ।
அபி ஸுந்த³ரமேவ ஸுந்த³ராணாமபி⁴தா⁴நம் வசநாம்ரு’தம் த்வதீ³யம் ॥ 72॥
ஸமஸேவிஷி மந்த³ரே ஹிமாத்³ரௌ கலதௌ⁴தாசலகந்த³ரேऽபி ச த்வாம் ।
விதி³தந்து பரம் ந விஶ்வபாரம் கிமு தத்ரைவமஸீதி காபி ஶங்கா ॥ 73॥
ந மகை²ர்ந ஜபைர்ந ஹோமதா³நைர்ந தபோபி⁴ர்விவிதை⁴ஶ்ச லப்⁴யதே யத் ।
ததி³த³ம் தவ ஸந்நிதா⁴நபா⁴க்³யம் தருபி:⁴ கைரபி பு⁴ஜ்யதே நிரீஹை: ॥ 74॥
நிஹதா த³நுஜா ஜிதா த்ரிலோகீ த்ரிதி³வே சாதி⁴க்ரு’தம் தத: கிமாஸீத் ।
இஹ யே ம்ரு’க³பக்ஷிணோ ந ஹீமாநபி நீராஜ்ய விமோக்துமர்ஹதா மே ॥ 79॥
அபவ்ரு’ஜ்ய கிமீஶ!ஸாத⁴யேயம் ப⁴வதா³நந்த³மவாப்நுயாம் ததா³ஹம் ।
கிமிதோऽப்யதி⁴க:ஸ யோ மமாஸாவுசித:ஸ்வாம்யுபலம்ப⁴ஜ: ப்ரமோத:³ ॥ 76॥
ஜட³மேவ ஜக³த் தவ ஸ்வமாஸீத³ஜடா:³ கேசந மாத்³ரு’ஶோऽபி ஜீவா: ।
அதிவாங்மமநஸம் ப⁴வந்தமேவ ப்ரதிபந்நாஸ்து வயம் ப்ரஶாஸிதாரம் ॥ 77॥
வசநாவஸரோ ந லப்⁴யதே நஸ்த்வயி மீநாக்ஷி ! ஶிவாவிநாக்ரு’தாயாம் ।
இதி தே³வி! ப்ரு’த²க் க்ரு’தாஸி கிஞ்சித் தமிமம் மா குரு மாநஸேऽபராத⁴ம் ॥ 78॥
கி³ரிராஜகுமாரிகாமபி ஸ்வம் விபிநேஷ்வத்³ரிஷு சாநுவர்தமாநாம் ।
ப⁴வதீம் ப்ரியகப்ரியேऽநுரோத்³து⁴ம் ஸ்வயமத்⁴யாஸ்த ஶிவ: கத³ம்ப³மூலம் ॥ 79॥
ஜக³தோ ஜக³தீ³ஶ்வரஸ்ய ச ஶ்ரீர்ப⁴வதீ யத்³யபி ஸர்வதோऽஸ்தி பூர்ணா ।
கருணாமயமுத்ஸஹே ந ஹாதும் தவ மீநாக்ஷி ! ததா²பி ரூபமேதத் ॥ 80॥
ஹரயஸ்த இமே மஹாவநேऽஸ்மிந்நயமிந்த்³ரத்³ருரஸாவபீந்த்³ரவல்லீ ।
மம நாமஜுஷ:ஸ்தி²தா யதே³தே மம ஸேவேயமிதி ப்ரதீச்ச² மாத:! ॥ 81॥

கதி ஸந்து ந வேத⁴ஸ: கதீந்த்³ராஸ்தவ மீநாக்ஷி ! தரங்கி³தைரபாங்கை:³ ।
கிமத⁴ஶ்ச்யவதே மயா விநா த்³யௌ: க்ரு’பணம் மாம் க⁴டயஸ்வ கிங்கரேஷு ॥ 82॥
வ்யக³லத்³ த³நுஜேஷு மத்ஸரோ மே விரராம த்ரிதி³வோபபோ⁴க³ராக:³ ।
ஸ்த²கி³தா ப³ஹிரேவ வ்ரு’த்ரஹத்யா ப⁴வதோரத்³ய மயி ப்ரஸாத³லேஶாத் ॥ 83॥
இதி தம் ப்ரணிபத்ய ஸம்ஸ்துவந்தம் ப்ரத²மம் ப⁴க்திமதாம் பதிம் ஸுராணாம் ।
அநுக்³ரு’ஹ்ய த³யோர்மிலைரபாங்கை³ரக³தி³ஷ்டாமித³மாதி³மௌ யுவாநௌ ॥ 84॥
ஆத்³யஸ்த்வமேஷாமஸி பார்ஷதா³நாம் குமாரயோஶ்சாம்யநயோஸ்த்ரு’தீய: ।
ஜாநீவஹே தே பரமாம் ச ப⁴க்திம் வித்³ராவிதா ஸா தவ வ்ரு’த்ரஹத்யா ॥ 85॥
வாஸந்திகப்ரத²மபர்வஸு வாஸவ! த்வமித்த²ம் ஸமேத்ய ஸகலைரநுயாயிவர்கை:³ ।
ஆவிஶ்வபாரநக³ராபி⁴முகா²த் ப்ரயாணாத³ப்⁴யர்ச நௌ கநகவாரிருஹைரமீபி:⁴ ॥ 86॥
இத்யுக்தே ஸதி ஜக³தா³தி³த³ம்பதிப்⁴யா-
மிந்த்³ரஸ்தத்³கு³ருரிதரேऽநுயாயிநஶ்ச ।

ப்ரஸ்தா²நப்ரணதிபரம்பராபி⁴ரேதா-
வந்யோந்யாப்⁴யதி⁴கத³யாமயௌ விதேநு: ॥ 87॥

ஆமந்த்ர்ய த்³விரதே³ந்த்³ரவக்ரமஸக்ரு’த் ஸம்ப்ரார்த்²ய நந்தீ³ஶ்வரம்
ஸம்மாந்ய ப்ரமதா²ந் நிவேத்³ய ஸகலம் சண்டே³ஶ்வரம் ஶாம்ப⁴வம் ।

ஆஶீர்பி: ⁴ ப்ரதிநந்தி³தோ முநிக³ணைராப்ரு’ச்ச்²ய வாசஸ்பதிம்
தி³வ்யேந த்³விரதே³ந நிர்மலதரோ தே³வ: ப்ரதஸ்தே² புரீம் ॥ 88॥

இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவே த்ரு’தீய:ஸர்க:³ ।

அத² சதுர்த:²ஸர்க:³ ।
நிவ்ரு’த்தே வாஸவே தஸ்மிந் நிவ்ரு’த்தம் சாந்தரே மநோ: ।
இந்தா³ஞ்சகார கோऽப்யந்யோ வ்ரு’ந்தா³ரகநிகேதநே ॥ 1॥
அப்⁴ரமாதங்க³மாருஹ்ய விப்⁴ரமாத³மரேஶ்வர: ।
ஸம்வ்ரு’த:ஸகலைர்தே³வைர்நிஜகா³ம புராத்³ ப³ஹி: ॥ 2॥
ஸர்வாஸாமபி ஸித்³தீ⁴நாம் து³ர்வாஸா நிதி⁴ரத்³பு⁴த: ।
ஸமக³ச்ச²த தேநாப்⁴ரே ஸ ஹி க³ச்ச²ந் யத்³ரு’ச்ச²யா ॥ 3॥

பரிபாலயிதும் ரௌத்³ரீம் ப்ரதிஸர்கா³தி⁴காரிதாம் ।
தஸ்ய ந ஜ்வலதி க்ரோதோ⁴ யஸ்யைகா ஜக³தா³ஹுதி: ॥ 4॥
அ க்³ந்யகா³ரக³தே தம்மிந்நநாஹூதாக³தா:ஸ்வயம் ।
ஸந்த³ர்ஶயந்தி ஸ்வாத்மாநம் தே³வா ஆவாஹநக்ஷணே ॥ 5॥
நாநுக³ச்ச²தி தம்யாக்³நிர்ந விஷ்யந்த³யதே ஹவி: ।
நாபக்ஷயதி ஸந்த்ரஸ்தோ ந நிர்மந்தே² விளம்ப³தே ॥ 6॥
அதபத்தபநாகாரமஜ்வலஜ்ஜ்வலநோபமம் ।
த்³ரு’ஷ்ட்வைவ தம் முநிம் தே³வாஸ்தத்ரயுஸ்தத்ர ஸுஸ்தி²தா: ॥ 7॥
பாணிப்⁴யாமப்ரமத்தோऽஸௌ ப்ரஸாத³ம் பத்³மமைஶ்வரம் ।
க³ஜஸ்கந்த⁴க³தாயாபி த³தௌ³ ராஜேதி வஜ்ரிணே ॥ 8॥
அநாத்³ரு’த்ய ஸ தம் மோஹாந்நித³தே⁴ மூர்த்⁴நி த³ந்திந: ।
ஶுண்ட³யா ஸோऽப்யுபாதா³ய நிஷ்பிபேஷ நிஸர்க³த: ॥ 9॥
ஆபு⁴ஜ்ய ஸ ப்⁴ருவௌ கிஞ்சிதா³வர்த்ய கபிலே த்³ரு’ஶௌ ।
ப்ரஜஜ்வாலேவ கோபேந முநி: ப்ரஸ்பு²ரிதாத⁴ர: ॥ 10॥
பஸ்பந்தே³ ந ஸஹஸ்ராம்ஶுஸ்தஸ்தம்பே⁴ மாருதஸ்ததா³ ।
சகம்பே ஸார்ணவா ப்ரு’த்²வீ விவ்யநே கேவலம் நப: ⁴ ॥ 11॥
ஸ ஹஸ்திஹஸ்திபகயோ: ஶாபம் கோ⁴ரமவாஸ்ரு’ஜத் ।
வஜ்ரம் வஜ்ரிஆண து³ர்வாரமங்குஶம் ச நிரங்குஶே ॥ 12॥
மௌலிம் பே⁴த்ஸ்யதி பாண்ட்³யோऽஸ்ய மதா³ந்த⁴ஸ்ய தி³வஸ்பதே: ।
ஸஞ்சரத்வவநாவேஷ குஞ்சர:க்ஷுத்³ரத³ந்திவத் ॥ 13॥
த³த்தஶாபதயா கிஞ்சித்³ த³க்³தே⁴ந்த⁴நமிவாநலம் ।
ப்ரஶாம்யந்தமமும் தே³வா: ப்ரணிபாதைரஸாந்த்வயந் ॥ 14॥
ஸம்ப்⁴ரமோத்³வேக³கார்பண்யஸ்தம்ப⁴ப்ரணதிஸாந்த்வநை: ।
ப்ரஸாதா³பி⁴முக²ஸ்தேஷாம் ப்ராஹ மாஹேஶ்வரோ முநி: ॥ 15॥
பாண்ட்³யோ பி⁴நத்து தர்ஹ்யஸ்ய மௌலிம் மகுடலக்ஷணம் ।
ஸுந்த³ரேஶார்சநாந்தஶ்ச ஶாப:ஸ்வர்த³ந்திநோऽஸ்த்விதி ॥ 16॥
மஹேந்த்³ரஸவிதா⁴வாஸவாஸநாரஸிகஶ்சிராத் ।
மஹேந்த்³ர ஏவ ஶைலேந்த்³ரே ஜந்ம லேபே⁴ முராத்³விப: ॥ 17॥

ஆமூலமக்³நத³ந்த:ஸ கே²லாஸு பி³பி⁴தே³ பு⁴வம் ।
த⁴ர்துகாம இவ ஸ்கந்தே⁴ தாமேவோத்³த்⁴ரு’த்ய ஸார்ணவாம் ॥ 18॥
மத³க³ந்தே⁴ந தா⁴வந்தி யேஷாமந்யே மதங்க³ஜா: ।
கர்ணாநிலேந தே தஸ்ய கலப⁴ஸ்யாபி து³த்³ருவு: ॥ 19॥
ஸஸிம்ஹாந் ஶுண்ட³யாதா³ய சிக்ஷேப த்ரு’ணபூலவத் ।
பாதை³ரேவ மஹாக்³ராஹாந் பே⁴கமர்த³ம் மமர்த³ ச ॥ 20॥
க்³ராஹா க்³நஸந்தே ஹர்யக்ஷா க்⁴நந்தி க்³ரு’ஹ்ணந்தி மாநவா: ।
இத்யுச்யமாநம் களபை⁴ராஶ்சர்யமிவ ஸோऽஶ‍்ரு’ணோத் ॥ 21॥
ஸரித்ஸராம்ஸி பீதாநி ஸக்ரு’தா³க்ரு’ஷ்ய ஶுண்ட³யா ।
மத³தா⁴ராபதே³ஶேந மந்யே தஸ்ய ப்ரஸுஸ்ருவு: 22॥
ஸ மத்த:ஸஞ்சரந் ப்ரு’த்²வீம் சரணைரபசஸ்கரே ।
லகூ⁴கரிஷ்யந்நிவ தாம் தி³க்³க³ஜாநுஜிக்⁴ரு’க்ஷயா ॥ 23॥
அஜாநிவ க³ஜாநந்யாநாதா³யாதா³ய சிக்ஷிபே ।
ஸ ஏவ புங்க³ஜஸ்தத்ர வஶாஸ்தஸ்யாப⁴வந் பரே ॥ 24॥
ஸ கே²லந் ஸாக³ரஸ்யாம்ப: ⁴ க்ஷிபந் மந்தா³கிநீம் ப்ரதி ।
த³யயா சிரவிஶ்லிஷ்டௌ த³ம்பதீ தாவயோஜயத் ॥ 25॥
பஶ்யந் மத்⁴யமலோகஸ்ய ராமணீயகமத்³பு⁴தம் ।
பாம்ஸுபி: ⁴ ஸ கரோத்³தூ⁴தைஶ்சகாரேவ தி³வம் பு⁴வம் ॥ 26॥
வித்³ரவத்³பி⁴ர்வநே தஸ்மிந் வ்யாத⁴வ்யாக்⁴ரம்ரு’கா³தி⁴பை: ।
ம்ரு’கா³ணாம் ரக்ஷணாதா³ஸீந்ம்ரு’கே³ந்த்³ர: ஸோऽத்³பு⁴த:க்ஷிதௌ ॥ 27॥
மஹேந்த்³ராதே³ஷ மலயம் மலயாத³பி த³ர்த³ரம் ।
ஸஞ்சரந் ஜாதுசித் ப்ராப குஞ்ஜரோ நீபகாநநம் ॥ 28॥
மத³க³ந்தா⁴ஶயா ப்ராப்தைர்மது⁴பைர்விபிநாத் தத: ।
ஸம்ப்ரத³ர்ஶிதவர்த்மேவ ஸ யயௌ ஹேமபத்³மிநீம் ॥ 29॥
க³ணேஶமத³நிஷ்யந்த³க³ந்த⁴ஸர்வஸ்வவேதி³ந: ।
உபேக்ஷாம் ப்⁴ரமராஶ்சக்ருருந்மதா³ஸ்தந்மதா³ம்ப⁴ஸி ॥ 30॥
ஸ பதந்நேவ ஸரஸிக்ஷீரோத³இவ மந்த³ர: ।

கல்லோலை: ப்லாவயாமாஸ கத³ம்ப³விபிநாந்தரம் ॥ 31॥
மலிநோ நிர்மமஜ்ஜாஸ்மிந்நுந்மமஜ்ஜாத² நிர்மல: ।
ப்ராக³பூ⁴த் கேவலோ பௌ⁴ம:ஸார்வபௌ⁴மோऽத² த³ந்திநாம் ॥ 32॥
உத்தீர்ய ப³ஹிரந்தஶ்ச நீரஜா நரிஜாகராத் ।
அதீயாய ஸ தம் ஶாபமதீ⁴யாய முநேர்கி³ர: ॥ 33॥
கா³ங்கே³யை:ஶைவகா³ங்கே³யை: கமலை: கமலாஸ்பதை:³ ।
ஏகத³ந்தம் சதுர்த³ந்த:ஸிந்து⁴ரம் ஸிந்து⁴ரோऽர்சயத் ॥ 34॥
புஷ்கரைரபி⁴ஷிச்யேஶௌ புஷ்கரோபஹ்ரு’தைரயம் ।
புஷ்கரைரேவ சாநர்ச புஷ்கரம் கா³ஹிதும் புந: ॥ 35॥
ஸிதம் ஹி காஞ்சநம் புஷ்பம் ஶிவஸ்யைவாப⁴வந்முதே³ ।
பிஶங்க³ம் து ததா³நீதம் ப்ரீதயே ஶிவயோரபூ⁴த் ॥ 36॥
முக்தஶாபோ க³ஜ: ப்ரு’த்²வீம் முதா³ யத³பசங்கரே ।
க³ஜதீர்த²மிதி க்²யாதம் தத்³ ப³பூ⁴வ மஹத் ஸர: ॥ 37॥
ஐராவதேஶ்வரம் லிங்க³மைராவதவிநாயகம் ।
ஸ தீரே ஸரஸஸ்தஸ்ய ஸ்தா²பயித்வாப்⁴யபூஜயத் ॥ 38॥
புரந்த³ரேஶ்வரம் நாம பூர்வத:ஸுந்த³ரேஶிது: ।
ஸ்வாமிநாமாங்கிதம் லிங்க³ம் ஸ்தா²பயாமாஸ சாபரம் ॥ 39॥
ப்ரஹித:ஸுந்த³ரேஶேந ஸ ஹி தத்ர சிரம் வஸந் ।
புநர்ஜகா³ம ஸ்வம் தா⁴ம புருஹூதேந சாத்³ரு’த: ॥ 40॥
கத³ம்ப³விபிநாத் ப்ராசி கல்யாணநக³ரே தத: ।
காலேந மஹதா ஜஜ்ஞே கஶ்சித்³வைஶ்யோ த⁴நஞ்ஜய: ॥ 41॥
அஸ்த்ராய க³த்வா தே³வேந க்ரு’தயுத்³த⁴ம் க³தம்ப்ரு’ஹ: ।
கௌரவ்யமத்யஶேதாயமூரவ்யஸ்து த⁴நஞ்ஜய: ॥ 42॥
தஸ்ய பூ⁴மிஸ்ப்ரு’ஶோ ப⁴க்திம் தருணேந்து³ஶிகா²மணௌ ।
ப⁴க்திராக³ந்துகாந்யேஷாம் கத²ம் வாநுகரிஷ்யதி ॥ 43॥
(த³ஶைகாத³ஶிகா:! ) ப்ராயோ வணிஜஶ்சதுரா அபி ।
ஏகம் த³த்வேஹ ஸோऽமுத்ர தத்ஸஹஸ்ரமுபார்ஜயத் ॥ 44॥

பரக்ஷேத்ரபராமர்ஶபரிஶங்கீ த⁴நஞ்ஜய: ।
நோத்ஸஸர்ஜ ப³ஹிர்ஜாது ஸ கோ³ஷங்க³வமாத்மந: ॥ 45॥
வ்ரு’த்தி:ஸா ஹி விஶாம் யத்து பு⁴வமுல்லிக்²ய ஜீவநம் ।
ஸ து தத் கர்ம தத்யாஜ தி³வமுல்லிக்²ய கேவலாம் ॥ 46॥
அக்ரீணீதைவ புண்யாநி வ்யக்ரீணீத ந ஜாத்வபி ।
ஸமயேஷூபயோகா³ய ஸர்வமேவ ஜுகோ³ப ஸ: ॥ 47॥
ஸ ப³ஹூந் விஷயாந் க³த்வா வாணிஜ்யாய த⁴நஞ்ஜய: ।
நிவ்ரு’த்தோ நீபகாந்தாரஸமீபம் ஸாயமாயயௌ ॥ 48॥
அத்³ரு’ஶ்யத ஸஹஸ்ராம்ஶுரஸ்தபூ⁴த⁴ரமஸ்தகே ।
மந்தே³ஹயுத்³த⁴லப்³தா⁴ஸ்ரு’க்பங்கதி³க்³த⁴ இவாருண: ॥ 49॥
அர்கமஸ்தம் க³மிஷ்யந்தமுபேத்யாநுசரா: கரா: ।
அந்வக³ந்வக³லம்ப³ந்த து³த்³ருவுர்யே புர: புர: ॥ 50॥
நிந்த³ந்தோ ரஜநீம் கோகா நந்த³ந்தஸ்தாம் சகோரிகா: ।
சஞ்சூசஞ்சவி ஸாயாஹ்நே ஸர்வத:ஸம்ப்ரஜஹ்ரிரே ॥ 51॥
ப்ரசுக்ருஶுர்த்³விஜா: கேசித³பரே மௌநமாஸ்தி²தா: ।
அஸங்கா⁴தோ த்³விஜாநாமித்யாஸீத் தத்²யம் ததா³ வச: ॥ 52॥
ப்ரதீச்யாம் த³த்³ரு’ஶே ராக:³ஸ ஸ்தா²ஸ்யதி கியச்சிரம் ।
ப்ராச்யாம் த்³ரு’ஷ்டசரோ ஹ்யேஷ பா⁴ஸ்வதோ ப்⁴ராம்யத:ஸதா³ ॥ 53॥
ப்ரநஷ்டே மஹஸாம் ராஶௌ ப்ராது³ர்பூ⁴தம் ஹி தாரகை: ।
தமஸாப்⁴யாவ்ரு’தே லோகே தாவத்³பி⁴ரபி கிம் க்ரு’தம் ॥ 54॥
த ஏவ பா⁴நவோ பா⁴நோஸ்தாரகாவபுஷா ஸ்தி²தா: ।
ததா²ப்யேக:ஸ நாஸ்தீதி தமாம்ஸி விஜஜ்ரு’ம்பி⁴ரே ॥ 55॥
ப்ராயோ ஜாத்யநுரோதா⁴ய பத்³மமாத்ரே நிமீலதி ।
பா⁴நுஹஸ்தக³தேநாபி பங்கஜேந நிமீலிதம் ॥ 56॥
ததா²ஸாந்த்³ரீப⁴வந்தி ஸ்ம தமாம்ஸி ஹரிதாம் முகே² ।
வ்யாப்நுவந்தி ஹி தாந்யேவ விஹந்யந்தே யதா²மித:² ॥ 57॥
ஶைவலோத்பலப்⁴ரு’ங்கா³ணாம் ஸரஸீஷு நிஶாமுகே² ।
ஸ்பர்ஶஸௌரப⁴கூஜாபி:⁴ ஸ்வம் ஸ்வம் ரூபமபு³த்⁴யத ॥ 58॥

நிஷ்பபாதேவ க³க³நம் நிஸ்ஸஸாரேவ ஸாக³ர: ।
ஆவவாரேவ நிஶ்ஶேஷமவித்³யா மஹதீ ததா³ ॥ 59॥
அயஶ்ஶ‍்ரு’ங்க²லவத் க்ரஷ்டுமாஹர்தும் த்ரு’ணபூலவத் ।
ஆஶ்யாநபகவச்சே²த்துமாஸீச்ச²க்யம் ததா³ தம: ॥ 60॥
அநிந்தார்யேண மநஸாப்யநாவ்யேந ச ரம்ஹஸா ।
ஸ்ரோதஸேவாந்த⁴காரஸ்ய ஸ நிந்யே நீபகாநநம் ॥ 61॥
ஸோமவாரோபவாஸேந ஸோऽத்⁴வகே²தே³ந தாவதா ।
விப்ரயோகே³ண ஸார்தா²ஞ்ச விவ்யதே² கேவலம் ததா³ ॥ 62॥
நோந்நதாநி ந நிம்நாநி ந நம்ரா ந ச பாத³பா: ।
ஸர்வமேகமபா⁴த் தஸ்ய ஸாந்நித்⁴யாதி³வ ஶாம்ப⁴வாத் ॥ 63॥
அஶ்ரௌஷீத³ஶ்ருதசரமம்ரு’தஸ்யேவ நிர்ஜ²ரம் ।
கா³நமாதோத்³யஸம்பி⁴ந்நம் க³ந்த⁴ர்வாணாமதூ³ரத: ॥ 64॥
ஸ தச்ச²ப்³தா³நுஸாரேண ஸம்ப்ரஸர்பஞ்ச²நை: ஶநை: ।
த³யயா தே³வதே³வஸ்ய தி³வ்யம் சக்ஷுரதா⁴ரயத் ॥ 65॥
ஸ தி³வ்யலிங்க³மாபி⁴த:ஸந்த³த³ர்ஶ ஸுராந்ரு’ஷீந் ।
த்⁴யாயதோ கா³யத:ஸாமாந்யர்சதஶ்சாபி⁴ஷிஞ்சத: ॥ 66॥
நந்ரு’து: ப்ரமதா:² க்வாபி ஜகு:³ஸாமாநி ஸாமகா:³ ।
நந்ரு’துர்தே³வஸுத்³ரு’ஶோ ஜகு³ரந்யத்ர கிந்நரா: ॥ 67॥
கமலை: கநகாப்³ஜிந்யா விமலைருப⁴யைரபி ।
ஸ ஸுரை:ஸார்த⁴மாநர்ச ஶர்வாணீசந்த்³ரஶேக²ரௌ ॥ 68॥
ப்ரபா⁴தாயாம் ச ஶர்வர்யாம் ப்ரவ்ரு’த்தே ஜநசங்க்ரமே ।
ஸ யத்ரைக்ஷிஷ்ட தே³வர்ஷீஸ்தத்ரைக்ஷிஷ்ட தரூந் ம்ரு’கா³ந் ॥ 69॥
ஸ து தேநாத்³பு⁴தேநைவ நிர்வ்ரு’த்தாம்ரு’தபாரண: ।
வ்ரதாங்க³ம் பாரணாம் கர்தும் ப்ராப நேதீ³யஸீம் புரீம் ॥ 70॥
த்³ரமிடா³ந்வயமூர்த⁴ந்யோ த்³விதீய இவ வாஸவ: ।
ப்ரஶஶாஸ மஹீம் யத்ர பார்தி²வ:குலஶேக²ர: ॥ 71॥
ஸங்க³ம்ய ப³ந்து⁴பி: ⁴ ஸார்த⁴ம் விஶ்ரம்ய ச யதா²ஸுக²ம் ।

வ்ரு’த்தம் விஜ்ஞாபயாமாஸ ராஜ்ஞே ஸர்வ ஸ்வமத்³பு⁴தம் ॥ 72॥
ஸ ஜாது புருஷம் கஞ்சிச்சந்த்³ரசூட³ஜடாத⁴ரம் ।
நித்³ராணோऽந்தர்த்³ரு’ஶாத்³ராக்ஷீந்ந்ரு’பதி:குலஶேக²ர: ॥ 73॥
நந்வஸ்தி நக³ராத³ஸ்மாத் பஶ்சிமம் நீபகாநநம் ।
வந்யைர்ம்ரு’க³க³ணை:ஸார்த⁴ம் வஸாமோऽத்ர சிரம் வயம் ॥ 74॥
தத்³வநம் நக³ரீக்ரு’த்ய ததே³வாதி⁴வஸந் ஸ்வயம் ।
குலமுத்³த்⁴ரு’த்ய வத்ஸ! த்வம் குரு நாமேத³மர்த²வத் ॥ 75॥
இத்யுக்த்வாந்தர்ஹிதே தஸ்மிந்நிந்து³சூடே³ த³யாநிதௌ⁴ ।
ப்ரத்யபு³த்⁴யத ஸம்ஹ்ரு’ஷ்ட: ப்ரத்யூஷே குலஶேக²ர: ॥ 76॥
அத்³பு⁴தம் ஸ்வப்நவ்ரு’த்தாந்தமாப்தேஷு ச மஹத்ஸு ச ।
ஆவேத³யந் ந்ரு’ப: ப்ராதரப்⁴யநந்த⁴த தைரபி ॥ 77॥
நிஶ்சித்யாநுக்³ரஹம் ஶம்போ⁴ர்நிர்மித்ஸுர்விபிநம் புரம் ।
ஸம்ப்ரதஸ்தே² மஹீபால:ஸாவரோத: ⁴ ஸபா³ந்த⁴வ: ॥ 78॥
ப்ரஸ்தி²தஸ்யாக்³ரதோ வாமம் ப்ரவ்ரு’த்தஸ்தஸ்ய க²ஞ்ஜந: ।
கடாக்ஷ இவ மீநாக்ஷ்யா: கலயந் பா⁴வி மங்க³ளம் ॥ 79॥
ஸ கத³ம்ப³வநம் ப்ராப்ய ஸந்த³த³ர்ஶ மஹாத்³பு⁴தம் ।
ஹைமப்ராகாரஸம்பா³த⁴மைந்த்³ரம் தா⁴ம மஹேஶிது: ॥ 80॥
ஸ த்³ரு’ஷ்ட்வா ஸாம்ப³மீஶாநம் ஸம்ப்ரார்த்²ய ச க³ணாதி⁴பம் ।
ந்யயுங்க்த ஶில்பிநோ த³க்ஷாந்நிர்மித்ஸுர்நக³ரம் ந்ரு’ப: ॥ 81॥
ஸர்வே தே விஶ்வகர்மாண:ஸர்வே குஶலதாமயா: ।
ஸமேத்ய மந்த்ரயாஞ்சக்ரு: ஶில்பிந: புரகர்மணி ॥ 82॥
ஸ்வஸ்திகம் ஸர்வதோப⁴த்³ரம் மண்ட³லம் தீ³ர்க⁴வ்ரு’த்தகம் ।
நிர்மித்ஸமாநா நக³ரம் தே விப்ராவாதி³ஷுர்மித:² ॥ 83॥
ஶில்பிஷ்வேக இவாக³த்ய ஸித்³த: ⁴ ஸ்வப்நேக்ஷித: புர: ।
இதிகர்தவ்யதாம் தேஷாமுபாதி³க்ஷத் ப்ரபோ: ⁴ புர: ॥ 84॥
ஸ்வப்நத³ர்ஶநஸம்வாதி:³ தத்³ரூபம் தஸ்ய சிந்தயந் ।
யாவத்³ த³த³ர்ஶ ந்ரு’பதிஸ்தாவத³ந்தரத⁴த்த ஸ: ॥ 85॥

பஶ்யந்நநுக்³ரஹம் ஶம்போ: ⁴ ஸ்வப்நஜாக³ரயோ:ஸமம் ।
உத்ஸேஹே ஸ து பூ⁴யோऽபி பார்தி²வ: புரகர்மணி ॥ 86॥
அபி தத்³விபிநம் ஸாந்த்³ரமஜ்ஞாதாலோகஸங்கத²ம் ।
ஶாஸநாத் பாண்ட்³யந்ரு’பதேர்ஜாதம் ஜாங்க³லவத் க்ஷணாத் ॥ 87॥
தபநேந்து³கராலீடே⁴ தஸ்மிந் தி³ஷ்ட்யா வநோத³ரே ।
ப்³ரஹ்மசர்யம் ஜஹுஶ்சக்ரா து³ர்பி⁴க்ஷம் ச சகோரிகா: ॥ 88॥
சரந்தோ ஜந்தவோ யத்ர ஜாதா வநசரா: புரா ।
ததே³வாஸீத்³ வநசரம் தத்க்ஷணம் தஸ்ய ஶாஸநாத் ॥ 89॥
ஷண்ணாமப்யத்⁴வநாமந்தே ஶாஶ்வதம் பத³மைஶ்வரம் ।
இதி ஶ்ருத்வைவ ஸித்³தா⁴ந்தமத்⁴வாந்தம் தத³யம் வ்யதா⁴த் ॥ 90॥
அப்யாந்தரதமோ ஹிர்துர்பா³ஹ்யே தமஸி கா க்ஷமா ।
லாபோ⁴ऽயம் யச்சி²வாதா³ராதி³யந்தம் காலமாஸ்த தத் ॥ 91॥
கா⁴தங்கா⁴தமிஹ வ்யாக்⁴ராந் க்³ராஹங்க்³ராஹம் ஶுபா⁴ஸ்த்வச: ।
அஹரந் வஸ்த்ரது³ர்பி⁴க்ஷம் கிங்கராஸ்தஸ்ய ஶாங்கரம் ॥ 92॥
ஸம்வர்தே தத்ர ஸத்த்வாநாம் ஸமக்³ரு’ஹ்யந்த குஞ்ஜரா: ।
ஸர்வ ஏவ ஶுப:⁴ கால:ஸ்வரூபம் யதி³ஸுந்த³ரம் ॥ 93॥
ஸாலமப்⁴ரங்கஷம் சக்ரு:ஸாலம் சி²த்வா ஸஹஸ்ரஶ: ।
கிம் ஸாத்⁴யம் ப³ஹுபி: ⁴ க்ஷுத்³ரைர்வரமேகோ மஹோச்ச்²ரித: ॥ 94॥
வப்ரக்ரியாஸு நிர்மக்³நைர்த³ந்தைரமரத³ந்திநாம் ।
ஶ‍்ரு’ங்கே³ஷு தஸ்ய ஸாலஸ்ய க³வாக்ஷா விப்ரதேநிரே ॥ 95॥
பரிகா²ம் க²நதஸ்தத்ர ப்ரவிஷ்டாநாரஸாதலம் ।
கே யூயம் ஸக³ராணாமித்யந்வயுஞ்ஜத பந்நகா:³ ॥ 96॥
பரிகா²ரந்த்⁴ரதஸ்தத்ர பாதாளாஜ்ஜாஹ்நவீஜலம் ।
ஜலயந்த்ராதி³வோத்தஸ்தை:² பூ⁴ம்யந்தம் பூ⁴தலாச்யுதம் ॥ 97॥
ப⁴கி³நீம் பா⁴க³நீஶம் ச த்³ரஷ்டும் ப்ராகாரகைதவாத் ।
உந்மமஜ்ஜேவ மைநாக: பரிகா²ஸாக³ராத் தத: ॥ 98॥
ராஜஸிம்ஹைர்நரவ்யாக்⁴ரை: பூரிதம் ப⁴டகுஞ்ஜரை: ।
புரம் யதா²புரம் ஜஜ்ஞே கா தஸ்யாந்யோபமா ப⁴வேத் ॥ 99॥

shivalIlArNavanIlkaNThadIkShita.pdf 27



ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

சி²ந்த³த்³பி⁴ஸ்தத்³வநம் தத்ர ஶேஷிதம் யத் க்வசித் க்வசித் ।
தாந்யேவ தஸ்யோத்³யாநாநி ஸர்வத: ப்ரசகாஶிரே ॥ 100॥
வீதி²கா உத்ஸவார்தா² யா விஹிதா விஶ்வகர்மணா ।
சதுர்ணாமபி வர்ணாநாம் தா ஏவாஸந் ப்ரு’த²க்ப்ரு’த²க் ॥ 101॥
பாண்ட³ரைர்ப⁴வநை: பூர்ணே ப்ராகாரே தா⁴ம ஶாம்ப⁴வம் ।
மத்⁴யேமௌக்திகதாடங்கம் ரேஜே ரத்நமிவார்பிதாம் ॥ 102॥
தி³ஶி சோத்தரபூர்வஸ்யாம் தே³வதே³வஸ்ய மந்தி³ராத் ।
நிர்மலம் ப⁴வநம் ராஜ்ஞோ நிர்மமுஸ்தஸ்ய ஶில்பிந: ॥ 103॥
ப்ராஸாத:³ ஶுஶுபே⁴ தத்ர ப⁴வநே த⁴ரணீபதே: ।
ப⁴க்த்யா மஹஶிதுர்வ்ரு’த்³த: ⁴ ப்ரஸாத³இவ நிர்மல: ॥ 104॥
தி³வ்யை:ஸுதா⁴மயைர்மேதை⁴ர்தே³வோ ஜீமூதவாஹந: ।
நக³ரம் ஸேசயாமாஸ நவீநம் த்ரீண்யஹாநி ஸ: ॥ 105॥
மது⁴ரோத³கஸம்ஸிக்தீ மது⁴ரேயம் மஹாபுரீ ।
இத்யஶ்ரூயத தத்ரத்யைர்தி³வ்யா வாக³ஶரீரிணீ ॥ 106॥
து³ர்கா³க³ணேஶவடுகேஶ்வரமாத்ரு’வர்கை³-
ரத்⁴யாஸிதாம் ஸுவிஹிதேஷு நிஜாஸ்பதே³ஷு ।

ஸத்³ய: ப்ரவர்திதமஹேஶமஹோத்ஸயாந்தே
பாண்ட்³யோ விவேஶ நக³ரீ மது⁴ராம் ப்ரஹ்ரு’ஷ்ட: ॥ 107॥

அர்தை²ரர்தி²ஜநாஞ்ச்²ருதை: ஶ்ருதவத:ஸம்மாநநைர்பா³ந்த⁴வாந்
ஸேவாபி⁴ர்மஹதோ நிஸர்க³கருணாவத்யா ஸ ப்⁴ரு’த்யாந் த்³ரு’ஶா ।

ஆத்மாநாத்மவிவேகதோ கி³ரிஶமப்யாராத⁴யந் மேதி³நீம்
பூ⁴பால:குலஶேக²ரோऽத்ர பு³பு⁴ஜே ஸப்தார்ணவீவேஷ்டிதாம் ॥ 108॥

இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவே சதுர்த:²ஸர்க:³ ।

அத² பஞ்சம:ஸர்க:³ ।
ஸ இத்த²மாராதி⁴தசந்த்³ரஶேக²ரப்ரஸாத³ஸம்பத்பரிபாகஸம்ப்⁴ரு’தம் ।
குலாவதம்ஸம் குலஶேக²ரோ ந்ரு’பஶ்சிராய லேபே⁴ மலயத்⁴வஜம் ஸுதம் ॥ 1॥

ஸ பாம்ஸுகேலீஷ்வபி ஶங்கராலயாந் ப்ரகல்பயந் ப்³ரஹ்மபுரீஶ்ச ஸர்வத: ।
ப்ரபஞ்சமாதாமஹதாபதோ³சிதம் நரேந்த்³ரஸூநுர்வ்யஹரந்ம ஹாயஶா: ॥ 2॥
அதோ²பநீதோऽதி⁴ஜகே³ ந்ரு’பாத்மஜஸ்த்ரயீம் முநே:கும்ப⁴ப⁴வாத் புரோத⁴ஸ: ।
ஸமம் மஹாஸ்த்ரைர்த⁴நுராக³மம் பிது:ஸ்வதஶ்ச ப⁴க்திம் ஶிவயோரசஞ்சலாம் ॥ 3॥
அஶேஷவித்³யாநிதி⁴மாத்தயௌவநம் குமாரமேநம் குலஶேக²ரோ ந்ரு’ப: ।
யுயோஜ தா³ரக்ரியயா குலார்ஹயா ஶ்ரியேவ த⁴ர்மம் க்ஷமயேவ விக்ரமம் ॥ 4॥
ந்ரு’பஸ்ய காஞ்சீபுரநேதுராத்மஜா மஹாஶயா காஞ்சநமாலிகாபி⁴தா⁴ ।
நரேந்த்³ரஸூநோர்க்³ரு’ஹிணீஷு வல்லபா⁴ ப³பூ⁴வ தாராஸ்விவ ரோஹணீ விதோ: ⁴ ॥
5॥
புரா ஹி விஶ்வாவஸுநாமஶாலிநோ ப³பூ⁴வ க³ந்த⁴ர்வபதேரியம் ஸுதா ।
ப்ரஸாத்³ய கௌ³ரீம் ஜக³தே³கமாதரம் மமைதி⁴ கந்யேத்யவ்ரு’ணீத யா வரம் ॥ 6॥
ஸுஶீலதாம் ஸுந்த³ரதாமிவோஜ்ஜ்வலாம் த³யார்த்³ரதாம் ப்⁴ரு’த்யஜநேஷு தே இவ
।
த³தே⁴ புநஸ்தா இவ ப⁴க்திமீஶ்வரே மநஸ்விநீ காஞ்சநமாலிகா ததா³ ॥ 7॥
ஸுதாநிவ ஸ்வாந் பரிபுஷ்ணதீ ஜநாந் ஸபா⁴ஜயந்தீ ஶ்வஶுரௌ ஶிவாவிவ ।
பதிம் து பூர்வேத்³யுரிவாபரேத்³யுரப்யுபாசரத்³தை³வதஜீவிதாதி⁴கம் ॥ 8॥
பதிவ்ரதா த⁴ர்மபத²ப்ரவர்திகா ஸதீ ச ப⁴ர்துர்வபுரர்த⁴மேவ ஸா ।
ஶரீரமாத்மா ஹ்ரு’த³யம் ச ஜீவிதம் த்³ரு’ஶௌ ச ஜஜ்ஞே த³யிதஸ்ய ஸா புந: ॥ 9॥
மஹத்ஸு கார்யேஷ்வமஹத்ஸு வா யயோ: கதா³பி வைமத்யகதா²பி நாப⁴வத் ।
அபூ⁴த் தயோரேவ மிதோ²ऽநுராகி³ணோரநங்க³மூல: கலஹ:ஸ கேவலம் ॥ 10॥
ஸ யுக்ததா³ம்பத்யமுநிர்வ்ரு’தம் ஸுதம் ஸ்வதோ விநீதம் கு³ருபி⁴ஶ்ச ஸர்வத: ।
த்ரிலோகரக்ஷாக்ஷமபா³ஹுவிக்ரமம் ஜநேஶ்வர: ப்ரேக்ஷ்ய சிராய நிர்வவௌ ॥ 11॥
த்⁴ரு’தாம் சிராய த்ரிஜக³த்³து⁴ரந்த⁴ரே து⁴ரம் த⁴ராயாஸ்தநயேऽவரோபயந் ।
ஸ்வத: ஸ்தி²தம் த⁴ர்மபதே²ऽபி தம் புந: ஶஶாஸ த⁴ர்மம் ஸுதவத்ஸலோ ந்ரு’ப: ॥
12॥
மஹத் குலம் நஸ்த்வமவைஷி விஶ்ருதம் மஹேஶசூடா³மணிஸம்ப⁴வம் ஶுசி ।
அநக்ஷஜித்³பி⁴ர்மநஸாபி து³ர்ப⁴ராமவைஷி வத்ஸ! த்வமிமாமபி க்ஷமாம் ॥ 13॥
நவோட⁴யாபி ப்ரக்ரு’திப்ரக³ல்ப⁴யா ஶ்ரியைவ தாவத் ப்ரத²மம் விமோஹிதா: ।

ந ஜாநதே கிஞ்சித³ஸாது⁴ ஸாது⁴ வா நிஸர்க³தஸ்தாத ! ந்ரு’பாலஸூநவ: ॥ 14॥
ப்ரஸஞ்ஜயந்தி ப்ரத²மம் விமார்க³கா³ம்ஸ்தத: க்ரமேண ஸ்துவதே ச தாந் புந: ।
ப்ரவர்தயந்த்யப்யபதே² ஶநை: ப்ரபு⁴ம் க²லா:ஸ்வகார்யைகபரா:ஸமீபகா:³ ॥ 15॥
உபக்ஷிபந்தஶ்சகிதா இவாதி³தோ நிஷித்⁴யமாநா இவ கைஶ்சித³ந்தரா ।
ஸுகே²ந தோ³ஷம் த்³ரட⁴யந்தி ஸாது⁴ஷு ஸ்துவந்த ஏவ ஸ்வகி³ரா து³ராஶயா: ॥
16॥
பரம் க்ரு’தஜ்ஞா இவ பண்டி³தா இவ ப்ரபோ⁴ஹிதைகப்ரவணா இவ ஸ்வத: ।
ஜக³த்தடஸ்தா²இவ ராஶி பா³லிஶே ஜநா:ஸ்வமர்த² க⁴டயந்த்யஸாத⁴வ: ॥ 17॥
ஸ்துவந்த்யமித்ராந் ஸுஹ்ரு’த³ம் ப்ரதிக்ஷிபந்த்யவேக்ஷிதும் ப⁴ர்துரகா³த⁴மாஶயம் ।
ப³ஹூந் விவாதா³நிவ குர்வதே மிதோ² ந ஜாது பி⁴ந்த³ந்தி ரஹஸ்தி²திம் க²லா: ॥ 18॥
இத³ம் ஹ்யுபாதே³யமித³ம் து ஹேயமித்யுபே⁴ விவிஞ்சந் நிஜயைவ மேத⁴யா ।
க²லாந் நிக்³ரு’ஹ்ணீஷ்வ தது³க்திவாகு³ராக்³ரு’ஹீதவந்முக்³த⁴வதா³சரந் ப³ஹி: ॥
19॥
ஜநா ஜிஹாஸந்தி ந்ரு’பாலமூஷ்மலம் திரஶ்சிகீர்ஷந்தி ம்ரு’து³ந்நிஸர்க³த: ।
அதோऽப்ரமத்தஸ்த்வமநுஷ்ணஶீதலோ ப⁴வ ப்ரஜாநாம் ஶரதீ³வ பா⁴ஸ்கர: ॥ 20॥
அலோலுபா⁴நாத்மவிதோ³ஜிதஸ்மயாந் பரீக்ஷிதாம்ஶ்ச வ்யஸநேஷு பூ⁴யஸா ।
மஹாகுலீநாந் மஹதோ ப³ஹுஶ்ருதாந் க்³ரு’ஹாண மந்த்ரேஷ்வகி²லேஷு மந்த்ரிண:

॥ 21॥
ப்ரஸாத³கோஷைர்ப⁴வதி க்ஷமாபதேரதிப்ரவ்ரு’த்தைரத⁴ரோத்தரம் ஜக³த் ।
அத: ப்ரவர்தஸ்வ ஜநேஷ்வதந்த்³ரிதோ விசாரதா⁴ராவிஶதே³ந சேதஸா ॥ 22॥
ப³ஹுஶ்ருதோ ந த்வமிவாபரோऽது⁴நா ந தீ³ர்க⁴த³ர்ஶீ ந ச மந்த்ரயோக³வித் ।
ப்ரஶாஸநீயஸ்தத³பி ஸ்வயம் ப⁴வாந் ப்ரஶாஸிதாரஸ்தவ ஸந்து மந்த்ரிண: ॥ 23॥
அஜாதஶத்ரோரகி²லார்த²வேதி³ந: ப்ரஜாநுராகை³கபத³ஸ்ய தீ⁴மத: ।
தவ ப்ரக்ரு’த்யா கு³ருவ்ரு’த்³த⁴ஸேவிநோ மயோபதே³ஶ்ய கிமிவாத்ர வர்த்ததே ॥ 24॥
ததா²பி கிஞ்சித்³ தி³கி³யம் ப்ரத³ர்ஶிதா ஶ்ருதா ப³ஹுப்⁴யோ ப³ஹுதா⁴ர்சயா மயா ।
பரஸ்து பா⁴வோ மம தாத! வர்ததே குருஷ்வ தம் சேதஸி மா ஸ்ம விஸ்மர: ॥ 25॥
நிஜாவதம்ஸப்ரஸவோத்³ப⁴வே குலே ந்யதா⁴யி லக்ஷ்மீரியதீயமீத்³ரு’ஶீ ।
மஹேஶ்வரேணேதி வித³ந்ந ஜாதுசித்³ மமத்வமஸ்யாம் குரு ராஜ்யஸம்பதி³ ॥ 26॥

யஜாம தே³வாந் ஜுஹவாம பாவகே த³தா³ம விப்ரேஷ்வபி வா கத²ம் கத²ம் ।
ஶிவஸ்வமாதா³ய பு⁴வீதி சிந்தயந் ஶிவம் ஸமாராத⁴ய ஸர்வகர்மபி: ⁴ ॥ 27॥
ஶிவம் யஜாக்³நௌ ஶிவமர்ச பா⁴ஸ்கரே ஶிவம் ஸ்மராந்த: ஶிவமேவ கீர்தய ।
ஶிவம் த்³விஜேஷு ப்ரதிபூஜயாநிஶம் ஶிவைகநிஷ்டோ² ப⁴வ தாத!ஸர்வதா² ॥ 28॥
ஶிவாத் பரம் நாஸ்தி யதா² ததை²வ ந: ஶிவோऽபி நாந்யோ மது⁴ரேஶ்வராதி³தி ।
ஸுநிஶ்சிதாலம்பி³தஸுந்த³ரேஶ்வர:ஸுக²ம் மஹீம் பாலய ஶாஶ்வதீ:ஸமா: ॥ 29॥
இதி க்ஷிதீஶ: ப்ரதிபோ³த⁴யந் ஸுதம் ப்ரயுஜ்ய சாஸ்மிந் ப்ரணதே ஜயாஶிஷ: ।
ஸமா:ஸஹஸ்ராணி ஷடா³த்மநா த்⁴ரு’தாம் து⁴ரம் ஸ கு³ர்வீமவதார்ய நிர்வவௌ ॥
30॥
தத:ஸ யோகே³ந தநும் ப்ரஜேஶ்வரோ விஸ்ரு’ஜ்ய நாட்³யா கில மூர்த⁴லக்³நயா ।
அதீத்ய மாயாபு⁴வநாநி ஸர்வதோ ஜகா³ம ஶுத்³தே⁴ऽத்⁴வநி தா⁴ம ஶாஶ்வதம் ॥ 31॥
உத³க்ரமீதே³ஷ யதா³ ததா³ ப்ரப்⁴ரு’த்யுபேத்ய விஜ்ஞாநகலாக்³ரக³ண்யதாம் ।
அபூ⁴த் ஸஹாய: கரணீயபஞ்சகேऽப்யநந்தருத்³ரஸ்ய தி⁴யா விஶுத்³த⁴யா ॥ 32॥
வித³ந்நநித்யம் ஜக³தே³வ ஜந்மவத்³ வித³ந்நபி ஶ்லாக்⁴யதராம் க³திம் பிது: ।
மநோऽபி⁴தப்தம் மலயத்⁴வஜோ ந்ரு’ப: ஶஶாக ந ஸ்தா²பயிதும் வஶே வஶீ ॥ 33॥
கத²ஞ்சிதா³லம்ப்³ய நிஜாம் ஸ தீ⁴ரதாம் கு³ரோரஶேஷா நிரவர்தயந் க்ரியா: ।
ததா²விதா⁴நாம் தநயாஶ்சரந்தி யத் தத³ர்ஹணம் கேவலமாத்மபூ⁴தயே ॥ 34॥
புரோத⁴ஸா ஸிந்து⁴பிபே³ந யோகி³நா ஸ மந்த்ரிவ்ரு’த்³தை:⁴ ஸகி²பி⁴ஶ்ச ப³ந்து⁴பி:⁴ ।
ஶுபே⁴ முஹூர்தே து⁴ரி ஸுந்த³ரேஶிது:ஸிதேந பா²லே பா⁴ஸதேந லாஞ்சி²த: ॥ 35॥
ஸ்வதஶ்ச்யுதம் லிங்க³ஶிரஸ்பதா³த் ஸுமம் புர:ஸ்பு²லிங்கா³நபி தீ³பநிஸ்ஸ்ரு’தாந் ।
ப்ரஶஸ்யமாநம் ஶகுநம் மஹர்ஷிபி: ⁴ ப்ரணம்ய மூர்த்⁴நா ஜக்³ரு’ஹே மஹீபதி: ॥ 36॥
ப்ரத³க்ஷிணீக்ரு’த்ய புரம் புரந்த்⁴ரிபி: ⁴ ப்ரவர்திதாராத்ரிகமங்க³ளோ ந்ரு’ப: ।
ப்ரவிஶ்ய ராஜ்ஞோ ப⁴வநம் பரிஷ்க்ரு’தம் த்³விஜாந் ப்ரபூ⁴தைர்த்³ரவிணைரதோஷயத் ॥
37॥
ஸுப⁴த்³ரபீடே²ஸசிவைர்நிவேஶித:ஸபா⁴ஜயாமாஸ ந்ரு’போऽநுஜீவிந: ।
யதோ²சிதம் வாஹநபூ⁴ஷணாம்ப³ரை: கடாக்ஷமந்த³ஸ்மிதபா⁴ஷிதைரபி ॥ 38॥
பு⁴வம் பு⁴ஜே பூ⁴தத³யாம் ஹ்ரு’த³ந்தரே கதா²ம் புராரேக³பி கர்ணயோர்த்³வயோ: ।
அத⁴த்த பூ⁴ஷாமநபாயிநீமஸௌ பராஸ்து ஸோऽவத்த புநர்ந்யத⁴த்த ச ॥ 39॥

யஶ:ப்ரதாபைர்ஹரிதோऽஸ்ய பூ⁴ஷிதா:குலம் த்வநேநைவ விபூ⁴ஷிதம் விபோ:⁴ ।
அயம் து த்⁴ரு’த்யா த³யயா ச பூ⁴ஷித:ஶிவே து ப⁴க்த்யா ஸகலம் விபூ⁴ஷிதம் ॥ 40॥
யஶோபி⁴ரஸ்யாவத³து³ர்விஸ்ரு’த்வரைரபி த்³விரேப²த்³விபகாககோகிலா: ।
ஸ்வதோऽவதா³தாநி து பூர்வபூ⁴ப்⁴ரு’தாம் யஶாம்ஸி ஸத்³யோ மலிநாநி ஜஜ்ஞிரே ॥
41॥
ததீ³யவிஶ்ராணநபோஷிதத்³விஜப்ரவர்த்யமாநாத்⁴வரஹவ்யபோ⁴ஜிபி: ⁴ ।
ஸுதா⁴ஶவர்கை:³ பரிபோஷிதா: கத²ம் ஸுரத்³ருமா பி³ப்⁴ரதி தேந துல்யதாம் ॥ 42॥
ததீ³யதா³நோத³கபூரிதோऽர்ணவஸ்ததோ நிபீயாம்பு³ தி³ஶந்தி வாரிதா:³ ।
தத³ம்பு³புஷ்டௌஷதி⁴வல்லப: ⁴ ஶஶீத்யத:³ப்ரஸாதா³த³கி²லஸ்ய தா³த்ரு’தா ॥ 43॥
ஸம்ரு’த்³தி⁴மத்³பி⁴ர்வரயா ஸம்ரு’த்³த⁴யா த்³விஜாதிபி⁴ஸ்தத்³விஷயே நிவாஸிபி: ⁴ ।
த்⁴ரு’தா கத²ஞ்சித் தத³நுக்³ரஹேச்ச²யா ததீ³யதா³நேஷ்வபி ஸம்ப்ரதா³நதா ॥ 44॥
ந கோऽபி தஸ்யாதிசசார ராஷ்ட்ரக:³ஸ யத்ர த³ண்ட³ம் விநிபாதயேந்ந்ரு’ப: ।
நசாபி த³ண்ட்³ய:ஸ்வயமாத்மநோऽப⁴வாந்நிவ்ரு’த்திஶீலை: கரணைர்நிஸர்க³த: ॥ 45॥
விநேதரி ஸ்வாமிநி வீதகல்மஷே விநிந்யிரே தத்³விஷயே ப்ரஜா:ஸ்வத: ।
தபோத⁴நே த்³வந்த்³வஜயிந்யவஸ்தி²தே ததா³ஶ்ரமந்தா²இவஹிம்ஸ்ரஜந்தவ: ॥ 46॥
விசக்ஷணேऽஸ்மிந் வ்யஸநாந்யபோஹிதும் தடஸ்த²வ்ரு’த்தௌ ஸரலே ஹிதைஷிணி
।
அபி ப்ரஜா:ஸ்வாந் கலஹாந் க்³ரு’ஹேக்³ரு’ஹே நிசிக்ஷிபுர்ந்யாஸமிவாவிஶங்கிதா: ॥
47॥
அக்ரு’ஷ்டபச்யை: கலமைரலங்க்ரு’தா ந வ்ரு’ஷ்டிமப்யஸ்ய சகாங்க்ஷ மேதி³நீ ।
ஸ்மரந் ஹவி:ஸ்வீக்ரியமாணமத்⁴வரே வவர்ஷ காலேஷு ததா²பி வாஸவ: ॥ 48॥
அநிச்ச²தாந்த:கரணேந நிர்க³மம் விநா ஶிவாராத⁴நமந்யகர்மஸு ।
ஸ்வராஜ்யதந்த்ரம் ஸகலம் ச கேவலைஶ்சகார பா³ஹ்யை: கரணைர்மஹீபதி: ॥ 49॥
த⁴ரா ஸமஸ்தா த்³விஜதே³வஸாத்க்ரு’தா தி³வம் த்³விஷப்⁴த்³யோऽபி த³தௌ³

ஸஹஸ்ரஶ: ।
அபி ஸ்வமாத்மாநமத³த்த ஶம்ப⁴வே கிமப்யதே³யம் த³த்³ரு’ஶேऽஸ்ய ந ப்ரபோ: ⁴॥ 50॥
அநுஸ்மரந்நக்ஷரமக்ஷரம் கு³ரோ:ஸ பார்தி²வேந்த்³ரஶ்சரமௌபதே³ஶிகம் ।
அவாலலம்பே³ ப்⁴ரு’ஶமம்பி³காபதே: பத³ம் ஸமஸ்தாமரஸம்பதா³ம் பத³ம் ॥ 51॥

தபாம்ஸி தேபே யுயுஜே மநோ த்³ரு’ட⁴ம் த³தா³வியாஜாதி⁴ஜகே³ ஜுஹாவ ச ।
ந்ரு’போ நிஶஶ்வாஸ மிமேஷ சாந்தத: ஶிவம் யஜாமீதி தி⁴யைவ நாந்யதா² ॥ 52॥
ப்ரபஞ்சஸர்க³ஸ்தி²திப⁴ங்க³ஹேதுதாபரம்பராவிஶ்ரமபூ⁴மிமாதி³மாம் ।
ஹரீந்த்³ரவேதோ⁴ஹரமாதரம் ஶிவாம் விஶிஷ்ய வவ்ரே ஶரணம் ஜநேஶ்வர: ॥ 53॥
ம்ரு’கா³ங்கசூடா³மணிமீநலோசநம் த³யாமயம் த³ர்ஶிதமுந்த³ரஸ்மிதம் ।
உதா³ரபூ⁴ஷாஶதமுத்பலாங்கிதம் வபுஸ்ததே³வாஸ்ய மநஸ்யவர்த்தத ॥ 54॥
ஜக³த் ஸமஸ்தம் ஸ ஜடா³ஜடா³த்மகம் த³த³ர்ஶ தே³வோ நிமிஷந்மிஷந்நபி ।
உபாத்தநீலோத்பலமுந்நதஸ்தநம் ஹஸந்முக²ம் ஹாரகிரீடபூ⁴ஷிதம் ॥ 55॥
நிமேஷநிஶ்வாஸவத³ப்ரயத்நத:ஸ ராஜ்யதந்த்ரம் ஸகலம் ச வர்தயந் ।
ப³பூ⁴வ வாசா மநஸாபி கர்மணா ஶிவைகஸம்ஸ்தோ² மலயத்⁴வஜோ ந்ரு’ப: ॥ 56॥
அத்³ரு’ஶ்யமஶ்ராவ்யமசிந்த்யமத்³பு⁴தம் நிரஞ்ஜநம் நித்யமநுஶ்ரவாஶ்ரவம் ।
அஹங்க்³ரஹேணாந்தரசிந்தயந்ந்ரு’ப: பராக்ரு’தத்³வைதகத²ம் பரம் மஹ: ॥ 57॥
பரஸ்பரேணாநுபமர்தி³தம் ப⁴ஜந் த்ரிவர்க³மித்த²ம் ஸமயம் விப⁴ஜ்ய ஸ: ।
கதா³சித³ந்த:புரமாஸ்தி²தோ ந்ரு’ப: ப்ரசக்ரமே காஞ்சநமாலயா கதா²ம் ॥ 58॥
குலம் கிலைதத்³ விபுலம் முதா⁴நிதே:⁴ ப்ரஸக்தவிச்சே²த³மிவாந்தரா மயா ।
அத: கத²ம் ஸ்யாச்சி²வதா³ஸஸந்ததேரப⁴ங்க³இத்யந்தி ஸசிந்ததா மம ॥ 59॥
ந ந:குலேऽஸ்மிந் ஶிவதீ³க்ஷயாமலே ஸுதாந்நிவாப: பித்ரு’பி⁴ர்ஜித்⁴ரு’க்ஷித: ।
மஹந்மஹேஶாநுசரார்பணவ்ரதம் ததா²பி மா லோபி மயேதி சிந்த்யதே ॥ 60॥
இத³ம் ஹி மர்த்யாம்ரு’தமித்யுதீ³ரிதம் ப்ரஜாயதே யந்மநுஜ: ப்ரஜாமநு ।
அத: ப்ரஸாத்⁴யைவ கிலாபராம்ரு’தம் பராம்ரு’தாயோபநமேதி³தி ஶ்ருதி: ॥ 61॥
ஶிவார்பிதாஶேஷப⁴ரா நிராஶிஷ: ஶிவார்சநாமாத்ரபராதி⁴காரிண: ।
கத²ம் நு யாசேமஹி லோகமாதரம் கத²ம் ந யாசேமஹி வா குலக்ஷயே ॥ 62॥
இதி ஸ்வதோऽநத்⁴யவஸாயமுத்³ரிதம் பதிம் விஷீத³ந்தமியம் பதிவ்ரதா ।
ஜகா³த³ வாக்யைர்ஹ்ரு’த³யாநுரஞ்ஜிபி⁴ர்ஜக³த்தபஸ்யாபரிபாகஜந்மபி:⁴ ॥ 63॥
ப⁴வாந் ப்ரமாணம் விஶயே விபஶ்சிதாம் ப⁴வந்தமஸ்மிந்நநுஶாஸ்து கோऽபர: ।
விவேக்துமத்ரார்ஹதி மீநலோசநா ததா²வித: ⁴ கோऽப்யத² வா ததா³ஶ்ரித: ॥ 64॥
அநாவ்ரு’தஜ்யோதிஷி தேஜஸாம் நிதா⁴வநாக³தாதீதப⁴வத்³விவேசிநி ।
தத³த்ர திஷ்டே²மஹி கும்ப⁴ஸம்ப⁴வே ஸ க²ல்விஹாமுத்ர ச ந: ப்ரஶாஸிதா ॥ 65॥

இதி ப்ரியாயா ஹ்ரு’த³யங்க³மம் வசா நிபீய தே³வோ நிப்⁴ரு’தேந சேதஸா ।
ஜகா³ம ஸத்³ய: ஶரணம் புரோத⁴ஸம் ஸ ச ஸ்ம்ரு’த:ஸந்நித³தே⁴ தபோத⁴ந: ॥ 66॥
தமர்க்⁴யபாத்³யாதி³கயா ஸபர்யயா ஸபா⁴ஜயந்தௌ ப்ரணிபத்ய தாவுபௌ⁴ ।
நிவேஶ்ய பீடே² நவரத்நநிர்மிதே நிஷேத³துஸ்தத்ஸவிதே⁴ ததா³ஜ்ஞயா ॥ 67॥
க்ரு’தாஞ்ஜலிம் பார்தி²வமக்³ரதஸ்தி²தம் ததா²விதா⁴ம் காஞ்சநமாலிகாமபி ।
த்³ரு’ஶாநுக்³ரு’ஹ்ணந் கருணார்த்³ரயா முநிர்கி³ரம் ப்ரபா⁴வாநுகு³ணாமுதா³ஹரத் ॥
68॥
மஹத் கிலேத³ம் ஶிவயோகி³நாம் குலம் ந யத்ர ஶக்யம் ஜநிதும் ப்ரு’த²க்³ஜநை: ।
தத³த்ர மீமாம்ஸிதமத்³பு⁴தம் த்வயா ஶ்ருதம்ய ஶீலஸ்ய குலஸ்ய சோசிதம் ॥ 69॥
ப்ரவ்ரு’த்தித⁴ர்மம் கதிசித் க்வசித்³விது³ர்நிவ்ரு’த்தித⁴ர்ம:ஸுதராமகோ³சர: ।
அமும் கிலார்த²ம் விம்ரு’ஶந்த ஆஸதே மஹர்ஷயோ ப்³ரஹ்மஸத³ஸ்யஹர்நிஶம் ॥
70॥
ந நித்யநைமித்திககர்மஶீலதா கதா³பி நைஷ்கர்ம்யவிரோத⁴மர்ஹதி ।
பதேதி³மாம் ப்ரத்யுத ஸந்த்யஜந்நிதி ஸ்மரந்தி ஶிஷ்டா:ஸ்வயமாசரந்தி ச ॥ 71॥
ரு’ணார்த²வாதை³ரதி⁴க³த்ய நித்யதாமபத்யவேதா³த்⁴யநாக்³நிகர்மஸு ।
ஸமம் ப்ரவ்ரு’த்தா க்³ரு’ஹிணந்தபோத⁴நா நிவ்ரு’த்திநிஷ்டா²அபி கௌ³தமாத³ய: ॥
72॥
ரஹஸ்யமப்யத்ர சிராய கோ³பிதம் தவோபதே³ஶ்யம் ஹ்ரு’தி³ தாத! வர்ததே ।
ஸமாதி⁴நிர்தூ⁴தமலேந சேதஸா க்³ரு’ஹாண காலோऽயமுபஸ்தி²த: ஶுப: ⁴ ॥ 73॥
இயம் ஹி பத்நீ ப⁴வத: புரா சிராது³பாந்த தே³வீமிஹ மீநலோசநாம் ।
ஜக³ஜ்ஜநந்யா ஜநநீ ப⁴வேயமித்யபி ப்ரபேதே³ வரமந்யது³ர்லப⁴ம் ॥ 74॥
பதிஸ்த்வமஸ்யை ஶிவயைவ கல்பித:ஸமுல்லிக²ந்த்யாவதரம் நிஜம் க்ஷிதௌ ।
இத³ம் து சிந்த்யம் நிபுணம் கத²ம் புந: பராத்பரம் வஸ்து ததா³விரஸ்த்விதி ॥ 75॥
க்ரியாவதாமக்³நிமுபாஶ்ரிதா ஸதீ த³தா³தி யா நைகவிதா⁴ந் மநோரதா²ந் ।
அதோऽத்³ய வைதாநிகஹவ்யவாஹநாது³தே³து ஸேதி ப்ரதிபா⁴தி பூ⁴யஸா ॥ 76॥
இதீரிதே தேந விநேது³ருச்சகைரநாஹதா து³ந்து³ப⁴யோ தி³வௌகஸாம் ।

ந்ரு’பஸ்ய தே³வ்யா அபி த³க்ஷிணேதரே விலோசநே ப்ராஸ்பு²ரதாம் ச தத்க்ஷணம் ॥
77॥
ப்ரத³க்ஷிணீக்ரு’த்ய ஸ விந்த்⁴யமர்த³நம் பதி:க்ஷிதே: காஞ்சநமாலயா ஸமம் ।
ப்ரணம்ய ரோமாஞ்சிதவிக்³ரஹோऽப⁴வத் ப்ரமோத³பா³ஷ்பஸ்த²கி³தாபி⁴ருக்திபி: ⁴ ॥
78॥
க்வ ஸா சிதா³நந்த³மயீ ஜக³த்ப்ரஸூ: க்வ கிம்பசா நௌ ப⁴க³வந்நிமௌ ஜநௌ ।
அஹோ ப⁴வத்பாத³ரஜ:ப்ரமார்ஜநப்ரபா⁴வஸம்பத்பரிபாக ஈத்³ரு’ஶ: ॥ 79॥
தவாஸ்மி ஸூநுஸ்தவ தாத! கிங்கரஸ்தவ ஸ்வபூ⁴தோऽஸ்மி ஸஹாநுப³ந்தி⁴பி: ⁴ ।
யதா²நுக்³ரு’ஹ்ணாஸி ததா²சரேயமித்யஸாவியாநேவ மநோரதோ² மம ॥ 80॥
இதி ப்ரபந்நம் மலயத்⁴வஜம் ந்ரு’பம் ஶதாஶ்வமேதா⁴வப்⁴ரு’தாப்லுதம் முநி: ।
ஸ பா⁴விகர்மண்யதி⁴காரஸித்³த⁴யே ஶஶாஸ பூ⁴யோ ஹயமேத⁴கர்மணி ॥ 81॥
இத்த²ம் ப்ரஸாத³விஹிதாஶிஷி கும்ப⁴யோநௌ

யாதே தபோவநபத³ம் புநரேதுகாமே ।
ஆராத⁴யத் க்ஷிதிபதி: ஶிவமஶ்வமேத⁴-
ஸம்பா⁴ரஸம்ப⁴ரணஸம்ப்⁴ரமதோऽபி தாவத் ॥ 82॥

இதி ஶ்ரீமஹாகவிநீலகண்ட²தீ³க்ஷிதப்ரணீதே ஶிவலீலார்ணவே பஞ்சம:ஸர்க:³ ।

அத²ஷஷ்ட:²ஸர்க:³ ।
ஆஹர்தும் யயுமபி⁴தோ யயுர்நியுக்தா மர்த்யா யே கில மலயத்⁴வஜேந ராஜ்ஞா ।
லப்³த்⁴வா தே க்வசித³த² ஸோமபாத்மஜம் த்³ராகா³ஜஹ்ரு: ஸ்வயமபி ஸோமபம்
துரங்க³ம் ॥ 1॥
விஸ்தீர்ணாமத² தபநீயபங்கஜிந்யா வ்யாதேநுந்தடபு⁴வி தஸ்ய யஜ்ஞஶாலாம் ।
ஆராத³ப்யவநிபு⁴ஜாம் மஹோபகார்யா நிஸங்க்²யாநுடஜக³ணாம்ஶ்ச தாபஸாநாம் ॥
2॥
ஆநீதே துரக³வரே ஸமாஹ்ரு’தாயாம் ஸாமக்³ர்யாமதிதி²ஸபா⁴ஜநோசிதாயாம் ।
ஆக³ச்ச²த்ஸஹமுநிபி: ⁴ பராவரஜ்ஞைர்ப்³ரஹ்மர்ஷிஶ்சுலுகிதஸாக³ர:ஸஶிஷ்யை:॥
3॥
ஆராத்⁴ய ப்ரமத²பதிம் மஹோபஹாரைர்மீநாக்ஷீமபி மலயத்⁴வஜ:ஸதா³ர: ।
ஆரேபே⁴ ஸவநமநுஜ்ஞயா முநீநாமாக³ஸ்த்யம் சரணயுக³ம் ப்ரணம்ய ஸத்³ய: ॥ 4॥

ஸ்வாயத்தாமபி து³ரதிக்ரமாத் ப்ரதாபாத் ஸங்க்³ரு’ஹ்ணந் பு⁴வி ஜநதாம் ஸ
ஸாங்க்³ரஹண்யா ।
முக்தாஶ்வோ த்⁴ரு’தநியம: பதே³ऽஸ்ய ஹோமம் குர்வாண:ஸமவஸத³க்³ந்யகா³ர ஏவ
॥ 5॥
ஸ்வச்ச²ந்த³ம் ஹயமபி⁴தோऽபி ஸஞ்சரந்தம் ஸங்கு³ப்தம் ந்ரு’பபுருஷை:

ஶநைஶ்சதுர்பி: ⁴ ।
ரோத்³து⁴ம் யத்³யபி ந ஶஶாக ராஜலோக:ஶக்தோऽபூ⁴த் புநரகி²லோऽநுரோது⁴மேநம் ॥
6॥
கீர்த்யாவிஷ்க்ரு’தஸரணிம் ப்ரதாபகு³ப்தம் பஶ்யந்தஸ்துரக³மிதஸ்ததஶ்சரந்தம் ।
தத்³த⁴வ்யக்³ரஹணரஸார்த்³ரதாலுமூலா வர்ஷாந்தம் விவுத⁴க³ணா: ப்ரதீக்ஷ்ய தஸ்து:²

॥ 7॥
ஸர்வைரப்யதி⁴க³தவாஜிமேத⁴காண்டை:³ஸம்பூர்ணே கில விஷயேऽஸ்ய வாஜிரக்ஷா:
।
வ்ரு’த்த்யர்த²ம் க்வசந கிமப்யநாத³தா³நா: ஸ்வை: ஸ்வை: ஸ்வை: கத²மபி
வர்தயாம்ப³பூ⁴வு: ॥ 8॥
அஶ்வத்தே² க்ஷணமவப³த்³த்⁴ய தம் துரங்க³ம் ஸம்பூர்ணே ஶஶிநி ஸமேத்ய
திஷ்யயோக³ம் ।
ஆவ்ரு’த்தம் நக³ரமபி⁴ ப்ரசோத³யந்தோ நிந்யுஸ்தம் ந்ரு’பபுருஷா ஹிமாவஸாநே ॥
9॥
ஆயாதா த⁴ரணிபு⁴ஜோ யதா³ஸமுத்³ராதா³யாதா:ஸகலகலாவித³ஶ்ச லோகா: ।
ஆயாஸ்யந்த்யமரக³ணாஶ்ச ஹவ்யஹேதோஸ்தேநாயாந் ஸ்வயமபி கௌதுகீ வஸந்த:
॥ 10॥
நிஶ்ஶேஷோபரதரஸாலபல்லவாஶாநிர்விண்ணைர்வநபு⁴வி கோகிலைஸ்ததா³நீம் ।
ஆஸேதே³ஶிஶிரதி³நாந்தஸுப்தபு³த்³த⁴ராகாஶாச்ச்யுத இவ பஞ்சமோ நிநாத:³ ॥ 11॥
ப்ரமாநா த⁴ரணிருஹ:ஸ்வத: ப்ரஸேது³ர்நிஷ்க்ராந்தோ மலயகி³ரேப³ஹி:ஸமீர: ।
வீரஶ்ரீர்விஷமஶரஸ்ய பா³ஹுகாண்டே³ விஶ்ராந்திம் ஸ்வயமபி⁴ரோசயாம்ப³பூ⁴வ ॥
12॥
மாலிந்யம் த³த⁴தி மஷீவிலேபநேந ப்ராவண்யம் யுவதிஷு கோ⁴ஷயந்தி யூநாம் ।

ஜ²ங்குர்வத்³ப்⁴ரமரநிபே⁴ந மீநகேதோ:ஸஞ்சேருர்ப³ஹிரிவ ஶாஸநாக்ஷராணி ॥ 13॥
கூஜந்தோ மத³நபுரோஹிதா த்³விரேபா:² புஷ்பாணி த்⁴ருவமபி⁴மந்த்ரயாம்ப³பூ⁴வு: ।
ஸ்வஸ்தா²நஸ்தி²திமபரித்யஜந்த ஏதே வித்⁴யேயு: கிமிதரதா² ஶரா: ஶரவ்யம் ॥ 14॥
ஆநங்க³ம் நிக³மமஜஸ்ரமுத்³கி³ரந்தோ பை⁴க்ஷேண ப்ரதிதருவீதி² வர்தயந்த: ।
நிர்நித்³ராஸ்த்வஹநி நிரந்தரம் த்³விரேபா²ஆசார்யே வடவ இவாவஸந் வஸந்தே ॥
15॥
அத்⁴வர்யும் மலயஸமீரமந்யபுஷ்டம் ஹோதாரம் வநபு⁴வி ஸாமக³ம் த்³விரேப²ம் ।
ப்³ரஹ்மாணம் மது⁴மபி ஸாத³ரம் வ்ரு’ணாநா ஆஜஹ்நுர்மத³நமஹாத்⁴வரம் யுவாந: ॥
16॥
மோஹாந்தே⁴ ஜக³தி விபஶ்சிதோ யத: கேऽப்யக்³நீநாத³து⁴ரயஜந்த சாஸ்தஶங்கா: ।
தந்மூலம் த்⁴ருவமயஶோ தி³ஶோ த³ஶாபி ப்ராவாரீத³ஸமஶரஸ்ய ப்⁴ரு’ங்க³த³ம்பா⁴த் ॥
17॥
ஆமூலாத³விரளமாசிதே ப்ரவாளேஶ்ரூதேऽபி ப்ரயயுரதோஷமந்யபுஷ்டா: ।
ஸர்வாணி க்³ரஸிதுமிமாநி யந்ந ஶேகு:ஸ்தா²தும் வா யத³பி ந ஶாகி²காமபஶ்யந் ॥
18॥
கே ப்⁴ரு’ங்கா:³ க இவ பிகா:ஸமீரண: கஶ்சந்த்³ர: க: க இவ மது⁴ர்மநோப⁴வ: க: ।
தௌ³ர்பா⁴க்³யாத்³விரஹிஜநஸ்யது³ர்விபே⁴த³ம்ஹந்தாஸீத் கத²மித³மைகமத்யமேஷாம்
॥ 19॥
ஆசூட³ம் குஸுமமயா மதோ: ⁴ ப்ரஸாதா³த்³ வாஸந்தீவிசகிலசூதசம்பகாத்³யா: ।
து⁴ஸ்தூரேஷ்வபி ச நிரீக்ஷ்ய தாம் ஸம்ரு’த்³தி⁴ம் மந்தா³க்ஷாதி³வ நதமௌலயோ
ப³பூ⁴வு: ॥ 20॥
உந்மீலந்மது⁴மத³துந்தி³லா த்³விரேபா² உத்³தா³மஸ்தப³கபரிஷ்க்ரு’தா லதாஶ்ச ।
அந்யோந்யம் யதி³ஹ ந கிஞ்சித³ப்⁴யஜாநந் ஸா ஸம்பத்ஸுரபி⁴கடாக்ஷவீக்ஷணாநாம்
॥ 21॥
ஆக்ரம்ய க்ஷிதிதலமாவ்ரு’தம் துஷாரைஸ்தத்³வார்தாமபி ந மது⁴ர்யதா³ விஷேஹே ।
ஶீதாம்ஶௌ ஹிமவதி ச த்³வயோஸ்ததா³நீம் லப்³த⁴ம் தைரப⁴யமிதோ
ஹதாவஶிஷ்டை: ॥ 22॥
ஆ த்³வந்த்³வாத³பரிக்³ரு’ஹீததே³ஹபே⁴தா³தா³ கீடப்⁴ரமரபிபீலிகோத்³பி⁴ஜேப்⁴ய: ।
ந க்வாபி ப்ரதிஹதிரைக்ஷிஶுஶ்ருவே வா தத்காலம் குமுமஶராஸஶாஸநஸ்ய ॥ 23॥

ஆஸ்தாம் தத்³ரதிபரிணேதுராதி⁴பத்யம் மந்தே³ऽஸ்மிந்நபி க²லு மாருதே ப்ரவ்ரு’த்தே
।
கத்யந்வக் கதி புரதஶ்ச ஸம்ப்ரசேலுர்மாத்³யந்த: ஶுகபிகஶாரிகாத்³விரேபா:² ॥ 24॥
ஆராமே கிஸலயமக்ஷிண ஶீது²ராக:³ காந்தாநாம் கமலவநேஷு கேஸராணி ।
இத்யோபி:⁴ ப்ரகடிதவிஶ்வரூப ஏவ ப்ராயேண வ்யஜயத மாந்மத:² ப்ரதாப: ॥ 25॥
ஸங்கோ³ப்ய ப்⁴ரமரஶஶாங்ககோகிலேப்⁴ய: ஸம்ப்ராப்தே தமஸி மஹத்யதி⁴ஜ்யத⁴ந்வா
।
ஏகாகீ ரதிபதிரித்வரீரநைஷீத் ஸங்கேதம் பு⁴வநப⁴யங்கரே நிஶீதே² ॥ 26॥
காந்தாநாம் நக²லிக²நைர்த்³ரு’டோ⁴பகூ³ஹாந் ஸீத்காராந் த³ஶநபதை³ஶ்ச
ஸாத⁴யந்த: ।
ப்ரேயாம்ஸ: புநருப⁴யாநிமாநதீதாநஸ்மார்ஷுர்ஹிமஸமயேஷ்வயத்நலப்⁴யாந் ॥ 27॥
து³ர்தா³ந்தம் மத³நமவேக்ஷ்ய நிர்மமே கிம் வர்மைகம் யுவஸு வதூ⁴மயம் விதா⁴தா ।
யத்³யோகே³மத³நஶரா: ப்ரஸூநமாத்ரம் யத்த்யாகே³குலிஶத³ஶாமமீ வஹந்தி ॥ 28॥
ஸம்பஶ்யந் கி³ரிஶதபோவிலோபகோபவ்யாபந்நம் ஸுஹ்ரு’த³மநந்யஜம் வஸந்த: ।
ஶுஶ்ரூஷாமக்ரு’த ஶிவார்சநே முநீநாம் ப்ரத்யக்³ரைர்த³ளகுஸுமைர்வநத்³ருமாணாம்
॥ 29॥
ஆஶீதாசலமபி⁴க³ம்ய ஸந்நிவ்ரு’த்தே த⁴ந்யேऽஸ்மிந் த⁴ரணிபு⁴ஜஸ்துரங்க³வர்யே ।
உத்கண்டா²ப⁴ரப⁴ரிதா இவோத்தராஶாமாஸேது:³ ஸ்வயமஹிமத்விஷஸ்துரங்கா:³ ॥
30॥
ஸம்பூர்ணே நியமப⁴ரேணவத்ஸரேऽஸ்மிந்ஸம்ப்ராப்தேஸஹிஸஹவாஜிநா வஸந்தே
।
ஆதி³ஷ்ட:ஸமுநிபி⁴ரஶ்வமேத⁴கர்மண்யாராத்³து⁴ம் கி³ரிஶமதீ³க்ஷிதக்ஷிதீஶ: ॥ 31॥
அத்⁴வர்யு:ஸமஜநி தத்ர கும்ப⁴ஜந்மா ஹோத்ரு’த்வம் ப்ரதிக³தமாஶ்வலாயநேந ।
ஔத்³கா³த்ரம்ஸமத்⁴ரு’தஜைமிநிர்முநீந்த்³ரோ ப்³ரஹ்மாஸீத்³ப³ஹுவித³ருந்த⁴தீஸஹாய:
॥ 32॥
ப்ராக³ந்த:கரணமமுஷ்ய கேவலம் யே ப்ராஜாநந் பு⁴வி நவநீதநிர்மிதம் தே ।
அப்⁴யக்தம் நவநவநீதசர்சிகாபி⁴ஸ்தம் விஜ்ஞா ப³ஹிரபி தந்மயம் விஜஜ்ஞு: ॥ 33॥

ஆபா³ல்யாதா³தீதி²ஷு முக்தஹஸ்த ஏஷ:க்ஷமாபால: கில மலயத்⁴வஜ: ப்ரக்ரு’த்யா
।
தஜ்ஜாநந்நபி நிகி²லம் நிப³த்³த்⁴ய முஷ்டிம் தீ³க்ஷாமுக்ஷணமபி நாஸிதும் ஶஶாக ॥
34॥
அத்⁴வர்யௌ ப⁴க³வதி தத்ர கும்ப⁴ஜந்மந்யாயஜ்ஞம் த⁴ரணிபதித்வமஶ்நுவாநே ।
து³ர்பி⁴க்ஷம் ஶிதி²லமஜாயத த்³விஜாநாமாஷாடா⁴ஜிநத்ரு’ணமுஷ்டிவிஷ்டரேஷு ॥
35॥
நீவாராந் வபத குஶாந் ப்ரவர்த⁴யத்⁴வம் ஸிஞ்சத்⁴வ க²தி³ரபலாஶபி³ல்வபோதாந் ।
ஸத்³ய:ஸஞ்சிநுத ம்ரு’தூ³நி வல்கலாநீத்யாதி³க்ஷந் ந்ரு’பபுருஷாநக³ஸ்த்யஶிஷ்யா:
॥ 36॥
தஸ்மிந்நப்யத³த³தி பார்தி²வே நிஷேதா⁴த்³ யத்³ பு⁴க்தம் வஸிதமுபார்ஜிதம் ச விப்ரை:
।
தா³தார:ஸ்ம இதி க்ரு’தாக்³ரஹா:ஸமஸ்தா: ஶக்தா: கிம் ஶததமமம்ஶமத்ர தா³தும்
॥ 37॥
பு⁴ஞ்ஜாநாநபரிமிதாந் ப³ஹூந் பதா³ர்தா²ந் ப்⁴ரு’தே³வாநதி⁴ஸவநம் நிரீக்ஷ்ய தே³வா: ।
பா⁴க³ம் ந: க்ரதுஷு விதா⁴ய விப்ரலேபே⁴ பாபீயாந் விதி⁴ரிதி மந்த்ரயாம்ப³பூ⁴வு: ॥ 38॥
தஸ்யாக்³ரே த⁴ரணிபு⁴ஜ: க்ரியாந்தராளேஷ்வாதேநு: ஸ்வயம்ரு’ஷயோ ப³ஹூந்
விவாதா³ந் ।
ந்யாயாநுஶ்ரவபத³ஸாங்க்²யயோக³தந்த்ரப்ரஸ்தா²நப்ரவசநதே³ஶிகா மஹாந்த: ॥
39॥
யத்³யாத்யந்திகஸுக²து:³க²ஹாநிரூபம் கைவல்யம் கத²மஶபத்³ ப⁴வாநஹல்யாம் ।
தாத்³ரு’க்ஷாமுபலத³ஶாம் ஶ்ரயேதி கோபாதி³த்யூசு: கதிசந கௌ³தமம் முநீந்த்³ரா: ॥
40॥
கம் தோ³ஷம் கத²யத ஸம்ப்ரஸக்தது:³க²வ்யாவ்ரு’த்திம் ப²லமுபக³ச்ச²தாம் புரோ ந:
।
அஜ்ஞாநக்ஷதிருபலே தவாபி கிம் நேத்யாசவ்யு: ப்ரதிபத³மக்ஷபாதா³ஶிஷ்யா: ॥ 41॥
அஜ்ஞாநாத்³யதி³ பரிகல்பிதம் ஜக³த்ஸ்யாத³ஜ்ஞாநாம் ப்ரத²மக³ணேய ஈஶ்வர:ஸ்யாத்
।

நிஸ்ஸீமா தவ ஹி மதேऽஸ்ய மூட⁴தேதி வ்யாஸம் ப்ரத்யக்ரு’ஷத கேऽபி பூர்வபக்ஷம்
॥ 42॥
அஜ்ஞாநம் ப்ரக்ரு’திமபேக்ஷ்ய விஶ்வமேதத் ஸர்வஜ்ஞே ஸ்ரு’ஜதி ப⁴வேऽபி யத்
த்வயோக்தம் ।
அஜ்ஞாநம் ததி³த³மநங்குஶம் தவைவேத்யாசக்²யு: ஸதா³ஸி து பா³த³ராயணீயா: ॥
43॥
ஜாதிஶ்சேத்³ ப⁴வதி பதே³ஷு ஸாது⁴பா⁴வோ பா⁴ஷாயாம் ஶ்ருதிஷு ச ஸ த்³விதா⁴
கத²ம் ஸ்யாத் ।
கே³ஹே கௌ³ர்வநபு⁴வி க³ர்த³ப:⁴ கிமு ஸ்யாதி³த்யுச்சைரபஜஹஸு: பரே பத³ஜ்ஞாந்
॥ 44॥
அந்யேऽந்யே ஶ்ருதிஷு ஜக³த்ஸு சாபி ஶப்³தா³ஸ்தத்³பே⁴த³ம் நிபுணமஜாநதாம்
க்ரு’தே வ: ।
அஸ்மாபி:⁴ ஸ்பு²டமநுஶிஷ்டமாத்தமௌநா வர்தத்⁴வம் பத³பத³வீ த³வீயஸீ வ: ॥
45॥
அஸ்மத்³த்⁴யாகரணக்³ரு’ஹீதஶக்தியோகா³நஸ்மாஸு ப்ரத²மமிமாந் ப்ரயுஜ்ய
ஶப்³தா³ந் ।
யுக்தாதீ³யத கு³ருத³க்ஷிணா கிலேதி ப்ரத்யூசு: ப்ரத²மவிபஶ்சிதோ விபக்ஷாந் ॥ 46॥
ஹிம்ஸாதோ யதி³து³ரிதம் ரு’துஷ்வபி ஸ்யாத் புண்யம் கிம் ந ப⁴வதி பாரதா³ரிகாணாம்
।
உத்ஸந்நம் கில குலமுத்³த⁴ரந்த்யமீதி வ்யாஜஹ்ரு: கபிலமதே களங்கமேகே ॥ 47॥
ஶாஸ்த்ரம் சேத் கிமபி ததா²ஸ்தி ஸாத⁴யாமோ து³ஷ்க்ரு’த்யைரபி ஸுக்ரு’தாநி காத்ர
பீ⁴தி: ।
யூயம் தே³வரவரணே யதா² க்³ரு’ணீதேத்யாஹு:ஸ்ம ப்ரதிவசநாநி தத்த்வநிஷ்டா:² ॥
48॥
யோகா³க்²யம் வத³ஸி யமங்கி³நம் ஸமாதி⁴ம் தம் ப்³ரூஷே நநு கத²மங்க³மஷ்டமம்
ச ।
அங்கா³ங்கி³வ்யதிகரது³ஸ்ஸ்தி²தம் மதம் தே கோ க்³ரு’ஹ்ணாத்விதி ஜக³து:³ பரே
ப²ணீந்த்³ரம் ॥ 49॥

ஸாமாந்யம் கிமிஹ க இஷ்யதே விஶேஷ: கோ யோக:³க இவ ஸமாதி⁴ரித்யபு³த்³த்⁴வா
।
அர்வாசாம் வ்யவஹரதாமயம் ப்ரலாப:ஸாதீ⁴யாநிதி ஜஹஸு: பதஞ்ஜலீயா: ॥ 50॥
ஆயாஸ்யந்த்யநுபத³மத்ர ஹவ்யஹேதோர்நந்வம்மிந் மஹதி மகே²ஸுரா:ஸமந்தா: ।
தாந் ஸர்வாநபலபிதாஸ்யஹோ கத²ம் வேத்யாசக்²யு: கதிசந ஜைமிநிம் முநீந்த்³ரா: ॥
51॥
யே ஹ்யுச்சாவசமவஜாநதே ப்ரபஞ்சம் மித்²யேதி த்ரிபு⁴வநதே³ஶிகா மஹாந்த: ।
தச்சி²ஷ்யா வயமபி ஶக்திதோ வதா³மேத்யாஹுஸ்தாந் ப்ரதி சதுராஸ்து பூர்வதந்த்ரே
॥ 52॥
தத்ரேத்த²ம் த்³விஜஸத³ஸி ப்ரவ்ரு’த்தஜல்பே ஸ்தே²யத்வம் ஸ்வயமவலம்ப்³ய
பா⁴ஷமாண: ।
தீ³க்ஷாஹாநுபஸத³ஹாநபி வ்யதீத: ஸௌத்யேऽஹந்யவதரதி ஸ்ம பார்தி²வேந்த்³ர: ॥
53॥
யே ஷட் த்ரி: க²தி³ரபலாஶவில்வரூபா யோ சோது³ம்ப³ரதருஜௌ ஸராஜ்ஜுதா³லௌ
।
தே யூபா அவதரதா தி³வ:ஸுராணாம் நிஶ்ரேண்யோ பு⁴வி நிஹிதா இவ வ்யராஜந் ॥
54॥
அக்³நிஷ்டே² ஸமுபநிப³த்³த்⁴ய ராஜ்ஜுதா³லே ஸந்நத்³த⁴ம் குஶரஶநாகு³ணேந
கா³ட⁴ம் ।
ஸம்ப்ரோக்ஷந்ஹயமபி⁴தோ மஹர்த்த்விஜஸ்தம்ஸித்³தா⁴ர்தை²ரபி விதி⁴கௌ³ரவேண
மந்த்ரை: ॥ 55॥
ஆலப்³தே⁴ ஶமித்ரு’பி⁴ராஶ்வமேதி⁴கேऽஶ்வே சந்த்³ராக்²யம் கலஶப⁴வ: ப்ரக்³ரு’ஹ்ய
மேத:³ ।
ஶாகா²யாம் க்ஷணமுபஸாத்³ய வேதஸஸ்ய ஸ்த்ரௌவாக்³ராத³கி²லமவத்³யதி ஸ்ம
ஹோதும் ॥ 56॥
ஆஶ்ராவ்ய ஸ்வயம்ரு’ஷிராஶ்வலாயிநீயே யாஜ்யாந்தே ஹவிரஜுஹோத் ஸ்ருசோ
முகே²ந ।
யஜ்ஞேஶே ப⁴க³வதி பா⁴வநாப்ரகர்ஷாத்³பூ⁴பாலோ ஜக³த³ஜுஹோத் ஸ தந்முகே²ந ॥
57॥

அப்யந்தஸ்திமிரஹரம் ஶரீரபா⁴ஜாமப்ராப்யம் ஜநுஷி புராதபோவிஹீநை: ।
ஸௌரப்⁴யம் ஹவிஷி ஹுதே ஸமுஜ்ஜிஹாநம் வ்யாஜிக்⁴ரந் ஸத³ஸி விபஶ்சிதோ
மஹாந்த: ॥ 58॥
பி³ப்⁴யத்ஸு ஶ்ருதிமதிலங்க⁴யஸம்ப்ரதா³தும்ஹவ்யம் தத்தத³பி⁴மதம் த்³விஜர்ஷபே⁴ஷு
।
பௌரோடா³ஶிகசருபாஶுகாதி³பா⁴கா³ந் ஸ்வீசக்ரு: ஸ்வயமபமித்ய தே³வவர்கா:³ ॥
59॥
சந்த்³ரே து ஜ்வலநஹுதே ஹயஸ்ய தஸ்மிந்நாஸந் யே ஸலிலமுசஸ்தத³யிதூ⁴மாத் ।
வர்ஷந்தி ஸ்வயமது⁴நாபி மௌக்திகாநாம் வ்யாஜாத் தே தமிவ கணீக்ரு’தம் வமந்த:
॥ 60॥
ஆகா³தா கில யஜமாநகாமநாநாமுத்³கீ³தா²வயவஸமஷ்ட்யுபாஸநஜ்ஞ: ।
உத்³கா³நம் வ்யதநுத ஜைமிநிந்ததா³நீமாகாங்க்ஷந்நவதரணம் ஜக³ஜநந்யா: ॥ 61॥
ப்ரத்யக்ஷம் விபு³த⁴க³ணேஷ்வத³ல்லு ஹவ்யம் ஸாக்ரு’தம்மிதமவலோகித:
ஸத³ஸ்யை: ।
ஸித்³தா⁴ந்தம் ஸ தி³விஷதா³மவிக்³ரஹத்வம் வ்யாசக்²யோ: கலஹவிபர்யயம்
மஹர்ஷி: ॥ 62॥
தே³யா பூ⁴ரிஹ க²லு த³க்ஷிணேதி ஶாஸ்த்ரம் ஸர்வா பூ⁴ரபி சதுரர்ணவீபரீதா ।
த³த்தா ந:க்ஷிதிரமண !த்வயேதிஹ்ரு’ஷ்டாஆஶீர்பி: ⁴ ஸத³ஸிதம்ரு’த்விஜோऽப்⁴யநந்த³ந்
॥ 63॥
நிஷ்க்ரீய த்³விகு³ணத⁴நை: புநர்த⁴ரித்ரீம் ரக்ஷாயாமநதி⁴க்ரு’தேர்த்³விஜைர்விதீர்ணாம்
।
பூ⁴யோऽபி த்³விஜகுலஸாச்சகார ஸர்வாம் ர்வாம் லக்ஷ்மீமபி மலயத்⁴வஜோ ந்ரு’பால:

॥ 64॥
ராஜர்ஷேரவப்⁴ரு’த²கர்ம வாஜிமேதே⁴ ம்ஹாதார:ஸஹமுநயோ வஸிஷ்டமுக்²யா: ।
தீர்த²ம் து த்ரிஶிக²ப⁴வா ஸரோஜிநீ ஸேத்யகைகம் த்ரிபு⁴வநபாவநம் ததா³ஸீத்॥ 65॥
தௌமித்ராவருணமுதௌமிதோ²விம்ரு’ஶ்ய ப்³ரஹ்மர்ஷீவிதி³தஸமஸ்தவேதி³தவ்யௌ
।
அம்பா³யா அவதரணாய காஞ்சிதி³ஷ்டிம் புத்ரீயாம் த்வரிதமதோ²பசக்ரமாதே ॥ 66॥

42 sanskritdocuments.org



ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

ஸங்கல்பம் வ்யதி⁴த ந்ரு’ப:ஸ யாவதி³ஷ்டௌ தாவத்³ பு⁴வ்யவதரிதும் ஶிவாபி சக்ரே
।
வைதாநாது³த³யமுபேஹி பாவகாதி³த்யாதி³ஷ்டா ஸ்வயமம்ரு’தாம்ஶுஶேக²ரேண ॥
67॥
ஸம்ப்ராப்தும் த்ரிபு⁴வநமாதரம் குமாரீம் ஸந்நத்³தோ⁴ நநு யஜமாந ஏவ பத்ந்யா ।
இத்யக்³நீதே³வத³து³பாம்ஶு ஶாஸிதாரம் பத்நீஸந்நஹநவிதௌ⁴ ப்ரசோத்³யமாந: ॥
68॥
ப்ராஸீத³ஜ்ஜக³த³கி²லம் ப்ரத³க்ஷிணார்சி:ஸ்வீசக்ரே ஹவிரநல:ஸுவர்ணவர்ண: ।
உத்தஸ்தௌ² நவலவலீவிபாகபாண்டு³ர்தூ⁴மோऽபி ஸ்பு²ரத³ரவிந்த³க³ந்த⁴ஸாந்த்³ர:
॥ 69॥
தத்³ தி³வ்யம் த்ரிபு⁴வநதா⁴ம தா⁴ம ஶைவம் ஹோதவ்யே ஹவிஷி விபா⁴வயந் மஹர்ஷி:

।
உத்³போ³த்⁴ய க்ஷிதிபமுத³ங்முக:² ஸ திஷ்ட²ந் வைதாநே ஜ்வலதி ஜுஹாவ
ஹவ்யவாஹே ॥ 70॥
ஆஜ்யாஹுத்யபி⁴பதநப்ரவர்த⁴மாநாத³க்³நேஸ்தத்க்ஷணமுதி³யாய காபி கந்யா ।
உந்மீலத்குவலயதா³மகோமலஶ்ரீர்லாவண்யாம்ரு’தலஹரீவிவர்த்தமூர்தி: ॥ 71॥
சூடா³ஸங்க⁴டிதஸுவர்ணபத்³மதா³மவ்யாமிஶ்ரக்³ரதி²தவிலம்பி³மாக்திகௌகா⁴ ।
ப்ராலம்பா³லகநிகராந்தராலலக்ஷ்யவ்யாவல்க³ச்ச²ப²ரவிலோலலோசநஶ்ரீ: ॥ 72॥
கர்ணாப்⁴யாம் மத³நகராங்கு³லீயகாமம் தாடங்கம் மணிக²சிதம் விபூ⁴ஷயந்தீ ।
அவ்யாஜஸ்மிதப⁴ணிதாந்தராலத்³ரு’ஶ்யப்ரத்யக்³ரப்ரஸ்ரு’மரத³ந்தகுந்த³பங்க்தி: ॥
73॥
வக்ரேந்து³வ்யதிஷஜதே³ணபீ⁴திஹேதோர்வையாக்⁴ரம் நக²மாதி⁴கந்த⁴ரம் த³தா⁴நா ।
த்ராதும் த்ரீநிவ தநயாந் விதீ⁴ஶவிஷ்ணூஸ்த்ரீந் வக்ஷோருஹவலயாந் ஸமுத்³வஹந்தீ
॥ 74॥
அப்⁴யக்³ரோந்மிஷத³மரத்³ருபல்லவாபே⁴ குர்வாணா குவலயகந்து³கம் கராக்³ரே ।
ஸௌவர்ணாம்ப³ரவிலஸந்நிதம்ப³பி³ம்ப³வ்யாலம்பி³ஸ்பு²டமணிமேக²லாகலாபா ॥
75॥
அம்பா³ம்பே³த்யம்ரு’த ரஸம் கி³ரா கிரந்தீ மஞ்ஜீரக்வணிதமநோஹரம் சரந்தீ ।

ஸா பா³லாஸ்வயமப⁴ஜந்ந்ரு’பாலபத்ந்யா:பர்யங்கம் ஶ்ருதிஶிக²ரை:க்ரு’தாப்⁴யஸூயம்
॥ 76॥
ஆலிங்க³ந்த்யஸக்ரு’த³நுக்ஷணம்ஸ்ப்ரு’ஶந்தீ சும்ப³ந்தீ முக²கமலம்முஹுர்முஹுஶ்ச
।
பஶ்யந்தீ விகஸிதபக்ஷ்மபி:⁴ கடாக்ஷைஸ்தாம் பா³லாமப⁴ஜத நிர்வ்ரு’திம் ந மாதா ॥
77॥
ஆநந்த³த்ருடிதவிஶர்ணிகஞ்சுகாந்தாத்³ வக்ஷோஜாத³த² மலயத்⁴வஜப்ரியாயா: ।
அந்வஸ்யந்த³த மது⁴ரம் பய: ப்ரபூ⁴தம் பி³ப்⁴ரத்யாஸ்த்ரிபு⁴வநமாதரம் குமாரீம் ॥ 78॥
ப்ரேயஸ்யா ஸவித⁴முபேத்ய தீ³யமாநாமுத்ப்லுத்ய ஸ்வயமுபகூ³ஹிதும் பதந்தீம் ।
கந்யாம் தாமம்ரு’தமயீமிவாத³தா³ந:கைவல்யம் த⁴ரணிபதிஸ்த்ரு’ணாய மேநே ॥ 79॥
மார்ஜந்தாவஸக்ரு’து³பர்யுபர்யுத³ஞ்சத்³பா³ஷ்பாம்ப: ⁴ப்ரகரதரங்கி³தாநபாங்கா³ந் ।
அவ்யாஜஸ்மிதமது⁴ராக்ஷரம் குமார்யா த்³ரஷ்டும் தந்முக²கமலம் ந ஶேகதுஸ்தௌ
॥ 80॥
ந ஸ்மர்தும் ப்ரமத²பதிம் ந கர்மஶேஷம் நிர்வோடு⁴ம் ந ச மஹதோ முநீந் ப்ரணந்தும்
।
நாந்யோந்யம் வத³நமவேக்ஷ்ய நந்தி³தும் வா த³ம்பத்யோஶ்சதுரதயா தயோர்ப³பூ⁴வே
॥ 81॥
பஶ்யந்தாவுரஸி குசாங்குரத்ரயம் தௌ பா³லாயா: கிமபி ஸமாகுலௌ யதா³ஸ்தாம் ।
பர்ஜந்யஸ்தநிதக³பீ⁴ரமந்த்³ரகோ⁴ஷா வாகே³கா நப⁴ஸி ததா³ ஸமுஜ்ஜஜ்ரு’ம்பே⁴ ॥
82॥
தடாதகாம் நாம தவாத்மஜாமிமாம் பதிர்ப⁴விஷ்யந்நவலோகதே யதா³ ।
ததா³ த்ரு’தீயம் குசமண்ட³லம் வித³ம் நிமக்³நமந்தர்நியதம் ப⁴வேதி³தி ॥ 83॥
ஶ்ருத்வா ஸுதா⁴ரஸகிரம் கி³ரமப்⁴ரு’தாம் தாம்

நிர்வர்த்ய ஸர்வத⁴நத³க்ஷிணமத்⁴வரம் ச ।
பாணௌ தி³ஶந் குலகு³ரோ: பரதே³வதாம் தாம்

தத்பாத³யுக்³மமுபஸஞ்ஜக்³ரு’ஹே ஸதா³ர: ॥ 84॥
ஹஸ்தே க்³ரு’ஹீதாம் கலஶோத்³ப⁴வஸ்தாமத்⁴யாத்மவித்³யாம் முநிமண்ட³லாய ।
ஆநந்த³வாஷ்பை: புலகாங்குரைரப்யநக்ஷரம் கேவலமாசசக்ஷே ॥ 85॥
ப்ரஶிதி²லகலுஷம் ப்ரஶாந்தமோஹம் ப்ரமத³தரங்க³பரம்பராதி⁴ரூட⁴ம் ।

ஜக³த³கி²லமபூ⁴த³பூ⁴தபூர்வம் மநுஜகுலாவதரே ஜக³ஜ்ஜநந்யா: ॥ 86॥
இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவே பஷ்ட:ஸர்க:³ ।

அத²ஸப்தம:ஸர்க:³ ।
அத² கலஶப⁴வ: ஶிவஸ்ய மேதா⁴விப⁴வவிவர்த்தமயீமிமாம் குமாரீம் ।
மது⁴ மது⁴ரமபாயயத் ஸ மேதா⁴ஸமுபஜநாய ஸகாஞ்சநம் ஸக³வ்யம் ॥ 1॥
உசிதமுபநிவேஶிதாங்கதே³ஶே ஸுக்ரு’திநி காஞ்சநமாலயா ஸுதா ஸ்ம ।
அபரிசிதசரீம் ப்ரவ்ரு’த்திமாத்³யாமலப⁴த மாத்ரு’குசாம்ரு’தோபயோகே³ ॥ 2॥
ஸமஜநி ஸுகி²தா குமாரிகா ஸா ஸக்ரு’து³பதா⁴ய முக²ம் ஸ்தநே ஜநந்யா: ।
வத³நஸரஸிஜம் த்³ரு’ஶா பிப³ந்தீ ந து து³ஹிதுர்ஜநநீ ஜகா³ம த்ரு’ப்திம் ॥ 3॥
அக்ரு’தகவசஸா நபோ⁴விபா⁴கா³த் ம்வயமுதி³தேந க்ரு’தம் தடாதகேதி ।
க்ஷிதிபதிரதநிஷ்ட நாம தம்யாஸ்த்ரிபு⁴வநகர்ணரஸாயநாக்ஷரம் தத் ॥ 4॥
கநகரஜதஶ‍்ரு’ங்க²லாவப³த்³தே⁴ மணிஶயநீயதலே மஹார்ஹதல்பே ।
ம்ரு’து³நி ஸமுபவேஶ்ய தாமகா³யந்நவநிபதேரவரோத⁴கா³ஸ்தருண்ய: ॥ 5॥
ப்ரசலதி யமபேக்ஷ்ய பா⁴ரதேऽஸ்மிந் ஸகலமித³ம் ஶுப⁴கர்ம பூ⁴விபா⁴கே³ ।
அஜநி மஹிப்⁴ரு’தஸ்தத: கிலேயம் பரமஹிமாலயதோ யஶோவதா³தாத் ॥ 6॥
இயமம்ரு’தமயீ ஶரீரபா⁴ஜாம் ப³ஹிரப³ஹிர்ப⁴வதாபதாபிதாநாம் ।
கலமது⁴ரவிராவிணீ ச வாணீ கரகமலோபக்³ரு’ஹீதவல்லகீயம் ॥ 7॥
விஹரஸி யதி³ தே³வி! ஜாக்³ரதீத்த²ம் ஜக³த³கி²லம் குஶலம் ப்ரகாஶதே ந: ।
நிமிஷஸி யதி³ நிஷ்க்ரியா ப⁴வாம: ப்ரலய இவைஷ நிமஜ்ஜதி ப்ரபஞ்ச: ॥ 8॥
இதி ஶிஶுஜநலாலிதாநி கீ³தாந்யவநிபதேரவரோத⁴ஸுந்த³ரீணாம் ।
அநுஜக³து³ரிவாமரா நிகூ³டா: ⁴ ப்ரதிநிநதை:³ பரமாத்மபா⁴வத்³ரு’ஷ்ட்யா ॥ 9॥
ஸமத்⁴ரு’த வலயாநி ஸா குஇமாரக்³ரஹபரிஹாரக்ரு’தே மஹீமயாநி ।
பரிசயமிவ குர்வதீ பு⁴ஜேந க்ஷிதிவலயம் ஸகலம் ஸுகே²ந வோடு⁴ம் ॥ 10॥
விஹ்ரு’திஷு பிதரௌ ஸபாத்ரஹஸ்தாப்யதநுத ஸா பு⁴ஜிநா விநைவ த்ரு’ப்தௌ ।
கத²மிவ ப⁴வதி க்ஷுதா⁴ த்ரு’ஷா வா ஸக்ரு’த³நுஸந்த³த⁴தாம் ததா²விதா⁴ம் தாம் ॥
11॥
வியதி விது⁴கலாம் ப்ரத³ர்ஶ்யமாநாம் நிப்⁴ரு’தமவேக்ஷ்ய நிதாந்தகௌதுகேந ।

ஶிரஸி குஸுமமேதத³ர்பயேதி ப்ரதிமுஹுராலபதி ஸ்ம பா³லிகா ஸா ॥ 12॥
வ்யஜயத பத³கிங்கிணீரவோऽஸ்யா மணிப⁴வநேஷு ததஸ்ததஶ்சரந்த்யா: ।
பத³மித³மபி⁴தோ விசிந்வதீநாமுபநிஷதா³மிவ ஹர்ஷஜ: ப்ரணாத:³ ॥ 13॥
அவத³தி³யமநந்விதா இவார்தை²ரநுபஹிதா இவ யா: கதா:²ஸகீ²பி:⁴ ।
கத²மபி பரமோபதே³ஶத்³ரு’ஷ்ட்யா ஜக்³ரு’ஹுரிமாம் முநய: ஸுராஶ்ச கூ³டா: ⁴ ॥
14॥
கதி கதி க்ரு’திந:குரங்க³போதா விஹரணஸாத⁴நதாமவாபுரஸ்யா: ।
தருஷு பஶுஷு வா த்⁴ருவம் ஜநிஷ்யே தத³ஹமஹோ ஸமய: புநர்வ்யதீத: ॥ 15॥
க்ரதுரவநிபதேரயம் ஸ தஸ்யா யது³பஜஹார விஹாரஸாத⁴நாநி ।
ஸ ச பரமஜபோ யத³ந்வவாதீ³த் கலமது⁴ராணி முஹுஸ்ததீ³ரிதாநி ॥ 16॥
ப⁴வநவிநிஹிதேஷு ப⁴க்ஷ்யபோ⁴ஜ்யேஷ்வஹரத ஸா கபடேந யத் குமாரீ ।
நவநவமபரிக்ஷயம் ச பூ⁴த்வா ப்ரகடமஜாயத ஸூக்ஷ்மத³ர்ஶிநாம் தத் ॥ 17॥
கதிசந கில கந்துகா மஹாந்தோ கு³ணஸமுதா³யமயா நிஸர்க³ஶுத்³தா:⁴ ।
அஜநிஷத குதூஹலாய தே³வ்யா நிக³மபதே² சரதாம் நித³ர்ஶநாய ॥ 18॥
ஶ்ருதிஷு நிஹிதத்³ரு’ஷ்டயோऽந்யவித்³யா ப⁴க³வதி ஶூலிநி தா:ஸ சாதி³ஶக்தௌ
।
க்வசித³பி கில கந்துகே து ஸாபீத்யஜநி மநாக³பி யோகி³நாமஸூயா ॥ 19॥
கதிபயதி³வஸை: கதா²ஸு கீ³தேஷ்வஜநி படுர்கு⁴டிகாமு கந்துகேஷு ।
இதி ரஹஸிம் கதா² ப³பூ⁴வ பித்ரோர்து³ஹிதரி விஶ்வவிதா⁴நமாத்ரு’காயாம் ॥ 20॥
விஹ்ரு’திஷு நயநே பிதா⁴ய தஸ்யா:ஸ்வயமபி⁴தஶ்சரிதும் க்ரு’தோத்³யமாநாம் ।
த்ரிஜக³தி திமிராவ்ரு’தே ஸகீ²நாமபி சலிதும் ஸ்வபதா³ந்ந ஶக்திராஸீத் ॥ 21॥
அத²குலகு³ருமாதி³தே³ஶ மித்ராவருணஸுதம் மலயத்⁴வஜோ ந்ரு’பால: ।
து³ஹிதுரகி²லலோகமாத்ரு’காயா விரசயிதும் கில மாத்ரு’கோபதே³ஶம் ॥ 22॥
நிகி²லஜநிமதாம் ஸதா³லிக²ந்தீ நிடிலதலேஷு ஶுபா⁴ஶுபா⁴க்ஷராணி ।
அலிக²த³பரிஜாநதீவ வாலா கத²மபி ஸா பு⁴வி வர்ணமேகமேகம் ॥ 23॥
அத² பு⁴வி விலிக²ந்த்யசம் துரீயம் கலஶப⁴வஸ்ய முநே: புர:குமாரீ ।
ஸத³யமுபதி³தே³ஶ ப⁴க்தியோகா³த் ப்ரணமதி காமகலாரஹஸ்யமஸ்மிந் ॥ 24॥
நிரவதி⁴பரமாத்மசிந்மயீ ஸா கிமபி யதா³ நித³தே⁴ கலாமு த்³ரு’ஷ்டிம் ।

அஹமஹமிகயா ததா³ பரீயு:ஸகலகலாஶ்ச ஸகீ²ஜநா இவைநாம் ॥ 25॥
விதி³தமவிதி³தம் ச யத் கிலாஸீத் ப்ரத²மமஜாதமுகா²த் க்³ரு’ஹீதமைஶாத் ।
தத³கி²லமவதா⁴ரயந்நமுஷ்யா: கலஶப⁴வோ கு³ருதா³க்ஷணாம் ப்ரபேதே³ ॥ 26॥
அஸிகுலிஶக³தா³ஶராஸஶக்திப்⁴ரமரகதோமரபி⁴ண்டி³பாலஶூலை: ।
ப்ரகடிதரணகௌஶலா:கு²ரல்யாம் ஸமமிவ ஸா விஜஹார வீரலக்ஷ்ம்யா ॥ 27॥
உபநிஷது³தி³தா மதங்க³ஜா ஸா ப்ரியது³ஹிதா மலயத்⁴வஜஸ்ய ராஜ்ஞ: ।
மத³ப⁴ரப⁴ரிதாந் மதங்க³ஜேந்த்³ராந் ஸஹஜதயா வஶமாநிநாய ஸத்³ய: ॥ 28॥
ஹயவரமதி⁴ருஹ்ய ஸஞ்சரந்தீ கு²ரத³ளிதக்ஷிதிதூ⁴ளிதூ⁴ஸராப்⁴ரம் ।
அவதரணமநக்ஷரம் ஜகௌ³ஸா நிஜமிவ பூ⁴மிப⁴ராவரோபணார்த²ம் ॥ 29॥
கவசிதமவதூ⁴தக²ட்³க³ரேக²ம் நியமிதவேணிநிப³த்³த⁴தூணமந்வக் ।
கதிசந க்ரு’திந:ஸிஷேவிரேऽஸ்யாஸ்துரக³ரஜோமஸ்ரு’ணாளகம் வபுஸ்தத் ॥ 30॥
அத² ஶிதி²லகுமாரிகா த³ஶாந்தப்ரவிரளகந்த³ளத³த்³பு⁴தாபி⁴ரூப்யம் ।
அலமகுருத யௌவநம் ததா³நீம் த்ரிபு⁴வநமங்க³ளமங்க³மங்க³மஸ்யா: ॥ 31॥
ஹ்ரு’தி³ கில நிமமஜ்ஜ யாவத³ந்த: ப்ரஸவஶரோ மலயத்⁴வஜாத்மஜாயா: ।
பிஶுந இவ ஸ தாவது³ந்மமஜ்ஜ ஸ்தநகலஶஸ்து ஹ்ரு’தோ³ ப³ஹிஸ்ததீ³ய: ॥ 32॥
ஶிதி²லமநுஸஸார பா³லலீலாம் விரளமபி ப்ரகடீசகார லஜ்ஜாம் ।
அநயதி³யமஹாநி பஞ்சஷாணி ப்ரதிநவயௌவநமாருதாவதூ⁴தா ॥ 33॥
வசஸி விஹஸிதே க³தேऽவலோகே வபுஷி ச காபி த³ஶா க்ஷணேக்ஷணேऽஸ்யா: ।
ஸமஜநி மத³நகத³ர்ஶநீயா மத³நஜிதே³கமநோவிபா⁴வநீயா ॥ 34॥
பரிவிக³லதி ஶைஶவே ப்ரவ்ரு’த்தே தருணிமநி ப்ரதிபந்நஸர்வதத்த்வா ।
அஜநி பிதுரமாத்யதாது⁴ரீணா பரமகு³ருஶ்ச பராத்மசிந்தநே ஸா ॥ 35॥
து³ஹிதரி ந்ரு’பதிஸ்தடாதகாயாம் து⁴ரமுப⁴யோரபி லோகயோர்நிவேஶ்ய ।
ப⁴வமமரக³ணாதி³வாபவர்கா³த³பி பரமம் க³ணயந்நஹாந்யநைபீத் ॥ 36॥
ஸுமதிமபி⁴த⁴யார்த²தோऽபி தே³வ:குலஸசிவம் நிகடே நிவேஶ்ய ஜாது ।
ஹ்ரு’த³யக³தமித³ம் ஸமாசசக்ஷே ஸவித⁴ஜுஷோ:ஸஹத⁴ர்மிணீகுமார்யோ: ॥ 37॥
ஸ்மரஸி ந ஸுமதே ! யதா²கு³ருர்மாமஶிஷதி³மாம் ஶ்ரியமர்பயந் மயி ப்ராக் ।
அபஹதவிமதாம் பு⁴வம் ஸமாநாமயுதமிமாமநுபாலயேதி ஹ்ரு’ஷ்ட: ॥ 38॥

இத³மவிதத²யாஶிஷா கு³ரூணாம் தவ ச தி⁴யா த்⁴ரு’தமித்த²மாதி⁴பத்யம் ।
அயுதமபி ஸமா:ஸமாப்திமீயு:குலமபி கும்ப⁴பு⁴வேத³முத்³த்⁴ரு’தம் ந: ॥ 39॥
வஸதி ச ஶிஶுதாமதீத்ய வத்ஸா வயஸி மஹீவலயாநுபாலநார்ஹே ।
அயமபரிணதோ மநோரதோ² யத் கலிதகரக்³ரஹமங்க³ளா து நேயம் ॥ 40॥
தி³வி பு⁴வி த⁴ரணீதலேऽபி வாஸ்யா: பதிருசிதோ ந ஹி கோऽபி பா⁴ஸதே ந: ।
தமிமமபி மநோரத²ம் மதீ³யம் ஸப²லயிதா ந சிரேண சந்த்³ரமௌலி: ॥ 41॥
அஹமிவ ஹிதசிந்தநே த்வமஸ்யா ப⁴வஸி ச ராஜ்யவிதௌ⁴ பர:ஸஹாய: ।
ப⁴வதி ச ஜநநீ தடாதகாயா: பரிணயகர்மணி பா⁴விநி ஸ்வதந்த்ரா ॥ 42॥
அதி⁴க³தமாத⁴க³ம்யமீஶ்வராணாம் குலமபி வீக்ஷிதமுத்³த்⁴ரு’தம் குமார்யா ।
மம து க²லு மநோரதோ²ऽயமேகோ யது³த லபே⁴ய பத³ம் ஜக³ஜ்ஜநந்யா: ॥ 43॥
இதி வத³தி மஹீபதௌ மஹிஷ்யாம் தத³நுக³மாத்⁴யவஸாயவிஜ்வராயாம் ।
அக³ணிதகு³ருஶோகஸம்ப்ரமூடா⁴வத²ஸுமதிஶ்ச தடாநகாப்யபூ⁴தாம் ॥ 44॥
கத²மபி ஶிஶிரோபசாரபே⁴தை³ரலப⁴த ஸம்வித³மம்பி³கா ந யாவத் ।
சுலுகித சதுரர்ணவோ மஹர்ஷி:ஸ்வயமபி⁴க³ம்ய ஸ தாவதி³த்த²மூசே ॥ 45॥
ஜய ஜநநி ! ஜய த்ரிலோகவந்யே ! ஜய க³லிதாவரணாத்மசித்ஸ்வரூபே! ।
கிமிஹ மநுஜதாபி⁴நீதிமாத்ராத்³ ப⁴வதி தமோபி⁴ப⁴வ: பரஸ்ய தா⁴ம்ந: ॥ 46॥
அபி⁴நயமவதூ⁴ய மாநுஷீணாமவஸிதகல்பமலம் ப்ரபந்நமேநம் ।
த்வரிதமநுக்³ரு’ஹாண தீவ்ரபாதைர்மலிநிமப⁴ங்க³நிரங்குஶைரபாங்கை:³ ॥ 47॥
நியமய ஜநநீம் து³ரூஹரூக்ஷாம் பரிணயகர்மணி தே ப்ரதா³நஹேதோ: ।
ஸ்வம்ரு’ணமியமபாகரோது கௌ³ரீவிதரணபுண்யஸமுச்சயேந ப⁴ர்து: ॥ 48॥
இதி கலஶப⁴வேந போ³தி⁴தா ஸா ஜக³த³ரணிர்ஜநகம் சிராத் ப்ரபந்நம் ।
அமநுத பரமே பதே³ நிதா⁴தும் முலப⁴மியச்ச்²ரிதரக்ஷணம் ஹி தஸ்யா: ॥ 49॥
ப்ரபத³நபத³வீஜுஷாம் ஜநாநாமநுபரதேऽப்யபவர்க³தா³நஸத்ரே ।
கிமிவ ஹி ஜநகே க்ரு’தம் மயாஸீதி³தி ஹ்ரு’தி³ஸா கில ஜிஹ்ரயாம்ப³பூ⁴வ ॥ 50॥
ப்ரவஸஸி யதி³ தாத!ஹா ஹதாஹம் ந க³ணய வத்ஸ! ப⁴யம் குதஶ்சநேதி ।
வ்யதிகரிதபராவராத்மபா⁴வா வ்யவஹரதி ஸ்ம பராபி தே³வதா ஸா ॥ 51॥
பு⁴வமத² பு⁴ஜயோ: ஶ்ரியம் த்³ரு’க³ந்தே சரணயுகே³ஹ்ரு’த³யம் ச ஜீவிதம் ச ।
விநித³த⁴த³யமாத்மதே³வதாயா விக³தப⁴யோ மலயத்⁴வஜோऽவதஸ்தே² ॥ 52॥

அத² து³ஹிதுரநுக்³ரஹேண தஸ்மிந் ப்ரவிஶதி க³ர்ப⁴க்³ரு’ஹம் ஶஶாங்கமோலே: ।
நிப்⁴ரு’தமவலுலோகிரே ஸமஸ்தாஸ்தத³நு ச தத்ர மஹேஶலிங்க³மாத்ரம் ॥ 53॥
சிரபரிசிதப⁴ர்த்ரு’விப்ரயோக³வ்யஸநபராஹதிமூர்ச்சி²தாம் ஸவித்ரீம் ।
ஸ்வயமபி பரிரப்⁴ய கி²த்³யமாநாம் கலஶப⁴வ: புநரம்பி³காம் ப³பா⁴ஷே ॥ 54॥
கிமித³மநுசிதம் புந: ப்ரவ்ரு’த்தம் கியதி³யதா ப⁴விதா ந து:³க²மஸ்யா: ।
அபநய தமஸா க்ரு’தம் ஜநந்யாமலமபி⁴நீய மநுப்யபூ⁴மிகாம் ஸ்வாம் ॥ 55॥
யதி³ ப⁴வஸி ஶிவே! ஜக³ச்ச²ரண்யா யதி³ ச ப⁴வத்³வசநாநி வேத³வாதா:³ ।
த்வயி க்ரு’தமநஸி த்வயி ப்ரலீநே பிதரி ச தே கிமு ஸந்தி ஶோசிதார: ॥ 56॥
இதி விதி³தபராவரேண தே³வீ கலஶப⁴வேந மஹர்ஷிணாநுநீதா ।
அகி²லகலுஷப⁴ஞ்ஜநைரபாங்கை³ரநுஜக்³ரு’ஹே ஸுமதிம் ச மாதரம் ச ॥ 57॥
தத³நு பு⁴வநமங்க³ளே முஹூர்தே ப்ரக்ரு’திபி⁴ராப்தஜநை: புரோத⁴ஸா ச ।
ஸவித⁴முபக³மய்ய சந்த்³ரமௌலேர்மணிகா²சிதே நித³தே⁴ வராஸநே ஸா ॥ 58॥
பஶுபதிரத² பாண்ட்³யகந்யகாயை விசகிலபுஷ்பமயீ விதீர்ய மாலாம் ।
புநரபி ஸ தயா ஸமர்ப்யமாணாம் ஹ்ரு’தி³ சகமே நிப்⁴ரு’தம் மதூ⁴கமாலாந் ॥ 59॥
கியத³பி ஸமவாப்ய யத்கடாக்ஷம்க்ஷிதிபதயோ பு⁴ப³நே பராக்ரமந்தே ।
ந்யவிஶத யதி³ஸைவ வீரலக்ஷ்மீர்ந்ரு’பதிபதே³ ந கத²ம் நமந்து பூ⁴பா: ॥ 6॥
அவநிரப²லத³த்³பு⁴தாநி ஸஸ்யாந்யத³து³ரபாம் நித⁴யோ மணீந் மஹாந் ।
உபத³து³ருசிதாந் க³ஜாந் வநாந்தா பு⁴வி ஸமயே ஸமயே வவர்ஷ ச த்³யௌ: ॥ 61॥
ந யத³திசரிதம் ஜநேஷு கேநாப்யபரிமிதம் நநு பா⁴க்³யமேதத³ஸ்யா: ।
த்ரிபு⁴வநஜநநீ க்ரு’தாபராத⁴ம் கமிவ நியச்ச²து ஸா கத²ம் த³யார்தா³ ॥ 62॥
அவநிதலமவந் கு³ரு: கிலாஸ்யா: ப்ரஶமயதி ஸ்ம ந்ரு’ணாம் பரம் விவாத³ம் ।
த்ரிபு⁴வநஜநதாவிவாத³ஶாந்தி: பரிணமதி ஸ்ம ஸதை³வ ஹந்த தஸ்யாம் ॥ 63॥
ந்ரு’பகரமகி²லம் விதீர்ய ஶிஷ்டம் யதி³ஹ ஶிவாய நிருப்தமஸ்தி கிஞ்சித் ।
தத³பி நநு ஹரந்தி தாவகீநா இதி வசநேஷு ஜஹாஸ ஸா ஜநாநாம் ॥ 64॥
அஹமஹமிகயா தி³ஶோऽதி⁴க³ந்தும் பரிசலதாம் யஶஸாம் மிதோ² விமர்தா³த் ।
பதி² பதி² நிப்⁴ரு’தாநி காநிசித் கிம் ரஜதஹிமாத்³ரிமிஷாத்³யஶாம்ஸி தஸ்யா: ॥ 65॥
கர இதி ஹி ஜஹார ஷஷ்ட²மம்ஶம் பரமகி²லம் து ஶிவார்பணைகபு³த்³த்⁴யா ।

ஸ்வயமுபத³தி³ரே த ஏவ சேத் தத் கத²மிவ கோஶஸம்ரு’த்³தி⁴ரஸ்து நாஸ்யா: ॥ 66॥
ஶ்ரியமகி²லத⁴நாகரேஷு வாணீம் விஶயபதே³ஷு மஹாநஸேऽந்நபூர்ணாம் ।
கரிதுரக³பதே³ஷு வீரலக்ஷ்மீம் ந்யதி⁴த ஸகீ²ரதி⁴காரிணீஸ்ததா³ஸா ॥ 67॥
த⁴நகநகமதங்க³ஜாதி³லக்ஷ்ம்யோ த்⁴ரு’தவபுஷ:ஸகலா: கலாஶ்ச தஸ்யாம் ।
அத³த⁴த பரிசாரிகாதி⁴காரம் த்ரிபு⁴வநமாத ராஜ்யபாலிகாயாம் ॥ 68॥
அநுஸமயமஶேத யத்³யபீயம் தத³பி ஸதை³வ து ஜாக³ராம்ப³பூ⁴வ ।
பரிஹ்ரு’தநிமிஷேண பாண்ட்³யகந்யா தபநஶஶாங்கமயேந த்³ரு’க்³த்³வயேந ॥ 69॥
அத² ந்ரு’பதிஸுதாம் க்ரு’தாபி⁴ஷேகாம் விமதஜயவ்யவஸாயிநீம் விதா⁴தும் ।
ஶரது³பநிபபாத ஶோஷயந்தீ பதி² பதி² பங்ககளங்கிதாந் ப்ரதே³ஶாந் ॥ 70॥
தருகி³ரிமருஸாக³ராவிஶேஷம் ஜக³த³கி²லம் ஜலரூபதாம் நயந்த: ।
ஸமுபசிதயஶோப⁴ரா இவாஸந் ஸலிலமுசோ விமலா:ஸமந்ததோऽபி ॥ 71॥
பரிமிதபயஸ: ப்ரஶாந்தகோ⁴ஷா: பரிக³ணநீயதடிந்நடீவிலாஸா: ।
யதி³ஸலிலமுசோऽபி தே ப³பூ⁴வு: கிமிவ ஹி விஶ்வஸிம:ஸ்தி²ரம் ஜக³த்யாம் ॥ 72॥
அஜநிஷத ஹி யேऽபி⁴நந்த³நீயா:ஸ்தநிததடிஜ்ஜலமேக⁴மாருதாத்³யா: ।
ஶரதி³ தநுமதாம் த ஏவ நிந்த்³யா நநு ஸமயாநுகு³ணா கு³ணா: ப்ரஜாநாம் ॥ 73॥
ஶிஶிரிதமவநீதலம் ஸம்ரு’த்³த⁴ம் விபிநமபூரிஷதாஶயா ஜலாநாம் ।
விரமதி ஜலதே³ऽபி கஸ்ய ஹாநி: பரமிஹ கேசந சாதகா: ப்ரநஷ்டா: ॥ 74॥
க்ஷிதிதலமபி⁴பூர்ய வாரிபூரை: கிஸலயிதா விரசய்ய வ்ரு’க்ஷஜாதீ: ।
கிமபி ப²லமநாப்ய நஷ்டமப்⁴ரை: ப²லபு⁴க³யம் புநராவிராஸ கால: ॥ 75॥
க⁴நதிமிரமுகா²த³நேந முக்தாவவதரதைவ யத³ர்கஶீதபா⁴நூ ।
தத இவ ஶரகோரகாபதே³ஶாத்³ தி³ஶி தி³ஶி கீர்திரநேஹஸோ ஜஜ்ரு’ம்பே⁴ ॥ 76॥
கத²மபி பரிபூ⁴ய மேக⁴ப³ந்த⁴ம் கியதி³வ கந்த³லிதே ஸுதா⁴மயூகே² ।
அலிகலப⁴முகே²ந ஹர்ஷவார்தா வ்யசலதி³வோத்பலிநீகுமுத்³வதீநாம் ॥ 77॥
அதிஷிததமவர்ததாம்வுஸத்ரம் ஸலிலமுசாம் ஶரதா³ நிவாரிதம் தத் ।
உத³ப⁴வதி³யமேவ கீர்திரஸ்யா: கிமிவ யஶோऽந்யத³திப்ரஸங்க³ப⁴ங்கா³த் ॥ 78॥
விரமதி ஸதி து³ர்தி³நேऽர்கசந்த்³ராவநுப⁴வதாமப⁴வந்முத³ஸ்ததா³ஸ்தாம் ।
க³க³நமபி நிரீக்ஷ்ய நிஷ்கலங்க கியதி³வ ஹந்த ஶரீரிணோऽப்⁴யநந்த³ந் ॥ 79॥

மது⁴ரவிமலவாரி மத்தப்⁴ரு’ங்க³ம் பரிணதஶாலி பராஸ்தபங்கலேஶம் ।
கிஸலயிதவநம் ஸமோஷ்ணஶீதம்க்ஷிதிதலமேவ தி³வோऽபி போ⁴க்³யமாஸீத் ॥ 80॥
கணிஶகப³லநோபஜாதக³ர்வா: கலநிநதோ³பஹ்ரு’தாம்ரு’தா: ஶுகௌகா: ⁴ ।
ஸமஜநிபத ஸங்க⁴தஶ்சரந்தோ மத³நவிஸாரிதவாகு³ரா இவாப்⁴ரே ॥ 81॥
ப்ரப⁴வதி நலிநீ ப்ரஸேது³ராபோ விமலதரா விலலாஸ சந்த்³ரிகேதி ।
ஜஹ்ரு’ஷுரதிதராம் ஜநா யதே³ஷா விரஹிஜநஸ்ய விபத்பரம்பராஸீத் ॥ 82॥
ஸவித⁴க³தபசேளிமேக்ஷுபர்வப்ரஸ்ரு’மரமௌக்திகபாதகாந்தி³ஶீகா: ।
தி³ஶி தி³ஶி ஶுகஶாரிகா அதா⁴வந் பரி பைரிஶாலியவாப்ரியங்கு³தே³ஶாந் ॥ 83॥
கமலவநமுபாஶ்ரிதா ஜரந்த: கரிகடபி⁴த்திமுபஸ்தி²தா யுவாந: ।
இதி மது⁴பக³ணா த்³விதா⁴ விபி⁴ந்நா அபி க²லு கர்மகரா:ஸமம் ஸ்மரஸ்ய ॥ 84॥
சிரபரிமுஷிதப்ரதே³ஶசிஹ்நா:ஸமுபக³தா:ஸரஸீ: புநஶ்ச ஹம்ஸா: ।
கத²மபி ரஸவர்ணக³ந்த⁴பே⁴தை³ர்நிஜாநிஜமம்பு³ஜகோஶமப்⁴யஜாநந் ॥ 85॥
அதிவிமலமயத்நஶீதமம்ப: ⁴ ஸ்பு²ரத³ரவிந்த³முக³ந்த⁴ய:ஸமீரா: ।
நிருபதி⁴கருணாமயீ ச ராஜ்ஞீத்யஜநி ஜநேஷு பரம்பரா ஶுபா⁴நாம் ॥ 86॥
தத்தந்ந்ரு’பாலபரிபாலநஸம்ப்ரஸூத-
மாலிந்யமார்ஜநஸமுஜ்ஜ்வலிதாம் த⁴ரித்ரீம் ।

பூ⁴ய:ஸ்வயம் விமலயந் ஸமய: ப்ரஸாத³ம்
மந்யே சகாங்க்ஷ மலயத்⁴வஜகந்யகாயா: ॥ 87॥

இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவே ஸப்தம:ஸர்க:³ ।

அதா²ஷ்டம:ஸர்க:³ ।
ஜாதுசித் தத³நு பாண்ட்³யகுமாரீ சித்ரிதே ஸத³ஸி ரத்நக³ணேந ।
த³ர்ஶநைரபி ச ஷட்³பி⁴ரலப்⁴யம் த³ர்ஶநம் நிஜமதா³த் ப்ரக்ரு’தீநாம் ॥ 1॥
தாபஸா த்³விஜவரா த⁴ரணீஶா ப³ந்த⁴வ: பரிஜநா ப⁴டமுக்²யா: ।
பௌரஜாநபத³வந்தி³க³ணாஶ்ச ப்ராவிஶந் ஸத³ஸி தத்ர விசித்ரே ॥ 2॥
தாந் யதா²யத²மதோ²பசரந்தீ ஸா ப்ரணாமவசநஸ்மிதஹாக்³பி: ⁴ ।
அக்ஷமாமஜநயத் த்ரித³ஶாநாம் மாநவேஷு மக⁴வத்ப்ரப்⁴ரு’தீநாம் ॥ 3॥
வீஜ்யமாநமபி⁴தோ யுவதிப்⁴யாம் சாமரத்³வயமத்³ரு’ஶ்யத தஸ்யா: ।

யத்பரத்வமத² யத்ஸுலப⁴த்வம் தத்³யஶோயுக³மிவாதிவிஶுத்³த⁴ம் ॥ 4॥
ச²த்ரமேகதரமுச்²ரிதமஸ்யா மூர்த்⁴நி தேந ஶிஶிரம் ஜக³தா³ஸீத் ।
ஏதத³த்ர ஹி நித³ர்ஶநமேஷா யத் ப்ரபஞ்சவபுஷா பரிணேமே ॥ 5॥
அஸ்துவந் க்வசந வந்தி³க³ணாஸ்தாமஸ்துவந்நபரத: ஶ்ருதிஸங்கா: ⁴ ।
ஆத்³யமத்ர ஜக்³ரு’ஹுர்கு³ணவத்த்வாத் ஸர்வ ஏவ ந பரம் தத³பா⁴வாத் ॥ 6॥
ஸா விஸ்ரு’ஜ்ய ஸகலாநபி லோகாநாநிநாய பரமாப்தஸகீ²பி: ⁴ ।
மாதரம் ரஹஸி காஞ்சநமாலாம் மந்த்ரணாய ஸுமதிம் ஸசிவம் ச ॥ 7॥
ஸந்நிவேஶ்ய ஜநநீம் நிஜபீடே²ஸா ச தச்சரணபீட²நிஷண்ணா ।
மந்த்ரிணா ஸுமதிநா ஜயஹேதோர்மந்த்ரமித்த²மமமந்த்ரத பா³லா ॥ 8॥
ய: கிலாநுஶரத³ம் விஜயார்தீ² பார்தி²வம் த்வரயஸே க³மநாய ।
ஸ ப்ரவர்தயஸி மாம் ந கத²ம் த்வம் பா³லிகேயமிதி கிம் விஶயாந: ॥ 9॥
பா³லிகாஸ்ம்யநவகா³ட⁴ரணாஸ்மி ப்ரத்யுதோபநிஹிதாஸ்ம்யவரோதே⁴ ।
ஆஶிஷா தத³பி தாவத³முஷ்யாஸ்த்வத்³தி⁴யா ச விஜயாய யதிஷ்யே ॥ 10॥
மைவமாலப கதா³சந வத்ஸே ! மந்த்ரிணா ஸுமதிநா விஜயோ ந: ।
ஸ த்வவைதி ஸமயோசிதமர்த²ம் ஸர்வமித்யபி⁴த³தே⁴ ஜநநீ தாம் ॥ 11॥
ஸ ஸ்ம தாம் ஸுமதிராஹ குமாரீம் ஸாஸ்மதாம் ம்ரு’து³தயா ஜநயித்ர்யா: ।
ஸம்ஸ்மரந் கு³ருமதீதமமுஷ்யா பா³ஷ்பக³த்³க³த³பத³ம் விநயேந ॥ 12॥
தே³வி! மே நிக³த³த: ஶ‍்ரு’ணு வத்ஸே ! யத் த்வமாத்த² மயி ஸாநுஜிக்⁴ரு’க்ஷா ।
தத் ததை²வ பரதா² ந கத²ஞ்சித்³ வேத³வாத³முஹ்ரு’தோ³ஹி கி³ரஸ்தே ॥ 13॥
ஸத்யமேவ விஜயே யதிதவ்யம் ஸாத⁴நம் ப்ரத²மமத்ர விபக்ஷ: ।
மார்க³யேऽஹமபி நோபலபே⁴ தம் ந வ்யஜிஜ்ஞபமதந்த்வயி கிஶ்சித் ॥ 14॥
இத்த²முக்தவதி மந்த்ரிவரேऽஸ்மிந் கும்ப⁴பூ: ⁴ ஸ்வயமுபேத்ய மஹர்ஷி: ।
ஆஶிஷோ ப³ஹுவிதா⁴ விரசய்ய வ்யாஜஹார மலயத்⁴வஜகந்யாம் ॥ 15॥
ஸாத⁴யிஷ்யஸி கரக்³ரஹணம் த்வம் ஸர்வதா² சலது தே ஜயயாத்ரா ।
பூ⁴ரியம் ப⁴வது புண்யதமா தே பாவநீபி⁴ரபி⁴தோ ப்⁴ரமணீபி: ⁴ ॥ 16॥
இத்யுதீ³ர்ய ஜயநாம்நி முஹூர்தே தாம் ப்ரவேஶ்ய ஸப³லாமுபஶல்யம் ।
தத்கரக்³ரஹமஹோத்ஸவவீக்ஷாகௌதுகீ ஸ மலயம் விஜகா³ஹே ॥ 17॥

ஸஜ்ஜிதைவ ப்ரு’தநா ஸகலேயம் கிந்த்விமாம் நிஶமிஹ வ்யதிலங்க⁴ய ।
ஶ்வ: ப்ரயாஹி விநிவர்த்ய நிவர்த்யாநித்யுவாச ஸுமதிர்ஜநநீம் தாம் ॥ 18॥
பார்ஶ்வமுத்தரமபி த்ரித³ஶாத்³ரே:ஸா ப்ரயாம்யதி யதோ விஜயாய ।
தந்நிரீக்ஷிதுமிவ ப்ரத²மம் தம் ப்ரஸ்தி²தோ தி³நகரஶ்வரமாத்³ரௌ ॥ 19॥
நிஷ்பதந்நபி ரவிஶ்சரமாப்³தா⁴பு³த்³த³தா⁴ர கிரணாநநுயாதாந் ।
ஈத்³ரு’ஶம் வ்யஸநமஸ்ப்ரு’ஶத: கிம் லோகப³ந்து⁴ரிதி ஜீர்யதி ஶப்³த:³ ॥ 20॥
நிர்மமஜ்ஜ ந ஜலே கதி வாராநுந்மமஜ்ஜ ந புந: கதி வாராந் ।
அத்³ய பா⁴ஸ்வதி மிமங்க்ஷதி விப்ரைரர்பிதா ப³த ஜலாஞ்ஜலயோऽபி ॥ 21॥
நாது⁴நாபி கத²மஸ்தமுபைதீத்யார்த்³ரகோபபரிபாடலகோணை: ।
வீக்ஷிதோ நு நயநஸ்தருணீநாமம்ஶுமாநருணிமாநமயாஸீத் ॥ 22॥
கர்ஷணாது³பலகண்டகது³ர்கே³ஷ்வந்தரா ஶிதி²லிதாஸ்த்ருடிதாஶ்ச ।
அம்ஶவ: கதிசித³ம்ஶுமத: கிம் ஸாந்த்⁴யராக³மபதி³ஶ்ய நிஷேது:³ ॥ 23॥
பஶ்சிமாசலகு³ஹாஸு நிலீநை: ப்ரார்தி²தா நு திமிரைர்ப³லவத்³பி: ⁴ ।
ஸாந்த்⁴யராக³நிப⁴தோ தி³நப⁴ர்த்துர்பா⁴நவ: கதிபயே பதி²லக்³நா: ॥ 24॥
அத்⁴வகே²த³ஶிதி²லா ஜரடா⁴ யே பா⁴நவோ தி³நமணே: பதி²லக்³நா: ।
தீ³பிகாஹுதபு⁴ஜாமநுஸாயம் தேऽப⁴வந்நதித²யோ ப⁴வநேஷு ॥ 25॥
யே ஸஹைவ பதிதா: பததாப்³தோ⁴ யே ச தூ³ரதரமேவ நிவ்ரு’த்தா: ।
தே த்³வயேऽபி ஸத்³ரு’ஶா தி³நப³ந்தோ⁴ரீத்³ரு’ஶ: ப்ரப⁴வதாமவிவேக: ॥ 26॥
ஸங்குசந்நவத³லாரரமூலஸ்தா²நத³த்தமது⁴போபலக²ண்டா³ம் ।
அம்பு³ஜோத³ரகுடீமபிதா⁴ய ஶ்ரீரபி ஸ்வயமிதோ நிரயாஸீத் ॥ 25॥
ஆப்ரபா⁴தமபி நர்திதுகாமா வ்யோமரங்க³ப⁴வநேऽவதரந்தீ ।
கிம் நிஶைவ விசகார ஸமந்தாத³ஞ்ஜலீநுடு³நிபா⁴த் குஸுமாநாம் ॥ 28॥
மஜ்ஜதீவ ந மமஜ்ஜ தி³நேஶோ நாம்ஶவோऽஸ்ய நிகி²லாஶ்ச நிவ்ரு’த்தா: ।
க்வ ஸ்தி²தாநி மிலிதாநி குதோ வா தாவதே³வ திமிராண்யபி⁴வவ்ரு: ॥ 29॥
ஆகலய்ய த⁴நுராகலிதஜ்யம் தஸ்து²ஷ:ஸவயஸோ மத³நஸ்ய ।
அஞ்சலே நிஶிதமாதி³மமஸ்த்ரம் சந்த்³ரமா முகுலநேந சகார ॥ 30॥
ஸர்வராத்ரமபி ஸா ஜநயித்ர்யா ஸँல்லபந்த்யவிரலம் ஶப²ராக்ஷீ ।
பஞ்சஷக்ஷணமிதாமிவ மேநே தாம்ரசூட³நிநதே³ந தமிஸ்ராம் ॥ 31॥

ஆஜ்ஞயா ஸ ஸுமதேரதி⁴ஸைந்யம் தாடி³தோ விஜயது³ந்து³பி⁴ரஸ்யா: ।
ஆரவைர்ஜலத³நாத³க³பீ⁴ரைராவ்ரு’ணோதி³வ தி³வஞ்ச பு⁴வஞ்ச ॥ 32॥
நிர்ஜரா: கிமபி பாணிவிஹாரை: பந்நகா³ஸ்து புநரக்ஷிநிகோசை: ।
தைர்த்³வயைரபி நரா வ்யவஜஹுஸ்தத்³ரவைர்முக²ரிதே ஜக³த³ண்டே³ ॥ 33॥
உச்ச்²ரிதத்⁴வஜமுபஸ்தி²தயோத⁴ம் ஸஜ்ஜவாரணதுரங்க³ஶதாங்க³ம் ।
ஸந்நநாஹ ஸகலம் ப³லமஸ்யாஸ்தூர்யகோ⁴ஷமுக²ரம் நிமிஷேண ॥ 34॥
தி³க்³ஜயாய க்ரு’தமங்க³ளரக்ஷா ஸா த்ரிலோகஜநநீ ஜநயித்ர்யா ।
நிர்ஜகா³ம ஶிபி³காமதி⁴ரூடா⁴ ஸம்ப்ரசால்ய ஸகலம் ப³லமக்³ரே ॥ 35॥
அக்³ரதோ ப⁴டக³ணைரத² வாஹை:குஞ்ஜரைரத² ரதை²ரத² ப்⁴ரு’த்யை: ।
ஸௌவித³ல்லநிகரைரத² தஸ்யா தூ³ரத: ப்ரசலிதம் ஶிபி³காக்³ரே ॥ 36॥
ராஜசிஹ்நநிவஹைர்மணிவேத்ரைர்வல்லகீட³மருவேணும்ரு’த³ங்கை:³ ।
க³த்³யபத்³யபட²நைரபி ஸேவாம் ஸுப்⁴ருவோ வித³தி⁴ரே து⁴ரி தஸ்யா: ॥ 37॥
அக்³ரதஶ்சலத³ஸங்க்²யதுரங்கோ³த்³தூ⁴தபூ⁴தலரஜ:ஸ்த²கி³தார்கே ।
தி³க்தடேऽபி பு³பு³தே⁴ ஸரணி:ஸ்வா தத்³ப³லேந பவநைரநுகூலை: ॥ 38॥
ஸைந்த⁴வைர்து⁴ரி ஸமுத்³க³மிதா யே பாம்ஸவோ த³ஶ தி³ஶ: பரிவவ்ரு: ।
தாநஶீஶமதி³ஹ த்³விரதா³நாம் தா³நஶீகரகிர: ஶ்ருதிவாத: ॥ 39॥
விஶ்லதே²ஷு ஶரதா³க³மயோகா³த்³ விஷ்வகை³க்ஷத பயோத³குலேஷு ।
ஶாதமந்யவஶராஸநக²ண்ட³ம் ஹஸ்தலப்⁴யமிவ ஹஸ்திபகாநாம் ॥ 40॥
த³ம்ஶிதஸ்துரக³ப³த்³த⁴நிஷங்கோ³ பா³ணபாணிரதி⁴ரோபிதசாப: ।
ஆப்தஸைந்யஸஹித:ஸுமதிஸ்தாமந்வயாச்சரமத: ஶரபாதே ॥ 41॥
உத்³க்³ரு’ஹீதவிஹிதைருபஹாரைர்வேத்ரபாதசகிதா: க்ரு’தஸங்கா: ⁴ ।
ஆகுமாரமவலோகயிதும் தாம் ப்ரஸ்தி²தாம் ப்ரக்ரு’தய: பரிவவ்ரு: ॥ 42॥
முக்³த⁴ஸல்லँபநகௌதுகபூ⁴ம்நா மந்த³சாலிதமணீஶிபி³கா ஸா ।
ஸம்ப்ரவாத³மஶ‍்ரு’ணோதி³தி தாஸாம் க்³ராம்யபா⁴வபிஶுநம் விஹஸந்தீ ॥ 43॥
பஶ்ய ! காலி! மலயத்⁴வஜகந்யாம் குந்ஜிகே! ஜநகவந்முக²மஸ்யா: ।
ஜ்யாயஸீ ஹி து³ஹிதுர்மம மாஸை: பஞ்சஷைரியமஹோ ஶிஶுரேவ ॥ 44॥
சண்ட³வாதவிக³மாத³நு ஜாதா நந்வியம் துரக³கர்மணி ராஜ்ஞ: ।

கீத்³ரு’ஶீ சதுரதா புநரஸ்யா: கீத்³ரு’ஶஸ்து ப⁴விதா க்³ரு’ஹமேதீ⁴ ॥ 45॥
ஸந்தி ந: ஶதமஜா த³ஶ கா³வ: பஞ்சஷாஶ்ச மஹிஷா த³யயா தே ।
க³வ்யமேதபது³பயுங்க்ஷ்வ கது³ஷ்ணம் தூ³ரமம்பு³த்ரு’ஷிதாஸி பதி² த்வம் ॥ 46॥
அஸ்தி பர்யுஷிதமஸ்தி யவாகூ:³ஸந்தி வம்ஶஶகலாத்³யுபத³ம்ஶா: ।
ஶீதமுஷ்ணமபி வா பிப³ காமம் க³ச்ச² புத்ரி! ந புநஸ்த்ரு’ஷிதா த்வம் ॥ 45॥
ப்ரார்த²யேமஹி வயம் ப⁴வத³ர்தே²குக்குரைஶ்ச பஶுபி⁴ஸ்ஸஹ தே³வீம் ।
க³ச்ச² புத்ரி!ஸுகி²நீ புநரேஹி த்வாம் கத²ம் நு முமுசே ஜரதீ ஸா ॥ 48॥
கிம் த்வமேவ மலயத்⁴வஜகந்யேத்யாலபந்த்யபி⁴ம்ரு’ஶந்தி கராக்³ரை: ।
ஆஶிஷஶ்ச த³த³தே ஶதஶோ யாஸ்தா யதா²யத²முபாசரதே³ஷா ॥ 49॥
யத்ர யத்ர பரிபஶ்யதி பா³லா பாத³பாந் க்ஷிதிப்⁴ரு’த:ஸரிதோ வா ।
தத்ர தத்ர நிப்⁴ரு’தார்பிதத்³ரு’ஷ்டி: கௌதுகேந பதி²ஸா சிரமாஸீத் ॥ 50॥
தாவதீ கில சமூரபி தஸ்யா: பாம்ஸுலே பதி² ஶநை: ப்ரசலந்தீ ।
பார்ஶ்வதோ ந நித³தே⁴ பத³மாத்ரம் பாத்ரமத்⁴யபதிதா தடிநீவ ॥ 51॥
நாத³தே³ பதி² ப²லாநி ந சே க்ஷூந் கா கதா²வதரணே கலமேஷு ।
புஷ்பக³ந்த⁴மபி மாருதநீதம் ஜிக்⁴ரதி ஸ்ம ப்ரு’தநா சகிதாஸ்யா: ॥ 52॥
கிம் த⁴மேம ஜலதீ⁴ந் முக²வாதை: கிம் க்ஷிபேம நக²ரைர்கி³ரிகூடாந் ।
இத்யக²ண்டி³தசலத்³ரணகண்டூ³து³ர்மதை³ரக³ணி தத்ர சமூபை: ॥ 53॥
யாவத³ம்ப³ரமாணிர்தி³நமத்⁴யம் நாதி⁴ரோஹதி ஸுது³ர்விஷஹோஷ்மா ।
தாவதே³வ ஸுமதிர்ஹ்ரு’த³யஜ்ஞோ விஶ்ரமாய ப³லமாதி³ஶத³ஸ்யா: ॥ 54॥
நாளிகேரபநஸக்ரமுகாம்ரஸ்பர்த⁴மாநகத³ளீசவணாயாம் ।
தீரஸீமநி கவேரஸுதாயாஸ்தத்³ ப³பூ⁴வ ஶிபி³ரம் ஶப²ராக்ஷ்யா: ॥ 55॥
ப்ராக்³க³தைரதி⁴க்ரு’தை: ப்ரவிப⁴ஜ்ய ஸ்தா²பிதேஷு படவேஶ்மஸு தஸ்மிந் ।
ஸ்வம் ஸ்வமேத்ய விஜயத்⁴வஜாசஹ்நம் நிர்விவாத³மவிஶந் ப³லமுக்²யா: ॥ 56॥
விஸ்த்ரு’தாபி⁴ரபி⁴தோ விபணீபி⁴ர்வேஶ்மபி⁴ஶ்ச விபுலை:ஸகலாநாம் ।
அந்வயாதி³வ புரீ மது⁴ரைவ ஸ்வாமிநீம் படநிகேதமயீ தாம் ॥ 57॥
ஸ்வேத³ரஜ்யத³லிகாந்தநிமஜ்ஜத்³தூ⁴ஸராளகதயாதி⁴கத்³ரு’ஶ்யம் ।
ஆநநம் விகஸிதேக்ஷணமஸ்யா த்⁴யாநமங்க³ளமபூ⁴த்³ பு⁴வநாநாம் ॥ 58॥

ஸாவதீர்ய ஶிபி³ரப்ரதிஹாரே ஸைநிகாந் ஸமநுக்³ரு’ஹ்ய கடாக்ஷை: ।
கல்பிதம் ஸுமதிநா ப³ஹுகக்ஷ்யம் பாண்ட³ரம் படக்³ரு’ஹம் ப்ரவிவேஶ ॥ 59॥
ஆவ்ரு’தம் ப³ஹுபி⁴ராவரணைஸ்தத்³ தீ³ர்கி⁴கோபவநஶோபி⁴தமந்த: ।
ஸா மணீகலஶஸம்ப்⁴ரு’தமுச்சைர்த³ர்ஶிதம் ஸுமதிநா விலுலோகே ॥ 60॥
அத்யுதா³ரமவப³த்³த⁴விதாநம் க்ல்ரு’ப்தமஞ்சமுபப³ர்ஹவிஶோபி⁴ ।
தூ⁴பிதம் குஸுமதா³மஸுக³ந்தி⁴ ப்ராவிஶச்ச²யநமந்தி³ரமம்பா³ ॥ 61॥
யத் ஸஹஸ்ரத³லமாக³மக³ம்யம் பங்கஜம் விமலசிந்மயமஸ்தி ।
ந்யாஞ்சிதம் ததி³வ கௌதுகஹேதோ: பாண்ட³ரம் படக்³ரு’ஹம் ஶுஶுபே⁴ऽஸ்யா: ॥
62॥
ஸா நிவிஶ்ய ம்ரு’து³லே ஶயநீயே ஸம்விஸ்ரு’ஜ்ய ஸுமதிம் ஶுப⁴யோக்த்யா ।
அத்⁴வகே²த³மவரோபிதபூ⁴ஷா ஸல்லँபந்த்யபஜஹார ஸகீ²நாம் ॥ 63॥
விஶ்ரமய்ய ப³லமேதது³பேதம் ஸந்நிபாத்ய ச சமூமநுயாந்தீம் ।
ஶ்வோ நிஷத்³ய ஸுக²மத்ர பரஶ்வோ யாம இத்யபி⁴த³தே⁴ ஸசிவேந ॥ 64॥
ஸம்வ்ரு’தே பயஸி ஸஹ்ய புதாயா பி⁴த்திபி⁴ர்நவது³கூலமயீபி: ⁴ ।
க்ல்ரு’ப்தமஜ்ஜநவிதி: ⁴ ஸவயோபி:⁴ ஸோபஸஜ்ய விஜஹார குமாரீ ॥ 65॥
முக்தபல்யயநவிஶ்ரமிதாஶ்வம் ஸ்ரஸ்தப³ந்த⁴ஸுகி²தத்³விபஸங்க⁴ம் ।
ஸ்நாதபீதஸுக²ஸுப்தப⁴டம் தச்சா²ஸநேந முமதேர்ப³லமாஸீத் ॥ 66॥
ஸாபரேது⁴ரதி⁴ருஹ்ய துரங்க³ம் ஸஞ்சரந்த்யவநிபாலகுமாரீ ।
த்ரு’ப்திமாப ந கவேரஸுதாயா: காமநீயகமவேக்ஷமவேக்ஷம் ॥ 67॥
தத்ப்ரதீரபு⁴வி கேரதரூணாம் ஹஸ்தலப்⁴யமுபயுஜ்ய ப²லாம்ப: ⁴ ।
நிர்ஜரா விது⁴கலாம்ரு’தபா⁴கா³நாபிப³ந்தி ஸக்ரு’தௌ³ஷத⁴ரீத்யா ॥ 68॥
தஜ்ஜலம் நிபதிதம் கசித³ந்த:ஸ்தப்³த⁴மாஸ்த கில யத்ர பயோதே: ⁴ ।
தத்ப்ரதே³ஶவிஷயஸ்தநுபா⁴ஜாமிக்ஷுஸாரஜலாதி⁴வ்யவஹார: ॥ 69॥
ஸா வஹேத யதி³ஸர்வபதீ²நா கிம் ந ஸா த்ரிபத²கா³ர்த⁴மமுஷ்யா: ।
அர்த²மேநமவபு³த்³த்⁴ய ஜநாஸ்தாமர்த⁴ஜஹ்நுதநயேதி க்³ரு’ணந்தி ॥ 70॥
தாமக³ஸ்த்யக்³ரு’ஹிணீம் பரிணம்ராம் தத்ர ஸிந்து⁴வபுஷா க்³ரு’ணதீ ஸா ।
நந்வியம் ப⁴வதி நோ கு³ருபத்நீத்யாத³ரம் த்³ரு’ட⁴மத⁴த்த ஸகீ²நாம் ॥ 71॥
ஸா து தி³வ்யஸரிதோऽபி விஶிஷ்டாம் ப்ரீதிமாதநுத ஸஹ்யஸுதாயாம் ।

ஸா ஹ்யஸாவிவ யதோ ந ஸபத்நீ தேந தேந்ந து கு³ரோர்க்³ரு’ஹிணீதி ॥ 72॥
ஸ்வர்க³மாஹு ரவகா³ஹப²லம் யம் ஸோऽபவர்க³இதி மே மதிரஸ்யாம் ।
ஸ்வர்க³தோऽபி மது⁴ராம் ப⁴ஜதாம் தாம் ஸ்வர்க³இத்யபி⁴மதம் கிமிவாந்யத் ॥ 73॥
ஸா ஹயேந விஶதே³ந சரந்தீ ஸம்பரீத்ய ஸகலம் கடகம் தத் ।
ஆஸத³த் படகுடீமநு ஸாயம் ஸைநிகை: பரிமிதைரநுயாதா ॥ 74॥
ப்ரஸ்தி²தாம் பரிசரந் பதி² தே³வீம் ஸேவயா விவித⁴யா ஸுமதிஸ்தாம் ।
ஏக ஏவ ப³ஹுதா⁴ பரிணேமே யாமிகஶ்ச ஸசிவஶ்ச ப⁴டஶ்ச ॥ 75॥
தி³க்³ஜயாய சலிதாமத² தே³வீம் தாம் நிஶம்ய ஶதஶோ த⁴ரணீஶா: ।
ஸம்ப்ரக்³ரு’ஹ்ய விவிதா⁴நுபஹாராநாயயு: ஶரணமர்த²யமாநா: ॥ 76॥
ஸூக்திபி: ⁴ ஸுமதிஸங்க்ரமிதாபி: ⁴ ஸ்வாம் சிராத் ப்ரவணதாம் ப⁴க³வத்யாம் ।
தே நிவேத்³ய த³யயாநுக்³ரு’ஹீதா:ஸந்நிதி⁴ம் ஸமுபஜக்³முரமுஷ்யா: ॥ 77॥
கீர்ணரத்நகுஸுமாஞ்ஜலயஸ்தே வாஹநாநி ச த⁴நாந்யுபஹ்ரு’த்ய ।
ஸூசிதாஸ்ஸுமதிநா ஸ்வயமஸ்யா: பாத³பீட²நிகடே ப்ரணிபேது: ॥ 78॥
மா பி³பீ⁴த முகி²ந: ப்ரதியாதேத்யாகலய்ய ம்ரு’து³லாம் கி³ரமஸ்யா: ।
உத்தி²தா கி³ரமவாதி³ஷுரித்த²ம் தே நிரீக்ஷிதபரஸ்பரவக்த்ரா: ॥ 79॥
மாத்³ரு’ஶேஷு மலயத்⁴வஜதே³வோ யாமத⁴த்த கருணாம் கருணாப்³தி: ⁴ ।
ஸா த்வயா ஶதகு³ணா நிஹிதைவம் கிந்து கிஞ்சிதி³த³மஸ்தி நிவேத்³யம் ॥ 80॥
அர்பிதாத்மஸு ஸதா³குலதா³ஸேஷ்வஸ்மதா³தி³ஷு ச ஸத்ஸு ப⁴டேஷு ।
ஸ்வாமிநீ யதி³ விதி⁴த்ஸதி யாத்ராம் கா யஶ:க்ஷதிரிதோऽபி குலே ந: ॥ 81॥
தத் ப்ரயாது ப⁴வதீ புநரம்பா³மஸ்து சைஷ ஸுமதி:ஸ்த²பதிர்ந: ।
த்வத்ப்ரஸாத³கணிகாமவலம்ப்³ய த்³யோசராநபி ஸமாநமயாம: ॥ 82॥
ஈத்³ரு’ஶா ப⁴வத²யூயமிமாம் மாம் த்³ரஷ்டுமேவ து வயம் சலிதா:ஸ்ம: ।
கௌதுகம் து யதி³ வ:ஸஹ யாதேத்யந்வஶாத் ஸத³ஸிஸா நரபாலாந் ॥ 83॥
பூ⁴ஷணை:ஸுமதிஹஸ்தவிதீர்ணைர்வாஹநைர்ப³ஹுவிதை⁴ஶ்ச ந்ரு’பாலாந் ।
ஸா யதா²க்ரமமிமாந் ப³ஹுமத்ய வ்யாதி³தே³ஶ கடகாவதராய ॥ 84॥
தாம் வாக்யேஷு க³பீ⁴ரதாமத² ச தாம் காலோசிதார்த²ஜ்ஞதாம்

தாம் நம்ரேஷு க்ரு’பாலுதாமபி ச தாம் கீர்த்தௌ பரம் லுப்³த⁴தாம் ।
ஸம்பஶ்யந் ப்ரமதா³த்³பு⁴தவ்யதிகரஸ்தப்³த⁴ஸ்த்வமாத்யோऽஸக்ரு’த்

பாதே³ऽஸ்யா: ப்ரணநாம வத்ஸலதயா ப்ராயுங்க்த சாப்யாஶிஷ: ॥ 85॥
த்வத்ஸாசிவ்யப³லாநதாந் க்ஷிதிபு⁴ஜஸ்த்வச்சி²க்ஷிதைரக்ஷரை-
ஸ்த்வத்ஸாந்நித்⁴யப³லாத் கிலேத³மவத³ம் கிஞ்சித்³யதோ²பஸ்தி²தம் ।

கர்தவ்யம் யதி³தோऽபி தத்ர ஸுமதே! காமம் ப்ரமாணம் ப⁴வா-
நித்யுக்த்யேயமபாசகார நிகி²லம் ஸேவாஶ்ரமம் மந்த்ரிண: ॥ 86॥

இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவே அஷ்டம:ஸர்க:³ ।

அத² நவம:ஸர்க:³ ।
தாம் கீ³தஸம்வலிதமர்த்³ரு’லவேணுவீணாநாதா³ம்ரு’தாதி⁴க³மிதஸ்வபநா ஸகீ²பி: ⁴ ।
வைதாலிகா இவஸுஶிக்ஷிததாரவாச: ப்ராபோ³த⁴யந் ம்ரு’க³த்³ரு’ஶ:கதிசித் ப்ரபா⁴தே
॥ 1॥
அம்ப³ ! த்வத³ப்⁴யுத³யதோ நிஹதம் புரைவ ஹந்தும் தம: புநரஸாவருண:ஸமுத்³யந் ।
ஸுப்ராதமாவஹதி தே³வி! ரதா²ங்க³நாம்நாம் ஸாஜாத்யரக்தசரணாயுத⁴போ³தி⁴தாநாம்
॥ 2॥
ஆயாஸ்யதோ தி³நமணேரபி⁴கஸ்ய வார்தாம் ப்ராபா⁴திகாநிலமுகா²த³வதா⁴ரயந்தீ ।
உத்³த³ண்ட³பங்கஜதயா கில பத்³மிநீயமுத்³க்³ரீவிகாம் வஹதி வாஸகஸஜ்ஜிகேவ ॥
3॥
பத்யுஸ்த்விஷாம் ப்ரத²மநிர்க³லிதைர்மயூகை²ர்த்⁴வாந்தேர்ஷ்யயா மலிநத³ர்ஶமநுத்³ரவத்³பி: ⁴
।
உச்சாடிதா மது⁴க்ரு’தோऽபி கிமுத்பலேப்⁴ய: பர்யாகுலாஸ்தத இதோऽபி பரிப்⁴ரமந்தி
॥ 4॥
ஹம்ஸேஷு கஞ்சுகிஷு ஷட்சரணேஷு குப்³ஜேஷ்வாதே³ஶஹாரிபு மருத்ஸு ச
ஸங்க³தேஷு ।
உத்³கா⁴டயந்த்யதி⁴க்ரு’தா இவ ஶார்ங்க³பாணேரந்த:புரம் க⁴டிதமம்ஶுமதோ மயூகா:²
॥ 5॥
உந்முத்³ரிதே ஸதி மநாக³ரவிந்த³கோஶே ப்⁴ரு’ங்கை³ரஹம்ப்ரத²மிகாகலிதப்ரவேஶை:

।
ஆஸ்கந்த⁴மாநமபி ஸௌரப⁴மேகதஸ்ததா³தா³ய யாந்த்யபரதோ மருதோ யதே²ச்ச²ம்
॥ 6॥

பூ⁴தே³வமந்த்ரிதவிமுக்தஜலாஞ்ஜலிப்⁴யோ நிர்க³த்ய தை³த்யஹநநாய ஸமந்ததோऽபி
।
ஆஸீத³தாமிவ ரவிம் மஹஸா பவீநாம் பௌரந்த³ரீ ஹரிதி³யம் பரிபிஞ்ஜராஸீத் ॥ 7॥
அம்போ⁴நிதே⁴ஸ்தபநவாஜிபி⁴ருஜ்ஜிஹாநைராதூ⁴தகந்த⁴ரஸடைரஸக்ரு’த்³விகீர்ணா ।
ஸாமுத்³ரவித்³ருமலதாஶகலாவலீயம் ப்ராசீமுகே² விஜயதே நது ஸாந்த்⁴யராக:³ ॥
8॥
நிர்ஜித்ய விஶ்வமகி²லம் மகரத்⁴வஜேந நிர்க³ச்ச²தா ஶிபி³ரஸீமநி தீ³பிதம்ய ।
மந்யாமஹே ஹுதபு⁴ஜ: ப்ரத²மப்ரகாஶோ மாருத்வதே ஜயதி ஸம்ப்ரதி தி³க்³விபா⁴கே³
॥ 9॥
ஜைத்ரப்ரயாணஸமயம் த்வயி வக்துகாம: ப்ராய: ப்ரபோ³த⁴ஸமயம் ப்ரதிபால்ய பா⁴நு:

।
உந்மஜ்ஜ்ய ஸாக³ரஜலாது³த³யாத்³ரிஶ‍்ரு’ங்கே³ லீந: க்வசிந்ந கில த³ர்ஶயதேऽது⁴நாபி
॥ 10॥
ஆமோத³தே ப³த கியத் கமலாகரோऽயமஸ்மிந்நபி ப்ரவிகஸத்யரவிந்த³கோஶே ।
உந்முத்³ரய த்வமது⁴நா நயநாரவிந்த³மாமோத³தாமக்³விலமம்ப³!ஜக³த் த்வயேத³ம் ॥
11॥
ஸுப்ராதமஸ்து மலயத்⁴வஜகந்யகாயா:முப்ராதமஸ்து மது⁴ராபுரவல்லபா⁴யா: ।
ஸுப்ராதமஸ்து விது⁴வம்ஶபதாகிகாயா: ஸுப்ராதமஸ்து ஹரிதாம் ஜக³தாம்
த்ரயாணாம் ॥ 12॥
இத்யுக்திபி⁴ர்முக³த்³ரு’ஶாம் ப்ரதிபோ³தி⁴தா ஸா நிர்வர்த்ய நைத்யிகவிதி⁴ ந்ரு’பதே:
குமாரீ ।
ஸஜ்ஜீக்ரு’தம் ஸுமதிநா ஸகலம் ப³லம் தத் ப்ரந்தா²ப்ய பார்தி²வகுலாநுக³தா
ப்ரதஸ்தே² ॥ 13॥
அத்யத்³பு⁴தோ விஜயது³ந்து³பி⁴நாத³மந்த்ரஸ்தஸ்யா ந்ரு’பாலகுலகர்ணபதா²வதீர்ண:

।
அஸ்தம்ப⁴யத்³வ்யத⁴மதா³சக்ரு’ஷே ஜகா⁴ந நிந்யே வஶம் வ்யக⁴டயச்ச யதா²யத²ம்
தாந் ॥ 14॥
பே⁴ரீரவஶ்சலதி யோஜநமேவ யாவத் தாவத் ததோ த³ஶகு³ணம் சலித: ப்ரதாப: ।

கீர்திஸ்ததோ த³ஶகு³ணம் வ்யசலத் ததோऽபி சேலுஸ்ததோ த³ஶகு³ணம் விமதா
விதூ³ரே ॥ 15॥
வார்த்தாஹரா தி³ஶி தி³ஶி ப்ரஹிதா ஹி யாவதா³க³த்ய மந்த்ரிணி ந தம்
தமுத³ந்தமாஹு: ।
தாவத் த ஏவ த⁴ரணீபதய:ஸதா³ரா: ஸோபாயநா: ஶரணமீயுரிமாம் ஸவாலா: ॥ 16॥
ஆக³ச்ச²தாம் ப்ரணமதாம் வத³தாம் ப்ரியோக்தீரக்³ரே நிதா⁴ய விவிதா⁴நுபஹாரபே⁴தா³ந்
।
ராஜ்ஞாமநுக்³ரஹக்ரு’தே ஸுமஹாந் விலம்போ³ மார்கே³ऽப⁴வத்ப்ரதிபத³ம்
மது⁴ரேஶ்வராயா: ॥ 17॥
ராஜ்யம் ப்ரஶாஸதி புரா மலயத்⁴வஜே யே பூ⁴மீபு⁴ஜ: கதிபயேऽபரராது⁴ரஜ்ஞா: ।
தாநப்யநந்யஶரணாந் ஸமுதாந் ஸதா³ராந் ஸா சக்ஷுஷாநுஜக்³ரு’ஹே ஶரணம்
ப்ரபந்நாந் ॥ 18॥
ஸா தத்ர தத்ர ஶரணாக³தராஜலோகவிஶ்ராணிதாநி மணிஹேமவிபூ⁴ஷணாநி ।
மாது:ஸமக்ஷமகி²லாந்யுபஹாரயந்தீ கீர்திம் பராம் விதரதி ஸ்ம தி³ஶாம் முகே²ஷு
॥ 19॥
து³ர்கா³டவீநக³ரராஷ்ட்ரபதா³நி தைஸ்தைஸ்த்யக்தாநி யுத்³த⁴நிஹதைஶ்ச
பலாயிதைஶ்ச ।
ப்⁴ரு’த்யேஷு ஸா குலபரம்பரயாக³தேஷு ந்யாஸீசகார ஸசிவாநுமதேஷு ராஜ்ஞீ ॥
20॥
நாஸீரஸீமபரிவர்திபி⁴ரேவ யோதை⁴ர்வித்³ராவிதாந் விநிஹதாநபி வா க்³ரு’ஹீதாந் ।
ஸா ஶ‍்ரு’ண்வதீ நரபதீநபி நாத்யஹ்ரு’ப்யத் ஸங்க்³ராமத³ர்ஶநகுதூஹலிநீ குமாரீ ॥
21॥
த்யக்தாந் ப⁴யாத் ப்ரசலிதை:பித்ரு’பி: ⁴ ஸ்வபே⁴ரீபா⁴ங்காரநிர்லுடி²தக³ர்ப⁴பரிச்யுதாம்ஶ்ச
।
ஸா த³ர்ஶிதாந் பதி² ஶநைரவலோகயந்தீ ஸ்வே ஸ்வே பதே³ ந்ரு’பஶிஶூந்
புநரப்⁴யஷிஞ்சத் ॥ 22॥
ராஜ்யஶ்ரியம் ப்ரணிபதத்ஸு நரேஶ்வரேஷு ரத்நாநி ஹேமநிவஹாநபி பூ⁴ஸுரேஷு ।
கீர்தி ப்ரதாபமபி ஸா ஹரிதாம் முகே²ஷு ராஜாதி⁴ராஜதநயா விகிரந்த்யயாஸீத் ॥
23॥

ஸம்ப்⁴ராந்தநிஷ்பதிததத்தத³ராதிராஜஶுத்³தா⁴ந்தயௌவதஜநை: பதிபுத்ரபி⁴க்ஷாம் ।
ஸா பி⁴க்ஷிதாநுஜக்³ரு’ஹே கருணாதரங்க³ஸம்பாதஶீதலஸமுல்லஸிதைரபாங்கை:³ ॥
24॥
பாஷண்ட³ஸாக³ரநிமஜ்ஜத³நாதி³ஸூக்திநிஸ்தாரணாய த்⁴ரு’தமாநுபவிக்³ரஹாயா: ।
மீநோ மஹாந் விருருசே விஜயத்⁴வஜேऽஸ்யா நாஸீரஸீமநி நரேந்த்³ரகுமாரிகாயா: ॥
25॥
பா³ஹுப்ரதாபவிஜிதாபி⁴ரராதிராஜராஜ்யேந்தி³ராபி⁴ரிவ ராஜமுதா ஸகீ²பி: ⁴ ।
பர்யாவ்ரு’தா பித்ரு’பிதாமஹபாலிதோர்வீஸீமாபரிஷ்கரணமாப துஷாரஶைலம் ॥
26॥
ப்ராலேயஶைலஶிக²ராத³வநௌ நிபத்ய பா⁴கீ³ரதீ²ம் கநக²லம் பரிதோ வஹந்தீம் ।
த்³ரு’ஷ்தை³வ ஸா ஸ்வயமபூ⁴ஜ்ஜநநாந்தரீயஸோத³ர்யதாப்ரணயவித்³ரவத³ந்தரங்கா³
॥ 27॥
ஸ்ரோதாம்ஸி தாந்நி கப³லீக்ரு’ததி³ங்முகா²நி யாதா³ம்ஸி தத்ர ச மஹாந்தி
ஸமுல்லலந்தி ।
அப்ரேக்ஷிதஶ்ருதசராண்யவிதர்கிதாநி சித்ரார்பிதேவ சிரமைக்ஷத பாண்ட்³யகந்யா ॥
28॥
ப்ராகே³வ பாண்ட்³யதநயாசரணாரவிந்த³ஸேவாநுபா⁴வசிரநிர்ஹ்ரு’தகல்மஷாஸு ।
ஸேநாஸு தத்ர ஜலமாத்ரக்ரு’தோபயோகா³ஹ்ரீணேவஸாஸரித³வாபத³வாங்முக²த்வம்
॥ 29॥
ஆலக்ஷ்ய தாமமரஸிந்து⁴மபாரபூராம் ஸ்ரோதோத³ஶாம் ஸ்வயமபி ப்ரதிபத்³ய ஸத்³ய:
।
அம்போ⁴நிதி⁴ர்ந்யவிஶதேவ தடே ததீ³யே ஸேநாநிபே⁴ந மலயத்⁴வஜகந்யகாயா: ॥ 30॥
ஸேநாம் ப்ரு’த²க் ப்ரு’த²கி³மாம் விரலம் நிவேஶ்ய மாயாபுரீபரிஸரே ஸுமதி:
ஸமஸ்தாம் ।
ஆஸாத்³ய பாண்ட்³யதநயாமித³மாப³பா⁴ஷே க³ங்கா³தரங்க³லதிகாஹ்ரு’தத்³ரு’க்தரங்கா³ம்
॥ 31॥
பஶ்யாம்ப³ !கீர்த்திமிவ தே பு⁴வநம் புநாநாமேநாம் த³யாபி⁴வ தவாஸ்க²லிதப்ரவாஹாம்
।

ஸூக்திம் தவேவ ச ஸுதா⁴மது⁴ராம் க³பீ⁴ராம் பா⁴கீ³ரதீ²ம் ப⁴வஜடாபடலாத்
ப்ரவ்ரு’த்தாம் ॥ 32॥
நிஶ்ரேணிகேயமபவர்க³பதா³தி⁴ரோஹே நௌகேயமம்ப³ ! து³ரிதார்ணவஸம்ப்ரதாரே ।
ஏஷா ஸுதா⁴ ப⁴வாவிஷஜ்வலநாபி⁴ஷங்கே³ ஜ்யோத்ஸ்நேயமாந்தரதமோபி⁴ப⁴வே
ஜநாநாம் ॥ 33॥
ப்³ரஹ்மர்ஷிஶாபநிஹதாந் ப⁴ஸிதாவஶேஷாநேஷா தி³வம் ஸக³ரராஜஸுதாநநைஷீத்
।
ஏஷா ச கர்மத⁴ரணீக⁴டநாநபேக்ஷா ஸ்ரோதஸ்த்ரயேண பு⁴வநத்ரிதயம் புநீதே ॥ 34॥
கர்மாணி பஶ்யத ஹரேரிதி கோ⁴ஷயந்தி யத் ஸேதுப³ந்த⁴நமுகா²நி கி³ர: புராண்ய: ।
ஸோऽப்யர்ணவோ நநு ரஸாதலமாவிஶந்த்யா:பார்ஶ்வாம்பு³லேஶபரிவர்த்தநபூரிதோऽஸ்யா:
॥ 35॥
நீஹாரபூ⁴த⁴ராஶிலாவலயாபி⁴கா⁴தநிர்க³ச்ச²த³ச்ச²ஜலஶீகரநிர்விஶேஷை: ।
அம்பா³வதே⁴ஹி கநகத்⁴வஜமாத்ரலக்ஷ்யைரேதாம் வ்ரு’தாம் தி³விஷதா³மபி⁴தோ
விமாநை: ॥ 36॥
ஆஸ்தாமத்³ரு’ஷ்டமத³ஸீயமிஹாநுபா⁴வ்யம் த்³ரு’ஷ்டம் ச கிம் க்வசந
த்³ரு’ஷ்டமத² ஶ்ருதம் வா ।
யா யாத்³ரு’ஶீயமத² யாஸி ச யாத்³ரு’ஶீ த்வம் தே த்³வே யுவாம் பராமிஹ
வ்யதிஸம்விதா³தே² ॥ 37॥
ஏதாவதீ ஜநநி! பா⁴ரதவர்ஷபூ⁴மிரேஷைவ தே குலபரம்பரயாக³தா பூ: ⁴ ।
ஸ்நாநேந பாவநஜலாமபி பாவாயத்வா பூ⁴யோऽப்யமூம் ப்ரதிநிவர்திதுமௌசிதீ வ: ॥
38॥
இத்யாலபந்தமியமாஹ தமேவமேதந்மந்தா³கிநீம் ப்ரதி யதா²த்த² மஹாமதே! த்வம் ।
லப்³த⁴ஸ்தி²ரீகரணமாத்ரப⁴வம் யஶஸ்து ஸஞ்சிந்த்யமாநமயஶ:பரிஹார ஏவ ॥ 39॥
ஏநாம் விகா³ஹ்ய தத³ஶேஷதமோபஹந்த்ரீமேதத்³ப³லேந ஸுரஸித்³த⁴நிஷேவிதாநி ।
வர்ஷாணி தாவதி³தராண்யபி ஸாத⁴யேயம் ஸேநாமிஹைவவிநிவேஶ்ய ப⁴வத்ஸஹாயா
॥ 40॥
த்வத்பாத³ஸேவநக்ரு’தாம் த்ரிதி³வே கரஸ்தே² கா நாம பூ⁴மிவலயாக்ரமணேऽபி
ஶங்கா ।

ஸாஹ்யாய கிம் தவ சமூரநுயாயிநீயம் த்யாஜ்யா து நேதி ஸமயோசிதமாஹ ஸேநாம்
॥ 41॥
அம்பா³ ததே²தி கி³ரமப்⁴யுபக³ம்யம் தஸ்ய ஸந்நஹ்யதாமிதி ச ஸா ப்ரு’தநாம் நியுஜ்ய
।
ஸஸ்நௌ ப⁴வாங்க³பரிரம்ப⁴க்ரு’தார்த²மம்ப⁴ஸ்த்ரைஸ்ரோதஸம் கில புநஶ்ச
க்ரு’தார்த²யந்தீ ॥ 42॥
யத்³ ப்³ரஹ்மணோऽபி⁴ப⁴வநம் ஸலிலாத்மநா ப்ராக்³ யஶ்சாத² ஶந்தநுபு⁴வாம்
ஸலிலாபவேத: ⁴ ।
அம்ஹோ நிரந்வயமம்ரு’ஜ்யத தத் ஸமஸ்தம் தஸ்யாஸ்த்ரிலோகஜநநீசரணார்பணேந
॥ 43॥
ஸாஸம்வ்ரு’தா ந்ரு’பஸுதா பரித:ஸகீ²பி: ⁴ ஸ்நாநாய கா³ங்க³ஸலிலே கலிதாவதாரா
।
ஸ்நாந்தீபி⁴ரத்ர ஸுரபந்நக³கந்யகாபி: ⁴ ஸம்யுஜ்ய மஜ்ஜநகுதூஹலிநீ விஜஹ்ரே ॥
44॥
ஸக்²யோ ந்ரு’பாலது³ஹிதுர்விஹ்ரு’திச்ச²லேந நேத்ரே பிதா⁴ய ப³தி⁴ரா:ப²ணிராஜகந்யா:
।
ஸ்மேராநநாஸு பரித:ஸுரஸுந்த³ரீஷுஸ்வைரம் கிலாபஜஹஸு:ஶ்ரவணவ்யபாயாத்
॥ 45॥
ஸம்ஸாராஸிந்து⁴தரணிஸ்தரணிம் விநைவ ஸா தூ³ரமப்லவத தத்ர ஸமம் ஸகீ²பி: ⁴ ।
ப்ராகா³ர்ஜிதம் விதரணித்வக்ரு’தம் யஶோ யத் தேநாது⁴நா த்³விகு³ணிதம்
தத³பூ⁴த³முஷ்யா: ॥ 46॥
உத்³தா³மநிஶ்வஸிதஸௌரப⁴ஸாரலோபா⁴து³ந்மஜ்ஜநாவஸரமேவ சிரம் ப்ரதீக்ஷ்ய ।
தம் தே³ஶமப்ரஜஹதீ ப்⁴ரமராவலீவ ஸ்நாந்த்யா ப³ஹிர்விருருசே கப³ரீ ஶ்லதா²ஸ்யா:
॥ 47॥
ஸா நந்த³நோபவநசந்த³நமங்க³ராக³மாலிம்பதீ ஸமுபத³ர்ஶிதமப்ஸராபி: ⁴ ।
ஸஸ்நௌ யதா³ஸுரஸரித்ஸாலலே ததை³வ சக்ரேஸுரத்³ருமஸமாஹரணாவஸாயம்
॥ 48॥
இத்த²ம் விஹ்ரு’த்ய ஸலிலே ஸுசிரம் ஸகீ²பி⁴ருந்மஜ்ஜ்ய நேத்யிகவிதே⁴ரநு
பாண்ட்³யகந்யா ।

தாம் ஸேதுநா ப்ரத²மத:ஸரிதம் ததார நௌகாஸஹஸ்ரநிபி³டா³கலிதேந ராஜ்ஞீ ॥
49॥
அநாத³பாத³பி சமூரதி⁴க³ங்க³மஸ்யா மேநே கமப்யதிஶயம் ந து தாவதா ஸா ।
ராஜீவபா³ந்த⁴வரதே²வஸதோ ஜநஸ்ய கோ நாம தீ³பஸமவாயக்ரு’த: ப்ரகாஶ: ॥ 50॥
ஆதா³ய புஷ்கரமுகை²ரபி⁴தோ விகீர்ய யாவத் கில வ்யயிதமம்பு³ஸுரஸ்ரவந்த்யா: ।
தாவத் ததோ த்³விகு³ணமப்யபி⁴வர்ஷதி ஸ்ம தா³நோத³கைர்த்³விபிக³ண: பரித:
ஸ்ருதோஸ்யாத் ॥ 51॥
மாதங்க³புங்க³வதுரங்க³ஶதாங்க³யோத⁴பாணிந்த⁴மே த⁴ரணிஸேதுபதே² சரந்தீ ।
நக்தந்தி³வைஸ்த்ரிபி⁴ரஶிஶ்ரயத³ப்⁴ரஸிந்தோ:⁴ பாரம் பரம் நிரவஶேஷமநீகிநா ஸா ॥
52॥
ஸா ஸந்நிபாத்ய ஸகலாமபி வாஹிநீம் தாமாஜ்ஞாம் விதீர்ய ச கி³ரேரதி⁴ரோஹணாய
।
ஆளீஜநாகலிதஸாரதி²கர்மஸுஸ்த²ம் கர்ணீரத²ம் கமபி து ஸ்வயமாருரோஹ॥ 53॥
தாம் வாஹிநீம் ஸுமஹதீமபதி³ஶ்ய தஸ்யா க³ங்கை³வ தம் கி³ரிவரம் புநராருரோஹ
।
ப்ரஸ்தா²நஸம்ப்⁴ரமவஶாத³நிவேதி³தம் ப்ராக்³வக்தவ்யஶேஷமிவ கிஞ்சந வக்துமாஶே
॥ 54॥
நீஹாரஶைலஶிக²ரேஷு ஸமுத்பதந்தோ நிம்நோந்நதாநி கியத³ப்யவிசாரயந்த: ।
ஜக்³மு:ஶதாங்க³யுக³ஸம்யமிதாஸ்துரங்கா³ தே³வ்யா:ஸுக²ம் நயநரஶ்மிபி⁴ருத்³க்³ரு’ஹீதா:
॥ 55॥
ப்ரஸ்நிக்³த⁴காஶகுஶகாநநமேது³ராணி பா⁴கீ³ரதீ²ஸலிலபாதபவித்ரிதாநி ।
ஸ்தா²நாநி ஸம்யமவதாமதிஸுந்த³ராணி ஸவ்யாநி ஸா வித³த⁴தீ ஶநகைரயாஸீத் ॥
56॥
ரத்நாநி தத்ர வணிஜோ பி⁴ஷஜோऽக்³ரஹீபுர்தி³வ்யாபதீ⁴ர்க³ஜவராநபி ராஜகீயா: ।
அஸ்மாத்³ரு’ஶா:க்ஷிதிஸுரா: புநராஹரந்த பா⁴கீ³ரதீ²தடருஹாணி குஶாங்குராணி ॥
57॥
ஆமுக்தகஞ்சுகமதி⁴ஜ்யஶராஸகாண்ட³முந்நத்³த⁴குந்தளநியந்த்ரிதவந்யபுப்பம் ।
ஸேநாரஜோமஸ்ரு’ணிதாளகஸுந்த³ரம் தத் தத்த்வம் பரம் வநசரைரபி தத்ர
த்³ரு’ஷ்டம் ॥ 58॥

து³ர்லங்க⁴தத்பத²விலங்க⁴நகௌதுகிந்யா: கோலாஹலேந மஹதா பரிதோ த்⁴வஜிந்யா:
।
யத்³யத்³விபி⁴த்³ய பதிதம் ஶிக²ரம்ஹிமாத்³ரேஸ்தத்தந்நவேந யஶஸாஸமபூரி தஸ்யா:
॥ 59॥
நாஸீரஸங்க³தப⁴டோத்³ப⁴டஸிம்ஹநாத³வித்³ராவிதாந் கி³ரிகு³ஹாஶயிதாந்
ம்ரு’கே³ந்த்³ராந் ।
வந்யத்³விபா: ஸமபி⁴து³த்³ருவுராத்மவைரநிர்யாதநாவஸரலாப⁴நிதாந்தஹ்ரு’ஷ்டா: ॥
60॥
மாத்⁴வீகமிஶ்ரநவவைணவஸக்துப⁴க்தை:கஸ்தூரிகாஹரிணமாம்ஸக்ரு’தோபத³ம்ஶை:

।
ஆதித்²யமாபுருசிதம் ஶப³ராலயேஷு ஸேநாப⁴டாஶ்சமரவாலாதி⁴வீஜ்யமாநா: ॥ 61॥
பாரீந்த்³ரநிர்த³லிதகுஞ்ஜரகும்ப⁴முக்தமுக்தாப²லக்³ரதி²தஹாரக்ரு’தோபஹாரா: ।
ஸ்தா²நாநி தத்ர விவிதா⁴ந்யுபத³ர்ஶயந்தோ தே³வீமஸேவிஷத ஹைமவதா:கிராதா: ॥
62॥
அத்ரைவ ந:குலபதிம் த⁴நுஷா ஜகா⁴ந மர்த்த்ய:ஸகஶ்சிதி³தி வ்ரு’த்³த⁴ஜநா வத³ந்தி
।
தூ³ரே ஸுவர்ணகத³லீவநமேதத³ம்ப³ !ஜீர்ண:கபிர்வஸதி யத்ர சிராய கோऽபி ॥ 63॥
நாசக்ஷதே ந நிமிஷந்தி ந நிஶ்வஸந்தி வல்மீகத: ப்ரஸ்ரு’மரா வபுஷா து மர்த்த்யா: ।
ஸந்தி த்³ருமா இஹ ஶதம் த³லபுஷ்பஹீநாஶ்சி²த்வா நயாம யதி³ தே³வி !

தி³த்³ரு’க்ஷஸே தாந் ॥ 64॥
அஸ்த்யம்பி³கேதி நநு கோ³த்ரபிதாமஹீ ந: கோத³ண்ட³த³ண்ட³குஶலா க³தபா⁴வ்யபி⁴ஜ்ஞா
।
காந்த்யா கி³ரா கருணயா ச பு⁴ஜோஷ்மணா ச த்³ரு’க்³ப்⁴யாம் ஶபேமஹி மஹேஶ்வரி !

ஸைவ நஸ்த்வம் ॥
பா³ஹுஸ்த்வயாவமம்ரு’ஶே ப்ரத²மம் புரோ நஸ்தத்³பா³ஹுஸாரவிஜிதோ ப⁴விதா
பதிஸ்தே ।
ஸத்யாநி வித்³தி⁴ ஶப³ரீஜநபா⁴ஷிதாநி ஜாத்வம்ப³! சிந்தய ந ஜாநபதா³நிவாஸ்மாந் ॥
இத்த²ம்ஸதா³ரஶப³ரோக்திக்ரு’தஸ்மிதாஸு ராஜ்ஞீ ஸகீ²ஷு க்ரு’தநர்மவசோவிலாஸா
।

மா ஜாது க²ண்ட³யத மாநுஷபாத³பாநித்யாஜ்ஞாப்ய தாநதி யயௌஶநகைர்ஹிமாத்³ரிம்
॥ 67॥
ஶார்தூ³லஸிம்ஹஶரப⁴த்³விரதா³ச்ச²ப⁴ல்லவாஹத்³விஷத்³வ்ரு’கவராஹபராஹதேஷு
।
ஶ‍்ரு’ங்கே³ஷு மார்க³ரஹிதேஷ்வபி ஸாஹிமாத்³ரே: ஸேநா ஜகா³மஸுரஸிந்து⁴மநுத்³ரவந்தீ
॥ 68॥
இத்த²ம்ஹிமாத்³ரிஶிக²ராத³வதீர்ய மந்த³ம் வர்ஷேऽத² கிம்புருஷநாமநி ஸா விஶந்தீ
।
நோத³ந்யயோபஸஸ்ரு’ஜே ந பு³பு⁴க்ஷயா வா நாத்⁴வஶ்ரமேண ப்ரு’தநா ந ச
த⁴ர்மதோயை: ॥ 69॥
அஜ்ஞாதமேக⁴ஜலமஶ்ருதஸஸ்யபே⁴த³மர்தோ²பஸங்க்³ரஹணதா³நகதா²நபி⁴ஜ்ஞம்

।
தே³ஶம் ஸமீக்ஷ்ய ஸுமதி ர்த்⁴ரு’தவிஸ்மயோऽபி காமம் ப³பூ⁴வ ஸ கரக்³ரஹணே
நிராஶ: ॥ 70॥

ஸ்வச்சா²நி பௌ⁴மஸலிலாநி ஸுதா⁴தி⁴காநி ஸௌரப்⁴யவந்தி ச ப²லாநி
மஹீருஹாணாம் ॥
த்³ரு’ஷ்ட்வைவ த்ரு’ப்திப⁴ரிதேஷு சமூசரேஷு கௌதூஹலேந ஜக்³ரு’ஹு:கதிசித்து
தாநி ॥ 71॥
ஸந்த்யத்³பு⁴தா த்³ருமலதா ம்ரு’க³பக்ஷிபே⁴தா:³ஸந்திஸ்த்ரியோऽபி ஸுரயௌவதநிர்விஶேஷா:
।
கிந்துக்ஷிதிம் விமலஸத்த்வமயீம் க³தாஸ்தா ந க்வாபி லோப⁴மலப⁴ந்த சமூசராஸ்தே
॥ 72॥
த⁴ந்யாந் ஜடாபடலநீட³ஸுக²ப்ரஸுப்தநாநாவிஹங்க³குலநாத³விநீதகே²தா³ந் ।
அத்⁴யாத்மயோக³நிரதாநநுக்³ரு’ஹ்ணதீ ஸா மந்த³ம் ஜகா³ம ஜநநீ ஜக³தாம்
த்ரயாணாம் ॥ 73॥
காலாத்³ ப³ஹோர்முநிகுலேந கத²ஞ்சித³ர்ந்தீவாரஶூகவத³லக்ஷ்யத கேவலம் யத் ।
தத்³த்³ரு’ஶ்யதேஸ்ம தருணாருணகோடிதீ³ப்ரம் காந்தாமயம் கலிதகார்முகமாத்மதத்த்வம்
॥ 74॥

உச்சாவசை:ஶமத⁴நா:ப்ரு’தநாசராணாம் கோலாஹலை:ஶ்ருதிக³ணைரிவ போ³த்⁴யமாநா:
।
கந்த³ம் ப²லம்ஸலிலமப்யுபஜஹ்ரிரே யத் தத்ஸம்ப்ரக்³ரு’ஹ்ய பு³பு⁴ஜேஸ்வயமம்பி³கா
ஸா ॥ 75॥
ஸா தத்³யதீத்ய ஸமுபத்ய ச ஹேமகூடம் தேநாத்⁴வநா ச ஹரிவர்ஷமநுப்ரபந்நா ।
தஸ்யோத்தரம் நிஷத⁴பூ⁴த⁴ரமாருரோஹ ப்ராக்பஶ்சிமார்ணவதரங்க³க்ரு’தாபி⁴ஷேகம்
॥ 76॥
தஸ்மிந் கி³ரௌ ப்ரசலிதா பதி² பஶ்சிமே ஸா மேரும் ப்ரத³க்ஷிணதயா பரிவேஷ்டயந்தீ
।
வாஸம் கிடே: க்ரதுமயஸ்யஹி கேதுமாலம் வர்ஷம் நிநாய ப³லமுச்ச்²ரிதகேதுமாலம்
॥ 77॥
ப⁴க்த்யா ப்ரணம்ய ப⁴க³வந்தமபி⁴ஷ்டுதாஸா விஜ்ஞேந தேந வஸுதா⁴ப⁴ரணஶ்ரமாணாம்
।
தத்³த³ர்ஶிதேந ச பதா²ஸமவாப நீலம் ஶைலம் நிஜேந யஶஸா விஶத³ம் ஸமந்தாத்
॥ 78॥
ஸா ரம்யகம் ஸமதிலங்க்⁴ய ஹிரண்மயம் ச ஶ்வேதம் ச ஶ‍்ரு’ங்கி³ணமதீத்ய
மஹீத⁴ரௌ த்³வௌ ।
ப்ராப்தோத்தராநத² குரூந் ப்ரயதா வவந்தே³ பாண்ட்³யாத்மஜா ப⁴க³வத:
ப்ரத²மாவதாரம் ॥ 79॥
யே நோத³ஹாரிஷத வந்தி³க³ணா: ஸ்வகீயா ஜைத்ரத்⁴வஜோ ஜயதி யஶ்ச நிஜே
ஶதாங்கே³ ।
தேநாத்³ரு’தா தது³பத³ர்ஶிதமாலுலோகே ஸா தத்ர வாரிநிதி⁴முத்தரமுத்தரங்க³ம் ॥
80॥
ப்ராகே³வ யே க்ரு’தபதா³யஶஸாம் ப்ரபஞ்சா:ஸ்வோபார்ஜிதா:பித்ரு’பிதாமஹஸம்ப்⁴ரு’தாஶ்ச
।
ஸ்வம் த்³ரஷ்டுமப்யுபக³தாநிவ தாநஶேஷாந் ஸா தத்ர தத்ர ஸமவைக்ஷத
பே²நகூடாந் ॥ 81॥
பஶ்சாத் ஸமுத்³யதி ரவௌ குருஷூத்தரேஷு ப்ராகே³வ த³க்ஷிணமிமம் வித³தீ
பயோதி⁴ம் ।

உந்மஜ்ஜதாத்ர திமிநா நலஸேதுநேவ நிஸ்ஸம்ஶயம் வ்யவஜஹார வரூதி²நீ ஸா ॥
82॥
அப்⁴யுத்³யதைஸ்த்ரிபு⁴வநாக்ரமணேச்ச²யேவ ப்ராப்தை:ப்ரதீரமபி வாரிநிதே⁴ஸ்தரங்கை:³
।
லில்யே ஸமுல்லஸத³ஸங்க்²யதுரங்க³மஸ்யா வீக்ஷ்ய ஹ்ரியேவ விபுலம்
ப³லமந்திகஸ்த²ம் ॥ 83॥
அம்போ⁴த⁴ரேஷு ஸலிலக்³ரஹணாவதீர்ணேஷ்வாராத் ப்ரதித்³விபருஷா சலிதாந்
நிஹந்தும் ।
ஆதோ⁴ரணாஜக்³ரு’ஹுரங்குஶஸம்ப்ரஹாரை: ஸேநாக³ஜாந் து⁴ரி நரேந்த்³ரகுமாரிகாயா:
॥ 84॥
தஸ்மிந் தி³ஶாம் விஜயகர்மணி தா⁴விதா யே யே சாஹவேஷ்வபி⁴முக²ம் நிஹதா:
ஸ்வயோதை: ⁴ ।
தாநர்ணவே ச தடஸீம்நி ச தத்ர ராஜ்ஞோ லப்³தா⁴ஸ்பதா³ந் யுக³பத³க்ஷத
பாண்ட்³யகந்யா ॥ 85॥
பர்ணாஶநை: ஶமத⁴நை: பநஸாம்ரஜம்பூ³ப்லக்ஷாஶநைரபி ச ஜாநபதை³ர்வ்ரு’தேஷு ।
வர்ஷேஷு தேஷ்வநதி⁴க³த்ய கரம் சரந்தீ தே³வீ சகாங்க்ஷ ஜலதே⁴ருபதா³ம்
க்³ரஹீதும் ॥ 86॥
யாவத் பராம்ரு’ஶதி ஸா ந கரேண மௌர்வீம் யாவத்³ த³தா⁴தி ச நிஷங்க³முகே² ந
த்³ரு’ஷ்டிம் ।
தாவத் ப்ரக்³ரு’ஹ்ய விவிதா⁴நுபஹாரபே⁴தா³ம்ஸ்தாமர்ணவ: ஶரணமேத்ய வசோ
ப³பா⁴ஷே ॥ 87॥
முக்தாபகா³ விஶதி த³க்ஷிணமம்பு³ராஶிம் ஜம்பூ³நதீ³ விஶதி பூர்வமஹம் து ரிக்த: ।
வேதா³ந் விசேதுமுபஶோதி⁴தக³ர்ப⁴ஸார: ஸாக்ஷ்யத்ர மே ஸ ப⁴க³வாந் நநு
மத்ஸ்யராஜ: ॥ 88॥
த்வபா³ஹுஸாரவிஜிதைர்ஜட²ரம் க³தைர்மே பூ⁴பாலகைரவக³தா ஹ்யஸி பூ⁴யஸா
த்வம் ।
ஸத்யப்ரியாஸி ஶரணாக³தவத்ஸலாஸீத்யாநீதமேததி³யமம்ப³ !சிராபி⁴கு³ப்தம் ॥ 89॥
மைநாகபூ⁴த⁴ரசராஸ்த இமே க³ஜேந்த்³ரா த்³வீபே க³ப⁴ஸ்திமதி ரத்நக³ணோऽயமாஸீத்
।

ஶங்கா²இமே ஜநநி! பஶ்சிமஸிந்து⁴நீதா யேஷாம் ப்ரகாமமவம:ஸஹி பாஞ்சஜந்ய: ॥
90॥
இக்ஷூத³தே⁴ருபஹ்ரு’தா:கமடா²ஶ்ச மத்ஸ்யா: பக்வா இமே கு³ட³ரஸா: பரிஶோஷிதா
வா ।
ஹையங்க³வீநமகரா இதி ஸம்ப்ரதீதா ஏதே புநர்ஜநநி! யோசிதகா க்⁴ரு’தாப்³தே: ⁴ ॥
91॥
ஏஷா ஜராபலிதரோக³விஷாத³ஹந்த்ரீ தி³வ்யா ஸுரோத³தி⁴ஹ்ரு’தா மதி³ரா
ஸுக³ந்தி: ⁴ ।
த³த்⁴யர்ணவாது³பஹ்ரு’தம் நவநீதமேதந்நாத்³யாபி வேத³ ததி³த³ம் நவநீதசோர: ॥
92॥
க்ஷீராப்³தி⁴நோபத³தி³ரே துரகா³ க³ஜாஶ்ச க்ஷீராஶிந:ஸுவிமலாநவதா⁴ரயேமாந் ।
ஏகம் து தச்ச²கலமைந்த³வமாஸ்த த³த்தம் ப்ராகே³வ தத்³ ப⁴க³வதே ப்ரமதா²தி⁴பாய
॥ 93॥
ஸந்திஸ்த்ரிய:கதிசித³த்ரஸகீ²ரிமாஸ்தேஸம்பஶ்யதா ந து மயாஸமுபாஹ்ரு’தாஸ்தா:
।
த்வம் காமதே⁴நுரஸி கல்பலதாஸி ச த்வம் நாஹாரி தத்³த்³விதயமம்ப³!விட³ம்ப³நேதி
॥ 94॥
தாம்ராபகா³ஸலிலபாநஸுநிர்வ்ரு’தாநாம் கிம் கார்யமஸ்தி ஸுத⁴யா மது⁴ரோத³தோ
வா ।
மாதஸ்ததா²ப்யுபஹ்ரு’தா மணிராஶயோऽமீ த்வச்சா²ஸநஶ்ரமவிநோத³பதே³ நதேந ॥
95॥
ஸாமுத்³ரதி³வ்யமணிஜாதிஷு கௌஸ்துப⁴ஶ்ச சிந்தாமணிஶ்ச பு⁴வநே விதி³தே மணீ
த்³வே ।
அந்யாத்³ரு’ஶீ ஜநநி! ஹாரலதேயமேநாம் வைவாஹிகோத்ஸவவிதௌ⁴ வஹ
மத்³விபூ⁴த்ய ॥ 96॥
இத்த²ம் நிவேத்³ய நிஹிதாநுபஹாரபே⁴தா³ந் ஹாரம் விதீர்ய ச கரே விநதம் புரஸ்தாத்
।
உத்தா²ப்ய ஸா ஸுமதிநா பதிமாபகா³நாமம்பா³ ஜகா³த³ வசநைரம்ரு’தாவஸிக்தை:
॥ 97॥

shivalIlArNavanIlkaNThadIkShita.pdf 69



ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

ஸக்²யா: ஶ்ரியோ மம யதோ ஜநகோऽஸி தாவத் தத்³த⁴ர்மதோऽஸி ஜநகோ மம ச
த்வமேவ ।
த³த்தம் த்வயாஹரணமேததி³தி ப்³ருவாணாஸா தம் புபோஷ நயநாஞ்சலசந்த்³ரிகாபி:⁴
॥ 98॥
ஸா தம் விஸ்ரு’ஜ்ய ஸமுபேத்ய ச பூர்வவர்ஷம் ப⁴த்³ராஶ்வமத்ர ச நதீ³மதிலங்க⁴ய
ஸீதாம் ।
தத்தீரஸீமநி தபோ விபுலம் சரந்தமஶ்வாநநம் புருஷமாத்³யமஸௌ வவந்தே³ ॥ 99॥
ஸா சஸ்வத³ர்ஶநக்ரு’தார்த²தப:ப்ரப³ந்தா⁴த³ஶ்வாநநாத்³ ப⁴க³வதோ வரமாதிதே²யாத்
।
ஆஸேது³ஷீ விஜயமப்ரதிகா⁴தமக்³ரே ஜம்பூ³நதீ³ப்ரப⁴வமாபதி³லாவ்ரு’தஸ்த²ம் ॥
100॥
யாந்யுத்தரேஷு குருஷு ப்ரப⁴வந்தி யாநி ஜம்பூ³நதீ³பயஸி யாநி ஸுமேருமூலே ।
ஸ்வர்ணாநி தாநி ஸுமதி: ப்ரு’த²கா³நிநாய வர்ணோத்தராண்யநநுபூ⁴ததயா ந லோபா⁴த்
॥ 101॥
ஜம்பூ³நதீ³பயஸி ஸர்வஸுவர்ணபூ⁴தே ஸேநாப⁴டா அநவதா⁴ரிதவர்ணபே⁴தா:³ ।
ஶைவாலபே²நகமலோத்பலஶங்க²ப்⁴ரு’ங்க³ஹம்ஸாந் ப்ரு’த²க்³ஜக்³ரு’ஹுராக்ரு’திமாத்ரபே⁴தா³த்
॥ 102॥
பங்காநி கேசித³பரே ஸிகதா: பரே து பத்³மோத்பலாநி கதிசித் ப்⁴ரமரீமராலாந் ।
மண்டூ³ககூர்மமகராநிதரே து தத்ர ஹேமாஶயா ஜக்³ரு’ஹிரே ப்ரு’தநாஸு யோதா: ⁴ ॥
103॥
ப்ரதிகரிபரிஶங்கிதத்³வாஹிநீக³ந்த⁴த³ந்தாவல-

ப்ரதிஹதிஶிதி²லக்ஷரஜ்ஜம்பு³ஸம்பூ⁴தபூ⁴ரித்³ரவா ।
ஸரிதி³யமபி⁴தோऽபி ஸம்ப்லாவயந்தீ வநம் தீரயோ-
ரக்ரு’த க்ரு’தநிவேஶமஸ்மிந் ப³லம் ஹைமமேவாகி²லம் ॥ 104॥

இதி மஹாகவிதீ⁴நீலகண்ட²தீ³க்ஷிதப்ரணீதே ஶிவலீலார்ணவே நவம:ஸர்க:³ ।

அத² த³ஶம:ஸர்க:³ ।
தி³க்பதீநத² விஜேதுமுத்ஸுகா தே³வஶைலஶிக²ராக்³ரவர்திந: ।
உத்பபாத ஸஹ ஸைநிகைர்தி³வம் ஸ்யந்த³நேந மஹதா தடாதகா ॥ 1॥

ஸஜ்ஜஸிந்து⁴ரதரங்க³ஸங்குலா ஸா தி³வி ப்ரசலிதா பதாகிநீ ।
ஆவவார ஸஹஸாமராவதீமப்ரதர்கிதநிரோத⁴விஹ்வலாம் ॥ 2॥
ஸத்பதோ²த்பதநஜாதகௌதுகஸ்தப்³த⁴முக்ததுரகா³ ஶநை: ஶநை: ।
யாவதா³ப ந தி³வம் தடாதகா தாவத³த்ர வவ்ரு’தே மஹாந் ரண: ॥ 3॥
தத்³ப⁴டாஶ்சிரநிருத்³த⁴தோ³ர்மதா:³ஸம்ப்ரஹாரவிமுகே²ஷு ராஜமு ।
தம் மஹாஹவமுபஸ்தி²தம் ஸுரைர்பா⁴க³தே⁴யப²லமித்யமம்ஸத ॥ 4॥
நித்யமுந்முக²சராந் ஸுரத்³விபாந் ஸாயகைரிவ நிபாத்ய ஶாயிதாந் ।
கீடபேஷமபிஷந் ஸஸாதி³ந: பத்³பி⁴ரேவ கரிணோ மதோ³த்³த⁴தா: ॥ 5॥
யத்ததா³ஹவபு⁴வி ப்ரவர்திதம் லோஹிதம் நிபதிதம் க்ஷமாதலே ।
அக்³ரத:ஸுரகி³ரேரிலாவ்ரு’தே லோஹிதோத³மிதி தச்ச்²ருதம் ஸர: ॥ 6॥
தி³க்³ஜயே பு⁴வி ஹதா ரணேஷு யே த்³யோசரா:ஸமப⁴வந்நிரோதி⁴ந: ।
தே நிபேதுருபஜாதமந்யவஸ்தேஜஸீவ ஶலபா⁴ஶ்சமூமுகே² ॥ 7॥
அப்⁴யுபேயுரத⁴ரேத்³யுரேவ யாந் ஸம்ப்ரஸாத்³ய ப³ஹுதா⁴ ஜயாய யே ।
ஸம்ப்ரஜஹ்ருரபரேத்³யுராஹவே ஸைநிகா:ஸுமநஸஸ்த ஏவ தாந் ॥ 8॥
ப⁴ர்த்ஸிதா தி³விசராஶ்சமூசரைஸ்த்வங்க்ரு’தேந யுதி⁴ ஹுங்க்ரு’தேந ச ।
தே³வமாநவத³ஶாவிபர்யயம் வீக்ஷ்ய வீக்ஷ்ய விதத²ம் நிஶஶ்வஸு: ॥ 9॥
ஸ்வே ப³லே பரப³லே ச யே ஹதாஸ்தாந் த்³வயாநபி ஸமேத்ய தே³வதாம் ।
தத்க்ஷணாத் புநருபஸ்தி²தாந் ரணே வீக்ஷ்ய விஸ்மயமவாப ஸா சமூ: ॥ 10॥
தாந் நிரீக்ஷ்ய ஸமஶீர்ஷிகாந் ரணே ஸைநிகேஷு கதிசிந்மஹாரதா:² ।
ஸம்ப்ரபோ³த்⁴ய மலயத்⁴வஜாத்மஜாம் ஸந்நிபேதுரநபேக்ஷிதாஸவ: ॥ 11॥
பூ⁴ஸுரஸ்வமுபபு⁴ஜ்ய கேவலம் தே ஹி புஷ்டவபுஷோ தி³வௌகஸ: ।
தந்முகே² ஶிதி²லதாம் ஜகா³ஹிரே ஸேதவ: பயஸி ஸைகதா இவ ॥ 12॥
யாவத³ஸ்த்ரமபி⁴மந்த்ரிதம் ஸுரை:ஸந்நிகர்ஷதி ந தாந் மஹாரதா²ந் ।
தாவதே³வ ஸஹ தை: பலாயிதைஸ்தத்தத³ஸ்த்ரமபி தா⁴விதம் புர: ॥ 13॥
ஹந்யமாநமம்ரு’தாந்த⁴ஸாம் ப³லம் வீக்ஷ்ய கேऽபி யுதி⁴ மாநவாமரா: ।
பூர்வபா³ந்த⁴வத³ஶோபத³ர்ஶிநஸ்தேஷு ஸாந்த்வவசநாநி சக்ரிரே ॥ 14॥
தாம் பலாயநபராமிதஸ்ததோ து³ர்க்³ரஹாம் தி³விஷதா³மநீகிநீம் ।
ஸங்க்³ரஹீதுமபடு: ஶதக்ரது:ஸம்முகீ²நமசலத் ஸ்வயம் புர: ॥ 15॥

தம் நிரீக்ஷ்ய ஶதமந்யுமக்³ரதஸ்தந்முகே² சலிதமம்பி³காரத²ம் ।
ஸ்தம்ப⁴யந் ப்ரணதிபி⁴ஶ்ச ஸாந்த்வநை:ஸஞ்சசால ஸுமதி:ஸ்வயம் புர: ॥ 16॥
தாம் விஹாய ஶதமந்யுதாம் நிஜாம் ஸம்ஶ்ரிதம் யுதி⁴ ஸஹஸ்ரமந்யுதாம் ।
ஶக்ரமேக்ஷ்ய ஸுமதௌ ஜயாஶிஷஶ்சேதஸா ப்ரயுயுஜே தடாதகா ॥ 17॥
யே ஶரா நமுசிஜம்ப⁴பே⁴தி³நோ யே ச வ்ரு’த்ரவலகா⁴திநோ ஹரே: ।
தே கிலார்த⁴பத² ஏவ தா³ரிதா:ஸாயகை:ஸுமதிசாபநிஸ்ஸ்ரு’தை: ॥ 18॥
ஆத³தே³ ஜயதி மீநலோசநேத்யேகமேவ மநுமீரயந்நயம் ।
யச்ச²ராநஜநி தேந நிஷ்ப²லம் தி³வ்யமஸ்த்ரமகி²லம் தி³வஸ்பதே: ॥ 19॥
மார்க³ணா: கதிபயே மருத்வதஸ்தஸ்ய நர்மஸு பதந்தி வா நவா ।
மர்மஸு ப்ரவிவிஶுஸ்ததா³ஶுகா:³ஸர்வ ஏவ து மகோ⁴நி த்³ரு’ங்மயே ॥ 20॥
அக்ஷிபி:⁴ ஶரசிதை: புர:ஸ்தி²தைரக்ஷதைஸ்து சரமாங்க³வர்திபி:⁴ ।
நிஷ்ப²லை: ஶதமகே² து நிஷ்க்ரியே ஸந்த³தே⁴ ந ஸுமதி: ஶிலீமுகா²ந் ॥ 21॥
தம் நிரீக்ஷ்ய ஸமயம் சமூசராஶ்சோரஹூணயவநாத³யோ ப⁴டா: ।
பூ⁴ஷணைர்மணிமயை:ஸமம் ஹரேராயுத⁴ம் குலிஶமப்யபாஹரந் ॥ 22॥
ஸ்தா²பிதோ பு⁴வநமாதுரக்³ரத:ஸ ப்ரஸஹ்ய ப்ரு’தநாக்³ரசாரிபி: ⁴ ।
லஜ்ஜயா ஶரருஜா ப⁴யேந ச ஸ்தம்ப⁴வத்³வலபி⁴தா³ஸ்த கேவலம் ॥ 23॥
ஸம்ப்ரணம்ய ஸுமதிஸ்தடாதகாம் தா⁴ரயஞ்சி²ரஸி தத்பத³ம் சிராத் ।
லாலிதோ ப³ஹுவிதா⁴பி⁴ருக்திபி⁴ஸ்தம் ச தச்சரணயோர்ந்யபாதயத் ॥ 24॥
வீக்ஷித:ஸ கருணார்த்³ரயா த்³ரு’ஶா வாஸவஶ்சரணயோர்நதஸ்தயா ।
ஸ்வஸ்த²தாமுபக³தோ யதா²புரம் ப்ராஹ தாம் ஸுமதிநாநுமோதி³த: ॥ 25॥
பஶ்ய தே³வி ! பத³மேததா³மரம் பால்யதே ஸ்ம மலயத்⁴வஜேந யத் ।
அப்⁴யுபேத்ய ஶதஶ:ஸஹாயதாமாஹவேஷு த³நுஜாந் நிக்³ரு’ஹ்ணதா ॥ 26॥
ஸ்வர்க³வீயமயமப்ஸரோக³ண: பஞ்ச தே³வி!ஸுரபாத³பா இமே ।
ஏஷ ஸாக³ரப⁴வோ மணிர்மஹாநேஷ யூத²பதிரேஷ ஸைந்த⁴வ: ॥ 27॥
த்வம் க்³ரு’ஹாண விதராநுயாயிதாம் மாம் நியோஜய யதா²புரம் து வா ।
த்வம் ப்ரமாணமமரஶ்ரியா ஸமம் த்³யௌரியம் தவ பதே³ நிவேதி³தா ॥ 28॥
ஆக³தாம் நரசமூமதர்கிதாம் தாவகீதி கத²மப்யஜாநதா ।

ப்ரத்யவஸ்தி²தமிவ க்ஷணம் ஹி யத் தத் க்ஷமஸ்வ ஶரணாக³தே மயி ॥ 29॥
இத்த²முக்தவதி பாகஶாஸநே ஸா ஜகா³த³ ஶரணாக³தப்ரியா ।
க்ஷாந்தமேவ நிகி²லம் மயாது⁴நா ஶாந்தசேதஸி புரந்த³ர! த்வயி ॥ 30॥
ஸ்வீக்ரு’தம் தத³கி²லம் த்வயார்பிதம் ஸ்வீக்ரு’தம் புநரித³ம் மயா தவ ।
ஏக ஏவ க³தஶங்கமிந்த்³ரதாம் வர்த்தய த்வமிஹ வாஸரே விதே: ⁴ ॥ 31॥
ஸுந்த³ரேஶமபி⁴ஷேக்துமர்சிதும் ஸ்வர்க³வீம் ஸுரதரூம்ஶ்ச கேவலம் ।
மாமநு ப்ரஹிணு வாஸவேதி ஸா தம் விஸ்ரு’ஜ்ய சலிதா தத: ‘புர: ॥ 32॥
ஆநகத்⁴வநிபி⁴ரஶ்வஹேஷிதை:க்ஷ்வேலிதைர்த்³விரத³ப்³ரு’ம்ஹிதைரபி ।
ப்ரஜ்வலந்நபி ஶஶாம பாவக: பாண்ட்³யராஜது³ஹிதுர்விநிர்க³மே ॥ 33॥
மா விதே⁴ஹி ஸுமதேऽபி⁴ஷேணநம் ருந்தி⁴ ருந்தி⁴ சலிதாம் பதாகிநீம் ।
மாமகோ ஹி ஜநகோ ஹுதாஶ இத்யாதி³தே³ஶ மலயத்⁴வஜாத்மஜா ॥ 34॥
யாவதி³த்த²மநுஶாஸ்தி ஸா சமூ தாவதே³வ தநயாதி³த்³ரு’க்ஷயா ।
மங்க³ளாந்யுபஹரந்நுபாயநாந்யாஜகா³ம து⁴ரி ஹவ்யவாஹந: ॥ 35॥
ஸாவருஹ்ய ஸஹஸா ஶதாங்க³த:ஸம்ப்ரணம்ய முதி³தா ஹுதாஶநம் ।
ப்ரார்த்தி²தா முஹுரநேந தாநி ச ப்ராப்⁴ரு’தாநி விவிதா⁴ந்யுபாத³தே³ ॥ 36॥
ஜம்பு³ஸிந்து⁴தடஸம்ப⁴வா நிஶா நீலஶைலஶிக²ராஹ்ரு’தா மஷீ ।
அம்ப³ராணி மணயஶ்ச பா⁴ஸ்வரா:ஸ்வாஹயா ப்ரு’த²க³தோ²பஜஹ்ரிரே ॥ 37॥
பாணிபீட³நமஹோத்ஸவே தவ ப்ரார்த²யே ஸபதி³ஸாக்ஷிதாமிதி ।
ஈரிதே ஹுதவஹேந ஸஸ்மிதா தம் விஸ்ரு’ஜ்ய சலதி ஸ்ம ஸா புர: ॥ 38॥
மா கதா³பி மது⁴ராபுரீஜுஷாம் த்³ரு’க்பதே²ஷு பததேதி போ³தி⁴தா: ।
நித்யமேவ ஸமவர்த்திநா ப⁴டாஸ்தாம் நிரீக்ஷ்ய ப்ரு’தநாம் ப்ரது³த்³ருவு: ॥ 39॥
தாரிதா:ஸுமதிநாக்³ரகா³மிநா தத்ரதத்ர நிரயஸ்தி²தா ஜநா: ।
மாதுரேஷ மஹிமா யதீ³த்³ரு’ஶீ ப⁴க்தத்³ரு’ஷ்டிபத²பாதிநாம் க³தி: ॥ 40॥
ஸம்வ்ரு’தம் முஸலபாஶபாணிபி:⁴ ஸர்வதோ ப⁴டக³ணைர்க³தை³ரபி ।
பஶ்யதி ஸ்ம பதி²தூ³ரத:ஸ்தி²தம் ப்ராஞ்ஜலிம் ரவிஸுதம் தடாதகா ॥ 41॥
ஸோऽபி⁴க³ம்ய ஸுமதேரநுஜ்ஞயா தாம் ப்ரணம்ய பத³யோ:ஸமுத்தி²த: ।
ஸ்வாம் க³தா³முபஹரந்நவிப்லுதாம் ப்ரஶ்ரிதோ வசநமேததா³த³தே³ ॥ 42॥

shivalIlArNavanIlkaNThadIkShita.pdf 73



ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

பா⁴ரத க்ஷிதிதலே ப⁴வத்³வஶே ஸந்தி து³ஷ்க்ரு’தக்ரு’தோ ந ஜந்தவ: ।
ப்ராக்ஸ்தி²தாஶ்ச நரகேஷு தாரிதா: ப்ராப்த ஏவமிஹ விஶ்ரமோ மயா ॥ 43॥
நிஷ்க்ரியோऽஸ்மி கிமிஹ ஸ்தி²தேந மே ஸஞ்சராமி ஸப³லஶ்சமூமுகே² ।
யே ப⁴வந்தி பரிபந்தி²நோऽத்ர தே தேஷு தே³வி விநியுங்க்ஷ்வ மாமிதி ॥ 44॥
ஸம்யுகே³ஷ்வபி⁴முகா² ந ஸந்தி ந:ஸந்தி சேத³தித²யோ தி³வஸ்து தே ।
ஸர்வதை²வ தவ விஶ்ரமோऽர்ஹ இத்யாஹ தம் ஸுமதிராஹிதஸ்மித: ॥ 45॥
ஸா நிவர்த்ய ஸமவர்திநம் தத:ஸஞ்சசால புரத: ஶநை: ஶநை: ।
ஆயயௌ நிர்ரு’திராஹ்ரு’தோபத³ஸ்தாவதே³வ ஸப³ல:ஸபா³ந்த⁴வ: ॥ 46॥
அத்³ய புண்யஜநதா மமாக³தேத்யாலபந்தமிமமாநதம் பதே³ ।
ஸா விஸ்ரு’ஜ்ய ஸலிலாதி⁴போந்முகீ²ஸஞ்சசால மலயத்⁴வஜாத்மஜா ॥ 47॥
உல்லலத்திமிதிமிங்கி³லோத்³ப⁴டம் க்³ராஹகச்ச²பகுலீரஸங்குலம் ।
வாஹிநீ வருணஸைந்யமக்³ரத: பஶ்யதி ஸ்ம ஸுமதே: புரஸ்ஸரீ ॥ 48॥
ஶஸ்த்ரஜாலமபவித்⁴ய ஸர்வதோ வாகு³ராஶ்ச ப³டி³ஶாநி ச ஸ்வயம் ।
ஸம்ப்ரக்³ரு’ஹ்ய ம்ரு’க³யாகுதூஹலாத் ஸந்நநாஹ ப்ரு’தநா சிராய ஸா ॥ 49॥
ஶங்க²வித்³ருமஸரோஜமௌக்திகப்ராயமாப்யமுபஹாரமண்ட³லம் ।
ஆஹரந் புநரபாம் பதி:க்ஷணாதா³ஜகா³ம ஶரணம் தடாதகாம் ॥ 50॥
வாருணீம் பலிதரோக³ஹாரிணீமத்³பு⁴தாமகு³ட³பிஷ்டஶீது²ஜாம் ।
வாஜிநஶ்ச ஹரிதாநபாம் பதி:ஸந்நிதா⁴ப்ய நிபபாத பாத³யோ: ॥ 51॥
ப்ராப்⁴ரு’தம் தத³கி²லம் ப்ரசேதஸ:ஸா நிரீக்ஷ்ய ஸத³யேந சேதஸா ।
தம் விஸ்ரு’ஜ்ய விநதம் தடாதகா க³ந்த⁴வாஹநக³ரோந்முகீ² யயௌ ॥ 52॥
மாருதைர்மலயஜேந்து³க³ந்தி⁴பி⁴ர்மந்த³மந்த³முபத³ர்ஶிதாத்மபி: ⁴ ।
ஸ்வர்து⁴நீஸலிலபாதஶீதலை: ஸேவ்யதே ஸ்ம சதுரம் வரூதி²நீ ॥ 53॥
தா³க்ஷிணாத்யமநிலம் புரஸ்ஸரம் தே விதா⁴ய மருதோऽபரே புந: ।
பாரிஜாதகுஸுமோபஹாரிணஸ்தாம் ஸுமத்யநுமதா:ஸிஷேவிரே ॥ 54॥
தாந் ப்ரத³ர்ஶ்ய பவநாந் ப்ரு’த²க் ப்ரு’த²க்³ வ்யாஜஹார ஸசிவோ ந்ரு’பாத்மஜாம் ।
ஏஷ ஜாநபத³ ஏவ தே³வி நோ மாருதோ மலயஶைலமாஶ்ரித: ॥ 55॥
பஶ்ய சக்ரபவநாநிமாந் புர:ஸந்ததோர்த்⁴வக³திவாத³தே³ஶிகாந் ।
ஆரஸாதலமமீபி⁴ருத்³ப்⁴ரமத்யர்ணவஸ்திமிதிமிங்கி³லாகுல: ॥ 56॥

ஆஹரந்தி தருவந்மஹாகி³ரீநர்ணவாந் ப்ரு’ஷதவத் கிரந்தி ச ।
ஆவிரிஞ்சிப⁴வநாத³நர்க³லாந் பஶ்ய தாந் ப்ரலயமாருதாநித: ॥ 57॥
பஶ்சிமாந் த்³ருமலதாப்ரப⁴ஞ்ஜநாநௌத்தராந் க⁴நதுபாரவர்ஷிண: ।
ப்ராக்³ப⁴வாந் ப்ரியகசாதகப்ரியாந் யாநவைஷி த இமே ஸமீரணா: ॥ 58॥
பூ⁴தலே கப³லயந்தி பந்நகா³ வ்யோம்நி பா⁴ரவஹநே நியுஞ்ஜதே ।
தாவகே து விஷயே தடாதகே!ஸஞ்சரந்தி ஸுகி²ந:ஸமீரணா: ॥ 59॥
த³ர்ஶிதா:ஸுமதிநத்த²மாத்³ரு’தா: ப்ரேஷிதாஶ்ச ஸத³யம் தயாநிலா: ।
ஸ்வஸ்வசேஷ்டிதக்ரு’த:குதூஹலாத் ஸ்வாம் புரீம் ப்ரதி யயுஸ்தத³க்³ரத: ॥ 60॥
ப்ரஸ்தி²தா த⁴நபதேர்ஜிகீ³ஷயா பாண்ட்³யராஜதநயா தத: ஶநை: ।
ப்ராக் ததோऽபி ஸ பதி² வ்யவஸ்தி²த: ப்ராப்⁴ரு’தை: கநகரத்நராஶிபி: ⁴ ॥ 61॥
தம் நிபத்ய பத³யோ:ஸமுத்தி²தம் யக்ஷகிம்புருஷராக்ஷஸேஶ்வரம் ।
அந்வகம்பத த்³ரு’ஶா த³யார்த்³ரயா ப்ரஶ்ரயேண கத²யந்தமந்திகே ॥ 62॥
அம்ப³ கஶ்சித³லமேவ மே ஜயே நைக³மேஷு மது⁴ராநிவாஸிஷு ।
ப⁴க்த இத்யுபநதம் ப்ரதீச்ச² மாம் பஶ்ய கிஞ்சிதி³த³மாஹ்ரு’தம் புர: ॥ 63॥
ஶங்க²பத்³மமகராத³யஸ்த்வமீ மாதரஷ்ட நித⁴யோ மயாஹ்ரு’தா: ।
உத்தமஸ்து ஸ வரஸ்த்வயாக்³ரதோ லப்⁴யதே சல பதா³நி காநிசித் ॥ 64॥
இத்யுதீ³ரிதகி³ரம் விஸ்ரு’ஜ்ய தம் ப்ரஸ்தி²தா ப்ரமத²நாத²ஸந்நிதி⁴ம் ।
தாவதீமவிக³ணய்ய வாஹிநீம் ஸந்நநாஹ ஸமராய ஸா ஸ்வயம் ॥ 65॥
சந்த்³ரஶேக²ரபுரீஸமீபத:ஸா நிவிஶ்ய ஸகலா பதாகிநீ ।
ஸிம்ஹநாத³மதநிஷ்ட ப்³ரு’ம்ஹிதம் ப்³ரு’ம்ஹிதாநகநிநாத³ஹேஷிதை: ॥ 66॥
நாத³மேநமவகர்ண்ய சுக்ருதே⁴ நந்தி³நா புரபி⁴தா³ து ப்ரிப்ரியே ।
நாபரோऽஸ்தி சதுகே³ மஹேஶ்வராந்நாத³தத்த்வமவபு³த்⁴ய நந்தி³தும் ॥ 67॥
ஸம்வ்ரு’த: ப்ரமத²ஸேநயா ஸ்வயா ஸந்நிகர்ஷமுபஸ்ரு’த்ய ஶூலிந: ।
வ்யாஹரந்நரசமூஸமாக³மாத் ப்ரஜ்வலந்நிவ ஶிலாத³நந்த³ந: ॥ 68॥
க³ர்ப⁴தா³ஸகுலதா³ஸதாம் க³தா யே ஹி பாண்ட்³யவிஷயே ந்ரு’பாஸ்த்வயி ।
தேஷு வேத்ஸி குலஶேக²ரம் ந்ரு’பம் தத்ஸுதம் ச மலயத்⁴வஜம் தத: ॥ 69॥
தஸ்ய நாம து³ஹிதா தடாதகா கிஞ்சிது³ச்சலிதஶைஶவா ஸதீ ।

ஸந்நிபாத்ய த்ரு’ணபூலவச்சமூம் மாநுஷீமித இதோऽபி⁴வர்ததே ॥ 70॥
ஸா மநுஷ்யவஶகே³ஷு கேஷுசித் தாத்³ரு’ஶேஷு விபு³தா⁴த⁴மேஷ்வபி ।
ஸம்ப்ரத³ர்ஶிதபராக்ரமா ஸதீ மந்யதே ந ஹி மஹேஶ! மாமபி ॥ 71॥
தாம் ப்ரதா⁴வ்ய த⁴ரணீதலம் ததஸ்தத்பதா³நுபதி³காந் ஸுராத⁴மாந் ।
தாபஸாம்ஶ்ச கதிசித் ததா³ஶ்ரயாந் த³ண்ட³யேயமிதி த³ண்ட³வந்நத: ॥ 72॥
தம் ஜகா³த³ கி³ரிஶ: க்ரு’தஸ்மித:ஸா புந: ஶ்ருதிபத²ம் க³தைவ ந: ।
அப்ரமத்தமபி⁴ஷேணயந்நிமா ஸ்வஸ்திமாந் புநருபேஹி பா⁴மிதி ॥ 73॥
தாம் கி³ரம் தமபி ச ஸ்மிதாங்குரம் ஸோऽவிசிந்த்ய கிமபி ஸ்மரத்³விஷ: ।
நிர்ஜகா³ம ஸமராக்³ரஹீ ப³ஹி:ஸப்தபி⁴ர்க³ணசமூபகோடிபி: ⁴ ॥ 74॥
தத்ர ஸப்தநயநாஸ்த்ரிநாஸிகா:ஷண்முக்³கா² த்³விஜட²ரா த³ஶாங்க்⁴ரய: ।
ஷஷ்டிஸப்ததபு⁴ஜா ஜ்வலத்கசா முண்டி³தா த்⁴ரு’தஶிகா:² கபர்தி³ந: ॥ 75॥
வீதபா³ஹுசரணா விமஸ்தகா:குக்ஷிலக்³நவத³நா ஶிரோங்க்⁴ரய: ।
விஷ்பு²லிங்க³நயநா விஷோத்³கி³ரா லம்ப³மாநரஸநோஷ்ட²நாஸிகா: ॥ 76॥
ஶ்வேதபீதஹரிதாஸிதாருணா: ஶ‍்ரு’ங்கி³ண:ஸக³ருத:ஸசஞ்சவ: ।
வ்யாக்⁴ரத³ந்திஹயவாயஸாங்க்⁴ரய: பாத³பாசலஶிலாநகா²யுதா: ⁴ ॥ 77॥
ரு’க்ஷவாநரதரக்ஷுபந்நக³த்³வீபிஸிம்ஹஶரப⁴த்³விபாநநா: ।
நிர்யயுர்யுக³பத³ட்டஹாஸிந:ஸங்க⁴ஶோ யுதி⁴ க³ணா மதோ³ல்ப³ணா: ॥ 78॥
(சக்கலகம்)
தா⁴வத³ஶ்வமவதூ⁴ர்ணிதத்³விபம் நஷ்டயோத⁴மவஸந்நஸைநிகம் ।
ஸம்ப்ரமுக்³த⁴ஸசிவம் க்ஷணாத³பூ⁴த் தாத்³ரு’ஶம் தத³பி மாநவம் ப³லம் ॥ 79॥
தே பதா³திகுலமூருவேக³த: பூ²த்க்ரு’தேந க³ஜவாஜிமண்ட³லம் ।
ஸ்யந்த³நாம்ஶ்ச கரதாலமாருதைர்வ்யக்ஷிபந் ரணமுகா²த்³விதூ³ரத: ॥ 80॥
க்ஷுத்³ரதீ³பமிவ சண்ட³மாருத: ஶுஷ்ககு³ல்மமிவ தா³வபாவக: ।
த்⁴வாந்தவ்ரு’ந்த³மிவ பா⁴ஸ்கரோத³யஸ்தத்³ப³லம் நரப³லம் வ்யநீநஶத் ॥ 81॥
யுத்³த⁴த³ர்ஶநகுதூஹலாக³தா:ஸித்³த⁴சாரணஸுபர்வபந்நகா:³ ।
அப்ஸரஶ்சரமபா⁴க³வர்த்மநா து³த்³ருவு: ப்ரமத²யூத²த்³ரு’க்பதா²த் ॥ 82॥
தாம் ப்ரதா⁴வ்ய ப்ரு’தநாம் க³ணை:ஸமம் ஸம்ப்ரஸர்பதி ஶிலாத³நந்த³நே ।
அக்³ரதோ வ்யசலதா³த்தகார்முக:ஸம்ப்ரஹ்ரு’ஷ்டவத³ந:ஸகீ²ஜந: ॥ 83॥

ப³த்³த⁴கக்ஷ்யமபிநத்³த⁴கஞ்சுக குஞ்சிதப்⁴ருகுடி கோமலாநநம் ।
முக்³த⁴பீ⁴ஷணமலக்ஷி தத்³ப³லம் மூர்தமாதி³மரஸத்³வயம் யதா² ॥ 84॥
ஸ்வோசிதப்ரதிப³லாநவேக்ஷணஸ்ரஸ்தயுத்³த⁴குதுகா ஶநைரிவ ।
ஆத³தே³ த⁴நுரதி⁴ஜ்யமம்பி³கா ஸா நிரீக்ஷிதஸகீ²ஜநோத்³யமா ॥ 85॥
தத்ர ஶக்திப்ரு’தநாத⁴நுஶ்ச்யுதா:ஸாயகா: கநகபுங்க²ஶோபி⁴ந: ।
ஸர்வத: ப்ரமத²மண்ட³லேऽபதஞ்ச²ர்வரே தி³நமணேரிவாம்ஶவ: ॥ 86॥
தாம் புரைவ விக்ரு’தாம் வரூதி²நீம் ஸ்வாஶுகை³ர்விக்ரு’திமாபிதாம் பராம் ।
வீக்ஷ்ய வீக்ஷ்ய ஸமரே விஜஹ்ரிரே தா நிரீக்ஷிதபரஸ்பராநநா: ॥ 87॥
ஸம்ஸ்தஶூலமபவித்³த⁴தோமரம் த்⁴வஸ்தமுத்³க³ரமபாஸ்தகார்முகம் ।
நந்தி³நம் ஶரணமீயுராஹவே தாடி³தா க³ணவராஸ்ததா³ஶுகை:³ ॥ 88॥
தா⁴வதோ க³ணவராந்நிவாரயஸ்தர்ஜயந்யுதி⁴ ச தத்ஸகீ²ஜநாந் ।
ஸந்த³த³ர்ஶ து⁴ரி தாம் ரதே²ஸ்தி²தாம் ஸ த்³விதீய இவ ஶங்கரோ க³ண: ॥ 89॥
நிர்த³யம் ப்ரவிவிது: ⁴ ஸகீ²ஜநா மந்த³மந்த³மிஷுபி⁴ஸ்தமம்பி³கா ।
மாத்ரு’ஹஸ்தக³லிதா ஹி மார்க³ணா: கஸ்ய மர்மணி நிவேஷ்டுமீஶதே ॥ 90॥
ஸ்வாமிநீதி ஜநநீதி சாவஶாந்நிஸ்ஸரத்ஸு வசநேஷு சாஸக்ரு’த் ।
பாணிநா ஸ யுயுதே⁴ க்ஷணம் ப³லாத³ஞ்ஜலிம் ப்ரதிமுஹுஶ்சிகீர்ஷதா ॥ 91॥
பாண்ட்³யராஜது³ஹிது: கரச்யுதா நாஶுகா³ஸ்தமஸுபி⁴ர்வ்யயோஜயந் ।
தத்த்வதோ ஹி குஸுமாநி ஸாயகாநைக்ஷவம் ச த⁴நுராஹுராக³மா: ॥ 92॥
ஸர்வவித் ஸ ஹி ஶிலாத³நந்த³ந:ஸந்நிவ்ரு’த்ய ஜ²டிதி ஸ்வயம் ரணாத் ।
ஸ்வாமிநே தத³கி²லம் வ்யஜிஜ்ஞபத் பாத³யோ: ப்ரணிபதந் முஹுர்முஹு: ॥ 93॥

ஸந்தி⁴ரேவ ப⁴வதஸ்தயோசித:ஸங்க³ரோ ந து மஹேஶ! ஜாத்வபி ।
ஏஹி யாம இதிவாதி³நம் து தம் ஸோऽவலம்ப்³ய நிரகா³த் க்ரு’தஸ்மித: ॥ 94॥

பாண்ட்³யராஜது³ஹிதுர்ஹி த³க்ஷிண: ப்ராஸ்பு²ரத் ஸமரகர்மணே பு⁴ஜ: ॥
வீக்ஷிதே து வ்ரு’ஷப⁴த்⁴வஜே விபோ⁴ரஸ்பு²ரத் ஸ்வயமத³க்ஷிணோ பு⁴ஜ: ॥ 95॥
ஆதி³மம் ரஸமிவாத்தவிக்³ரஹம் த்யக்தரௌக்ஷ்யமிவ தேஜஸாம் நிதி⁴ம் ।
ஸா த³த³ர்ஶ ஶரதி³ந்து³ஸுந்த³ரம் புங்க³வே புரஹரம் ஸநந்தி³நம் ॥ 96॥

ஸ்ரம்ஸதே ஸ்ம ஸஶரம் த⁴நு: கராத் தத்த்வரே தமுபகூ³ஹிதும் மந: ।
உந்மமஜ்ஜ புலகோऽபி⁴தஸ்ததா³ நிர்மமஜ ஹ்ரு’த³யேऽதி⁴க:குச: ॥ 97॥
யம் ப்ரஹர்துமவலம்பி³தம் த⁴நுஸ்தம் நிரீக்ஷ்ய ஸமரே தது³ஜ்ஜி²தம் ।
தத்கடாக்ஷஶரண:ஸமாத³தே³ஸாபி⁴மாந இவ மீநகேதந: ॥ 98॥
தத்³விலோகவிவஶீக்ரு’தே ஹரே பா³ணபாதசகிதே ச நந்தி³நி ।
ரந்த்⁴ரமேதது³பலப்⁴ய த³ர்பக:ஸ்வாம் ருஷம் ஸப²லயாம்ப³பூ⁴வ ஸ: ॥ 99॥
யுத்⁴யதே கத²மியம் குமாரிகா யுத்⁴யதே கத²மஸௌ ஹரஸ்த்விதி ।
த்³ரஷ்டுமிச்ச²தி ஜக³த்ரயே ஸ்மரந்தாவுபௌ⁴ ஶரக³ணைரிவாகிரத் ॥ 100॥
யாம் வித³ந்நநபராத்⁴யமாஶுக³ம் ப்ராக³ஜீயத க்ரு’தஶ்ரம:ஸ்மர: ।
அத்³ய லப்³த⁴மநயா மஹத்³யஶ: கால ஏவ விஜயஸ்ய காரணம் ॥ 101॥
தஸ்தம்பி⁴ரே ச முமுஹுஶ்ச சகம்பிரே ச

யத் த்ராஸிதா யுதி⁴ தயா ப்ரமதா:²ஸமஸ்தா: ।
ஸத்³யோ த³ஶா பரிணதா நநு ஸைவ தஸ்யாம்

கஸ்யாபி ஜீர்யதி ந ஶைவஜநாபசார: ॥ 102॥
மாரஸ்ய சார இவ வீக்ஷ்ய ஹரம் புரஸ்தா-
த³ந்தர்யதா³ ப்ரவிஶதி ஸ்ம குசஸ்த்ரு’தீய: ।

ஸம்போ³தி⁴த:ஸுமதிநா ஸவித⁴ம் ததை³வ
தஸ்யா ஜகா³ம தருணஸ்தருணேந்து³மௌலி: ॥ 103॥

த³த்³ரு’ஶே கில புஷ்பவர்ஷமேகம் ப்ரகடம் மூர்த்⁴நி தயோஸ்ததா³ ப்ரவ்ரு’த்தம் ।
ஹ்ரு’த³யஸ்த²பரஸ்பரா தி⁴க³ம்யம் வவ்ரு’தே சாந்தரமாங்க³ஜம் தத³ந்யத் ॥ 104॥
உந்நமய்ய முக²மாநதமஸ்யா: பாணிநேத³மவத³த் ப்ரமதே²ஶ: ।
பஶ்ய தே³வி! கிமபத்ரபஸே த்வம் யத் த்வயா யுதி⁴ வயம் விஜிதா:ஸ்ம: ॥ 105॥
க⁴டிதமகி²லம் ஜ்ஞாதோ பா⁴வோ ந கிஞ்சந ஶேஷிதம்

தத³பி ப⁴வதீம் வாசா யாசாமி காஞ்சநமாலிகாம் ।
இதி நிக³த³தி ஸ்மேரே ஶம்பௌ⁴ ரஸோத்தரமுத்தரம்

சதுரமவத³த் ஸத்³யோ பா³லா ததா² க்ரியதாமிதி ॥ 106॥
சாதுர்யம் தத³வேத்ய வாக்யஸரணௌ சந்த்³ரார்த⁴சூடா³மணி-
ர்பா³லே! தத் க்ரியதே ததை²வ ப⁴வதீ ஸத்³ய: பராவர்த்ததாம் ।

ஆஸந்நே விது⁴வார ஏவ மது⁴ராமேதாஸ்மி ஸஜ்ஜீப⁴வே-

த்யாபா⁴ஷ்ய ஸ்மிதமந்த²ரம் ஸ்வயமஸாவந்தர்த³தே⁴ தாமபி ॥ 107॥
ஸத்³ய: கரக்³ரஹப²லா தவ ஜைத்ரயாத்ரேத்யுக்தம் ந விஸ்மர வச: கலஶீபு⁴வேதி ।
ஸா போ³தி⁴தா ஸுமதிநா ஸவிலஜ்ஜமந்த: ஸ்மித்வா ததை³வ மது⁴ராபி⁴முகீ²
ப்ரதஸ்தே² ।
இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவே த³ஶம:ஸர்க:³ ।

அதை²காத³ஶ:ஸர்க:³ ।
அதோ²த்தி²தாம் தாமநுக்³ரு’ஹ்ணதீ சமூம் ஸுக²ப்ரஸுப்தப்ரதிபோ³தி⁴தாமிவ ।
விஹாய ஸா பூ⁴மிபத²ம் ஸகீ²வ்ரு’தா விஹாயஸா ப்ராஸ்தி²த புஷ்பகாஶ்ரிதா ॥ 1॥
த³த³ர்ஶ வல்மீகவது³ந்நதாந் கி³ரீந் மஹாந்த்யரண்யாந்யபி ஶாங்கலாநிவ ।
ஸுராபகா³த்³யா:ஸரிதோऽபி தந்துவத்³ விதூ³ரபா⁴வாத³வநௌ ந்ரு’பாத்மஜா ॥ 2॥
புரோபஶல்யோபவநேऽவதீர்ய ஸா ஶுப⁴ முஹூர்தே ஸுமதிப்ரவேதி³தே ।
விவேஶ ராஜ்ஞோ ப⁴வநம் பரிஷ்க்ரு’தம் க³ஜேந து³க்³தா⁴ர்ணவஜந்மநா ஶநை: ॥ 3॥
ப்ரவிஶ்ய கே³ஹம் ஸத³ஸிக்ஷணம் ஸ்தி²தா விஸ்ரு’ஜ்ய பௌராநநுயாயிநோऽபி ச ।
ஸகீ²ஸமேதா ஸுமதௌ புரஸ்ஸரே ஜகா³ம மாது:ஸத³நம் தடாதகா ॥ 4॥
அபி⁴த்³ரவந்தீம் த்³ருதமாஸநாந்நிஜாத் ப்ரமோத³பா³ஷ்பஸ்த²கி³தேக்ஷணாமியம் ।
நநாம நாம ஸ்வமுதீ³ர்ய பாத³யோர்விகீர்ணபுஷ்பா விநயேந மாதரம் ॥ 5॥
ஸுதாம் விநம்ராம் பரிரப்⁴ய நிர்ப⁴ரம் ஶிரஸ்யுபாக்⁴ராய சுசும்ப³ சாநநே ।
புநஶ்ச மாதா பரிஷஸ்வஜே சிரம் புநஶ்ச ஜக்⁴ரௌ ஸுசிரம் ஶிரஸ்பதே³ ॥ 6॥
நியந்த்ரிதாநந்த³தரங்க³ஸம்ப்லவாம் நிருத்³த⁴ஹர்ஷாஶ்ருலவாம் கத²ஞ்சந ।
ஸமேத்ய ஸக்²ய:ஸுமதிஶ்ச பாத³யோர்முஹு: ப்ரணேமுர்மஹிஷீம் மஹீபதே: ॥ 7॥
இயம் நதீ³ப⁴ர்த்துரியம் ஸுதா⁴ந்த⁴ஸாமியம் ந்ரு’பாணாமுபதே³தி மந்த்ரிணா ।
நிவேத்³யமாநேऽபி ஸுதாமுகா²ர்பிதாம் ந த்³ரு’ஷ்டிமாவர்த்தயிதும் ஶஶாகஸா॥ 8॥
இயாந் ஜயஸ்தே ஸுமதே: ப்ரபா⁴வத:ஸகீ²பி⁴ராபி:⁴ ஸுக²மஸ்மி போஷிதா ।
இமாந் ஸமாலோகய தே³வி! தாவதி³த்யபோ³த⁴யந்மாதரமம்பி³கா ஸ்வயம் ॥ 9॥
ததே²தி ஸா மந்த்ரிநிவேதி³தாம் ப்ரு’த²க்³ த³த³ர்ஶ தி³வ்யாமுபதா³ம் ச பார்தி²வீம் ।
ஸுரத்³ருமாந் ஸ்வர்க³க³வீம் ச பூஜிதாந் ப்ரணம்ய ஜக்³ராஹ ந்ரு’பாலபா⁴மிநீ ॥ 10॥
வர:ஸுராணாம் ஜக³தாம் ச யோ வரோ வர:ஸ ஏவ ஸ்வயமம்ப³யார்ஜித: ।

கிமேபி⁴ரத்³யேத்யவத³ந்மஹத்ப்ரியம் ஸமேத்ய ஸக்²ய:ஸுமதிஶ்ச தாம் ப்ரதி ॥ 11॥
கிமேததி³த்யப்ரதிபத்திமந்த²ராம் விஶிஷ்ய தே³வீம் ஸுமதிர்விபோ³த⁴யந் ।
ஸ ஸம்விதி⁴த்ஸு:ஸகலம் ததா³ஜ்ஞயா ப³ஹி: ப்ரதஸ்தே² ப³ஹுதா⁴ தயாத்³ரு’த: ॥
12॥
உபஸ்தி²தேஶாநவிவாஹமங்க³ளாமுதீ³க்ஷ்ய புத்ரீம் முமுதே³ ந ஸா ததா² ।
யதா² வ்யஷீத³த் தநயோத்ஸவப்ரியம் பதிம் ஸ்மரந்தீ மலயத்⁴வஜம் ந்ரு’பம் ॥ 13॥
பரீத்ய ஹேமாம்ப³ரரத்நபூ⁴ஷணை: ப்ரவர்திதாராத்ரிகமங்க³ளா ஸ்வயம் ।
சகார ரக்ஷாம் ஜநநீ தநூபு⁴வ:ஸிதேந பா²லே ப⁴ஸிதேந ஶூலிந: ॥ 14॥
அதோ²பகார்யா விவிதா: ⁴ ஸுதா⁴ந்த⁴ஸாம் த⁴ராபு⁴ஜாம் தத்ர தபஸ்விநாமபி ।
ஸமஸ்தவஸ்தூபசிதா:ஸமந்ததஶ்சகார ஸஜ்ஜா:ஸுமதி:க்ஷணாதி³வ ॥ 15॥
ஸுக³ந்தி⁴க³ந்த⁴த்³ரவலிப்தபி⁴த்திகம் ஸுவர்ணரம்பா⁴த⁴டிதம் க்³ரு’ஹே க்³ரு’ஹே ।
நியந்த்ரிதச்ச²த்ரமுத³ஞ்சிதத்⁴வஜம் புரம் ஸ்வத: பௌரஜநைரலங்க்ரு’தம் ॥ 16॥
விநிர்க³த:ஸுந்த³ரநாத²லிங்க³தோ மஹேஶ்வரோ மாநுஷமாஸ்தி²தோ வபு: ।
புரோபஶல்யேऽவததாரஸம்வ்ரு’தோ க³ணை:ஸுரைர்மாத்ரு’க³ணைஶ்சஸர்வத:॥ 17॥
ஸ பாண்ட்³யதே³வீப்ரஹிதேந மந்த்ரிணா நிவேதி³தாஸந்நமுஹூர்தமங்க³ள: ।
ப்ரபு⁴ர்விவாஹோசிதவேஷஸுந்த³ர: ப்ரவேஷ்டுகாமோ மது⁴ராம் விநிர்யயௌ ॥ 18॥
கிரீடகோடீக⁴டிதோऽஸ்ய பாடலோ மணிர்ப³பௌ⁴ வாஸுகிநோபதீ³க்ரு’த: ।
நிக்ரு’த்ய பா³லம் விது⁴முச்சகைஸ்தத: பரிஸ்பு²ரந் பா³ல இவ த்விஷாம் பதி: ॥ 19॥
விஜித்ய மாரம் ஜக³தே³கத⁴ந்விநம் யதா³ப கீர்திம் மஹதீம் மஹேஶிது: ।
தத³க்ஷி தஸ்மிந்நது⁴நா விஜ்ரு’ம்பி⁴தே மமஜ மந்தா³க்ஷவஶாதி³வ ஸ்வயம் ॥ 20॥
ப்ரஸக்தமங்கம் விமலே கத²ஞ்சந ப்ரமார்ஷ்டுமீஷ்டே ந ஶிவோऽபி ஸர்வதா² ।
ம்ரு’கே³ணஹீநோऽப்யலிகேऽஸ்யயத் க்வசித் ப³பௌ⁴ முகே²ந்து³ர்ம்ரு’க³நாபி⁴லாஞ்சி²த:
॥ 21॥
கபோலஸௌந்த³ர்யமமுஷ்ய பஶ்யத: கடாக்ஷரேகா:² பதிதா ஜநஸ்ய யா: ।
நவோத்³க³தஶ்மஶ்ருநிபா⁴தி³ஹைவ தா நிஷேது³ரத்யாத³ரகீலிதா இவ ॥ 22॥
விஶுத்³த⁴முக்தாப²லகுண்ட³லாங்கிதம் விகீர்ணமந்த³ஸ்மிதஸுந்த³ராத⁴ரம் ।
விஶாலநேத்ரம் வத³நம் நிரீக்ஷிதும் தத³ஸ்ய ஸைவார்ஹதி மீநலோசநா ॥ 23॥
விஶுத்³த⁴ஹேமத்விஷி விஶ்வமங்க³ளே வபுஷ்யமுஷ்யாத்³பு⁴தகுங்குமாங்கிதே ।

அலக்ஷி ஸூக்ஷ்மோ விஶத³ஶ்ச கஞ்சுகோऽவதம்ஸிதேந்தோ³ரிவ சந்த்³ரிகாங்குர: ॥
24॥
முஹூர்தபர்யந்தவிலம்ப³நாக்ஷமாவிஜ்ரு’ம்ப⁴மாணஸ்மரஸஞ்ஜ்வரார்ஜித: ।
விநீலிமேவ வ்யருசத்³ பு⁴ஜாந்தரே தநுஸ்ததீ³யே ம்ரு’க³நாபி⁴சர்சிகா ॥ 25॥
ப்ரு’த²க்³விதா⁴பி⁴ர்மணிஹாரயஷ்டிபி: ⁴ பரிஷ்க்ரு’தம் தத்³வபுரைந்து³ஶேக²ரம் ।
அலக்ஷ்யதாக²ண்ட³லசாபமண்டி³த: பயோத⁴ர:ஸாந்த்⁴யருசேவ பாடல: ॥ 26॥
மணீமயைரங்க³த³கங்கணாதி³பி⁴ர்ப⁴ரம் ந மேநே ம்ரு’து³லோऽபி தத்³பு⁴ஜ: ।
மஹீத⁴ராணாம் மஹதாம் ப²ணாப்⁴ரு’தாம் விரோபணாஸாதி³தலாக⁴வோத்ஸவ: ॥ 27॥
தி³க³ம்ப³ர: காஞ்சநமம்ப³ரம் ஹர: கத²ம் ப³பா⁴ரேதி ந விஸ்மயாய ந: ।
தநுத்விஷா தஸ்ய தி³ஶோ த³ஶாபி யத் ப்ரதப்தகார்த்தஸ்வரபா⁴ஸ்வரீக்ரு’தா: ॥ 28॥
கிமஸ்ய மஞ்ஜீரபதே³ க்ரு’தாலயா: பரீத்ய முக்தாஶ்சரணம் ஸிஷேவிரே ।
மஹோத்ஸவம் த்³ரஷ்டுமிமம் மஹேஶ! ந: ஸக்ரு’த் புந: ஸம்ஸரணம் ப⁴வத்விதி ॥
29॥
வபுஶ்சிதா³நந்த³மயம் யத³த்³பு⁴தம் ததா³வ்ரு’தம் தாவத³வித்³யயாத்³யயா ।
இத³ம் ததஸ்ஸுந்த³ரமித்த²மாவ்ரு’தம் மணித்விஷேதி வ்யஷத³ந்மஹர்ஷய: ॥ 30॥
விபூ⁴ஷிதஸ்யாஸ்ய புர: புரந்த³ரோ விஶாலமேகம் முகுரம் ஸமாத³தே³ ।
ந தத்ஸமஶ்சேதி கி³ரம் புராதநீமபாகரிஷ்யந்நிவ பி³ம்ப³லம்ப⁴நாத் ॥ 31॥
ஸ நந்தி³நா ஸங்க⁴டிதம் பதா³ப்³ஜயோ: புநந் புராரிர்மணிபாது³காயுக³ம் ।
கரௌ க்ரு’தார்தௌ² கமலாக்ஷவேத⁴ஸோ:ஸலீலமாலம்ப்³ய ஶநைர்ப³ஹிர்யயௌ ॥
32॥
மதா³லஸாபி⁴க்ரமணாக்ஷிமீலநை: கரார்பணாகுஞ்சிதகர்ணசாபலை: ।
க³ஜாநநாத் தத்க்ஷணஶிக்ஷிதைர்த்³ரு’ட⁴ம் ஸ புங்க³வ: குஞ்ஜரபுங்க³வோऽப⁴வத் ॥
33॥
உத³ஞ்சிதாகுஞ்சிததத்புர:பத³க்ஷணார்பிதாங்க்⁴ரி: ஶ்ரவணாவலம்ப³ந: ।
ஸலீலமுந்நம்ய ஸ பூர்வபர்வதம் பதிஸ்த்விஷாம் பா³ல ருரோஹ தம் ॥ 34॥
நிக்³ரு’ஹ்யமாணௌ கரிணௌ முஹுர்முஹு: புநர்நயந்தௌ ஸமமாஜ்ஞயா விபோ:⁴
।

க்ரு’தாநுலாபௌ விதி⁴கேஶவௌ ததா³ ப்ரசேலதுஸ்தஸ்ய து பார்ஶ்வயோர்த்³வயோ:
35॥
க்வசிந்மஹாகாலமுகா²ந் க³ணேஶ்வராந் க்வசிச்ச தே³வாஸுரஸித்³த⁴சாரணாந் ।
நியந்த்ரயந் தூ³ரத ஏவ பார்ஶ்வயோஶ்சசால நந்தீ³ புரத:ஸவாஸவ: ॥ 36॥
ஸ்ம்ரு’தீதிஹாஸைர்நிக³மாஸ்தமேகத: ஶிவாக³மாஸ்தந்த்ரக³ணைஸ்ததோऽந்யத: ।
வவந்தி³ரே வந்தி³த³ஶாமுபாஶ்ரிதா விமிஶ்ரிதா யோகி³பி⁴ராத்மத³ர்ஶிபி: ⁴ ॥ 37॥
புர: புர: பாண்ட்³யந்ரு’பாலவாஹிநீ ததோऽநு தே³வா: ப்ரமதா²ஸ்ததோऽநு ச ।
ததோऽநு பே⁴ரீஜயகாஹலாத³யஸ்ததோऽநு சேலுர்விவிதா⁴ ஜயத்⁴வஜா: ॥ 38॥
ஶசீமுகை²ர்நிர்ஜரகாமிநீஜநை:ஸமாவ்ரு’தே மாத்ரு’க³ணைஶ்ச ஸர்வத: ।
மஹார்ஹகர்ணீரத²மத்⁴யகே³ ரமாவசோऽதி⁴தே³வ்யௌ தமநு ப்ரசேலது: ॥ 39॥
ஶ்ரியம் ந்ரு’பாணாமவரோத⁴ஸுப்⁴ருவோ த்³விஜாதிபத்ந்யோ த³யிதாம் ஹவிர்பு⁴ஜ: ।
கி³ரம் க்³ரு’ஹிண்யோ விது³ஷாம் ச ஸாத³ரம் விஶிஷ்ய ப⁴க்த்யாவநதா வவந்தி³ரே ॥
40॥
ஸமுத்³த்⁴ரு’தம் மூர்த⁴நி தஸ்ய பாண்ட³ரம் ப்ரகாஶதே ஸ்மாதபவாரணம் மஹத் ।
ஶிரஸ்தி²தம் ஸ்வம் ஶிஶுமஸ்ய வீக்ஷிதும் ஸமாக³த: பூர்ண இவ க்ஷபாகர: ॥ 41॥
ஸிதாதபத்ராந்தரஸம்மிதம் விபோ: ⁴ ஶிரஸ்பத³ம் வீக்ஷிதுமுந்மநா மநாக் ।
விதா⁴த்ரு’ஹம்ஸ: பரித: பதந்நிவ வ்யலோகி தூ⁴தம் தி³வி சாமரத்³வயம் ॥ 42॥
அயம் ஸ ராஜ்ஞீபதிரேதி பஶ்யதேத்யநுத்³ரவஜ்ஜாநபதோ³க்திப⁴நிபி: ⁴ ।
க்ரு’தாப்⁴யஸூயேஷு க³ணேஷு ஸஸ்மிதௌ ஹரிர்விரிஞ்சஶ்வ தமந்வபஶ்யதாம் ॥
43॥
பராக்ரமம் ஸ்வம் ப்ரகடீசிகீர்ஷதா ஸமாஹ்ரு’தம் ஶம்ப³ரவைரிணா ஶிவே ।
ப³லம் நிஜம் மௌலமிவாங்க³நாஜநஸ்தமீக்ஷிதும் ஸந்நிபபாத ஸர்வத: ॥ 44॥
தமேகவக்ரம் த்³விபு⁴ஜம் த்³விநேத்ரமப்யமாநுஷம் பா⁴வமிவாஸ்தி²தம் த்விஷா ।
நிரீக்ஷமாணா நிப்⁴ரு’தைர்விலோசநை: பரஸ்பராமித்த²மவாதி³ஷு:ஸ்த்ரிய: ॥ 45॥
அஹோ முகா²ம்போ⁴ஜமஹோ யுக³ம் த்³ரு’ஶோரஹோ பு⁴ஜத்³வந்த்³வமஹோ
பு⁴ஜாந்தரம் ।
அஹோ மஹத்கௌஶலமஸ்ய வீக்ஷிதேஷ்வஹோ விசித்ரா மத³வாரணே ஸ்தி²தி: ॥
46॥

ஜிதா த்வயா யத் ப்ரு’தி²வீ ந தஜ்ஜிதம் ஜிதாஶ்ச யத்³தே³வி!ஸுரா ந தஜ்ஜிதம் ।
அநேந யூநா யத³நந்யநிர்ஜிதம் ஜிதம் வதூ⁴ஜந்ம ததூ³ர்ஜிதம் ஜிதம் ॥ 47॥
அமும் ஸமாலோக்ய யுகே³ந ஸா த்³ரு’ஶோரமும் ஸமாஶ்லிஷ்ய பு⁴ஜத்³வயேந வா ।
கத²ம் புநர்நிர்வ்ரு’ணுயாத் தடாதகாப்யபூர்ணகாமா:ஸகலா வயம் தத: ॥ 48॥
ஹ்ரு’தம் மநோऽநேந ஹ்ரு’தே விலோசநே ஸஹைவ நீதா:ஸகி²! பஞ்ச சாஸவ: ।
இத³ம் வபுர்ந: பரமத்ர பாதிதம் க³தத்ரபோ வித்⁴யதி தச மந்மத:² ॥ 49॥
த்வதீ³க்ஷணாயோபக³தாஸ்த்வதா³ஶ்ரிதா ஹிநஸ்தி நஸ்த்வய்யபி பஶ்யதி ஸ்மர: ।
இதீரயாமோ வயமஸ்ய ஸந்நிதௌ⁴ ப்ரபு: ⁴ கிலாயம் நக³ரஸ்ய சாஸ்ய ந: ॥ 50॥
மயாம்பு³ஜாக்ஷ:ஸவிஶேஷமீக்ஷிதோ மயாத்³ய த்³ரு’ஷ்ட:ஸவிதே⁴ சதுர்முக:² ।
அமும் யுவாநம் ப்ரத²மம் விலோகயந்த்யஹம் துமுக்³தா⁴ ந கமப்யவோதி³ஷம்॥ 51॥
மயாஸ்ய த்³ரு’ஷ்டே விபுலாயதே த்³ரு’ஶௌ மயாஸ்ய மந்த³ஸ்மிதமீக்ஷிதம் ஶுசி ।
அஹம் த்³வயம் ப்ரைக்ஷிஷிஸாது⁴ ஸாத்⁴வியம் பஶுர்ஹி ந: புச்ச²விஷாணவர்ஜித: ॥
52॥
அநங்க³ஸர்வஸ்வமநந்யவீக்ஷிதம் ந்யதா⁴யி யத் பாண்ட்³யகுமாரிகாவஶே ।
தத³ப்யவஸ்கந்துமுபாக³த:ஸ்வயம் யுவா கிலாயம் சதுரோ ஜிதஸ்மர: ॥ 53॥
இதி ப்ரவ்ரு’த்தா: ப்ரதிவீதி²ஸங்கதா² ம்ரு’கீ³த்³ரு’ஶாமாகலயந் க்ரு’தஸ்மித: ।
விகீர்யமாண: பதி²லாஜமௌக்திகை: புராங்க³நாபி:⁴ புரஶாஸநோ யயௌ ॥ 54॥
ஸ ராஜகே³ஹம் ஸமயா மதங்க³ஜம் நியந்த்ரயந்நாதி³ஶதி ஸ்ம நந்தி³நம் ।
ஶ்ரியம் ச வாணீமபி ராஜமந்தி³ரம் ப்ரவேஶய ப்ராக³மரீக³ணைரிதி ॥ 55॥
தத: ஶிலாதா³த்மஜவேத்ரதாடி³தத்³ரவந்நபோ⁴பூ⁴சரஸம்ஸதா³ பதா² ।
ஸமம் ஸமஸ்தாமரஸுந்த³ரீஜநைர்ஜக³ஜ்ஜநந்யௌ யயதுர்ந்ரு’பாலயம் ॥ 56॥
புரஸ்க்ரு’தே ஸ்வோசிதயா ஸபர்யயா புரோத⁴ஸா கும்ப⁴ப⁴வேந தே உபே⁴ ।
அபி⁴த்³ருதா காஞ்சநமாலிகா ஜவாத்³ விகீர்ணபுஷ்பா பத³யோரவந்த³த ॥ 57॥
ப்ரு’த²க் ப்ரு’த²க் ஸா பரிரப்⁴ய லாலிதா ஶசீரமாவாக்³ஜநநீபி⁴ராத³ராத் ।
ஶ்ரியே ஸரோஜம் ஶுகமுஜ்ஜ்வலம் கி³ரே மணிம் ச ஶச்யை விநயாது³பாஹரத் ॥ 58॥
உபேஹி மாதாமஹி !குத்ர ஸா வதூ: ⁴ ப்ரத³ர்ஶயாஸ்மஜ்ஜநநீமிதீரிதா ।
நிநாய தா: காஞ்சநமாலிகா ஶநைஸ்தமாலயம் யத்ர தடாதகாஸ்தி²தி: ॥ 59॥
விஸ்ரு’ஜ்ய ப⁴த்³ராஸநமாத்தபாது³காம் ஸமாயதீம் ப்ரஶ்ரயக³ந்தி⁴பி:⁴ பதை:³ ।

வதூ⁴ம் விவாஹோசிதவேஷகோமளாம் நிரீக்ஷ்ய தஸ்து²ர்நிப்⁴ரு’தா: ஸுரஸ்த்ரிய: ॥
60॥
அலக்ஷ்யதாஸ்யா மணிபாது³காஞ்சலே ஸமந்ததோ மௌக்திகபங்க்திருஜ்ஜ்வலா ।
அதூ³ரலக்³நா சரணாரவிந்த³யோரநுஶ்ரவாணாமிவ வர்ணபத்³த⁴தி: ॥ 61॥
அதீத்ய லாக்ஷாரஸமாஹிதம் நவம் மாணப்ரபா⁴ம் பாது³கயோஶ்ச தாவதீம் ।
அக்ரு’த்ரிம: பாடலிமா பதா³ப்³ஜயோரலக்ஷ்யதாஸ்யா விஸரந் ப³ஹி:ஸ்பு²டம் ॥ 62॥
ப்ரபோ³த⁴யந்தீ ஶ்ரியமக்ஷிஸம்ஜ்ஞயா ஸரஸ்வதீ தச்சரணாம்பு³ஜத்³வயம் ।
க்ஷணம் நித³த்⁴யௌ விகசேக்ஷணா ததஶ்சிரம் து த³த்⁴யௌ முகுளீக்ரு’தேக்ஷணா ॥
63॥
ஸமாபதந்த்யா:ஸவிலாஸமாப³பௌ⁴ மநோஹரோऽஸ்யா மணிமேக²லாரவ: ।
விஜித்ய ஶம்பு⁴ம் மத³நேந க³ர்ஜதா ப்ரவர்திதோச்சைரிவ வீரகோ⁴ஷணா ॥ 64॥
ப்ரதிக்ஷணோந்மேஷிபயோத⁴ரோந்நதிப்ரதிஸ்பு²டத்கஞ்சுகஸந்தி⁴பூரண: ।
உரோஜநிஶ்ஶேஷஸமாவ்ரு’தே ப³பா⁴வுரஸ்யமுஷ்யா மணிஹாரகோரக: ॥ 65॥
பரஸ்பரஸ்பர்த்⁴யபி தத் குசத்³வயம் விஜேதுகாமம் கில மேருமந்த³ரௌ ।
ததா²ஸமேதம் ஸமயே மித:²ஸ்வயம் யதோ²பலப்⁴யேத ந கிஞ்சித³ந்தரம் ॥ 66॥
க்ரு’பாணசாபக்³ரஹகந்து³காஹதிப்ரபந்நகோடீரதடார்பணாதி³பி: ⁴ ।
கரோ ந காடி²ந்யமவாப ஹேதுபி⁴ர்வதா³ந்யதாவாஸநயேவ ஸுப்⁴ரவ: ॥ 67॥
த்ரிலோகஜேதுர்ஜயலாஞ்ச²நேந ஸா த்ரிப⁴ங்கி³ஸங்க⁴ட்டிதமௌக்திகாத்மநா ।
கராரவிந்த³ம் கடகேந பா³லிகா விபூ⁴ஷயாமாஸ மநோப⁴வாஜ்ஞயா ॥ 68॥
உபாஸிதும் ஸா பதிமுத்பலப்ரியம் கரே ச கர்ணே ச நிவேஶிதோத்பலா ।
ப³பா⁴ர பூ⁴யோ நயநோத்பலே தத:ஸ்வயம் ப³பூ⁴வோத்பலதா³மகோமலா ॥ 69॥
அலக்ஷி தாடங்கயுகா³ந்தரார்பிதோ விநிர்மிதோ மௌக்திகரத்நமண்ட³ல: ।
ஸ்வயம்வராயோபக³தஸ்த்யஜந் விது⁴ம் ததா³நநேந்தோ³ரிவ தாரகாக³ண: ॥ 70॥
அலக்ஷ்யதாஸந்நகரக்³ரஹோத்ஸவப்ரமோத³ஜோऽஸ்யா விஶத:³ஸ்மிதாங்குர: ।
விஸ்ரு’த்ய நாஸாமணிசந்த்³ரிகா ப³ஹிர்விபூ⁴ஷயந்தீவ ரத³ச்ச²தா³ந்தரம் ॥ 71॥
ப்ரசீயமாநம் முக²ராமணீயகப்ரவாஹமித்த²ம் வயஸா நவம் நவம் ।
அவேக்ஷ்ய மீநாவிவ ஜாதவல்க³நாவஶோபி⁴ஷாதாம் சபலே ததீ³க்ஷணே ॥ 72॥
விது⁴ம் சதுர்தா⁴ ப்ரவிப⁴ஜ்ய தந்முகே² த்ரிபி: ⁴ கபோலௌ நிடிலம் ச கல்பயந் ।

துரீயமம்ஶம் விநியோக³வர்ஜிதம் ந்யவேத³யத் ஸ்வாமிநி ஶங்கரே விதி: ⁴ ॥ 73॥
விஶேஷயாமாஸ யத³ர்த⁴சந்த்³ரதோ லலாடமஸ்யா ம்ரு’க³நாபி⁴ரேகி²கா ।
விஶேஷகத்வம் வஹதி ஸ்ம தேந ஸா ததோऽந்யதஸ்தத்பத³மௌபசாரிகம் ॥ 74॥
ரராஜ தத்³வேணிலதாவலம்பி³நீ ப்ரஸூநபங்க்திஶ்சரமாங்கஸீமநி ।
ப்ரஹர்த்துமீஶம் ஸமயே மநோபு⁴வா நிவேஶிதா கூ³ட⁴மிவேஷுஸம்ஹதி: ॥ 75॥
ஹரஸ்ய ஶ‍்ரு’ங்கா³ரரஸாதி⁴தே³வதாமவேக்ஷ்ய தாம் மந்த²ரமாயதீம் புர: ।
அலஜ்ஜத ஶ்ரீர்ஜக³தா³தி³ஸுந்த³ரீ லலஜ்ஜிரே லஜ்ஜிதுமப்ஸரோக³ணா: ॥ 76॥
பதை³ரிமாம் ப்ராக்ரு’தவஸ்துஸம்ஹதிப்ரஸக்தஸங்கேதமலீமஸீக்ரு’தை: ।
அவர்ணயந்தீ விவவார பா⁴ரதா ஸ்வவைது³ஷீம் மௌநத ஏவ கேவலம் ॥ 77॥
ஶசீ ததீ³யாத்³பு⁴தரூபத³ர்ஶநே ஸஹஸ்ரமக்ஷ்ணாம் ஸ்வயமிச்ச²தீ ஸதீ ।
ஸக்ரு’த்ப்ரவ்ரு’த்த்யாபி சகாங்க்ஷ கௌ³தமே ப³லாத³ஹல்யாக்ரு’தஶாபமாத்மந: ॥
78॥
தத: ஶநைர்பூ⁴ஷணகௌ³ரவேண ஸா ஸகீ²ஜநாலம்பி³தஹாரமண்ட³லா ।
நநாம வாணீகமலே நதா ஸ்வயம் ஸுராங்க³நாபி: ⁴ பரிஷஸ்வஜே ஶசீம் ॥ 79॥
அயம் ப்ரணாமோ நநு லாப⁴ ஏவ நோ விவாஹதீ³க்ஷாவப்⁴ரு’தே² து தே³வி! தே ।
ந ஹி ப்ரணாமாவஸரம் லபே⁴வஹீத்யவோசதாம் தாம் பரிரப்⁴ய தே த்³ரு’ட⁴ம் ॥ 80॥
அதா²வதீர்ய த்³விரதா³த³லங்க்ரு’தாத³நுத்³ருத: பாரிஷதை:³ஸுரைரபி ।
விரிஞ்சவைகுண்ட²கராவலம்ப³நோ விவேஶ ராஜ்ஞோ ப⁴வநம் மஹேஶ்வர: ॥ 81॥
தமர்க்⁴யபாத்³யாசமநீயபூர்வயா ஸபர்யயா கும்ப⁴ப⁴வ:ஸபா⁴ஜயந் ।
ப்ரவேஶயாமாஸ வரம் மஹர்ஷிபி:⁴ ப்ரஸந்நயா தஸ்ய த்³ரு’ஶா க்ரு’தார்தி²த: ॥ 82॥
ஸ பாண்ட்³யஶுத்³தா⁴ந்தவிலாஸிநீஜநைர்விகீர்யமாண: ஶுப⁴லாஜமுஷ்டிபி: ⁴ ।
ஜடாபி⁴கா⁴தோத்பதத³ப்⁴ரவாஹிநீபய:கணாகீர்ண இவாப³பௌ⁴ வர: ॥ 83॥
ப்ரவிஷ்டமந்த: ப்ரதிஹாரஸீமநி ப்ரதீக்ஷ்ய ஜாமாதரமிந்து³ஶேக²ரம் ।
ப்ரசோதி³தா காஞ்சநமாலயா ரமா சகார பாத்³யம் பயஸாஸ்ய பாத³யோ: ॥ 84॥
ப்ரதீ³பஹஸ்தா வசஸாமதீ⁴ஶ்வரா ப்ரத³க்ஷிணீக்ரு’த்ய ஶசீஸமந்விதா ।
ப்ரவேஶயாமாஸ ஶஶாங்கஶேக²ரம் புரஸ்ஸரந்தீ தி³விஷத்புரந்த்⁴ரிபி:⁴ ॥ 85॥
ஸ வித்³ருமஸ்தம்ப⁴சதுஷ்கஶோபி⁴தாம் விசித்ரவைதூ³ர்யவிடங்கலாஞ்சி²தாம் ।
விலம்பி³முக்தாமணிதா³மகோமலாம் விவேஶ தே³வோऽத²விவாஹவேதி³காம் ॥ 86॥

பே⁴ரீபா⁴ங்காரஸாந்த்³ரம் ப³ஹிரப³ஹிரபி ப்ரௌட⁴ஶுத்³தா⁴ந்தகாந்தா-
பாணிவ்யாவித்³த⁴தூர்யத்⁴வநிஜநிதசமத்காரஸங்கீ³தரம்யம் ।

ஜாமாத்ரு’ஶ்லாக⁴நோக்திவ்யதிகரிதவதூ⁴பா³ந்த⁴வோல்லாஸஹாஸம்
ஜஜ்ஞே ராஜ்ஞோ க்³ரு’ஹம் தந்முநிஜநரசிதோத்துங்க³மங்க³ள்யபாட²ம் ॥ 87॥

இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவே ஏகாத³ஶ:ஸர்க:³ ।

அத² த்³வாத³ஶ:ஸர்க:³ ।
அதா²ஸநே ரத்நமயே நிஷண்ணமாத்³யம் யுவாநம் முநய: புராணா: ।
ஆஶீர்வசோபி⁴ர்விவிதை⁴ரபுஷ்ணந்நநாஹதாதோத்³யநிநாத³மிஶ்ரை: ॥ 1॥
ப்ரகீர்ய புஷ்பாணி மணீமயாநி பத்நீம் நமந்தீம் மலயத்⁴வஜஸ்ய ।
ஶ்ரியா ச வாண்யா ச நிவேத்³யமாநாம் ஶ்வஶ்ரூம் ஹர: ப்ரைக்ஷத கௌ³ரவேண ॥ 2॥
அக³ஸ்த்யமாமந்த்ர்ய ததோ விதா⁴துராதே³ஶத:ஶ்ரீஶ்ச ஸரஸ்வதீ ச ।
நிவேஶயாமாஸதுராஸநார்தே⁴ வதூ⁴ம் ஹ்ரியா நம்ரமுகீ²ம் வரஸ்ய ॥ 3॥
தா³நே ஸ்வஸுர்தா³நவமர்த³நோऽபி நியுஜ்யமாந: கமலாஸநேந ।
ஶ்ரியா ஸமம் காஞ்சநமாலிகாயா:ஸமக்ஷமாராந்நிஷஸாத³ வத்⁴வா: ॥ 4॥
ப்ரஸ்தா²பித: ப்ராக்³ கி³ரிஜாவிவாஹே யத் கும்ப⁴ஜந்மா தத்³ரு’ணம் விநேதும் ।
ப்³ரஹ்மாணமீஶஸ்து விவாஹஹோமே வத்ரே தமத்⁴வர்யுமதா²ப்³ஜயோநிம் ॥ 5॥
யத்நாத³பி ப்ராக³நவேக்ஷிதம் யத் தச்சா²ம்ப⁴வம் பாத³தலம் முகுந்த:³ ।
பத்³மாகராவர்ஜிதபாத்³யதௌ⁴தமாநர்ச பஶ்யந்நிப்⁴ரு’தம் ப்ரஸூநை: ॥ 6॥
ஆரோபயந்நங்கதலம் ஹரிஸ்தாமாசக்ஷதே ஸ்வம் பரமம் பத³ம் யாம் ।
ராஜ்யஶ்ரியா த³க்ஷிணயா ஸஹைவ த³தௌ³ த்ரிவேதீ³கவயே வராய ॥ 7॥
தா³துர்க்³ரஹீதுஶ்ச கிமஸ்தி கோ³த்ரம் கோ வா பிதா கஶ்ச பிதாமஹோ வா ।
அதோऽத்³பு⁴தஸ்துப்⁴யமிமாம் த³தா³மீத்யாஸீதி³யாநேவ து தா³நமந்த்ர: ॥ 8॥
தத்பூர்வமுத்தாநத³ஶாக்³ரு’ஹீதஸங்கேதகே பாணிதலே புராரே: ।
ந்யஸ்த: கர: பாண்ட்³யகுமாரிகாயா:ஸர்வோத்தரத்வம் ப்ரகடீசகார ॥ 9॥
கரோ க்³ரு’ஹீத: ப்ரு’தி²வீபதிப்⁴யோ தி³க்பாலகேப்⁴யஶ்ச யயா ஜயந்த்யா ।
தஸ்யாஸ்த்வயாக்³ராஹி கரோऽது⁴நேதி தே³வீ கி³ராம் ஸஸ்மிதமாஹ தே³வம் ॥ 10॥

பரஸ்பரஸ்யோபரி மந்மதே²ந ப்ரயுக்தமஸ்த்ரம் ஸமயம் ப்ரதீக்ஷ்ய ।
ஸந்த³ர்ஶயந்தாவிவ சக்ரதுஸ்தௌ மால்யார்பணவ்யத்யயமங்க³ளாநி ॥ 11॥
க்³ரு’ஹந் வர:ஸ்வாஞ்ஜலிநா ம்ரு’கா³க்ஷ்யா லாஜாஞ்ஜலிம் ஹோமவிதௌ⁴ சகாஶே
।
மால்யாபவேத⁴க்³லபநாபராத⁴நிர்மார்ஜநாயாநுநயந்நிவேமாம் ॥ 12॥
அஶ்மாநமாரோபயிதும் பதா³ந்ஜமாலம்ப³மாநே த³யிதே ம்ரு’கா³க்ஷ்யா: ।
பாத³க்³ரஹ: ப்ராத²மிகோऽயமஸ்யா: ப்ரசீயதாமித்யவத³ந்முகுந்த:³ ॥ 13॥
காந்த: ஶரண்யோ ஜக³தாம் த்ரயாணாம் தஸ்யா: கரஸ்தே² சரணாரவிந்தே³ ।
ஐஶ்வர்யமுர்வ்யாதி³ஸதா³ஶிவாந்தமவ்யாஹதம் தத்³ பு³பு³தே⁴ கரஸ்த²ம் ॥ 14॥
ஆமுக்தமஞ்ஜீரமலக்தகாங்கமாகுஞ்சிதம் கிஞ்சிதி³வ ஹ்ரியாந்த: ।
ஸ்விந்நம் கரே ஸ்வித்³யதி லக்³நமைஶே த⁴ந்யா: பத³ம் தத்³ த³த்³ரு’ஶுர்ஜநந்யா: ॥
15॥
ஆஸீத் ததா³விஷ்க்ரு’தஹர்ஷபா³ஷ்பமக்ஷித்³வயம் காஞ்சநமாலிகாயா: ।
ஆ மாநுஷாதா³ ச மஹேஶ்வரீயாதா³நந்த³ஸாம்ராஜ்ய இவாபி⁴ஷிக்தம் ॥ 16॥
ஆதீ⁴யமாநேऽஶ்மநி தத்பதா³ப்³ஜே மஞ்ஜீரகோ⁴ஷோ மது⁴ரோ ஜஜ்ரு’ம்பே⁴ ।
ஸத்³ய:ஸமாஸ்பா²லிததோ³ர்த்³வயேந முக்த:ஸ்மரேணேவ ஜயாட்டஹாஸ: ॥ 17॥
ப்ரத³க்ஷிணீகுர்வதி ஹவ்யவாஹம் த்³வந்த்³வே ஜக³ந்மங்க³ளதா⁴ம்நி தஸ்மிந் ।
ப்ரத³க்ஷிணீசக்ருரிவ ப்ரஜாநாம் த்³ரு’ஶஸ்ததீ³யோத்பலதா³மத³ம்பா⁴த் ॥ 18॥
நிவர்த்ய வைவாஹிகஹோமஶேஷமம்போ⁴ஜபூ: ⁴ கும்ப⁴பு⁴வோபதி³ஷ்ட: ।
ந்யவேஶயத்³ரத்நமயேऽத² பீடே² வாமே வதூ⁴ம் த³க்ஷிணதோ வரஞ்ச ॥ 19॥
ஆஸந்நமப்யந்தரலேஶஶூந்யம் மிதோ² ந த்ரு’ப்திம் மிது²நம் ததூ³ஹே ।
அத்ரு’ப்தயோரேகஶரீரபா⁴வேऽப்யாஸத்திரேஷா கதமா தயோ:ஸ்யாத் ॥ 20॥
ஆஶீர்பி⁴ராநுஶ்ரவிகீபி⁴ராத்³யாமாசாரபத்³யாமநுபாலயந்த: ।
ஸம்வர்த⁴யாமாஸுரிமௌ ஸமேதா ப்³ரஹ்மர்ஷயோ ப்³ரஹ்மமுகா²ஹஸந்த: ॥ 21॥
ஸ த³க்ஷிணாபி: ⁴ பரிதோஷ்ய விப்ராந் ஸம்மாந்ய தே³வாநுசிதோபசாரை: ।
விஶ்ராந்திஹேதோரவரோத⁴கே³ஹம் விவேஶ தே³வோऽத² தடாதகாயா: ॥ 22॥
தை⁴ர்யோபதே³ஶாத³ஸக்ரு’த் ஸகீ²ப்⁴யாம் வாணீரமாப்⁴யாம் ப்ரதிபோ³தி⁴தாயா: ।
ஆலம்ப³மாந: கரமம்பி³காயா மஞ்சே பரார்த்⁴யே நிஷஸாத³ தே³வ: ॥ 23॥

தாம்ராத⁴ரோஷ்ட²ம் தரலாயதாக்ஷமாஸ்விந்நமஷித்ரபயாவநம்ரம் ।
வக்த்ரம் ஶநைருந்நமயாம்ப³பூ⁴வ மார்ஜந்நிவ ஸ்வேத³லவாந் ஸ தஸ்யா: ॥ 24॥
தாம்பூ³லமாஸந்நஸகீ²விதீர்ணமாதா³ய பர்யாகுலிதாம் ஹ்ரியா தாம் ।
ஆலக்ஷயந்தீ கமலா ஸலீலமாஹ ஸ்ம பத்யே ப்ரதிபாத³யதி ॥ 25॥
குதோ க்³ரு’ஹீதா வலயாஸ்த்வயேமே கேநோபஹாரீக்ரு’த ஏஷ ஹார: ।
இத்யங்க³மங்க³ம் பதிராமமர்ஶ ஜிஜ்ஞாஸயேவாப⁴ரணேஷு தஸ்யா: ॥ 26॥
ஆப்ரு’ச்ச்²யமாநா த³யிதேந தத் தத³வாங்முகீ² நோத்தரமாசசக்ஷே ।
நிர்ப³ந்த⁴ப்ரு’ஷ்டா து கத²ஞ்சிதே³ஷா மந்த³ஸ்மிதேநோத்தரயாம்ப³பூ⁴வ ॥ 27॥
மாதா தவேயம் மலயத்⁴வஜஸ்ய கிம் போ⁴கி³நீ கிம் க்³ரு’ஹிணீஷு காசித் ।
இத்யுக்திபி:⁴ கோபயதாபி பத்யா ப்ரத்யுத்தரம் ப்⁴ரூகுடிரேவ லேபே⁴ ॥ 28॥
ததி³ங்கி³தாநாமயதா²வபோ³தா⁴த் ஸமாசரந்தீபி⁴ரிவாந்யத³ந்யத் ।
ஸல்லாँபயாமாஸ ருஷா ஸகீ²பி: ⁴ ஸங்கேதிதாபி: ⁴ ஸ ஹஸந் நவோடா⁴ம் ॥ 29॥
யதா³ஹ யத் ப்ரைக்ஷத யஜ்ஜஹாஸ யதா³ஸ்த ஜோஷம் யத³பி ந்யஷேத⁴த் ।
ஸா தேந தேநைவ ஶரீரலாப⁴ஸாப²ல்யமாபாத³யதி ஸ்ம யூந: ॥ 30॥
ஸ யாவதி³த்த²ம் ஸமயாசகார நவோட⁴யா நர்மபரோ மஹேஶ: ।
தாவஜ்ஜநா ப⁴க்தகரா:ஸமேத்ய நிர்வர்திதம் பாகவிதி⁴ ஶஶம்ஸு: ॥ 31॥
தே ஶாஸநாத் தத்ர மஹேஶ்வரஸ்ய ப்ராக் ப்³ராஹ்மணாந் போ⁴ஜயிதும் ஸமேதாந் ।
ஸம்மேலயந்தி ஸ்ம ஸமந்ததோऽபி ஸ்வயம் து ப⁴க்த்யா ஸுமதிர்மஹர்ஷீந் ॥ 32॥
அஸேவமாநௌ நடநம் புராரேரபோऽபி யோ ஜாத்வபி நாத³தா³தே ।
தௌ வ்யாக்⁴ரபாத³ஶ்ச பதஞ்ஜலிஶ்ச ஸந்நேஹதுர்ஹேமஸபா⁴ம் ப்ரயாதும் ॥ 33॥
ஆகர்ண்ய தந்நிஶ்சயமாநிநாய தௌ யோகி³நௌ ஸுந்த³ரபாண்ட்³யதே³வ: ।
ஆசஷ்ட சைநாவபி⁴க³ம்ய ப⁴க்த்யா பாதே³ஸ்ப்ரு’ஶந் ப்ரஶ்ரயபூர்வமித்த²ம் ॥ 34॥
ஸபா⁴நட: காஞ்சநஸம்ஸதீ³வ ஸம்ஸேவ்யமாந:ஸுரஸித்³த⁴ஸங்கை: ⁴ ।
ஹாலாஸ்யநாதோ²ऽபி கரோதி ந்ரு’த்தமஸ்மிந் ஸதா³ரூப்யஸபா⁴ந்தராலே ॥ 35॥
அத்ரைவ ந்ரு’தம் தருணேந்து³மௌலேராஸேவ்ய மாத்⁴யாஹ்நிகமத்³பு⁴தம் தத் ।
ஆக³ச்ச²தம் க்ஷிப்ரமநுக்³ரஹீதும் ப்ராணாக்³நிஹோத்ராசரணாதி³ஹாஸ்மாந் ॥ 36॥
இதீரிதௌ பாஶுபதௌ முநீ தௌ ததே²தி க³த்வா கநகாம்பு³ஜிந்யாம் ।
நிர்வர்த்தயந்தௌ நியமாபி⁴ஷேகமாஸேத³துர்ந்ரு’த்தஸபா⁴ம் புராரே: ॥ 37॥

அந்தர்ஹிதப்³ரஹ்மகபாலஜாலமாப³த்³த்⁴ய த்³ரு’ஶ்யேந்து³கலம் கபர்த³ம் ।
ஆமுக்தவையாகரணாங்க³தா³ங்க்⁴ரிரவாதரத் தத்ர ததா³ நடேஶ: ॥ 38॥
முரம் புரா ய:ஸ்வயமாஜகா⁴ந ஸ ஏவ தே³வோ முரஜம் ததா³நீம் ।
ஸஸர்ஜ யஸ்தாலமஸேவநீயம் ஸ ஏவ தாலம் ஜக்³ரு’ஹே து வேதா: ⁴ ॥ 39॥
ப்ராகே³வ ய: பாண்ட்³யஸுதோபலம்பா⁴ந்நாத:²ஸ்தி²தோ நர்த்திதுகாம ஏவ ।
ப⁴க்தாநுகம்பாமபதி³ஶ்ய தஸ்ய ந்ரு’த்தம் ததா³வர்த்தத நிர்விஶங்கம் ॥ 40॥
ஆதோத்³யகீ³தாநுக³பாத³தாலமாவிர்ப⁴வத்³பா⁴வரஸோத்தரங்க³ம் ।
ஆவர்த்தவேக³த்ருடிதாங்க³ஹாரமந்ரு’த்யதீ³ஶோ லலிதாங்க³ஹாரம் ॥ 41॥
உதா³ஞ்சிதோऽங்க்⁴ரிஶ்சிரமுல்லலாஸ ந்ரு’த்தே ஸ்தி²தாவர்த்தகநாம்நி ஶம்போ: ⁴ ।
சித்தே விலீநே ஜதுவந்முநீநாம் ந்யாஸாதி³வ ஸ்பந்த³யிதும் ந ஶக்ய: ॥ 42॥
வ்ரு’த்தௌ சகாரேவ விலம்பி³தாயாம் மஞ்ஜீரநாதை:³ ப்ரணவோபதே³ஶம் ।
தஸ்யாம் த்³ருதாயாம் ஸ ததூ³ர்த்⁴வலக்³நாம் துர்யாமுபாதி³க்ஷதி³வார்த⁴மாத்ராம் ॥
43॥
ஸ்வபா⁴வரம்யாணி யதா² யதா²ஸந் ஸ்வாச்ச²ந்த்³யதஸ்தஸ்ய விசேஷ்டிதாநி ।
ததா² ததா² பப்ரதி²ரே ஜக³த்யாம் ஶைலூஷதந்த்ரோபநிஷத்³ப்ரபே⁴தா:³ ॥ 44॥
தாலாந்தந்ரு’த்தாரப⁴டீஷு தஸ்ய நிர்க³ச்ச²தாம் நிஶ்வஸிதாக³மாநாம் ।
ஆதௌ³ மஹாவ்யாஹ்ரு’திதாமவாபுர்பூ⁴ஷாபு⁴ஜங்கே³ஶ்வரபூ²த்க்ரு’தாநி ॥ 45॥
உத்³பி⁴ந்நரோமாஞ்சமுத³ஶ்ருபூரமாஶ்சர்யஸம்மூட⁴மநந்யவ்ரு’த்தி ।
ஆலேக்²யவிந்யஸ்தமிவாஸ்த விஶ்வமாநந்த³ந்ரு’த்தாவஸரே புராரே: ॥ 46॥
ஸம்வ்யாநஸம்ம்ரு’ஷ்டமுக²ம் ப⁴வாந்யா விநஸ்தசந்த்³ரார்த⁴விலோப⁴நீயம் ।
ந்ரு’த்தாந்தரம்யம் வபுரிந்து³மௌலேர்நித்⁴யாய தௌ துஷ்டுவுதுர்முநீந்த்³ரௌ ॥
47॥
நம்ரேஷு சித்தாந்நவநீதவ்ரு’த்தேர்நாத²! த்வதீ³யாத³பி கோமலௌ யௌ ।
அஸ்மத்க்ரு’தே தௌ சரணௌ யதி³த்த²மாயாஸிதௌ தத் ப்ரத²மம் க்ஷமேதா:² ॥
48॥
த்வயீஶ ! ந்ரு’த்தாத்³விரதேऽபி சித்தம் த்வதா³ஸ்பத³ம் நௌ பரமாத்³பு⁴தேந ।
நாத்³யாபி ந்ரு’த்தாத்³விரதிம் ப்ரயாதி ததோ நம் கிஞ்சித் ப்ரதிபா⁴ ப⁴ஜாவ: ॥ 49॥

ஆவாம் ப்ரஸாதே³ந க்ரு’தார்தி²தௌ தே யாசாவஹே லோகஹிதாய கிஞ்சித் ।
ந்ரு’த்தோத்ஸவ: காஞ்சநஸம்ஸதீ³வ நித்யோऽஸ்த்வமுஷ்யாமபி ஸம்ஸதீ³தி ॥ 50॥
ததே²தி த³த்வாபி⁴மதம் தயோஸ்தத் ப்ரஸேதி³வாந் லோகஹிதார்த²நேந ।
தே³வோऽநுஜக்³ராஹ புந:ஸ்வயம் தோ த³த்வா ஶிவஜ்ஞாநமநந்யலப்⁴யம் ॥ 51॥
ஸேவாவஸாநே புரஶாஸநம்ய ஸமாக³தாந் ப்⁴ரு’மிஸுராந் ஸுராம்ஶ்ச ।
ஹைமேஷு பீடே²ஷு விதர்ணிபாத்³யாநந்தா²பயத் கும்ப⁴ப⁴வோऽத² போ⁴க்தும்॥ 52॥
தே பா⁴விதாஶ்சந்த³நசர்சிகாபி:⁴ கர்பூரகாஶ்மீரகரம்விதாபி: ⁴ ।
அப்⁴யர்சிதா த³க்ஷிணயா ச மால்யைரபு⁴ஞ்ஜதாந்நாநி ரஸோத்தராணி ॥ 53॥
ஶாகௌத³நவ்யஞ்ஜநஸூபயூ ஷைரஸாயநக்வாத²ரஸப்ரபே⁴தை:³ ।
ப⁴க்ஷ்யைரஸங்க்²யைர்க்⁴ரு’தஶர்கராட்⁴யை: ப²லைர்விசித்ரைரபி த்ரு’ப்திமாபு: ॥ 54॥
தே ப⁴க்ஷ்யபோ⁴ஜ்யை: க²லசூர்ணலேஹ்யாநிர்யூஹபாநீயக³ணைஶ்ச சித்ரை: ।
விஸ்மாபிதா:ஸ்வாம் விதி⁴வஞ்சிதேதி ஜாதிம் நிநிந்து:³ ஶதஶ:ஸுதா⁴ஶா: ॥ 55॥
ஆப்ரு’ச்ச²மாநா விபு³தா⁴ மநுஷ்யாநாம்வாத³ப⁴ங்கீ³மபி⁴தா⁴ம் ரஸம் ச ।
அத்யாத³ராத³ப்⁴யவஜஹ்ருரிஸ்த²மாஶ்சர்யமக்³நா இவ தாந் பதா³ர்தா²ந் ॥ 56॥
ஆகர்ண்ய க³ர்ஹாமம்ரு’தாஶநத்வே தப:ப²லே தத்ர ஸுரை: ப்ரயுக்தாம் ।
வாதாம்பு³பர்ணாஶநவ்ரு’த்தயோऽபி வாசம்யமா:ஸ்வாநி ஜஹுர்வ்ரதாநி ॥ 57॥
அநேகவக்ரோத³ரபாணிசிஹ்நாநாலக்ஷ்ய ப்⁴ரு’தேஶக³ணாநஸங்க்²யாந் ।
தத்³விக்ரியாயை ஸ்ப்ரு’ஹயாம்ப³பூ⁴வுஸ்தத்ர ப்ரஜா: ப்ரத்யவஸாநஸக்தா: ॥ 58॥
இத்யம் ஜக³த் தர்பிதமிந்து³மௌலிர்நிஶம்ய நிர்வர்திதநித்யகர்மா ।
வத்⁴வா ஸமம் போ⁴ஜநவேதி³காயாமுபாவிஶந்மங்க³ளதூர்யதோ⁴ஷை: ॥ 59॥
வாணீவிரிஞ்சௌ கமலாமுகுந்தௌ³ ஶசீமஹேந்த்³ரௌ ச நிஷேது³ரக்³ரே ।
ஹேரம்ப³ஷாண்மாதுரநந்தி³நஸ்து பார்தே² நிதே³ஶேந ஶஶாங்கமௌலே: ॥ 60॥
அதா²ந்நபூர்ணாபரிவிஷ்யமாணமந்நம் ஶுசி ஸ்வாது³ ப³ஹுப்ரகாரம் ।
ஆமோத³யந் நர்மபி⁴ரந்திகஸ்தா²நபு⁴ங்க்த வத்⁴வா ஸஹ சந்த்³ரசூட:³ ॥ 61॥
ஸ பு⁴க்தஶேஷம் கவலம் ப்ரியாயை ஸமந்த்ரமேகம் ப்ரத²மம் த³தௌ³ யத் ।
ஹேதுஸ்ததா³ஸீதி³வ பா⁴விநீநாம் தத்³பு⁴க்தஶேஷக்³ரஹஸந்ததீநாம் ॥ 62॥
பக்வம் ப²லம் மாந்மத²மேதத³த்³ய ஜாமாதுரேவார்ஹமிதி ப்³ருவாணம் ।
ஸத்யம் ப்ரஸாதே³ந து மாத⁴வஸ்ய தல்லப்³த⁴மித்யாஹ ஹஸந் ஸ ஶௌரிம் ॥ 63॥

பத்யு: ப்ரியம் பி³ம்ப³ப²லம் விநைவ ப²லாந்யஸங்க்²யாநி முதா⁴ஹ்ரு’தாநி ।
அத: பிபாஸா விரதாஸ்ய நேதி வாணீ வதூ⁴மாக்ஷிபதி ஸ்ம ராஜ்ஞீம் ॥ 64॥
போ⁴ஜ்யாநி யாநி த்ரிதி³வேऽத்³பு⁴தாநி தாந்யாத³தா³ந:ஸ்வயமீஷதீ³ஷத் ।
ஸாஸூயயோராத்மஜயோமஹேஶ:ஶைலாத³யே தத்ர தை³யாம்ப³பூ⁴வ ॥ 65॥
பு⁴க்தோத்தி²தோ நமகதா²பி⁴ரித்த²ம் விஸ்ரு’ஜ்ய விஶ்ராந்திக்ரு’தே வயஸ்யாந் ।
ஸஜ்ஜீக்ரு’தம் ப்ராப தடாதகாயா: ஶய்யாக்³ரு’ஹம் ஸுந்த³ரபாண்ட்³யதே³வ: ॥ 66॥
ததோ ஜநா: பாகக்³ரு’ஹே நியுக்தாஸ்தத்ராந்நராஶீந் ஶதஶோऽவஶிஷ்டாந் ।
ஆவேத³யாமாஸுரநுக்ரமேண தே³வ்யா: புர: காஞ்சநமாலிகாயா: ॥ 67॥
கோட்யஸ்த்ரயஸ்த்ரிம்ஶதி³தி ப்ரதீதா ஸங்க்²யா த்வியம் காசந தே³வதாநாம் ।
ஸங்க்²யா க³ணாநாமபி மாநவாநாம் ஸங்க்²யாயதே பு⁴க்தவதாம் ந கைஶ்சித் ॥ 68॥
ஶாகேஷு ஸூபேஷு ப²லேஷ்வபூபேஷ்வந்நேஷு மாத்⁴வீகு³ட³ஶர்கராஸு ।
ஶிஷ்டாநி ஶக்தா ப்ரவக்தும் ஶாதி⁴ த்வமேஷாமுபயோக³யோக³ம் ॥ 69॥
இதீரிதம் காஞ்சநமாலிகா தச்சேடீபி⁴ராஸூசயதா³த்மஜாயா: ।
ஸா ச ப்ரியம் கிம் க்ரியதாமிஹேதி மந்தா³க்ஷமந்தா³க்ஷரமந்வயுங்க்த ॥ 70॥
தாமாஹ தே³வஸ்த்வமஸீஹ ராஜ்ஞீ த³வீ த்ரயாணாமபி விஷ்டபாநாம் ।
தத்தாவகீமந்நஸம்ரு’த்³தி⁴மேதாம் போ⁴க்தும் ஜநா: கே மம ஸம்ப⁴வேயு: ॥ 71॥
குண்டோ³த³ரோ நாம க³ணோऽயமேகஸ்ததா²பி ஶிஷ்ட: பரிசர்யயா மே ।
போ⁴க்தும் ந யஸ்யாவஸர: புராபூ⁴த் தம் போ⁴ஜய ஸ்வோத³ரபூரமேநம் ॥ 72॥
இத்யாதி³ஶந்நந்நஸம்ரு’த்³தி⁴க³ர்வமபாசிகீர்ஷு:ஸ ந்ரு’பாலபந்த்யா: ।
தே³வோ க³ணஸ்ய த்ரிஜக³ச்ச²ரீரவைஶ்வாநராத்மா ஜட²ரம் விவேஶ ॥ 73॥
பௌரோக³வாஸ்தத்ர தயா நியுக்தா: ப்ரவேஶ்ய தம் போ⁴ஜநமண்ட³பாந்த: ।
விஸ்தார்ய பத்ராணி விஶங்கடாநி ப⁴க்ஷ்யாணி போ⁴ஜ்யாநி ததோऽப்⁴யவர்ஷந் ॥ 74॥
ப்ராணாஹுதே: பர்யுபயுக்தமந்நமப்யத்ர த்³ரு’ஷ்ட்யோபலபே⁴ ந யாவத் ।
தாவத் கத²ம் போ⁴க்துமுபக்ரமேயேத்யூசேஸ பு⁴ங்க்ஷ்வேதி வத³த்ஸு ரோஷாத்॥ 79॥
ஸா பாண்ட்³யதே³வீ ஸுமதிஶ்ச தத்ர ஸமேத்ய விஸ்மேரவிலோசநாந்தௌ ।
ஆபூபிகைராந்த⁴ஸிகைஶ்ச பூ⁴யோऽப்யதா³பயேதாம் முஹுரந்நராஶீந் ॥ 76॥
பாத்ராதி⁴கம் ப்ரேக்ஷ்ய ஸ ப⁴க்தராஶிம் வ்யாமிஶ்ரிதம் வ்யஞ்ஜநஶாகபே⁴தை:³ ।

ப்ராணாஹுதிம் ப்ராத²மிகீம் கத²ஞ்சிந்நிர்வர்த்த்ய தஸ்தௌ² நிப்⁴ரு’தம் க்ஷுதா⁴ர்த்த:
॥ 77॥
ஸம்ப்⁴ரம்ய தா³ஸ்யோऽத² ந்ரு’பாலபத்ந்யா:ஸம்பூ⁴ய ஸம்பூ⁴ய யதோ²பலப்³த⁴ம் ।
ப⁴க்ஷ்யாணி போ⁴ஜ்யாந்யது³ரக்ரமேண பக்வாந்யபக்வாந்யபி தா⁴வமாநா: ॥ 78॥
ப்ராணாஹுதீ: பஞ்ச தத: கத²ஞ்சித் ப்ரஸாத்⁴ய கி²ந்ந:க்ஷுத⁴யா மஹத்யா ।
ஸ தாவதீநாம் பரிவேஷிணீநாம் ந சக்ஷமே தத்ர க³ணோ விலம்ப³ம் ॥ 79॥
அதா²ந்நகூடைரபி⁴தோऽப்யஸங்க்²யைரபூபஶைலைஶ்ச நிரந்தராலம் ।
மஹாநஸம் ஸ ஸ்வயமாவிவேஶ மஹாஹ்ரத³ம் மத்த இவ த்³விபேந்த்³ர: ॥ 80॥
தத்ராந்நகூடாந் ஸஹ ப⁴க்ஷ்யவர்கை³ராலோட³யந் த்³ரு’ஷ்டிபத²ம் ப்ரவிஷ்டாந் ।
ஷஷ்ட்யா நவத்யா ச ஶதேந சைஷாம் ஸ ஏகமேகம் கப³லம் சகார ॥ 81॥
அந்நோச்சயாநாஸ்தரணை:ஸஹைவ து³க்³தா⁴நி பா⁴ண்டை³ர்த்³ரு’திபி⁴ர்க்⁴ரு’தாநி ।
ஸ்வீகுர்வதோऽஸ்மாச்சகிதா:ஸமந்தாத் ப்ரது³த்³ருவு: பாகக்³ரு’ஹே நியுக்தா: ॥ 82॥
ஸுரத்³ருமா:ஸ்வர்க³க³வீ ச தத்ர ஸம்ப்ரார்த்²யமாநா நரபாலபத்ந்யா ।
யாந் யாநஸங்க்²யாநஸ்ரு’ஜந பதா³ர்தா²ஸ்தே தேऽப⁴வந்நஸ்ய கிலோபத³ம்ஶா: ॥
83॥
கோ³தூ⁴மமாஷாட⁴கமுத்³க³ஶாலிஶ்யாமாகநீவாரதிலாதி³மாநி ।
தா⁴ந்யாநி சாந்யாநி ஸ சர்வதி ஸ்ம குட்³யை:குஸூலைமணிகைஶ்ச கும்பை: ⁴ ॥ 84॥
ஸம்ப்⁴ராந்தசேடீஶதகு⁴ஷ்யமாணதச்சேஷ்டிதாகர்ணநஜாதலஜ்ஜாம் ।
அபி⁴த்³ரவந்தீம் ஸ்வயமேவ தே³வீமபாங்க³யந் ஸஸ்மிதமாஸ்த தே³வ: ॥ 85॥
அத²க்ஷணாத³க்ஷயமந்நக³ர்தம் ஸஸர்ஜ தஸ்மை ஶப²ரேக்ஷணா யம் ।
தமப்யஸௌ ஸ்த²ண்டி³லமாத்ரஶேஷம் சக்ரே மஹத்³பி: ⁴ கவலைஶ்சதுர்பி: ⁴ ॥ 86॥
அபூர்ணமந்நைருத³ரம் மமேத³மாபூரயிஷ்யே ஸலிலேந வேதி ।
குண்டோ³த³ரே யாசதி பாண்ட்³யகந்யா ஸஸ்மார க³ங்கா³ம் தரலோர்மிஸங்கா⁴ம் ॥
87॥
அதா²ஸிந்து⁴ர்மலயாத்³ரிஶ‍்ரு’ங்கா³தா³விர்ப⁴வந்தீ விபுலைஸ்தரங்கை:³ ।
ஆப்லாவயந்தீவ பு⁴வம் ஸமஸ்தாமப்⁴யர்ணமாகா³ந்மது⁴ராநக³ர்யா: ॥ 88॥
ஸ பாணிநா வக்ரநிவேஶிதேந ததா² பபௌ தாமபி தி³வ்யஸிந்து⁴ம் ।
கௌதூஹலாத் ப்ரேரயதஸ்தமாஸீத்³ க³ங்கா³த⁴ரஸ்யாபி யதா²நுதாப: ॥ 89॥

ஸ்வீகுர்வதஸ்தாம் ஸிகதாவஶேஷாம் ஸ்ரு’க்கத்³வயீமாலிஹதஶ்ச பூ⁴ய: ।
ஸா தஸ்ய தாம் க்³லாநிமவேக்ஷமாணா கௌ³ரீ ஸலஜ்ஜா கி³ரிஶம் ப³பா⁴ஷே ॥ 90॥
அஜாநதீ யத்³ ப⁴வத: ப்ரபா⁴வமந்நோச்சயோச்சே²ஷமவாதி³ஷம் ப்ராக் ।
தந்மர்ஷயந் மாநத³! தர்பமேநம் குண்டோ³த³ரஸ்யாஸ்ய நிவாரயேதி ॥ 91॥
வ்யாஜேந கேநாபி கி³ரம் த்வதீ³யாம் ஶுஶ்ரூஷமாணோ யத³கார்ஷமித்த²ம் ।
தத் ஸம்ஹ்ரு’தம் தே³வி! தவ ப்ரபா⁴வாத³ஶ்ராந்தபூராஸ்து வியந்நதீ³யம் ॥ 92॥
வேகா³க³தா வேக³வதீதி நாம்நா க்²யாதா நதீ³யம் ப⁴விதா பு⁴வீதி ।
ப்ரஸாத³யந் பாண்ட்³யஸுதாம் ம்ரு’தூ³க்த்யா ரேமே தயா ஸுந்த³ரபாண்ட்³யதே³வ: ॥
93॥
அதா²பரேத்³யுஸ்த்ரித³ஶை:ஸமஸ்தைரக³ஸ்த்யமுக்²யை: பரமர்ஷிபி⁴ஶ்ச ।
பாண்ட்³யாதி⁴ராஜ்யே கலிதாபி⁴ஷேக:ஶஶாஸ ப்ரு’த்²வீம் ஸ தயா மஹிஷ்யா ॥ 94॥
இத்த²ம் ஸ பாண்ட்³யதநயாசரணாவலம்ப³ஸௌபா⁴க்³யஸம்பது³பபந்நஸமஸ்தராஜ்ய:
।
தே³வாந் விஸ்ரு’ஜ்ய நிகி²லாநுசிதோபசாரைர்தே³வ: ஸஸாக³ரவநாம் பு³பு⁴ஜே
த⁴ரித்ரீம் ॥ 95॥
இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலாலார்ணவ த்³வாத³ஶ:ஸர்க:³ ।

அத² த்ரயோத³ஶ:ஸர்க:³ ।
ஸம்ப்ராப்யேத்த²ம் பாண்ட்³யராஜ்யாபி⁴ஷேகம் ஸாத⁴ம் தே³வ்யா ஸுந்த³ர:
பாண்ட்³யதே³வ: ।
ஆஸீமாத்³ரேர்நிஹ்ரு’தாராதிஶல்யாம் ப்ரு’த்²வீம் ரேமே பி³ப்⁴ரதே³காதபத்ராம் ॥ 1॥
ஸாப்³தி⁴த்³வீபா ஸாடவீது³ர்க³ஶைலா ஸர்வாப்யுர்வீ யத்துலாகோடிமூர்த்⁴நி ।
லக்³நா த்³ரு’ஷ்டா ரத்நவத்³ பா³ஹுநா தாம் தஸ்யேதா³நீம் பி³ப்⁴ரத: க: ப்ரயாஸ: ॥
2॥
யா பூ⁴யோபி: ⁴ பாண்ட³ரைராதபத்ரை:ஸஞ்ச²ந்நா பூ⁴ராப ஸந்தாபமந்த: ।
ஸைவாஹ்ரு’ஷ்யச்சா²த்³யமாநா ததா³நீமேகச்ச²த்ரச்சா²யயா தஸ்ய ராஜ்ஞ: ॥ 3॥
நாயஷ்டாரோ நாக்ரு’தப்³ரஹ்மாவித்³யா நாதா³தாரோ நாப்யத⁴ர்மே ப்ரஸக்தா: ।
விப்ரா: கிந்து த்யக்தபாண்டி³த்யயோகா:³ ஸ்தா²தும் பா³ல்யே தஸ்ய ராஷ்ட்ரே
சகாங்க்ஷு: ॥ 4॥

சாதுர்வர்ண்யம் சாதுராஶ்ரம்யரம்யம் சாதுர்வைத்³யம் தச்சதுர்வர்க³யோக³ம் ।
த்³ரு’ஷ்ட்வா தேந ஸ்தா²பிதம் நிர்விஶங்கம் தஸ்தௌ²த⁴ர்மஸ்தத்ர பாதை³ஶ்சதுர்பி:⁴
॥ 5॥
கா³வோ தா⁴ந்யம் பூ⁴ஷணாந்யம்ப³ராணி ஸ்வர்ணம் ரூப்யம் யாநி சைவம்விதா⁴நி ।
ஸ்வாமிந்யாதௌ³ விப்ரலப்³தே⁴ ததீ³யம் ஸர்வம் ஜஜ்ஞே விப்ரலப்³த⁴ம் ததா³நீம் ॥
6॥
கைலாஸாத்³ரிம் ஶாஸத: கல்பகோடீ: பூர்ண: கோஶோ யஸ்ய பி⁴க்ஷாகபாலை: ।
ப்ராப்தேநேத்த²ம் பாண்ட்³யராஜ்யாதி⁴பத்யம் லப்³தா⁴ ஸத்³யஸ்தேந லக்ஷ்மீரபாரா ॥
7॥
ஶைவா:ஶாக்தா வைஷ்ணவா:ஸாங்க்²யநிஷ்டா² யோகா³சார்யா ப்³ரஹ்மவித்³யாவிதோ³ऽபி
।
க³த்வா க³த்வா தம் யதை²கம் ப்ரபந்நாஸ்தத்³வத் தாஸ்தா: கீர்தயோऽபி
த்ரிலோக்யாம் ॥ 8॥
யேऽஸ்மிந்நம்ராஸ்தேஜஸா தம் ப்ரபந்நா யே து த்³விஷ்டாஸ்தே ஹதா:ஸங்க³ரேஷு
।
பி⁴த்த்வா பா⁴நோர்பி³ம்ப³மூர்த்⁴வம் பதந்த: பர்யாவ்ரு’த்ய ப்ராபுரந்தே தமேவ ॥ 9॥
வக்ராம்போ⁴ஜாந்நிஸ்ஸ்ரு’தம் வாக்யமாநம் பஶ்யந் தே³வோ வேத³வாதா³யமாநம் ।
ஸங்க்²யாதி⁴க்யாத்³வேத³ஶாகா²ஸு பீ⁴த:ஸ்தோகஸ்தோகம் வ்யாஜஹாராப்ரமத்த: ॥
10॥
ஸீமந்யம்போ⁴விப்லவே ஸேதுப³ந்தே⁴ கோ³ஸஞ்சாரே ஸார்த²ஸம்மேலநே வா ।
யா மீநாக்ஷ்யா ஸ்தா²பிதா ப்ராக் ப்ரஜாநாம் தாம் மர்யாதா³ம் ஸ ப்ரமாணீசகார ॥
11॥
கோஶாந் பஞ்சைவாஹுரந்நாதி³ரூபாந் யஸ்யாஶேஷம் ஶாஸதோऽமும் ப்ரபஞ்சம் ।
ஸங்க்²யாதீதா ஹேமரத்நாதி³ரூபாஸ்தஸ்யேதா³நீம் தேऽப⁴வந் பாண்ட்³யப⁴ர்த்து: ॥
12॥
பாண்ட்³யாத்⁴யக்ஷ: பாண்ட்³யஜாமாத்ரு’தே³வ: ப்ரேயாந் ராஜ்ஞ்யா: பாலகோ
த்³ராமிடா³நாம் ।
இத்யாக்²யாபி:⁴ ப்ரீதிரஸ்யாதி⁴காஸீதா³த்மப்³ரஹ்மஜ்யோதிராதி³ஶ்ருதிப்⁴ய: ॥ 13॥

யா மீநாக்ஷ்யாஸ்தாவதீ ராஜ்ய ஶக்தி:ஸா ஸங்க்ராந்தா தத்ர பூ⁴யஶ்சகாஶே ।
ப்ராப்தோத்கர்ஷா ஸாநுநி ஸ்பா²டிகாத்³ரே: பத்யுர்பா⁴ஸாம் பா⁴ஸ்வரேவாம்ஶுரேகா²
॥ 14॥
ஸ்வே ஸ்வே த⁴ர்மே ஸ்தா²பிதா:ஸர்வ ஏவ க்ஷ்மாபாலத்வம் பி³ப்⁴ரதா தேந லோகா: ।
காலஸ்த்வேகஶ்ச்யாவித: ஸ்வாதி⁴காராத்³ த⁴ர்மைகாந்த்யம் தந்வதா மாநவேஷு ॥
15॥
இத்த²ம் ராஜ்யம் பி³ப்⁴ரதா தேந ராஜ்ஞா தே³வீ ஜாது ஸ்பா²ரசிந்தாநிமக்³நா ।
பூ⁴யோ பூ⁴யோ ஹேதுமத்ராநுயுக்தா ப்ராஹ ஸ்மேத³ம் ப்ராணநாத²ம் ம்ரு’கா³க்ஷீ ॥
16॥
ஸஞ்சிந்வாநா தாவகீநாத் ப்ரஸாதா³த்³ த⁴ர்மம் தம் தம் நாத²! மாதா மதீ³யா ।
ஜாதௌத்ஸுக்யா தீர்த²யாத்ராவிதா⁴நே ஸ்நாதும் ஸிந்தௌ⁴ ஶ்வ: ப்ரதிஷ்டா²ஸதே
ஸா ॥ 17॥
இத்யாகர்ண்ய ப்ரேயஸீகே²த³மூலம் தத்ராநேஷ்யந் ஸாக³ராந் ஸப்த தே³வ: ।
ஸஸ்மாராக்³ரே ஸத்³ய ஏவாஸ்ய தேऽபி ப்ராது³ர்பூ⁴தா மூர்திமந்த: ப்ரணேமு: ॥ 18॥
ப்ராசி ஸ்தா²நே ஸோமஸௌந்த³ர்யநேது: ப்ராகே³வாஸ்தே கஶ்சிதே³கஸ்தடாக: ।
ஸர்வே தஸ்மிந் ஸந்நித⁴த்தேதி தே³வோ நாமாதே³ஶம் ஸாக³ராநாதி³தே³ஶ ॥ 19॥
பஶ்யந்தீநாமக்³ரதஸ்தே ப்ரஜாநாம் த்யக்த்வா ரூபம் பௌருஷம் ஸிந்து⁴ராஜா: ।
த்³ரு’ஶ்யந்தே ஸ்ம வ்யாம்நி தூ³ரே தரங்கை³ராஜிக்⁴ரந்தோ தி³க்தடாநுத்தரங்கை:³ ॥
20॥
ஸ்வம் ஸ்வம் ரூபம் ஸங்க்ஷிபந்தோऽபி தே தே காஸாராந்தஸ்ஸம்ப⁴வாஹ ஸமுத்³ரா:
।
ஆலக்ஷ்யந்த ஸ்பஷ்டமத்யத்³பு⁴தாபி⁴ர்வல்க³ந்தீபி: ⁴ பங்க்திபி⁴ர்வீசிகாநாம் ॥ 21॥
ஆக்ராமத்³பி⁴ர்யோமகக்ஷ்யாமகாண்டே³ஸ்ரோதோபி⁴ஸ்தை:ஸ்வீக்ரு’தா:ஸாக³ராணாம்
।
ஜக்³முர்மேதா⁴ஸ்தத்ர ஶைவாலபா⁴வம் வித்³யுல்லேகா² வித்³ருமத்வம் ச தேஷாம் ॥
22॥
ஆஸப்தர்ஷிஸ்தா²நமாக்ராந்திஹேதோ:ஸம்வர்தேஷு த்³யாமிவ த்³ரஷ்டுகாமை: ।
ஆரூடே⁴ வ்யோம்ந்யர்ணவைரப்⁴ரஸிந்தோ: ⁴ ஸவ்யம் சக்ஷு:ஶஶ்வத³ஸ்பந்த³தோச்சை:
॥ 23॥

பா⁴கீ³ரத்²யா ஜாது லேபே⁴ऽபி⁴ஷேகம் பர்யாப்தம் ய: ப்ராக்³யுகே³ வ்யோமகேஶ: ।
த்³ரவ்யைஸ்தைஸ்தைர்து³க்³த⁴த³த்⁴யாஜ்யமுக்²யைர்த்³வைதீயீக: ஸோऽஸ்ய
ஜஜ்ஞேऽபி⁴ஷேக: ॥ 24॥
பஶ்யத்யக்³ரே பாண்ட்³யதே³வே ததஸ்தே பாராவாரா: பல்வலே தத்ர பேது: ।
பார்ஶ்வஸ்தா²ஸ்நோர்ரு’த்விஜ: கும்ப⁴யோநே: ப்ராயஸ்தாலுந்யார்த்³ரதாமாவஹந்த: ॥
25॥
க்ஷீரம் ஸர்பிர்வாருணீமிக்ஷுஸாரம் த³த்⁴யப்யப்⁴ரே து³ர்லப⁴ம் பாதுகாமா: ।
விஷ்வக்³ தே³வா:ஸம்பதந்தோ விமாநை:ஸ்ரோதஸ்யேஷாம் கீடமஜ்ஜம் மமஜ்ஜு: ॥
26॥
க்ஷாரம் வாரி க்ஷீரமுக்²யாநி வஸ்தூந்யேகம் ஸர்வாண்யேகதை³வாஜதா⁴ந ।
மௌட்⁴யம்ஹ்யேகம்ஹந்தி ராஶிம் கு³ணாநாம் ஶௌர்யௌதா³ர்யஸ்தை²ர்யகா³ம்பீ⁴ர்யமுக்²யம்
॥ 27॥
ஶப்³த³ஸ்பர்ஶௌ ரூபக³ந்தௌ⁴ ரஸஶ்ச ப்ராப்தாஸ்தீர்தே² சித்ரதாம் தத்ர ஸத்³ய: ।
ஆஸ்தாமேதந்மஜ்ஜதாமத்ர ந்ரூ’ணாம் ஸ்வர்கே³ऽப்யாஸீச்சித்ரதா யத்³விசித்ரா ॥
28॥
ஸர்வே க³ந்தா⁴ யத்ர ஸர்வே ரஸாஶ்ச ப்ராது³ர்பூ⁴தாஸ்தீர்த²ராஜே ஹி தஸ்மிந் ।
ஸ்நாநால்லப்⁴யே தாத்³ரு’ஶி ப்³ரஹ்மபா⁴வே ந்யாயஜ்ஞாநாம் நாக³மா: பர்யுபாஸ்யா: ॥
29॥
நீரக்ஷீரே த்³வே விவேக்தும் ப்ரக³ல்பா⁴ ஹம்ஸாஸ்தஸ்மிந் ஸர்வஸங்கா⁴தரூபே ।
ப⁴மோத்ஸாஹா மத்ஸ்யமண்டூ³ககூர்மை: ப்ராப்தா:ஸாம்யம் ந ப்ரசேலுர்விலஜ்ஜா: ॥
30॥
பத்யா ஸார்த⁴ம் யோபிதோऽதி⁴க்ரியந்தே தீர்தே²ஸ்நாதும் புத்ரவத்யோऽத²வேதி ।
ஶ்ருத்வா ஶாஸ்த்ரம் சிந்தயா தூ³யமாநாம் ஶ்வஶ்ரூமந்தஸ்தத்ர ஶுஶ்ராவ தே³வ: ॥
31॥
ஆவர்தார்ஹம் ஸ்தா²நமுல்லங்க்⁴ய ஸர்வம் ஸம்ப்ராப்தஸ்தச்சா²ஶ்வதம் தா⁴ம
ஶம்போ:⁴ ।
ப்ரத்யாநேயோ வல்லபோ⁴ऽஸ்யா: கத²ம் வேத்யந்தஶ்சிந்தாமாப தே³வஸ்ததோऽபி ॥
32॥

96 sanskritdocuments.org

பத்யுஶ்சா²யாம் பாண்ட்³யதே³வ்யா:ஸ காமப்யாநீயாக்³ரே த³ர்ஶயந் ப்ரேயஸீ ஸ்வாம்
।
தத்³வ்ரு’த்தாந்தஸ்மேரத்³ரு’ஷ்ட்யாநயா தாம் வ்ரு’த்தாந்தம் தம் வேத³யாமாஸ தே³வ:

॥ 33॥
ஸா ஸம்ஹ்ரு’ஷ்டா தாம் நிஶம்ய ப்ரவ்ரு’த்திம் பஶ்யந்தீ ச ப்ராணநாத²ம் விமாநே ।
ஆலிங்க³ந்தீ நிப⁴ரம் மீநநேத்ராம் பூ⁴யோ பூ⁴யோ மூர்த்⁴நி சைநாமஜிக்⁴ரத் ॥ 34॥
த்வந்மாத்ரு’த்வாத் ஸித்³த⁴மேவாபவர்க³ம் மந்வாநாஹம் தேந ஹ்ரு’ஷ்டா ந தாவத் ।
யாவத் தாதம் வீக்ஷமாணா தவேதி ஸ்தாவம்ஸ்தாவம் ஸா ப³பா⁴ஷ குமாரீம் ॥ 35॥
லப்³த்⁴வா யோக³ம் லஜ்ஜமாநா விமாநாதா³ப்லுத்யாராதா³க³தேந ப்ரியேண ।
த³த்தாநுஜ்ஞா தே³வபாண்ட்³யேந தே³வீ ஸஸ்நௌ தீர்தே² ஸப்தரத்நாகரே ஸா ॥
36॥
தீ³நம் ரூபம் ப்ரேயஸா விப்ரயோகா³த்³ தே³வ்யா: ஸ்நாந்த்யாஸ்தத்ர த்³ரு’ஷ்டம்
ஜநைர்யத் ।
உந்மஜந்த்யாஸ்தத் தத: பர்யணம்ஸீச்சந்த்³ராபீட³ம் சாருஹாஸம் த்ரிணேத்ரம்॥ 37॥
ஸா க³ச்ச²ந்தீ ஶாஶ்வதம் தா⁴ம ஶம்போ: ⁴ ஸார்த⁴ம் பத்யா ஸர்வஸௌபா⁴க்³யதா⁴ம
।
க்லேஶம் கந்யாவிப்ரயோக³ப்ரஸக்தம் கிஞ்சிஞ்சிதே தா⁴ரயந்தீத³மூசே ॥ 38॥
அத்³ய ஜ்ஞாதம் ப்³ரஹ்ம பூர்ணம் யுவாமித்யத்³யோத்ஸந்ந: பாஶவர்கோ³ऽகி²லோ மே
।
தூ³யேऽதா²பி த்வர்த⁴விச்சி²ந்நமாஸீத் த்வத்ஸௌபா⁴க்³யாலோகபா⁴க்³யம் கிலேதி॥
39॥
ஶுஶ்ரூஷஸ்வ ப்ரேயஸ: பாத³பத்³மம்க்ஷாந்த்யா த்⁴ரு’த்யா ப்ரேமவத்யா ச ப⁴க்த்யா ।
லப்³த்⁴வா புத்ரம் ராஜ்யபா⁴ரேऽபி⁴ஷிச்ய த்³ரஷ்டாஸ்மி த்வாம் ஸ்வம் பத³ம்
ப்ரத்யுபேதாம் ॥ 40॥
இத்யாதி³ஶ்ய ப்ரஸ்தி²தாயாம் ஜநந்யாம் ஸர்வோத்தீர்ணம் ஶாங்கரம் தா⁴ம தி³வ்யம்
।
ஆநந்தோ³த்தை:² ஶோகஜைஶ்சாஶ்ருபூரைர்வக்ரம் தே³வ்யா தூ³ஷிதம் பூ⁴ஷிதம் ச ॥
41॥
தாபி⁴ஸ்தாபி⁴ஸ்தத்ப்ரஸங்கோ³சிதாபி⁴ர்மார்ஜந் வாக்³பி⁴ர்மாநஸம் க்லேஶமஸ்யா: ।

வாரிக்ரீடா³ம் வாரிஜாக்ஷ்யாநயாஸாவாநந்தா³ப்³தா⁴வாசசார ப்ரவீர: ॥ 42॥
தீ³நாந் தா³நைர்தே³வதா யஜ்ஞபா⁴கை³ரார்த்தாநார்திச்சே²த³நைஸ்தத்தத³ர்ஹை: ।
ஜிஜ்ஞாஸூநப்யாத்மவிஜ்ஞாநதா³நைர்தே³வோ ரக்ஷந் பாலயாமாஸ ப்ரு’த்²வீம் ॥
43॥
அந்தர்வத்நீம் ஜாது காலேந பத்நீம் த³ர்ஶம் த³ர்ஶம் பிப்ரியே தே³வபாண்ட்³ய: ।
கேகீவாம்ப⁴ஸ்ஸம்ப்⁴ரு’தாம் மேக⁴மாலாம் மாத்⁴வீக³ர்பா⁴ம் பத்³மிநீமப்யளீவ ॥ 44॥
யத் காதர்யம் யௌவநேநாக்ஷ்ணி த³த்தம் யச்சாநீதம் தௌ³ஹ்ரு’தே³நாத² தஸ்யா: ।
ப்ராக³ல்ப்⁴யாய ப்ராப⁴வத் ஸர்வமேதத் தத்ஸம்பூ⁴தேரத்³பு⁴தம் மீநகேதோ: ॥ 45॥
புஷ்டாந்யங்கா³ந்யாபுரஸ்யா: க்ரு’ஶத்வம் நித்யம் கார்ஶ்யம் நிர்ஜஹௌ மத்⁴யதே³ஶ:

।
பர்யாயேண ஹ்ராஸவ்ரு’த்³த்⁴யோ: ப்ரவ்ரு’த்திஸ்தத்ராப்யாஸீதீ³த்³ரு’ஶ: காலபே⁴த:³ ॥
46॥
அந்யோந்யேந ஸ்பர்த⁴மாநாவுரோஜாவாஸ்தாமஸ்யா யௌவநோபக்ரமம் யௌ
ஸ்பர்தா⁴ம் முக்²யாமத்³ய தாவந்வபூ⁴தாம் ஸங்க⁴ர்ஷேணாந்யோந்யமாஸாதி³தேந ॥
47॥
ஶக்தி: க்²யாதா யாவதீ யா ச தஸ்யா:ஸர்வாப்யேஷாலம்பி⁴ க³ர்பே⁴ண நூநம் ।
நோ சேதி³த்த²ம் ஸ்யாத் கத²ங்காரமஸ்யா:ஸ்நாதும் பாதும் ஸ்பந்தி³தும் சாப்யஶக்தி:
॥ 48॥
கேந்த்³ரே சந்த்³ரே தே³ஶிகே சாமராணாம்ரு’க்ஷே ரௌத்³ர ரௌத்³ரவ்ரு’த்தி: பரேஷு ।
ப்ராது³ர்பூ⁴த: பாண்ட்³யவம்ஶஸ்ய பூ⁴த்யை தஸ்யா க³ர்பா⁴த் தாரகாரி:குமார: ॥ 49॥
ஆநேஷ்யந்தே யாநி தேநாத்மஜேந ஸ்வர்ணாந்யக்³ரே மேருமூலாத³மீஷாம் ।
சக்ரே தே³வ: கோஶகே³ஹேऽவகாஶம் பூ⁴தே³வாநாம் பூ⁴ரிதா³நச்ச²லேந ॥ 50॥
ராஜ்ஞாம் பஶ்யந் ராஜ்யதந்த்ரஸ்தி²தாநாம் பா³லோ தோ³ஷாந் பா³ஹுமுக்²யப்ரயுக்தாந்
।
ஸாப்³தி⁴த்³வீபாம் பாலயிஷ்யந் த⁴ரித்ரீம் சக்ரே தே³வ:ஷண்முகோ²ऽப்யைகமுக்²யம்
॥ 51॥
உக்³ரஸ்யர்க்ஷே ஜாதமுக்³ரம் ப்ரக்ரு’த்யாப்யுத்³க³ந்தாரம் தேஜஸா ச ஶ்ரியா ச ।
ஜாநந் பா³லம் ஶாஸநாத் கும்ப⁴யாநேஶ்சக்ரே நாம்நாப்யுக்³ர இத்யேவ தே³வ: ॥ 52॥

மீமாம்ஸாங்க³ந்யாயத⁴ர்மேதிஹாஸை:ஸார்த⁴ம் வேதா:³ஸ்வம்வஶாகா²ஸமேதா: ।
ப்ராப்தே காலே ப்ரத்யபு:⁴ பாண்ட்³யஸூநோத்³வாரம் க்ரு’த்வா தே³ஶிகஸ்யோபதே³ஶம்
॥ 53॥
தை³தேயாரிர்யேந க²ட்³கே³ விநீதஶ்சாபே ஶிஷ்யோ ஜாமத³க்³ந்யோ யதீ³ய: ।
ஸாக்ஷாதா³ஸீந்மேருத⁴ந்வா ஸ தே³வ: ஶஸ்த்ராஸ்த்ராணாம் ஶாஸிதா தஸ்ய யூந: ॥
54॥
கந்யா க்²யாதா காந்திமத்யாக்²யயாஸீத்³ பா⁴ஸ்வர்ஸேஶ்யா ஸோமசூட³ம்ய ராஜ்ஞ: ।
பித்ரா த³த்தாம் தாமுபாநீய தே³வ: பாணௌ தேந க்³ராஹயாமாஸ யூநா ॥ 55॥
ஶக்திர்த³ண்ட³ஶ்சக்ரமித்யாயுதா⁴நி த்ரீணி ப்ரௌட⁴ஜ்வாலமாலாகுலாநி ।
த³த்வா தஸ்மை தே³வதே³வோऽப்⁴யஷிஞ்சத் ப்ரஹ்வீபூ⁴தம் பாண்ட்³யராஜ்யே குமாரம்
॥ 56॥
ப்ராகா³ஸீத்³யோ தே³வஸேநாபதி:ஸ ப்ராபதா³நீம் பாண்ட்³யஸேநாபதித்வம் ।
தை³தேய: ப்ராக் தாரகோ நிர்ஜிதோऽத்³ய த்வஜ்ஞாநாப்³தே⁴ஸ்தாரகஸ்தாத ஏவ 57॥
ப்ரு’த்²வீம் ஸர்வாமர்பயித்வா குமாரே ப்ரு’த்²வீம் கீர்திம் கேவலம் க்³ரு’ஹ்ணத:
ஸ்வாம் ।
ஸார்த⁴ம் தே³வ்யா வத்ஸராணாம் ஸஹஸ்ராண்யேவம் ஷஷ்டி:ஷட் ச தம்ய வ்யதீயு:
॥ 58॥
இத்த²ம் பால்யா பூ⁴மிரித்த²ம் விஜேயா த்³ரு’ப்தா இத்த²ம் வர்திதவ்யம் த்வயேதி ।
ஆதி³ஶ்யோக்³ரம் த³ம்பதீ மூலலிங்கே³ மீநாக்ஷ்யாம் ச ப்ராபதுஸ்தௌ ப்ரவேஶம் ॥
59॥
தௌ மீநாக்ஷீஸுந்த³ரேஶாத்மநாத²ச்ச²ந்நௌ கிஞ்சித் ப்ரத்யஹம் ஸேவமாந: ।
சக்ரே ராஜ்யம் நாமயந் ராஜவம்ஶ்யாநுக்³ரம்பஶ்யை:ஶாஸநைருக்³ரபாண்ட்³ய: ॥ 60॥
ஈஜே ஶம்பு⁴ம் யச்ச²தேநாஶ்வமேதை⁴ர்யச்சாபு⁴ங்க்த ஸ்வர்க³பா⁴கா³ந் ஸ பூ⁴மௌ ।
தேநாஸூயாம் தத்ர ஶக்ரோ ப³ப³ந்த⁴ ப்ராயேணாயம் பாமராணாம் ஸ்வபா⁴வ: ॥ 61॥
ஆக்ரம்யாம்ப⁴ஸ்ஸம்ப்லவை ராஜதா⁴நீமுந்மர்யாதை³ருக்³ரபாண்ட்³யம்ய ராஜ்ஞ: ।
ராஷ்ட்ரம் சாஸ்ய ஸ்வீகுருஷ்வேதி ஶக்ரோ நேதீ³யாம்ஸம் த³க்ஷிணாப்³தி⁴ம் ந்யயுக்த
॥ 62॥
அர்தே⁴ ராத்ரேரப்ரஸக்தே கத²ஞ்சித்³ வர்ஷே வாதே து³ர்தி³நே வா க்ஷணேந ।
ஸந்நஹ்யத்³பி:⁴ ஸர்வதோ வீசிஸங்கை: ⁴ பாராவார:ஸ்வாத் பதா³து³ச்சசால ॥ 63॥

ஏகைகோர்மிஸ்பந்த³மாத்ராத³பி க்ஷ்மாம் க்ரோஶம் க்ரோஶத்³வந்த்³வமப்யாவ்ரு’ணாந:
।
பீ⁴மைர்கோ⁴ஷைர்பீ⁴ஷயந்நம்பு³ராஶிர்க்³ராமம் க்³ராமம் மஜ்ஜயந் நிர்ஜகா³ம ॥ 64॥
உச்சைருச்சைருத்பதந்த: பதந்தோ க்⁴நந்தோ ஜந்தூந் க³ண்ட³ஶைலாந் க்ஷிபந்த: ।
ஆவ்ரு’ண்வாநா:ஸைகதைரத்³ரிகூடாநப்⁴யக்ராமந்நூர்மயோ வாரிராஶே: ॥ 65॥
வல்க³ந்தோऽக்³ரே து³ர்க்³ரஹா வீசிகாநாம் ஜாதோத்ஸாஹா ஜந்தவ:ஸாக³ரீயா: ।
வ்யாதா³யாஸ்யம்வ்யாக்⁴ரஸிம்ஹத்³விபாதீ³ந் வந்யாந்ஸத்த்வாந் லீலயைவாக்³ரஹீஷு:
॥ 66॥
இத்த²ம் புர்யா யோஜநே யோஜநார்தே⁴ யாவத் ஸிந்து⁴ர்நாஜிஹீதே நிஶீதே² ।
தாவத் ஸ்வப்நே போ³விதஸ்தாம் ப்ரவ்ரு’த்திம் ஸூக்த்யா ஶம்போ⁴ர்ஜாக³ராமாஸ
தே³வ: ॥ 67॥
ஆருஹ்ய த்³ராக³ப்⁴ரமாதங்க³கல்பம் க்ருத்³தோ⁴ தே³வ:குஞ்ஜரம் கிஞ்சிது³ச்சை: ।
பாணௌ குர்வந் ஶக்திமீஶேந த³த்தாம் பாண்ட்³ய: பாராவாரமப்⁴யுஜ்ஜகா³ம ॥ 68॥
ஶைலேநேவோத்ஸர்பதா கஜ்ஜலாநாம் வ்யோம்நேவாதோ⁴ தா⁴வதா ஸந்நிபத்ய ।
ஸோऽபூ⁴த் தேந ஸ்ரோதஸா வாரிராஶேர்ஹ்ரு’ஷ்டோ தே³வ:ஸத்³ய ஏவாத²ருஷ்ட: ॥
69॥
நாயம் கால: கௌதுகம் கர்த்துமஸ்மிந் நஶ்யத்ஸ்வேவம் ப்ராணிபூச்சாவசேஷு ।
இத்யாலோச்ய ப்ரஜ்வலந் ப்ரஜ்வலந்தீம் பாண்ட்³ய: ஶக்திம் பாதயாமாஸ ஸிந்தௌ⁴
॥ 70॥
ஶீத்குர்வாணா ஸா விஶந்தீ ஸமுத்³ரே ஸர்வம் பாத:²ஸம்ப்⁴ரமத்கூர்மநக்ரம் ।
உச்சா²ஸேநைகேந யாந்தீ பிப³ந்தீ ஜஹ்ரே பூ⁴மே: ப்ராக்தநம் சார்த்³ரபா⁴வம் ॥ 71॥
மர்யாதா³ப்³தே⁴ர்மா விலோபீதி ஶக்திம் ப்ரத்யாஹ்ரு’த்ய ப்ரஜ்வலந்தீம் ஸ।பூ⁴ய: ।
தத்ஸம்ஸித்³தா⁴ம் தாவதீமப்யத³த்த க்ஷோணீம் தே³வ: ஸுந்த³ரேஶாய ஸத்³ய: ॥
72॥
ஆகைலாஸாதா³ ச லங்கோபகண்டா²ஜ்ஜாதே தை³வாஜ்ஜாத்வநாவ்ரு’ஷ்டியோகே³ ।
ராஜ்ஞ:ஸர்வாந் மேலயந் பர்யப்ரு’ச்ச²த்³ ராஜா பாண்ட்³ய:கும்ப⁴யோநிம் விதே⁴யம் ॥
73॥
தஸ்யாதே³ஶாத³ர்சநாபி: ⁴ ப்ரணாமைஸ்தே தே வ்ரு’ஷ்டிம் தே³வராஜம் யயாசு: ।

தை³ந்யம் த்வேதந்மீநநேத்ராத்மஜஸ்ய ஸ்வாந்தே ஜாது ஸ்வாது³தாம் நாப³பா⁴ர ॥
74॥
அப்⁴யர்ணேऽஸௌ ஜாதுசிச்சந்த³நாத்³ரேராகே²டார்த²ம் பர்யடந் பாண்ட்³யதே³வ: ।
ஸ்வச்சா²ஸீநாந் புஷ்கலாவர்தகாதீ³ந் ஶ‍்ரு’ங்கோ³த்ஸங்கே³ தஸ்ய மேகா⁴நபஶ்யத் ॥
75॥
க:ஸுத்ராமா காத்ர யாச்ஜ்ஞா வராகே வ்ரு’ஷ்டிர்லப்⁴யா விக்ரமேணேதி தே³வ: ।
மத்வா ப்⁴ரு’த்யைர்க்³ராஹயந்நம்பு³வாஹாந் காராகா³ரே வாஸயாமாஸ ப³த்³தா⁴ந் ॥
76॥
கேசிந்மேகா⁴ஸ்தத்ர சோத்³யாநபாலை: கேசிச்சே²காந் பாலயத்³பி⁴ர்மயூராந் ।
ஆக்ரு’ஷ்யந்த ஸ்வைரமாரக்ஷகாணாம் ஸௌஹார்தே³ந த்³விஸ்ஸக்ரு’த்³
கூ³ட⁴மஹ்நாம் ॥ 77॥
நஶ்யத்³க³ர்ஜா லுப்தபி³து⁴த்³விலாஸா:ஸம்ஶுப்யந்த:ஸாத்⁴வஸேநாம்பு³வாஹா: ।
தூ⁴லீஜாலைர்கூ⁴ஸரா தூ⁴மஶேஷாஸ்தத்ராவாத்ஸு: ஶாஸநாத் தஸ்ய ராஜ்ஞ: ॥ 78॥
ஆபாதாலாதா³ ச ஸப்தர்ஷிலோகாத³ம்போ⁴பி⁴ர்யே விஶ்வமாப்லாவயந்தே ।
தாநம்போ⁴தா³ம்ஸ்தத்ர ருத்³தா⁴ந் நிஶம்ய க்ருத்⁴யந்நிந்த்³ரஸ்தேந யோத்³த⁴ம்
ப்ரதஸ்தே² ॥ 79॥
ஜ்யாநிர்கோ⁴ஷச்சா²தி³தாஶாவகாஶம் பா³ணாஸாரத்⁴வஸ்தஹஸ்த்யஶ்வயோத⁴ம் ।
ரக்தஸ்ரோத:பாதரக்தம் ஸமந்தாஜ்ஜஜ்ஞ யுத்³த⁴ம் தஸ்ய சாக²ண்ட³லஸ்ய ॥ 80॥
சாபோந்முக்தை:ஸாயகௌகை⁴ர்மோகை⁴ர்வேத⁴ம் வேத⁴ம் வ்யோமயாநாத³மர்த்த்யாந்
।
யூத²ம்யூத²ம் பாதயந் கௌதுகேந ஶ்யைநம்பாதாமாசசாரேவ வீர: ॥ 81॥
யேऽவாக்³ரு’ஹ்ணந் கே²சரா வ்ரு’ஷ்டிமுர்வ்யாம் தேஷாமேவோஜ்ஜாஸயந்நங்க³மங்க³ம்
।
மர்மாவித்³பி⁴ர்மார்க³ணைருக்³ரபாண்ட்³யஶ்சக்ரே வ்ரு’ஷ்டிம்மஜ்ஜமாம்ஸாஸ்ரவிஸ்ராம்
॥ 82॥
உந்மர்யாதை³ருத்பதத்³பி⁴ஸ்தத³ஸ்த்ர: கீர்ணே விஷ்வக் கண்டகௌகை⁴ரிவாப்⁴ரே ।
ஸ்தா²தும் யாதும் ஸ்பந்தி³தும் சாப்யஶக்தா தந்தம்பே⁴ऽஸௌ வாஹிநீ ஜம்ப⁴ஹந்து:

॥ 83॥
தத்கோத³ண்டோ³ந்முக்தநாராசதா⁴ராஸத்³ய:க்ரு’த்தப்⁴ரஶ்யத³ஶ்வேப⁴யோத⁴ம் ।

ஹாஹாகுர்வத்ஸித்³த⁴க³ந்த⁴ர்வவர்க³ம் ஶௌநாஸீரம் தத்ர நாஸீரமாஸீத் ॥ 84॥
மர்த்த்யா யுத்³தே⁴ பாதிதா தே³வபா⁴வம் லப்³த்⁴வா தே³வீர்கா⁴வமாநா வரீதும் ।
தா⁴வத்³தே³வஸ்த்ரைணமுத்³பா⁴ந்தபாலம் சக்ரு:ஸ்வர்க³ம் ஸம்ப்ரவ்ரு’த்தாபவர்க³ம்
॥ 85॥
அஸ்த்ரைரஸ்த்ரம் வாரயந்நுக்³ரபாண்ட்³ய:ஶஸ்த்ரை:ஶஸ்த்ரம் ஶஸ்த்ரிணஶ்சாவபி⁴ந்த³ந்
।
ஜாதஸ்தாதஸ்யாக்ஷிகோணாத் த்ரு’தீயாஜ்ஜஜ்வாலோச்சைர்ஜாதவேதா³ இவாந்தே ॥
86॥
பஶ்யந் பாண்ட்³யோ வஜ்ரமிந்த்³ரேண த³த்தம் ப்ராயுங்க்தோக்³ரம் சக்ரமீஶாத³வாப்தம்
।
தத்³த³ம்போ⁴லிம் ஸ்தம்ப⁴யத் தஸ்ய மௌலிம் பி⁴த்த்வா பூ⁴ய: பாணிமஸ்யாஜகா³ம ॥
87॥
ப⁴க்³நே ஶக்ரே ப⁴க்³நகோடீரகோடௌ தா⁴வத்யக்³ரே முக்தகேஶம் ஸுதா⁴ஶா: ।
சேலுர்விஷ்வக் சண்ட³வாதாவதூ⁴தா தூ³ரே தூ³ரே தூலபிண்டா³இவாப்⁴ரே ॥ 88॥
க்ரந்த³த்³க³ந்த⁴த்³விபமபஸரத்ஸைந்த⁴வோதூ⁴தயோத⁴-
ப்ரத்யுத்³தா⁴ரவ்யஸநவிமுகா²பேதபாதா³தஜாதம் ।

தா⁴வத்³தே³வப்ரவரஸமரோத³ந்தயாதா²ர்த்²யபோ³த⁴-
ப்⁴ராம்யத்பௌரம் நக³ரமப⁴வஜ்ஜர்ஜரம் நிர்ஜராணாம் ॥ 89॥

இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவே த்ரயோத³ஶ:ஸர்க:³ ।

அத² சதுர்த³ஶ:ஸர்க:³ ।
தஸ்மிந் குமாரே மீநாக்ஷ்யாஸ்ததா² ஶாஸதி மேதி³நீம் ।
தாராக்³ரஹாணாம் பஞ்சாநாம் ஜாதா ஜாத்வபி வக்ரதா ॥ 1॥
அவாக்³ரு’ஹ்ணத தே வ்ரு’ஷ்டிமாஸேதோராஹிமாசலாத் ।
ஜலது³ர்பி⁴க்ஷேதஶ்சாத்ர ஜக்³லே ஜாநபதை³ர்ஜநை: ॥ 2॥
ஸோமவாரவ்ரதேநாத² ஸோமஸுந்த³ரமீஶ்வரம் ।
ஸ ஸமாராத⁴யாஞ்சகே ஶாஸநாத் கும்ப⁴ஜந்மந: ॥ 3॥
தஸ்ய சிந்தயத:ஸ்வப்நே தருணேந்து³ஶிகா²மணி: ।
ஆவிர்பூ⁴ய த³யாஸிந்து⁴ரநுஜக்³ராஹ பார்தி²வம் ॥ 4॥

வார்ஷிகீயமநாவ்ரு’ஷ்டிர்வகை: ஶுக்ராதி³பி: ⁴ க்ரு’தா ।
கிம் கரிஷ்யதி வர்ஷாந்தே கிங்கரிஷ்யந்தி தே க்³ரஹா: ॥ 5॥
த³ண்ட³ஶ்சண்டா³யுதா⁴க்²யோ யோ த³த்தோऽஸ்மாபி: ⁴ புரா தவ ।
கநகம் தேந ஹேமாத்³ரே: கணேஹத்யோபநீயதாம் ॥ 6॥
இதி ஸம்போ³தி⁴தஸ்தேந ப்ரதிபு³த்³தோ⁴ மஹீபதி: ।
ப்ரயாணம் ரோசயாமாஸ ப்ராதர்ஹேமாசலம் ப்ரதி ॥ 7॥
சண்டா³யுத⁴ம் ஸமாதா³ய ஸ க³ச்ச²ந்நிரவர்ணயத் ।
பூ⁴பத்³மகர்ணிகாகாரம் பூ⁴பால: கநகாசலம் ॥ 8॥
நிகஷே வ்யோம்நி யம் க⁴ர்ஷந் வேதா⁴ ஜலத³ஸிக்த²கே ।
ஸம்யோஜ்யாலோகதேऽத்³யாபி வர்ணம் ஸௌதா³மநீச்ச²லாத் ॥ 9॥
ஶ்ரீகண்ட²கார்முகே யத்ர ஶ‍்ரு’ங்க³லக்³நா வியந்நதீ³ ।
வலயீக்ரு’த்ய விந்யஸ்தா வாஸுகிஜ்யேவ த்³ரு’ஶ்யதே ॥ 10॥
ஸர்வரத்நாகரம் ஹைமம் ஸம்ரக்ஷிதுமஹர்நிஶம் ।
யாமிகாவிவ சந்த்³ரார்கௌ யம் ந ஜாது விமுஞ்சத: ॥ 11॥
ப்ரஸ்தரா யத்ர ரத்நாநி ம்ரு’த்திகா யத்ர காஞ்சநம் ।
நிர்ஜ²ரோ ஜாஹ்நவீ யத்ர லுப்³த⁴கோ யத்ர ஶங்கர: ॥ 12॥
யஜந்தி ச தபஸ்யந்தி யமுத்³தி³ஶ்யைவ தே³ஹிந: ।
யத்பரம் நிக³மஸ்யார்த⁴ம் யோऽபவர்கா³த³நந்தர: ॥ 13॥
யே கேசித்³ த்³விபதா³ யே ச ஷட்பதா³ யே சதுஷ்பதா:³ ।
ஸர்வேऽப்யஷ்டாபத³மயா:ஸம்ப³ந்தா⁴த்³யம்ய விஶ்ருதா: ॥ 14॥
த்³யோர்மூர்தா⁴ ப்ரு’தி²வீ மத்⁴யம் பாத:³ பாதாலமண்ட³லம் ।
யஸ்ய க³ங்கா³த⁴ரம்யேயம் யுக்தா த்ரைலோக்யரூபதா ॥ 15॥
த்³ரவீப⁴வத்ஸு ஶ‍்ரு’ங்கே³ஷு யத்ர தா³வாக்³நிஸங்க³மாத் ।
ஸ்வர்கா³ஸ்தி²ரத்வவாதா³நாம் ப்ரத்யக்ஷைவ ப்ரமாணதா ॥ 16॥
காஞ்சநே யத்ர ம்ரு’த்³பூ⁴தே காமிந்யஸ்த்ரிதி³வௌகஸாம் ।
குதூஹலிந்யோ பூ⁴ஷாஸு குலாலாந் பர்யுபாஸதே ॥ 17॥
பல்லவம் ஜீர்ணபத்ரம் ச ப்ரத்யபி⁴ஜ்ஞாதுமக்ஷமா: ।

ஹைமேஷு ஸஹகாரேஷு கி²த்³யந்தே யத்ர கோகிலா: ॥ 18॥
சாமீகரைகரூபேஷு ஸர்வேஷு குஸுமேஷ்வபி ।
வ்யுத்பந்நா ஏவ யத்ரத்யா க³ந்தே⁴ஷு ந மது⁴வ்ரதா: ॥ 19॥
ஸ தம் ப்ரத³க்ஷிணீக்ரு’த்ய ஸர்வதே³வாலயம் கி³ரிம் ।
தஸ்தௌ² பாண்ட்³ய: புரோபா⁴கே³ தஸ்ய காங்க்ஷந்நநுக்³ரஹம் ॥ 20॥
உதா³ஸாமாஸ ஹேமாத்³ரிருக்³ர பாண்ட்³யேऽபி பார்தி²வே ।
கிம் சகாரார்ணவோ ராமே நிஸர்கோ³ऽயம் ஜடா³த்மநாம் ॥ 21॥
ப்ரக்ரு’த்யாபி விநீதஸ்ய பாண்ட்³யஸ்யோக்³ரஸ்ய த³ண்டி³ந: ।
அபி⁴க்²யாநுகு³ணம் வ்ரு’த்தமாந்தரம் கரணம் ததா³ ॥ 22॥
மாஹேஶ்வரம் ஸ தம் த³ண்ட³ம் மகரத்³வயலாஞ்சி²தம் ।
ஆவர்த்த்ய ருஷிதோ வேகா³தா³ஜகா⁴ந ஸுராலயம் ॥ 23॥
ஸ்தி²ரத⁴ந்வேதி பூ⁴தேஶ: ஶ்ரூயதே யேந த⁴ந்வநா ।
சகம்பே ஸ ஹதஸ்தேந சாமீகரமயோ கி³ரி: ॥ 24॥
தாபிதே தபநாலோகைஸ்தாடி³தே தேந த³ண்ட³த: ।
ஆஸீத³ தி³ஷ்ட்யாத்ர வைபுல்யமஸம்பா³தா⁴ய நாகிநாம் ॥ 25॥
கம்பிதே த³ண்ட³கா⁴தேந காஞ்சநே தத்ர பூ⁴த⁴ரே ।
பௌலஸ்த்யதுலிதஸ்யாத்³ரே: பரிலுப்தமிவம் ஹ்ரியா ॥ 26॥
ஹாலாஸ்யநாத²தநயமவபு³த்⁴ய தத:ஸ தம் ।
ஸ்வம் ரூபம் த³ர்ஶயந்நாஹ ஸுவிநீதம் ஸுராலய: ॥ 27॥
அஜ்ஞாஸிஷமஹம் ந த்வாமாஸ்தி²த:ஸ்தா²வரம் வபு: ।
ஜாநந்நிஹ ஜக³த்தத்த்வம் ஜாது ந க்ரோத்³து⁴மர்ஹஸி ॥ 28॥
சூர்ணீகுர்யாம் அபி த்வம் மாம் சாபம் சேத் பிதுரேவ தே ।
ஸ்வாமிநஸ்தஸ்ய ஸா ஹாநி:ஸ்வஸ்ய கிம் பரிஹீயதே ॥ 29॥
அஸ்தி மே ப³ஹுஶ:ஸ்வர்ணமத்யல்பமித³முச்யதே ।
அஹமேவ தவாஸ்மி ஸ்வம் மநோஹத்யோபயுங்க்ஷ்வ மாம் ॥ 30॥
இதி ப்ரஸாதி³தஸ்தேந த³ர்ஶிதஶ்ச மஹாக²நிம் ।
ஜக்³ராஹ விவித⁴ம் ஹேம பி⁴த்த்வா சண்டா³யுதே⁴ந ஸ: ॥ 31॥

நப⁴ஶ்சரஹயாக்ரு’ஷ்டைர்நரதே³வ: பரஶ்ஶதை: ।
மநோபி⁴ரபி து³ஷ்ப்ராபமநோபி⁴ஸ்தது³பாஹரத் ॥ 32॥
ஸ சாமீகரவர்ஷேண ஸர்வம் ப்ரக்ரு’திமண்ட³லம் ।
பாலயாமாஸ ந்ரு’பதி: பாண்ட்³யோ யாவத³வக்³ரஹம் ॥ 33॥
ததா² வவர்ஷ கநகம் பூ⁴யோபூ⁴ய:ஸ பூ⁴தலே ।
அவக்³ரஹம் யதா² நித்யமாசகாங்க்ஷு: ஶரீரிண: ॥ 34॥
ஸ காந்திமத்யாம் ப்ரேயஸ்யாம் சந்த்³ரமௌலேரநுக்³ரஹாத் ।
புத்ரம் யதா²ர்த²நாமாநம் வீரபாண்ட்³யமவிந்த³த ॥ 39॥
விந்யஸ்ய ஸகலாம் ப்ரு’த்²வீம் வீரபாண்ட்³யே மஹீபதி: ।
ப்ரவிவேஶ பரம் தா⁴ம பரமாநந்த³லக்ஷணம் ॥ 36॥
தஸ்மிந் ப⁴க்த்யா ச பூஜாபி⁴ஸ்தபஸா சாம்பி³காபதே: ।
புத்ராத³பி விஶேஷேண பௌத்ரே ப்ரீதிரவர்த⁴த ॥ 37॥
ஜிஜ்ஞாஸமாநா: ஶ்ருத்யர்த²ம் ஸேவயா ஸுந்த³ரேஶிது: ।
கண்வாத³யோ முநிவரா: கத³ம்ப³வநமாயயு: ॥ 38॥
தபோபி: ⁴ கர்மபி⁴ர்த்⁴யாநைர்தா³நைரபி ப்ரு’த²க்³விதை:⁴ ।
நிந்யு:ஸம்வத்ஸரம் பூர்ணம் நியதாஸ்தே ஶிவாந்திகே ॥ 39॥
ப்ரஸந்ந:ஸுந்த³ரேஶோऽத² ப⁴க்திலேஶவஶம்வத:³ ।
விப்ரரூபேண விப்ரேப்⁴யோ விவவார நிஜம் வபு: ॥ 40॥
உபஸந்ந:ஸ முநிபி: ⁴ ஸந்நிதௌ⁴ ஸுந்த³ரேஶிது: ।
வ்யாக்⁴ரசர்மாஸநோ வேதா³ந் வ்யாக்²யாதுமுபசக்ரமே ॥ 41॥
அஸ்தி வாக்³ப்³ரஹ்ம தத் கிஞ்சித³கி²லோத்பத்திகாரணம் ।
ப்ரணவோங்காரதாராதி³பர்யாயக³ணகோ⁴ஷிதம் ॥ 42॥
ததே³கதா⁴ த்ரிதா⁴ விப்ராஶ்சதுர்தா⁴ பஞ்சதா⁴ ஸ்தி²தம் ।
அபி த்³வாத³ஶதா⁴ பி⁴ந்நமாக³மேஷூபதி³ஶ்யதே ॥ 43॥
ததோ வ்யாஹ்ரு’தயஸ்தாப்⁴யோ கா³யத்ரீ விஶ்வபாவநீ ।
ததோ வேதா:³ ஸோபபே⁴தா³ஸ்தேப்⁴ய:ஸர்வம் ச வாங்மயம் ॥ 44॥
ப்ரபா⁴வம் தஸ்ய தாரஸ்ய ப்³ரூயாம் ஶப்³தே³ந கேந வ: ।
தத்ப்ரஸூதா கி³ர:ஸர்வாஸ்தத்³வ்யாப்யா வ்யாபகஸ்து ஸ: ॥ 45॥

ஏகமாத்ரு’ப்ரஸூதாநாமைகமத்யப்ரவர்திநாம் ।
ஸ்வவைமத்யேந வைமத்யம் ஶாஸ்த்ராணாம் பா³லிஶா ஜகு:³ ॥ 46॥
அஸ்தி யத் பரமம் ஜ்யோதிரஸ்மிந் லிங்கே³ திரோஹிதம் ।
ததே³வ ஸகலை: ஶப்³தை³ஸ்தாத்பர்யவிஷயீக்ரு’தம் ॥ 47॥
அங்கா³நி மந்த்ராஸ்தந்த்ராணி ஶாஸ்த்ராணி நிக³மா அபி ।
அந்ததோ லோககா³தா²அப்யத்ரைவாயாந்தி விஶ்ரமம் ॥ 48॥
இமா கி³ர:ஸமஸ்தாஶ்ச ருத்³ராய ஸ்தி²ரத⁴ந்வநே ।
இதி ப்³ருவாணா வாணீ வ: ப்ரமாணமகுதோப⁴வா ॥ 49॥
ஸர்வாநுக்³ராஹிணீ ஶக்தி: ஶம்போ⁴ரநதிரோகணீ ।
தாமப்ரபத்³ய தத்தத்த்வம் ந ஶப்³தை³ரவதா⁴ர்யதே ॥ 50॥
ஆரோஹந்த இவ ஸ்தோகமவரோஹந்தி பூ⁴யஸா ।
ஜாநந்த இவ முஹ்யந்தி தத்பாத³விமுகா² ஜநா: ॥ 51॥
ஸா வக்தி ஸா வாசயதி ஸா சேதயதி ஸா சிதி: ।
ஸா க³தி:ஸா க³மயதி ஸைவேயம் மீநலோசநா ॥ 52॥
தாமநந்யா: ப்ரபத்³யத்⁴வம் தபோதா³நாத்⁴வராதி³பி: ⁴ ।
வாங்மயம் ஸர்வமேகஸ்த²ம் ததோ வ: ப்ரதிபா⁴ஸ்யதி ॥ 53॥
அநுக்³ரு’ஹ்யைவமீஶஸ்தாந் மஸ்தந்யஸ்தேந பாணிநா ।
மிஷதாமக்³ரதஸ்தேஷாம் மூலலிங்கே³ திரோத³தே⁴ ॥ 54॥
அத² காலேந மஹதா வீரபாண்ட்³யோ மஹீபதி: ।
பூ⁴யஸஸ்தநயாந் லேபே⁴ போ⁴க³ஸ்த்ரீஷு து³ராஶயாந் ॥ 55॥
ஸமாராத்⁴யாத² ப³ஹுதா⁴ ஸாம்ப³ம் ஹாலாஸ்யவல்லப⁴ம் ।
தே³வோ வம்ஶகரம் புத்ரம் தே³வ்யாம் ஸமுத³பாத³யத் ॥ 56॥
ஸர்வதா³ ம்ரு’க³யாஸக்த:ஸ ஜாது விபிநாந்தரே ।
ஸஞ்சரந் ராஜஶார்தூ³ல: ஶார்தூ³லேந நிபாதித: ॥ 57॥
ததே³வ ரந்த்⁴ரமாஸாத்³ய தஸ்ய போ⁴க³வதூ⁴ஸுதா: ।
பரிலுண்டிதஸர்வஸ்வா: பலாயந்த ததஸ்தத: ॥ 58॥
குலவ்ரு’த்³தா⁴ஸ்ததஸ்தஸ்ய குமாரம் பஞ்சவார்ஷிகம் ।

அபி⁴ஷேக்தும் பதே³ தஸ்மிந்நந்யோந்யம் ஸமமந்த்ரயந் ॥ 59॥
மகுடேநாபி⁴ஷேக்தவ்யமபி⁴ஷேகேண ஸுஸ்தி²ரே ।
ராஜ்யே ரத்நாநி ஸம்பாத்³ய மகுடம் கர்த்துமீஶ்மஹே ॥ 60॥
அந்யோந்யாஶ்ரயது³ஸ்ஸ்தோ²ऽயமபி⁴ஷேகோऽஸ்ய பா⁴தி ந: ।
ந மித்²யாநுக்³ரஹ: ஶம்போ⁴ர்ந வித்³ம: புநராயதிம் ॥ 61॥
இதி சிந்தயதாம் தேஷாமக்³ரத: பாண்ட்³யமந்த்ரிணாம் ।
ஆவிராஸீத் ததா³ ஶம்பு⁴ராஶ்ரிதோ வைஶ்யவிக்³ரஹம் ॥ 62॥
ஸ ப்⁴ரு’த்யைர்ப³ஹுபி⁴ர்வீத:ஸம்ரு’த்³த்⁴யா பரயா ஜ்வலந் ।
ரத்நாநாம் வாணிக³ஸ்மீதி ராஜப்⁴ரு’த்யாநுபாஸத³த் ॥ 63॥
ஸம் ப்⁴ரு’த்யைராஹ்ரு’தாம் ரத்நபேடீமுத்³கா⁴டயந் புர: ।
வைத³க்³த்⁴யம் ரத்நஶாஸ்த்ரேஷு வ்யாகுர்வந்நாத³தே³ கி³ரம் ॥ 64॥
ஸர்வே பஶ்யந்தி ரத்நாநி ஸர்வே விப்⁴ரதி ச ஸ்வயம் ।
தத்த்வம் து ப்³ரஹ்மண இவ தேஷாம் நாவைதி கஶ்சந ॥ 65॥
பஶுபா⁴வம் ப்ரபந்நஸ்ய பாகஶாஸிதுரத்⁴வரே ।
வலஸ்ய தே³ஹதா⁴துப்⁴யோ வராத்³தா⁴துர்யது³த்³ப⁴வ: ॥ 66॥
யா வீர்யாச்சந்த்³ரசூட³ஸ்ய ரத்நஜாதி: புராஜநி ।
யா ச யஜ்ஞவராஹஸ்ய பே²நநிஷ்யந்த³பி³ந்து³பி: ⁴ ॥ 67॥
யா த்³ரு’ங்மலாந்மஹேந்த்³ரஸ்ய யா த³தீ⁴ச்யஸ்தி²மண்ட³லாத் ।
யே சாகரா பு⁴வி ஸ்வர்கே³ பாதாலே ச ப்ரு’த²க்³விதா:⁴ ॥ 68॥
யா சா²யா யாக்ரு’தர்நிஷ்டா² ய:ஸ்பர்ஶோ யச்ச கௌ³ரவம் ।
யந்மாநம் யாநி மூல்யாநி யே தோ³ஷா யே ச வா கு³ணா: ॥ 69॥
யே ஜாதிபே⁴தா³ விவிதா⁴ ஜாத்யாபா⁴ஸாஶ்ச யே புந: ।
யே ராக³க்ரு’த்ரிமா: கேசித்³ யே ச ஸர்வாத்மக்ரு’த்ரிமா: ॥ 70॥
யதா³ தா⁴ர்யம் யதா² தா⁴ர்யம் யைர்தா⁴ர்யம் யத்ர வா புந: ।
யதா² க்ரயோ விக்ரயோ வா யதா² தா³நப்ரதிக்³ரஹௌ ॥ 71॥
யஶ்சைஷாம் ரக்ஷணோபாயோ ய: பரீக்ஷாவிதி⁴க்ரம: ।
யா சாப்யேஷாமுபநிஷத³த்⁴யாத்மமதி⁴தை³வதம் ॥ 72॥

சாதுர்வர்ண்யவ்யவஸ்தா² யா யா ஸ்த்ரீபும்ஸவிகல்பநா ।
ஜீவாஜீவவிபா⁴கோ³ யோ யா மர்த்யாமரபோ⁴க்³யதா ॥ 73॥
யே ச தௌ³ர்லப்⁴யஸௌலப்⁴யே யேஷாமௌத்பாதிகீ ஜநி: ।
யதௌ³ஷதோ⁴பயோகி³த்வம் யாஶ்ச ஸம்ஜ்ஞா: பரஶ்ஶதா: ॥ 74॥
ஶக்த: கோ வேதி³துமித³ம் ஸர்வமேகம் தமந்தரா ।
ரத்நம் ஸமஸ்ததே³வாநாம் ரத்நஸாநுஶராஸநம் ॥ 75॥
நப்தாயம் தே³வபாண்ட்³யஸ்ய நந்வஸௌ பார்தி²வாத்மஜ: ।
அர்ஹதீத³ம் ரத்நஜாதமமூல்யம் மது³பாஹ்ரு’தம் ॥ 76॥
அபி⁴நிர்வர்த்த்ய கோடீரமபி⁴ஷிச்ய ச பார்த்தி²வம் ।
ராஜ்யே ஸ்வஸ்தீ²க்ரு’தே த³த்த ரத்நமூல்யம் யதோ²சிதம் ॥ 77॥
இத்யுதீ³ர்ய மணீந் தி³வ்யாந் த³த்வா தேப்⁴ய:ஸ காங்க்ஷிதாந் ।
ஸத்³யஸ்திரோத³தே⁴ தேஷாம் ஸமக்ஷம் ஸபரிச்ச²த:³ ॥ 78॥
சிஹ்நேந தேந தே ஸர்வே சிந்தயந்தஸ்தமீஶ்வரம் ।
ப்ரஶஶம்ஸு: ஶிஶோர்பா⁴க்³யம் பா³ஷ்பக³த்³க³த³யா கி³ரா ॥ 79॥
ஸத்³யோ நிர்மாப்ய தே மௌலிம் ஶாஸ்த்ரத்³ரு’ஷ்டேந வர்த்மநா ।
அப்⁴யஷிஞ்சந் ந்ரு’பம் பா³லமகி²லா ராஜமந்த்ரிண: ॥ 80॥
த்³ரு’ஷ்ட்யா த³யாயைவாயம் தே³வதே³வஸ்ய ஶூலிந: ।
அபி⁴ஷிக்த: புரா பஶ்சாத³ப்⁴யஷிச்யத மந்த்ரிபி: ⁴ ॥ 81॥
தஸ்யாபி⁴ஷேகபாண்ட்³யாக்²யா ததா³தி³ பு⁴வி பப்ரதே² ।
ஈத்³ரு’ஶம் ப⁴க்தஸௌலப்⁴யமிந்து³சூட³ஸ்ய தே³ஹிஷு ॥ 82॥
யத³சேஷ்டத யத்ப்ராஹ ஸ பா³ல: பாண்ட்³யபூ⁴பதி: ।
தத்ஸர்வம் வரிவஸ்யேதி ஜக்³ராஹ மது⁴ரேஶ்வர: ॥ 83॥
யத³வஸ்த யதா³ஜக்⁴ரௌ யத³பு⁴ங்க்த யதா³லிபத் ।
யத்³ த³தௌ⁴ ச ஸ ஸர்வம் தச்சி²வ ஏவ நிவேதி³தம் ॥ 84॥
தி³த்³ரு’க்ஷா ஶிவலிங்கே³ஷு ஶுஶ்ரூஷா ஶிவவைப⁴வே ।
சிகீர்ஷா ஶிவபூஜாஸு ஶிஶோரேவாஸ்ய கௌதுகம் ॥ 85॥
ரத்நத³ஸ்ய விபோ⁴லிங்க³ம் ரத்நைரேவாப்⁴யபூஜயத் ।
அத⁴மர்ணம் ஸ்வமாத்மாநம் ஸ ஜாநந் ஶாஶ்வதீ:ஸமா: ॥ 86॥

தே³வஸ்தஸ்மை ஶிலாஸ்வேவ த³தௌ³ ரத்நாநி காநிசித் ।
ஸர்வவஸ்துஷு ரத்நாநி ஸ தஸ்மை ஸமுபாஹரத் ॥ 87॥
வாஸவோ ஜாதுசித் கர்த்தும் வார்ஷிகம் கமலார்சநம் ।
ப்ராப்தஸ்தேந க்ரு’தாம் ஶம்போ:⁴ பஶ்யந் பூஜாமலஜ்ஜத ॥ 88॥
கதா²ந்தரே கதா³சித் ஸ கத²யாமாஸ பாஶிநே ।
ப⁴க்தவாத்ஸல்யமீஶஸ்ய ப⁴க்திம் பாண்ட்³யஶிஶோஶ்ச தாம் ॥ 89॥
பரக்ஷ்யி தத்³ த்³வயமபி ஶக்ரபா⁴ஷிதம் தத: ஶிவம் ஸ்வயமபி।தத்ர ஸேவிதும் ।
ஜலக்³ரஹாமயம்ரு’தி³தோ ஜலேஶ்வர: புரம் நிஜம் புநரக³மத் ஸவிஸ்மய: ॥ 90॥
கஸ்தூரீஹிமவாலுகாஹிமபய:ஶ்ரீக³ந்த⁴கோ³ரோசநா-
காஶ்மீரைரநுலேபித: பஶுபதி: பாண்ட்³யாத்மஜேநாஸக்ரு’த் ।

கஸ்தூரீக⁴நஸாரஸுந்த³ர இதி க்²யாதிம் ததா³தி³ ஶ்ரிதோ
யேநாத்³யாபி ஸமீஹதே தநுப்⁴ரு’தாம் தாமேவ ஸேவாம் பராம் ॥ 91॥

இதி மஹாகவிஶ்ரீநீலகண்ட²தீ³க்ஷிதக்³ரணீதே ஶிவலீலார்ணவே சதுர்த³ஶ:ஸர்க:³ ।

அத² பஞ்சத³ஶ:ஸர்க:³ ।
ஸலிலாதி⁴பதிப்ரசோதி³த:ஸரிதீ³ஶோ மது⁴ராஜிக்⁴ரு’க்ஷயா ।
வவ்ரு’தே⁴ விஜிதோऽபி ஸந் புரா ஸமயே கஸ்ய ந ஸம்ப⁴வேத்³ ப்⁴ரம: ॥ 1॥
ஸமபி⁴த்³ரவதா ஶநை: ஶநை:ஸலிலாநாம் நிதி⁴நாதிபீ⁴ஷிதா: ।
ஶரணம் ந்ரு’பதிம் யயு: ப்ரஜா:ஸ ச ஹாலாஸ்யநிகேதநம் ஹரம் ॥ 2॥
சதுரஶ்சிகுராந் ஜடாபதா³ச்சதுர:ஸ்வாநவசித்ய ஶங்கர: ।
பரிபஶ்யதி பாண்ட்³யபூ⁴பதௌ விசகார த்வரிதம் விஹாயஸி ॥ 3॥
அபிப³ந்நதி⁴க³த்ய மேக⁴தாம் ஸகலம் தே ஸலிலம் ஸரஸ்வத: ।
பரிஶுஷ்க இவாம்ஸ்த்ரு’த: பட: ப்ரத³ரஸ்தா²நக³தம் ஜலாஞ்ஜலிம் ॥ 4॥
அபி வீக்ஷ்ய தத³த்³பு⁴தம் மஹத்³ வருணோ ந வ்யரமத் பரீக்ஷணாத் ।
விபு³தே⁴ஷ்வஷபி சேதி³யம் த³ஶா மதிபே⁴தோ³ மநுஜேஷு நாத்³பு⁴த: ॥ 5॥
ப்ரஹிதா வருணேந தோயதா:³ க்ரு’தவைரப்ரதியாதநேச்ச²வ: ।
ப்ரலயாக³மபை⁴ரவை ரவை: கப³லீசக்ருரிவாகி²லம் நப: ⁴ ॥ 6॥

ஸுத்³ரு’ஶாம் கலஹஸ்ப்ரு’ஶாமபி ஸ்வயமாலிங்க³நநர்மஹேதுபி: ⁴ ।
கடுபி⁴ர்மம்ரு’ஜே க⁴நாரவைஸ்தருணாநாமபராத⁴பீ⁴ருதா ॥ 7॥
அபராத்³த⁴ஶரம் ஶரவ்யத:ஸக்ரு’தா³கர்ஷணஸந்நதோ³லதம் ।
மத³நஸ்ய சிரோஜ்ஜி²தம் த⁴நு: பரிசேதவ்யமிவாப⁴வத் புந: ॥ 8॥
யது³பைக்ஷி யத³ர்த⁴த³ர்ஶிதம் யத³பி ப்ராக³த²வாஸ்தி விஸ்ம்ரு’தம் ।
அநுதப்த இவாது⁴நா வ்யதா⁴த³கி²லம் கர்ம தத³த்³பு⁴தம் ஸ்மர: ॥ 9॥
விதி⁴ரப்⁴ரஜலை: புரோऽநிலைர்வியதா கேதகக³ர்ப⁴வர்த்திநா ।
தடிதா நவநீபபாம்ஸுநா வ்யஸ்ரு’ஜத்³ த⁴ர்மஹதம் புந:ஸ்மரம் ॥ 10॥
விது⁴தம் பவநேந சாதகா: பதிதம் சஞ்சுபுடே கத²ஞ்சந ।
க்ஷுதி⁴தா:க்ஷுதி⁴தே புர: ஶிஶௌ நவமம்போ⁴ ந த³து³ர்ந வா பபு: ॥ 11॥
சலிதஷு ஸிதச்ச²தே³ஷு யை:ஸரஸி ஸ்தா²துமசிந்தி ஷட்பதை:³ ।
விரதாப்³ஜதயா ந தை:ஸ்தி²தம் விபத³ந்யவ்யஸநார்தி²நாம் புர: ॥ 12॥
கமலம் ந சகாஸ்தி கைதகம் கலஹம்ஸா நஹி ஸந்தி கோகிந: ।
ந ஶஶீ நநு சாஸ்தி மந்மத:² கிமபா⁴வாதி³ஹ கிம் விஹீயதே ॥ 13॥
கடு பே⁴கக³ணேந சுக்ருஶே கலகேகாமுக²ரேஷு ககிஷு ।
கவய: கவயந்து தாவதா கவிபாஶ: கிமுபைதி மூகதாம் ॥ 14॥
ஸரஸீ சிரகாலஶீலநாத³ஜத்³பி⁴ர்ப்⁴ரமரைரத்³ரு’ஶ்யத ।
க்ஷுபி⁴தோத்³க³தக³ர்ப⁴கர்த³மச்சு²ரதேவாம்பு³ஜிநீநிமஜ்ஜநாந் ॥ 15॥
அவதூ⁴ய து³கூலபல்லவாநலகாநப்யவம்ரு’ஶ்ய விஶ்லதா²ந் ।
தருணைரிவ மேக⁴மாருதைஸ்தருணீநாம் மம்ரு’ஜே ரதிஶ்ரம: ॥ 16॥
சிரஸம்ப்⁴ரு’தசாதகோத³ரஜ்வலநோஜ்ஜாஸநலப்³த⁴ஜந்மாபி: ⁴ ।
விததைரிவ தூ⁴மமண்ட³லைர்வியதா³பூரிதமம்பு³தை³ர்நவை: ॥ 17॥
நிபி³டே³ சரமாங்க³மண்ட³லே நிபதந்தீ ஜலத³ஸ்ய சந்த்³ரிகா ।
ஸ்த²கி³தா சிரமக்ஷரத் க்ஷிதௌ கணஶ: கிம் கரகோபலாத்மநா ॥ 18॥
அதிதே²ரபி பா⁴க்³யதோ ப⁴வத்யபி⁴வ்ரு’த்³தி⁴ர்ப⁴வநே குடு³ம்பி³நாம் ।
கலஹம்ஸகுலே விநிர்க³தே கத²மாஸந் கமலாகரஶ்ரிய: ॥ 19॥
விரமத்கமலோத்பலம் ஸரோ வ்யருசத் புஷ்பிதகைதகைஸ்தடை: ।
க³ஜவாஜிஸமாகுலம் ப³ஹிர்ப⁴வநம் ராஜ்ஞ இவாந்ததோऽத⁴நம் ॥ 20॥

கமலைர்விரதம் கலாநிதி: ⁴ கலஹம்ஸாஶ்ச ந கோ³சரே த்³ரு’ஶாம் ।
ஶநிராஸ்த ககாரமஸ்தகே ஸமயே தத்ர கலாபிநம் விநா ॥ 21॥
மஹிஷா ஜஹ்ரு’ஷுர்மதா³க³மே மஹிஷைஸ்துல்யதி⁴யஶ்ச கர்ஷகா: ।
அப⁴வந்து ந ஹம்ஸக்³ரு’ஹ்ய இத்யயஶோநைல்யமிவாவஹத்³ க⁴ந: ॥ 22॥
ப³பு⁴ருல்லஸிதாஸ்தடில்லதா ஜக³த³ந்த⁴கரணீஷு ராத்ரிஷு ।
பதி² சாரயதோऽபி⁴ஸாரிகா: ப்ரஸவேஷோ: கரதீ³பிகா இவ ॥ 23॥
பரிலுப்தரவீந்து³தாரகே ஸமயே ஸந்தமஸாவ்ரு’தே ஸதா³ ।
த்³யுநிஶோருபதே³ஶதே³ஶிகா யுவதீநாம் க்³ரு’ஹசக்ரவாகிகா: ॥ 24॥
ஸ்தநிதே ஸ்தநிதே பயோமுசாம் கலகேகாமுக²ரா: கலாபிநீ: ।
அபி⁴லக்ஷ்ய ப்⁴ரு’ஶம் லலஜ்ஜிரே ரப⁴ஸாலிங்கி³தவல்லபா: ⁴ ஸ்த்ரிய: ॥ 25॥
ஸ்த²கி³தார்ககரை: பயோத⁴ரை: பரிலுப்தப்ரஸவாஸு வல்லிஷு ।
பவநாபஹ்ரு’தா: பய:கணா மத³நஸ்யாஸ்த்ரபதே³ऽபி⁴ஷேசிதா: ॥ 26॥
நவதோயநிபாதஹர்ஷிதாம் நக³ரீம் தாமவலோக்ய குப்யத: ।
அத² தே வருணஸ்ய ஶாஸநாத³திமாத்ரம் வவ்ரு’ஷு: பயோமுச: ॥ 27॥
பரமாம் ஸகி²தாம் ப்ரசேதஸ: ப்ரதிபேதே³ऽக்³நிஸக:²ஸமீரண: ।
ஸமயாநுகு³ணைவ ஶத்ருதா ஸகி²தா வா த்ரிதி³வௌகஸாமபி ॥ 28॥
பரிபாடிதகாநநத்³ருமா: பரிக்ரு’ஷ்டேப⁴க³வாஶ்வமாநவா: ।
ஸரித: பரிதோ ஜஜ்ரு’ம்பி⁴ரே விகடாவர்த்ததரங்க³ஸங்குலா: ॥ 29॥
க³ணஶ: பஶுபக்ஷிமாநவாந் க³ணஶோ க்³ராமபுராஶ்ரமாலயாந் ।
பவமாநஸகா:² பயோமுச: பணப³ந்தா⁴தி³வ பர்யபாதயந் ॥ 30॥
ந தி³ஶோ விதி³ஶோ ந பாத³பா ந ஸமுத்³ரா:ஸரிதோ ந பர்வதா: ।
ந தி³வா ந நிஶா ந சாந்ததோ ஜக³த³ப்யைக்ஷத மத்⁴யமம் ததா³ ॥ 31॥
அத² பாண்ட்³யஸுதே ஸமம் ஜநை: ஶரணம் ஜக்³முஷி சந்த்³ரஶேக²ர: ।
ஸ்வகபர்த³ப⁴வை: பயோத⁴ரை:ஸ்த²க³யாமாஸ ஸ வர்ஷதோ க⁴நாந் ॥ 32॥
படமண்ட³பவத்³யவஸ்தி²தா: பரிதஸ்தே மது⁴ராம் பயோமுச: ।
ருருது⁴ர்பு⁴வி வாரிஸம்ப்லவம் ஜக்³ரு’ஹுஶ்சோபரி நிஷ்பதத் பய: ॥ 33॥
படக³ர்ப⁴க³தா இவ ப்ரஜா: கியத³ப்யஶ்ருதவர்ஷநிஸ்வநா: ।

வ்யஜநைருபவீஜ்ய லேபி⁴ரே நக³ரஸ்தா² மருதம் கத²ஞ்சந ॥ 34॥
அபி யத் ப்ரலயேஷு வர்ஷிதும் ஸமரக்ஷந் ஸலிலம் வலாஹகா: ।
அபி⁴வ்ரு’ஷ்ய தத³ப்யஶேஷதோ க்³ரு’ஹதூ⁴மா இவ கே² சகாஶிரே ॥ 35॥
ப்ரத²மம் பதிதை: பயோப⁴ரை: பரமம்போ⁴தி⁴ரபூரி ஶோஷித: ।
சரமம் பதிதம் து தத்பயோ ஜக்³ரு’ஹு:ஶைவகபர்த³வாரிதா:³ ॥ 36॥
ஜலதா³ ஜலதை³ர்நிராக்ரு’தா: ப்ரதியாந்த: பரிதோ யதா²க³தம் ।
வருணேந ந ஸம்ப³பா⁴ஷிரே வருணஸ்தைரபி லஜ்ஜயா மித:² ॥ 37॥
பரிதோ விநிவேஶிதாந் க⁴நாந் ப்ரதிஸம்ஹ்ரு’த்ய நிஜாந் மஹேஶ்வர: ।
பரித³ர்ஶயதி ஸ்ம நாக³ரை: ப்ரக்ரு’திஸ்த²ம் நிகி²லம் மஹீதலம் ॥ 38॥
சதஸ்ரு’ஷ்வபி தி³க்ஷு கூடவஜ்ஜலதா³ந் ந்யஸ்ய ரரக்ஷ யத் புரீம் ।
தது³பக்ரமமப்⁴யயோஜயத் ஸ சதுஷ்கூடஸமாக்²யயாபி தாம் ॥ 39॥
அதிமாநுஷதே³வதா³நவம் வருணோ வீக்ஷ்ய தத³த்³பு⁴தத்³வயம் ।
மக⁴வோதி³தமீஶவைப⁴வம் மநஸாமந்யத தி³க்ப்ரத³ர்ஶநம் ॥ 40॥
ஸ ஸமேத்ய ஸுவர்ணபத்³மிநீஸலிலஸ்நாநக³லஜ்ஜலக்³ரஹ: ।
கநகாம்பு³ருஹைஸ்தது³த்³ப⁴வை: கலயாமாஸ மஹேஶ்வரார்சநம் ॥ 41॥
ஸ்துதிபி⁴ர்ப³ஹுபி: ⁴ ப்ரஸாத³யந் ஸ மஹேஶம் ஶப²ரேக்ஷணாமபி ।
க்ரு’தபாண்ட்³யந்ரு’பாலஸௌஹ்ரு’த:³ க்ரு’தக்ரு’த்ய:ஸ்வபுரம் புநர்யயௌ ॥ 42॥
அத² ஜாத்வபி⁴ஷேகபாண்ட்³யபூ⁴ரமணே ஶாஸதி ராஜ்யமூர்ஜிதம் ।
ஸமத்³ரு’ஶ்யத ஸித்³த⁴வேஷப்⁴ரு’த் ஸஹ ஶிஷ்யைர்மது⁴ராபுரே ஹர: ॥ 43॥
ஜபதா³மகரோ ஜடாத⁴ர: கலயந் காஞ்சநவேத்ரமுஜ்ஜ்வலம் ।
விசசார யுவாதிஸுந்த³ரோ ப⁴ஸிதாலேபநபாண்ட³ரச்ச²வி: ॥ 44॥
கருணைகமய: கலாநிதி: ⁴ ஸுலப: ⁴ ஸுந்த³ரமூர்திருஜ்ஜ்வல: ।
அவலோகித ஏவ தே³ஹிநாமஹரத்³ வாங்மநஸே ஸ தாபஸ: ॥ 45॥
ப³ஹுஶ:குணிமூகலோஹேலா ப³தி⁴ரக்லீப³ஜடா³ந்த⁴பங்க³வ: ।
ஜடிலேந க்ரு’தார்தி²தா ஜநாஶ்சரணாம்போ⁴ஜரஜோऽநுஷங்க³த: ॥ 46॥
சரணோத³கஸேவயா ஹரந்நபி வந்த்⁴யத்வமநேகதா⁴ ஸ்தி²தம் ।
அவஸந்நதரம் ஹரஶ்சிராத³நுஜக்³ராஹ குலம் குடு³ம்பி³நாம் ॥ 47॥

ஜரதஸ்தருணாந் ப்ரகல்பயந் யுவபா⁴வம் யுவஸு ஸ்தி²ரம் தி³ஶந் ।
அபி வர்ஷக³ணாநுவர்திநீ: ஶமயாமாஸ ருஜ:ஸ ப⁴ஸ்மநா ॥ 48॥
ப⁴ஸிதம் ரஸநாஸு நிக்ஷிபந் கவயாமாஸ ஜடா³நநேகதா⁴ ।
விததார பராம் விரக்ததாம் விஷயாஸங்க³மலீமஸாத்மநாம் ॥ 49॥
அபி து³ர்லப⁴பை⁴க்ஷ்யஜீவநாநகரோதா³ட்⁴யதராந் கி³ரைவ ஸ: ।
உத³ஜீவயது³க்ஷணாத³பாமுரக³க்ஷ்வேலஹதாநபி க்ஷணாத் ॥ 50॥
பதிவல்லப⁴தாம் ம்ரு’கீ³த்³ரு’ஶாம் ப்ரமதா³ஸு ப்ரியதாம் விலாஸிநாம் ।
வ்யதரத்³ பி⁴ஷஜாம் ச மூலிகா விவித⁴ப்ரத்யயகாரிணீர்ஹர: ॥ 51॥
கு⁴டிகாம்ஶுகக²ட்³க³பாது³காரஸலேபாஞ்ஜநமுக்²யஸித்³த⁴ய: ।
தமநுஸ்மரதாம் ஶரீரிணாம் ஸ்வத ஏவ ப்ரசகாஶிரே ததா³ ॥ 52॥
க்³ரஹபூ⁴தபிஶாசயக்ஷிணீக³ணகூஶ்மாண்ட³விநாயகாத³ய: ।
அபி⁴து³த்³ருவுராதி³ஸித்³த⁴ இத்யபி⁴தா⁴நாக்ஷரகீர்தநாந்ந்ரு’ணாம் ॥ 53॥
ஸ ஜகா³த³ த்³ரு’ஶோரகோ³சர: கத²யந்நேவ கதா²ஸ்திரோத³தே⁴ ।
ஸ்த²விரந்தருணோऽத²முண்டி³தோ ஜடிலஶ்சைஷ ஜநைரத்³ரு’ஶ்யத ॥ 54॥
ஸமத³ர்ஶயது³ந்நதாந் கி³ரீந் ஸவிதே⁴ வாரிநிதீ⁴ந் வநாநி ச ।
ஸ்துவதாம் ஹஸதாம் ப்ரதா⁴வதாம் மிஷதாமேவ தது³ந்மமார்ஜ ஸ: ॥ 55॥
கியதி³த்யபி⁴த³த்⁴மஹேऽத்³பு⁴தம் கிமிதீத³ம் சரிதம் ஸ்துவீம வா ।
வயமப்யுபத³ர்ஶயேம தத்³யதி³ஹிஸ்யாம ஜக³ச்ச²ரீரிண: ॥ 56॥
இதி கேலிகலாகுதூஹலீ விஜஹாரைஷ யதா² யதா² புரே ।
அஶ‍்ரு’ணோத³கி²லம் ததா² ததா² ப்ரக்ரு’திப்⁴யோ ந்ரு’பதி: பதே³ பதே³ ॥ 57॥
ஸ கதா³சந ஸுந்த³ரேஶிதுர்விததே தா⁴ம்நி விமாநபஶ்சிமே ।
உபவிஷ்டமமும் யத்³ரு’ச்ச²யா ந்ரு’பதி: ப்ரேக்ஷத ஸேவிதும் க³த: ॥ 58॥
த்³ரு’ஶமஸ்ய த்ரு’ணீக்ரு’தாமராம் கி³ரமஜ்ஞாதபராநுவர்தநாம் ।
ஸ்தி²தமீப்ஸிதக³ந்த⁴து³ர்வித⁴ம் பரிபஶ்யந் ந்ரு’பதிர்விஸிஷ்மியே ॥ 59॥
அதிவாங்மநஸைர்மஹோப⁴ரைரபி தத்த்வம் பரமஸ்ய ஸூசிதம் ।
அதி⁴க³ந்துமநா:ஸ்வயம் மநாக³நுயுங்க்தே ஸ்ம ஸ கோ³த்ரநாமநீ ॥ 60॥
ஶ்ரவணே த³த⁴த³க்ஷமாலிகாம் ஶிதி²லீக்ரு’த்ய ஸ பத்³மமாஸநம் ।
அம்ரு’தஸ்நபிதைரிவாக்ஷரைரித³மாஹ ஸ்ம ந்ரு’பம் தபோத⁴ந: ॥ 61॥

ந குலம் ந க்³ரு’ஹம் ந பா³ந்த⁴வா நச வர்ணாஶ்ரமயந்த்ரணாபி ந: ।
அவதூ⁴தபதே³ நிஷேது³ஷாமபி⁴தா⁴ ஸித்³த⁴ இதி ஸ்பு²டைவ தே ॥ 62॥
சதுருத்தரஷஷ்டிபே⁴த³த: ப்ரதி²தா யா பு⁴வநே கலா இதி ।
யதி³ தாஸு குதூஹலீ ப⁴வாநபி⁴ஸம்பஶ்யது ஸித்³தி⁴மத்³பு⁴தாம் ॥ 63॥
இதி வாதி³நி யோகி³நாம் வரே புநரூசே ந்ரு’பதி:குதூஹலீ ।
உபதீ³க்ரு’தமிக்ஷுமாயதம் கமநீயம் கலயந் கரேண தம் ॥ 64॥
அயமஸ்தி விமாநதா⁴ரகோ த்³விரதோ³ ய: கில தா³ர்ஷத:³ புர: ।
இமமிக்ஷுமஸௌ கி³லத்விதி ஸ்மயமாந:ஸ தத³ந்வமந்யத ॥ 65॥
ஸ தத: புரத: ஶிலாக³ஜ:ஸ்தநிதஸ்நிக்³த⁴க³பீ⁴ரப்³ரு’ம்ஹித: ।
நரபாலகராக்³ரவர்த்திநம் நவமிஜு² விசகர்ஷ ஶுண்ட³யா ॥ 66॥
கப³லீக்ரு’தகோமலேக்ஷுணா கரிணா தத்ர விமாநவர்த்திநா ।
ஜக்³ரு’ஹே ந்ரு’பகண்ட²மாலிகாமணிஹாரோऽபி ம்ரு’ணாலகோமல: ॥ 67॥
சகிதா:ஸ்திமிதா: பலாயிதா ருஷிதாஶ்சாநுசரா மஹீபதே: ।
உபலத்³விரத³ஸ்ய சேஷ்டிதாந்யுபலப்⁴ய க்ஷுபி⁴தா: ப்ரசுக்ருஶு: ॥ 68॥
ந நிகர்ஷசிகர்ஷியா க்ரு’தம் ந பரீசிக்ஷிஷயா ந க³ர்வத: ।
குதுகேந து வ்ரு’த்தமேததி³த்யஸக்ரு’த் தம் ப்ரணமந்நஸாந்த்வயத் ॥ 69॥
நமதே த⁴ரணீப்⁴ரு’தே வரம் தநயம் வம்ஶகரம் ப்ரஸாத³யந் ।
ஸ்மயமாநமுகா²ம்பு³ஜோ ஹரோ மிஷதஸ்தஸ்ய புரஸ்திரோத³தே⁴ ॥ 70॥
அத² விக்ரமபாண்ட்³யபூ⁴பதிஸ்தநயோऽபூ⁴த³பி⁴ஷேகபாண்ட்³யத: ।
உதி³தோதி³தமுத்³வஹந் குலம் குலதா³ஸ:குஸுமாயுத⁴த்³விஷ: ॥ 71॥
ஸ பிது: பரலோகமேயுஷஶ்வரமாஜ்ஞாம் ஶிரஸோபதா⁴ரயந் ।
அநுபாதி⁴மநந்யகா³மிநீமசலாம் ப⁴க்திமத⁴த்த ஶங்கரே ॥ 72॥
ஶிவநாமபர: ஶிவாஶ்ரய: ஶிவவிந்யஸ்தப⁴ர: ஶிவாஶ்ரமீ ।
ஜக³தா³கலயந் ஶிவாத்மகம் ஜநநாதோ² பு³பு⁴ஜே வஸுந்த⁴ராம் ॥ 73॥
ஶஶிநீவ ஸமஸ்தவல்லபே⁴ ந்ரு’பதௌ பூ⁴தபதே: ப்ரணப்தரி ।
பிதரீவ ஸுதா மஹீபு⁴ஜோ பி³ப⁴ராமாஸுரவிப்லுதாம் மதிம் ॥ 74॥
குலஶேக²ரபாண்ட்³யஸப்தமம் ந்ரு’பதிம் தம் கில சோலபார்தி²வ: ।

ந மமர்ஷ ஶரத்³விநிர்மலம் ஶஶிநம் சோர இவ ஸ்வதோ³ஷத: ॥ 75॥
அதிவர்திதுமேநமக்ஷம:ஸ வராக:ஸமரே பு⁴ஜோஷ்மணா ।
க்ஷபணை: க்ரதுமாபி⁴சாரிக கலயாமாஸ பய:ஸ்விநீதடே ॥ 76॥
தத உச்சலிதோ து³ரத்⁴வராத்³ த்³விரத:³ கோऽபி கி³ரீந்த்³ரபீ⁴ஷண: ।
ஸமயா மது⁴ராமுபாத்³ரவத் கலயந் முத்³க³ரமாயஸம் கரே ॥ 77॥
தமுத³ந்தமயம் விசாரயந் ஶரணம் ப்ராப ஶஶாங்கஶேக²ரம் ।
ஸ ச தத்ர கிராதரூபப்⁴ரு’த் பரிசக்ராம நிஜாலயாத்³ ப³ஹி: ॥ 78॥
வநபல்லவப⁴ங்க³ஶேக²ரம் வரகு³ஞ்ஜாப²லபுஞ்ஜபூ⁴ஷணம் ।
அதி⁴ரோபிதகார்முகம் ஜநா த³த்³ரு’ஶுர்தி³வ்யமமும் வநேசரம் ॥ 79॥
உபலப்⁴ய க³ஜம் தமுத்³த⁴தம் பதி² க³வ்யூதியுகே³ வ்யவஸ்தி²தம் ।
நரஸிம்ஹமயோஜயச்ச²ரே நரஸிம்ஹஸ்ய முதே³ வநேசர: ॥ 80॥
த்ரிபுரேஷு க³தேஷு லக்ஷ்யதாம் ஹஸிதேநாஸ்மி புராப்யபோதி³த: ।
இதி ஸத்வரமீஶகார்முகாது³த³யாஸீத்³ த³நுஜாந்தக: ஶர: ॥ 81॥
ஸ ஹஸந்நசலேந த⁴ந்வநா விஶிகே²ந ஸ்வயமச்யுதேந ச ।
ஜக³தே³கத⁴நுர்த⁴ர:க்ஷணாத³பி⁴நத் ஸிந்து⁴ரமாபி⁴சாரிகம் ॥ 82॥
நரகேஸரிணாஸ்த்ரரூபிணா ஶமிதே ஹஸ்திநி ஶைலதாம் க³தே ।
தமநு ப்ரஹிதாஸ்ததா²க³தா ந ஸமைக்ஷ்யந்த யதா² ததா² க³தா: ॥ 83॥
ஸுக³தாந் ஸுக³தாத்மநேஷுணா ஸ விஜிக்³யே சதுரோ வநேசர: ।
அஹிரேவ ஹி வேத்த்யஹே: பத³ம் கத²மந்யேந க⁴டேத தஜ்ஜய: ॥ 84॥
விதி³த: கில ஸர்வதே³ஹிநாம் விஜய: பஞ்சமுகே²ந ஹஸ்திந: ।
கு³ணக்³ரு’ஹ்யதயா தத³ப்யஸௌ முமுதே³ விக்ரமபாண்ட்³யபார்தி²வ: ॥ 85॥
அநுக்³ரு’ஹ்ய த³யார்த்³ரயா த்³ரு’ஶா ப்ரணதம் பூ⁴தபதி: ப்ரஜேஶ்வரம் ।
தநயம் ச தத³ந்வயோசிதம் வரமஸ்மை விதரம்ஸ்திரோத³தே⁴ ॥ 86॥
அஜநிஷ்ட விபோ⁴ரநுக்³ரஹாத் தநயஸ்தஸ்ய ச ராஜஶேக²ர: ।
யது³பாஹிதபூ⁴ப⁴ரோ கு³ரு: ப்ரதிபேதே³ பத³மைஶ்வரம் பரம் ॥ 87॥
ஸப்தமோ மலயத்⁴வஜஸ்ய ஸ ஸப்தஸப்திஸமத்³யுதி-
ர்பி³ப்⁴ரத³ங்க³த³நிர்விஶேஷமஶேஷமேவ மஹீதலம் ।

ஆரராத⁴ ஸபா⁴ஜநைரதிமாநுஷைர்மது⁴ரேஶ்வரம்

ரஞ்ஜயந் ஜநதா:ஸுதாநிவ ராஜஶேக²ரபார்தி²வ: ॥ 88॥
இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவே பஞ்சத³ஶ:ஸர்க:³ ।

அத² ஷோட³ஶ:ஸர்க:³ ।
அத²க்ஷிதிம் பி³ப்⁴ரதி ராஜஶேக²ரே த்³விஜோ விரூபாக்ஷ இதி ப்ரதா²ம் க³த: ।
சிராய ஶம்பு⁴ம் தபஸா ப்ரஸாத³யந்நவாப கௌ³ரீத்யபி⁴விஶ்ருதாம் ஸுதாம் ॥ 1॥
ஸ கந்யயா ஜாத்வபி பஞ்சவர்ஷயா ஸமேத்ய தாதஸ்தபஸேऽபி⁴யாசித: ।
அதே³யமப்யேவமபத்யஸௌஹ்ரு’தா³த³தி³க்ஷதே³காக்ஷரமம்பி³காமநும் ॥ 2॥
ப⁴வப்ரவாஹப்ரதிபந்நவாஸநாப்ரப³ந்த⁴யோகே³ந குமாரிகாபி ஸா ।
அஸாத⁴யந்மந்த்ரமஶேஷஸித்³தி⁴த³ம் ஜக³ந்நிதா³நம் ஜபயஜ்ஞநிஷ்ட²யா ॥ 3॥
கு³ரௌ வஸந்தம் க்ரு’தபை⁴க்ஷவ்ரு’த்திகம் கதா³சிதே³கம் க்³ரு’ஹமாக³தம் வடும் ।
அவேக்ஷ்ய தம்மை கு³ருராத்மஜாமதா³த³சிந்தயித்வா குலஶீலப³ந்து⁴தா: ॥ 4॥
து³ராக³மாப்⁴யாஸவிலுப்தஸத்பதே² மஹேஶ்வரத்³வேஷமலீமஸாத்மநி ।
த³தீ⁴சிஶாபோபஹதே த்³விஜாந்வயே ப்ரஸூதமேநம் பு³பு³தே⁴ ததஸ்து ஸ: ॥ 5॥
அலங்க⁴நீயம் ஶிவஶாஸநம் ஸுரைரபி ஸ்வயம்பூ⁴விபு³தே⁴ஶ்வராதி³பி: ⁴ ।
ஸ சிந்தயந் ஸ்வோசிததா³நஸத்க்ரு’தாம் ஸஹோபயந்த்ரா ப்ரஜிகா⁴ய கந்யகாம் ॥
6॥
அத²ஸ்நுஷாமாத்மபு⁴வா ஸ்வயம் ஹ்ரு’தாமவேக்ஷ்ய பா²லே பா⁴ஸதேந லாஞ்சி²தாம்
।
ஶிவத்³விஷோ தச்ச்²வஶுரௌ ஜ்வலத்³ருஷௌ நிவேஶயாமாஸதுராலயே ப்ரு’த²க் ॥
7॥
ஶிவார்சநத்⁴யாநகதா²விவர்ஜிதே ஶ்மஶாநதுல்யே ஸத³நே து தத்ர ஸா ।
அமங்க³ளே ஸத்யபி ஸர்வமங்க³ளாமநுஸ்மரந்தீ தி³வஸாநி சிக்ஷிபே ॥ 8॥
தத:ஸதா³ரே ஶ்வஶுரே ப³ஹிர்க³தே கதா³சிதே³நாம் ஸத³நே நிஷேது³ஷீம் ।
ப்ரஹர்ஷயந் ப்ராது³ரபூ⁴த்³ த்³விஜாத்மநா விபூ⁴திருத்³ராக்ஷவிபூ⁴ஷிதோ ஹர: ॥ 9॥
தமாதிதே²யீபி⁴ரஸௌ ஸபா⁴ஜயந்த்யுபாஸ்த யாவஜ்ஜரட²ம் த்³விஜர்ஷப⁴ம் ।
விவேஶ தாவச்ச²ஶுரஸ்தமாலயம் ஸ ச த்³விஜோऽத்³ரு’ஶ்யத ஸுந்த³ரோ யுவா ॥
10॥

தத: ஶிவாநுஸ்மரணைகஸாத⁴நாம் ஸ வேபமாநாமபி⁴லக்ஷ்ய தாம் ஹர: ।
ஸ்தநந்த⁴யோऽத்³ரு’ஶ்யத தத்ஸமீபத:ஸ்வரேண தஸ்யா:ஶ்வஶுராவமர்ஷயந் ॥ 11॥
ததஸ்து ப்ரு’ஷ்டா ப்ரதிவஶிநீஸுதம் தமாலபந்தீ ஶ்வஶுரேண குப்யதா ।
ப³ஹிர்நிரஸ்தா ஶிஶுநாமுநா ஸமம் நிநாய பர்யஶ்ருமுகீ² நிஶாமஸௌ ॥ 12॥
ப⁴வஸ்ய தம் பஶ்சிமவக்ரரூபிணம் ஶிஶு ஸ்மரந்தீம் ஹ்ரு’தி³ விப்ரகந்யகாம் ।
நிநாய கல்யே நிஜமாஸ்பத³ம் ஶிவோ வ்ரு’ஷேண விஸ்மாபிதவிஷ்டபத்ரய: ॥ 13॥
ஸ்தநந்த⁴யம் தே³வமுபாஸ்ய ஸா ஜஹௌ ஸ்தநந்த⁴யத்வம் ப⁴வஸங்க⁴ஸஞ்சிதம் ।
க்ரமேத ஶம்பா⁴வவிதர்க்யவைப⁴வே க்வ தத்க்ரதுந்யாயவிது³க்திபத்³த⁴தி: ॥ 14॥
மநும் கிலம் த்³யக்ஷரமாசசக்ஷிரே ப்ரபு⁴ம் ப்ரஜாஸர்க³விதௌ⁴ புராவித:³ ।
அயம் துஸ்ரு’ஷ்டிஸ்தி²திஸம்ஹ்ரு’திக்ஷமோ மநும் யமேகாக்ஷரமாரராத⁴ ஸா॥ 15॥
கதா³பி தே³வ: கரிகாலசோலதோ நிஶம்ய ந்ரு’த்தாநபி⁴யுக்ததாம் நிஜாம் ।
ப³பூ⁴வ ஸத்³யோ நடஸூத்ரபாரக:³ கிமாதி³ஶைலூஷகுலே தத³த்³பு⁴தம் ॥ 16॥
ஶிவே ப்ரஸக்தே ஸதி ஶைவராத்ரகே மஹாவ்ரதே மந்தி³ரமைஶமாஶ்ரித: ।
ப்ரஸந்நமப்⁴யர்சநயா ஹரம் புந: ப்ரஸாத³யிஷ்யந் ப்ரணநர்த்த பார்தி²வ: ॥ 17॥
உத³ஞ்சிதாகுஞ்சிதஸவ்யபாதி³காசிராநுவ்ரு’த்திஶ்ரமகி²ந்நமாநஸ: ।
ஶ்ரமம் தமீஶேऽபி ஸமம் வ்யசிந்தயத் ஸஹிஸ்வயம் பஶ்யதி ஶம்பு⁴மாத்மவத் ॥ 18॥
நிதா⁴ய ஸவ்யம் நிப்⁴ரு’தம் பத³ம் க்ஷிதாவுத³ஞ்சயந் த³க்ஷிணமங்க்⁴ரிமுச்சகை: ।
நடந்நுத³ஸ்வ ஶ்ரமமித்யநுக்ஷணம் நடேஶ்வரம் ப்ரார்த²யதே ஸ்ம பார்தி²வ: ॥ 19॥
அத³ர்ஶிதஸ்பந்த³மதே²ஷத³ப்யமும் நடேஶபி³ம்ப³ம் கலயந் நரேஶ்வர: ।
க்ரு’பாணக்ரு’த்தேந நிஜேந மௌலிநா ஸ தே³வமாராத⁴யிதும் ஸமைஹத ॥ 20॥
ந கிஞ்சிதா³நந்த³மயம் ஸ வேத³ தம் ந வா கிமர்சாஸ்வநபாயிநீம் ஸ்தி²திம் ।
ததா²பி தஸ்யாப⁴வதீ³த்³ரு’ஶீ மதிஸ்ததா²ஹி ப⁴க்திஸ்தபஸாபி து³ர்லபா⁴ ॥ 21॥
அவேத்ய து³ர்பே⁴த³மமுஷ்ய நிஶ்சயம் ததா²ஸ தே³வ: ப்ரஸஸாத³ நர்த்திதும் ।
ந து³ர்லபா⁴ தஸ்ய கதா³பி வஶ்யதா ஸுது³ர்லபா⁴ து ஸ்தி²ரஶீலதைவ ந: ॥ 22॥
அநந்யதா²த்வவ்ரதமாத்மகர்மணாமபி த்யஜந் தூ³ரத ஏவ ஶங்கர: ।
யதா²ஸ மேநே ஹ்ரு’தி³ ராஜஶேக²ரஸ்ததா² விபர்யஸ்ய நநர்த்த தத்க்ஷணம் ॥ 23॥
நிதா⁴ய ஸவ்யே நிகி²லம் ப⁴ரம் தநோ: பதே³ யதா³ஸ்த ப்ரக்ரு’திஸ்து தஸ்ய ஸா ।
ப்ரபஞ்சஸர்க³ஸ்தி²திப⁴ங்க³பா⁴ரமப்யயம் து தத்ரைவ நிவேஶ்ய நிர்வ்ரு’த: ॥ 24॥

shivalIlArNavanIlkaNThadIkShita.pdf 117



ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

தத³த்³பு⁴தம் தாண்ட³வமைந்து³ஶேக²ரம் ப்ரஸாத³தஸ்தஸ்ய ஸிஷேவிரே ஜநா: ।
க³ணேஶ்வராஸ்தே விஷயே மஹீபதேர்வஸந்தி யே ஶங்கரப⁴க்திஶாலிந: ॥ 25॥
ப³ப³ந்த⁴ பா⁴க்தம் ஸ்வக்ரு’தே க்ரு’தே ந்ரு’போ விஶிஷ்ய தஸ்மிந் விபரீததாண்ட³வே
।
ததா³தி³ தத்³வம்ஶபு⁴வோऽபி பார்தி²வாஸ்தமேவ தே³வம் ஶரணம் ப்ரபேதி³ரே ॥ 26॥
ப்ரமார்ஷ்டுமாக:³ ஶதஶ:ஸமர்பயந் பதி: ப்ரஜாநாம் மணிபூ⁴ஷணாநி ஸ: ।
ஸுதம் குலோத்துங்க³இதி ஶ்ருதம் ததோ வரேண லேபே⁴ நசிரேண ஶூலிந: ॥ 27॥
க³தே த⁴ரித்ரீப்⁴ரு’தி ராஜஶேக²ரே க³திம் ஸமாக்²யாவித⁴யைவ ஸூசிதாம் ।
குலோசிதோத்துங்க³கு³ணாகரஶ்சிராத்³ த³தௌ⁴ குலோத்துங்க³மஹீபதி: க்ஷிதிம் ॥
28॥
கு³ணேந ஶீலேந குலேந சோந்நதம் தமீக்ஷமாணா:க்ஷிதிபாஸ்ததஸ்தத: ।
உபாஹரந் ஸ்வஸ்வகுமாரிகா:ஸ்வதஸ்ததோऽயுதம் தஸ்ய ப³பூ⁴வுரங்க³நா: ॥ 29॥
ஸ தாஸு லேபே⁴ ஸகலாஸு பார்தி²வ:ஸமாநரூபாந்வயஶீலவ்ரு’த்திஷு ।
குலோசிதௌதா³ர்யவிவேகஶாலிநாம் குமாரகாணாமயுதாநி ஷட் தத: ॥ 30॥
அஜாயதாநந்தகு³ணாக்²யயா ஶ்ருதரஸ்தநூப⁴வாநாம் ப்ரத²மோ த⁴ராபதே: ।
ததா³ஶ்ரிதாஸ்தச்சரணார்பிதாஸவ: பரேऽபி தத்துல்யகு³ணா விஜஹ்ரிரே ॥ 31॥
யதீ³த்³ரு’ஶீ தா³ரஸம்ரு’த்³தி⁴ரீத்³ரு’ஶீ குலாபி⁴வ்ரு’த்³தி⁴ஶ்ச ப³பூ⁴வ பூ⁴பதே: ।
இத³ம் ஹி லீலாயிதமிந்து³ஶேக²ரப்ரஸாத³லேஶப்ரதிலம்ப⁴ஸம்பத:³ ॥ 32॥
ஸ வீரப⁴த்³ர:ஸ்வஶரீரஸம்ப⁴வை:ஸ்வதுல்யதேஜோநிதி⁴பி⁴ர்க³ணைரிவ ।
ஸமம் குலோத்துங்க³மஹீபதி: ஸுதை: ஶஶாம்ஸ ஸர்வாஞ்சி²வஶாஸநத்³விஷ: ॥
33॥
அத² த்³விஜ: கஶ்சந பா³லபுத்ரயா ஸமம் க்³ரு’ஹிண்யா மது⁴ராம் ஸமாஸத³த் ।
தலே வடஸ்யாஸ்த விஶாலஶீதலே க்வசித் கடோ²ராதபதாபதாபித: ॥ 34॥
அஸஞ்சரத்பாந்த²மநாலபத்³த்³விஜம் ஸரோஜகோஶோத³ரலீநஷட்பத³ம் ।
ப்ரதப்தஹேமப்ரதிமம் ஸமஸ்தமப்யப்⁴ரு’த³ஹர்மத்⁴யக³தே ஜக³த்³ ரவௌ ॥ 35॥
ஜ்வலத்³ விநாபி ஜ்வலநேந பூ⁴தலே மதா³ந்த⁴ப⁴த்³ரேப⁴நக²ம்பசம் ரஜ: ।
அவேக்ஷமாணைர்நயநை: ஶரீரிணாமதிப்ரதேபே த³ஹநாஹதைரிவ ॥ 36॥

ஸ கே³ஹிநீம் பா³ஹுலதோபதா⁴யிநா குசாக்³ரவிந்யஸ்தமுகே²ந ஸூநுநா ।
தலே ஶயாநாம் த்ரு’பயாதி³தாம் தரோரவேக்ஷ்ய ஹர்த்தும் ஸலிலம் யயௌ ப³ஹி: ॥
37॥
ஸ கிஞ்சிதா³ஸாத்³ய ஸரோऽதிநிர்மலம் ஹரந் ஜலம் பத்³மத³லேந ஶீதலம் ।
த³த³ர்ஶ வித்³தா⁴ம் த³யிதாம் மஹேபுணா ருத³ந்தமஸ்யா: ஶிஶுமப்யுரஸ்ஸ்த²லே ॥
38॥
ப்ரியாவியோக³வ்யஸநாபி⁴மூர்ச்சி²த:ஸ யாவத³ந்விப்யதி தத்ர காரணம் ।
த³த³ர்ஶ தாவந்ம்ரு’க³யாவிஹாரிணம் த⁴நுர்த⁴ரம் லுப்³த⁴கமேகமந்திகே ॥ 39॥
அநேந நூநம் த³யிதா மமாஹதேத்யவேத்ய கேஶேஷு பராம்ரு’ஶந்நமும் ।
உபேத்ய ராஜ்ஞ: ப்ரதிஹாரமுச்சகைர்த்³விஜ: ப்ரசுக்ரோஶ விஷாத³விஹ்வல: ॥ 40॥
தத:குலோத்துங்க³ந்ரு’பஸ்தத³த்³பு⁴தம் நிஶம்ய கி²ந்ந: ப்ரு’த²க³ந்வயுங்க்த தௌ ।
ந நிஶ்சிகாயைகமகா⁴பி⁴யோக்தரி த்³விஜே கிராதே ச த்³ரு’ட⁴ம் ம்ரு’ஷோத்தரே॥ 41॥
ந தத்த்வமத்ர வ்யவஸாதுமீஶ்மஹே விநா ப்ரஸாதா³த்³ கி³ரிஜாபதேரிதி ।
நிருத்⁴ய லுப்³த⁴ம் ஶமயந் த்³விஜம் கி³ரா ந்ரு’ப: ப்ரபேதே³ ஶரணம் பிநாகிநம் ॥ 42॥
த்³விஜத்³விதீயோ நக³ராத்³ ப³ஹிஶ்சரந் நிஶி த்வமஸ்யாமுபலப்ஸ்யஸேऽகி²லம் ।
இதீரிதோ பூ⁴பதிரிந்து³மௌலிநா ஸ வைஶ்யவீத்²யாமசரத் க்வசித்³ப³ஹி: ॥ 43॥
தத: க்வசித் ஸம்வத³தோர்த்³வயோர்மித:² கதா²ம் ஸ ஶுஶ்ராவ க்ரு’தாந்ததூ³தயோ:
।
நிநீஷதோர்வைஶ்யக்³ரு’ஹே வரம் க்ஷணாத் ப்ரவ்ரு’த்தவைவாஹிகமங்க³ளாவதௌ⁴
॥ 44॥
ஶரவ்யமுத்³தி³ஶ்ய ஶகுந்தமேககம் புரா புலிந்தே³ந சிரார்பித: ஶர: ।
வடத்³ருலக:³ பவநாஹத: பதந் யதா²வதீ⁴த்³ விப்ரவதூ⁴மதர்கிதம் ॥ 45॥
ததா²த்³ய வைவாஹிகதூர்யநிஸ்வநை: பரிப்⁴ரமந்த்யாத்ர க³வா நிபாதிதம் ।
வரம் ஸமாதா³ய கரக்³ரஹாவதௌ⁴ புநர்நிவர்த்தேவஹி தத்க்ஷணாதி³தி ॥ 46॥
ஸுவிஸ்மிதஸ்தேந ஸஹ த்³விஜந்மநா ஸ்வஸம்ஶயச்சே²த³கரீம் கி³ரம் தயோ: ।
நிஶம்ய ஸம்வாத³க்ரு’தே ந்ரு’ப: க்ஷணம் ப்ரதீக்ஷ்ய தஸ்தௌ² வரபாதநக்ஷணம் ॥
47॥

shivalIlArNavanIlkaNThadIkShita.pdf 119



ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

ததை²வ வ்ரு’த்தேऽத்ர க்ரு’தாந்தசேஷ்டிதே த⁴நை: ப்ரப்⁴ரு’தை: பரிதோப்யஸ த்³விஜம்
।
விஸ்ரு’ஜ்ய ச வ்யாத⁴மநுக்³ரஹம் விபோ⁴ரஶேஷமாவேத³யதி ஸ்ம மந்த்ரிபு ॥ 48॥
விது:⁴ கலங்கீ வியதி ப்⁴ரமந்நஸௌ கலங்கஶங்காபி ந ஶங்கராஶ்ரிதே ।
அதோ ந தே ஸ்யாத³பவாத³பீ⁴ரிதி ப்ரஶம்ஸித: பாண்ட்³யந்ரு’ப:ஸ மந்த்ரிபி: ⁴ ॥ 49॥
நிவேஶிதோऽநந்தகு³ணோऽத² மந்த்ரிபி: ⁴ பதே³ பிது: ஶாங்கரமேயுஷ: பத³ம் ।
ஸ ரத்நகேயூரவதா³வஹத்³ பு⁴ஜே சதுஸ்ஸமுத்³ரீபரிவேஷ்டிதாம் பு⁴வம் ॥ 50॥
த்³விஜாத⁴ம: கஶ்சித³வந்திஷு ஸ்தி²த:ஸ்வமாத்ரு’ஸக்தஸ்தத³மர்ஷிணம் கு³ரும் ।
நிஹத்ய ஹ்ரு’த்வா நிகி²லம் ச தத்³த⁴நம் நிஶி ப்ரதஸ்தே² ஸஹ மாத்ரு’பாஶயா ॥
51॥
தமத்⁴வநி வ்யாத⁴ப⁴டா மதோ³த்³ப⁴டா: ப்ரஹ்ரு’த்ய ஸர்வஸ்வமதா²பஹ்ரு’த்ய ச ।
அபி ஸ்த்ரியம் தாமவருத்⁴ய ஸுந்த³ரீமஹாஸிஷுஸ்தம் தநுமாத்ரஶேபிதம் ॥ 52॥
கத³ந்நபி⁴க்ஷாதி⁴க³மாவ்யவஸ்த²யா க்ரு’ஶோ ருஜார்த்த: க்ரு’பணோ தி³க³ம்ப³ர: ।
பரிப்⁴ரமந் தி³க்ஷு கதா³சிதா³நஶே ஸ பா⁴க்³யயோகே³ந கத³ம்ப³காநநம் ॥ 53॥
அயத்நமாச்சா²த³நமந்நமப்யஸௌ ப்ரவிஷ்டமாத்ரோ நக³ரீமவிந்த³த ।
அநுக்³ரஹாந்மீநத்³ரு’ஶோऽது⁴நாபி யந்ந தத்ர கஶ்சித் க்ஷுதி⁴தோ ந து:³கி²த: ॥ 54॥
ஸ ஸஞ்சரஞ் ஜாது கிராதத³ம்பதீ விலாஸிநௌ விஶ்வவிலக்ஷணஶ்ரியௌ ।
த³த³ர்ஶ தி³ஷ்ட்யா நிஶி நதத்பரௌ மஹேஶதா⁴மப்ரதிஹாரஸீமநி ॥ 55॥
ஸ தத்ர விஸ்ரம்ப⁴மவாப்ய ஸँல்லபந் ந்யவேத³யத் ஸ்வம் நிகி²லம் விசேஷ்டிதம் ।
தத: கிராதீவசநாநுவர்திநா கிராதயூநேத்த²மபோ³தி⁴ நிஷ்க்ரு’திம் ॥ 56॥
ந கர்மயோகை³ர்ந தபஶ்ஶதேந வா விநேதுமம்ஹஸ்தவ விப்ர! பார்யதே ।
து³ருத்தரம் து³ப்க்ரு’தமப்யமும்ஶிவம் ப்ரபத்³ய வர்ஷைஸ்த்ரிபி⁴ருத்தரிஷ்யஸி॥ 57॥
இதீரயித்வைவ திரோஹிதம் க்ஷணாத³வேக்ஷ்ய தத்³ த்³வந்த்³வமபாஸ்தஸம்ஶய: ।
அவாலலம்பே³ த்³ரு’ட⁴மம்பி³காஸக²ம் ஸ விப்ரப³ந்து: ⁴ ஶரணம் ஶரீரிணாம் ॥ 58॥
ஜபார்சநத்⁴யாநநதிப்ரதி³க்ஷிணஸ்தவை:ஸ திஸ்ர: ஶரதோ³ நிரந்தரம் ।
ப்ரஸாத்³ய தே³வம் ப்ரமதை:² புரோகஸாம் ஸமக்ஷமாநீயத ஶாங்கரம் புரம் ॥ 59॥
விஶந் புரீமேவ விதூ⁴தபாதக:ஸக்ரு’த் ப்ரணம்யைவ ஶிவம் க³ணோऽப⁴வத் ।
பரந்து வைதே³ஶிக ஏஷ வத்ஸராந் ப்ரதாரிதஸ்த்ரீநிதி பௌரவாக³பூ⁴த் ॥ 60॥

அநுஸ்மரந் ஸ்வம் சரிதம் விஸிஷ்மியே ஸ நீயமாந: ப்ரமதை:² ஶிவாந்திகம் ।
விம்ரு’ஷ்டமர்மா து ஶிவே ந்யவேஶயத் ததஸ்த்ரிவர்ஷார்சநயாத⁴மர்ணதாம் ॥ 61॥
அதா²ங்க இத்யஸ்த்ரவிதா³ம் புரோக³மோ கு³ருர்ப⁴டாநாம் கு²ரலீஷு விஶ்ருத: ।
ப³ஹூந் ஸமத்⁴யாபயத³ஸ்த்ரஸம்ஹிதாம் ப்ரயோக³ஸம்ஹாரரஹஸ்யகோவித:³ ॥
62॥
ப³பூ⁴வ ஶிஷ்யேஷ்வமிதேஷு ஸித்³த⁴ இத்யபி⁴க்²யயா கஶ்சந தஸ்ய வல்லப:⁴ ।
தமஸ்த்ரஶஸ்த்ரேஷு விஶிஷ்ய புத்ரவத்³கு³ருர்வ்யநைஷீத³வித³ந் து³ராஶயம்॥ 63॥
ஸ து³ர்மதி:ஸ்வம் கு³ருமப்ரகாஶயந் ப்ரகாஶயந் ஸ்வாம் படுதாம் ததா³ஹிதாம் ।
அபி ஸ்வஶிஷ்யா இதி ஶஸ்த்ரகோவிதா³ந் ப⁴டாந் ஸதீர்த்²யாந் ப்ரலபம்ஶ்சசார ஸ:

॥ 64॥
கதா³சித³ங்கஸ்ய ஸதா³ஸதா³ஶிவப்ரணாமஹேதோர்வஸத: ஶிவாலயே ।
உபேத்ய கே³ஹம் யுவதிம் ச தத்ப்ரியாம் ரஹோ ஜிக்⁴ரு’க்ஷந்நநயாவதீ⁴ரித: ॥ 65॥
தமங்கரூபம் பரிக்³ரு’ஹ்ய ஜாதுசித்³ து³ராஶயம் த்³வந்த்³வரணே நிப³ர்ஹிதும் ।
புராத்³ ப³ஹி: பஶ்யதி பௌரமண்ட³லே க்ரு’பாணபாணிர்யுயுதே⁴ऽமுநா ஹர: ॥ 66॥
ஸ வஞ்சயந் வேக³மமுப்ய லீலயா கதா³பி மர்ம ஸ்வகமப்ரத³ர்ஶயந் ।
அபக்ரமாபி⁴க்ரமஸம்ப்லுதோப்லுதைர்விசித்ரமீஶோ வ்யசரத்³ ரணாங்க³ணே ॥ 67॥
அவஸ்தி²த:ஸ்தா²ணுவத³க்³ரதோ ரிபோர்நிபாதயந்நிஶ்சலமாயுத⁴ம் க்ஷிதௌ ।
அபி ப்ரஹாராஞ்ச²தஶோऽஸ்ய நிஸ்ஸ்ரு’தாநவஞ்சயத் கிஞ்சிதி³வாங்க³குஞ்சநை: ॥
68॥
ஹஸந்நவஜ்ஞாமஸ்ரு’ணைர்விலோசநைரவேக்ஷமாணஸ்த்ரு’ணவத் தமுத்³ப⁴டம் ।
கிமப்யபி⁴க்ரம்ய சகார ஹுங்க்ரு’தை: க்ரு’பாணமுஷ்டிம் ஶிதி²லம் ஸ வைரிண: ॥
69॥
உத³ஸ்யதீவாஸிமதோ⁴ நிபாதயத்யதோ⁴ த³தா⁴தீவ நிஹந்தி மூர்த⁴நி ।
ப்ரமத்தவத் திஷ்ட²தி நாபி⁴க³ம்யதே பரேண தஸ்யைவமவர்த்ததாஹவ: ॥ 70॥
அஸிம் விது⁴ந்வந் ப்⁴ரமயந்நுத³ஞ்சயந் நிபாதயந்நிஶ்சலமாவஹந் புந: ।
கரோऽஸ்ய து³ர்யோத⁴மநோப⁴யங்கரோ நிமேஷமப்யைக்ஷத நைகசேஷ்டித: ॥ 71॥
அவிக்ஷத: க்வாப்யஸிதே⁴நுதா⁴ரயா விபி⁴த்³ய தஸ்யோத³ரமாஹரந் ஶிர: ।
ப்ரகாஶயந்நங்கஜயம் தி³ஶாம் முகே² திரோத³தே⁴ தத்³வபுரிந்து³ஶேக²ர: ॥ 72॥

அஹோ ஜிகா³யாங்க இதி ப்ரஶம்ஸதாம் ததோ ஜநாநாமவகர்ணயந் கி³ர: ।
விஸிஷ்மியேऽங்க: ஶிவஸந்நிதௌ⁴ வஸந்நபு³த்³த⁴தத்ஸங்க³ரஸங்கத:² ஸ்வயம் ॥
73॥
விசித்ரமேதத் கில வ்ரு’த்தமீஶிது: ப்ரவ்ரு’த்தமங்கே பரப⁴க்திஶாலிநி ।
இதி ஸ்துவந்தோ மது⁴ரௌகஸ: ஶிவாத³நந்யமைக்ஷந்த தமஸ்த்ரகோவித³ம் ॥ 74॥
கிமேதத³ங்கேந ஶிவே நிவேதி³தம் கிமந்ததோ வேத்தி ஸ தம் வ்யதிக்ரமம் ।
அஹோ த³யாலுத்வமநங்க³ஹந்துரித்யபூ⁴ஞ்சலாநாமபி நிஶ்சலம் மந: ॥ 75॥
தத:ஸ காலேந ஶஶாங்கஶேக²ர:ஸதா³ரமேநம் ப்ரமதே²ஷ்வயோஜயத் ।
தரந்தி நாத்³யாபி தபோத⁴நா த்³விஜா: க ஈஶ்வராணாமவதா⁴ரயேந்மந: ॥ 76॥
ததா³தி³ பூ⁴யஶ்ஶிவப⁴க்திகௌ³ரவே விஜ்ரு’ம்ப⁴மாணே விஷயே மஹீபு⁴ஜ: ।
ததா²க³தா: கேऽப்யபி⁴சர்ய பந்நக³ம் ந்யயுஞ்ஜதோத்³தா³மவிஷாமிபீ⁴ஷணம் ॥ 77॥
தமத்³ரிகூடப்ரதிமம் மஹோரக³ம் ஸமாபதந்தம் ந்ரு’பதிர்விசாரயந் ।
புராத்³விநிர்க³த்ய புராஹிதம் ஸ்மரந் ஶரம் ஶராஸே ஸமத⁴த்த தா³ருணம் ॥ 78॥
மஹேஶபூ⁴ஷாந்வயயோக³ஶங்கித:க்ஷணம் விநிஶ்சித்ய ஸ மாயிகம் தத: ।
அதாட³யத் பந்நக³பாஶமாஶுகை:³ஸ சாவமத் தத்³வ்யத²யா விஷாநலம் ॥ 79॥
ஹாலாஹலேநேவ புரா விநிர்யதா விஷேண தேந ஜ்வலதாபி⁴தாபிதா: ।
ஜநா:க்ஷிதீஶேந ஸமம் ஸமாயயு: ஶரண்யமீஶம் ஶரணம் ஸமாகுலா: ॥ 80॥
க்ரு’தஸ்மிதோ நீபவநேஶ்வரஸ்தத: கியத்தத³ஸ்தீதி கி³ரா ப்ரஹர்ஷயந் ।
உபேத்ய லிங்கா³து³ரகா³ந்திகம் க³த:ஸமந்தத: ப்ரேக்ஷத ஶாந்தயா த்³ரு’ஶா ॥ 81॥
தத: புரைவோந்மதி²தே ப²ணாத⁴ரே த⁴ராத⁴ரத்வம் ப்ரதிபத்³ய தஸ்து²ஷி ।
விஷாக்³நிதப்தாந் மநுஜாந் த்³ருமாநபி வ்யத⁴த்த தே³வ: கருணாம்ரு’தாப்லுதாந் ॥
82॥
ததா² க³தே போ⁴கி³நி கா³ம் ஸுது³ர்ஜயாம் ததா²க³தா: காஞ்சித³தா²பி⁴சாரிகீம் ।
அகல்பயஞ்ஜேதுமிமாம் ஸமாதி³ஶத்³ த³யாநிதி⁴ர்வாஹவ்ரு’ஷம் வ்ரு’ஷத்⁴வஜ: ॥
83॥
ஸ துங்க³ஶ‍்ரு’ங்க³வ்யதிஷங்க³நிர்த³லத்³த⁴நாக⁴நஸ்ரஸ்தக⁴நாம்பு³வ்ரு’ஷ்டிபி: ⁴ ।
கு²ரக்ஷதக்ஷோணிரஜ: ஶமம் நயந் மஹாவ்ரு’ஷ: ப்ராஸ்தி²த தஜ்ஜிகீ³ஷயா ॥ 84॥
பதை:³ஸ யத்³ த்⁴யாநதபோத்⁴வராம்ஹதிப்ரபே⁴த³பி⁴ந்நைர்வித³தா³ர மேதி³நீம் ।

ரஜோபி⁴ருத்³தூ⁴லிதஸர்வவிக்³ரஹா ப³பூ⁴வுரேதத்ப்ரப⁴வைர்மஹர்ஷய: ॥ 85॥
வ்ரு’ஷஸ்தது³த்³தூ⁴ய விஷாணயோர்யுக³ம் ப்ரஸஹ்ய தஸ்யா ஹ்ரு’த³யம் பி³பே⁴த³
கோ:³ ।
ஜரத்³க³வீநாம் ஹ்ரு’த³யம் விவிச்யதே யத³ந்தராஶ்சர்யக³வாக்ஷ வர்த்மநா ॥ 86॥
ஸ தாம் பதந்தீமவநீத⁴ராத்மநா ஸமீக்ஷ்ய ஶைல:ஸ்வயமப்யபூ⁴த்³ வ்ரு’ஷ: ।
உத³க்³ரஶ‍்ரு’ங்க:³ புரமுத்தரேண யோ விராஜதேऽத்³யாபி வ்ரு’ஷாசலாக்²யயா ॥ 87॥
தத:குமாரம் குலபூ⁴ஷணாபி⁴த⁴ம் தபோபி⁴ராஸாத்³ய குலாஹவிக்ரமம் ।
தத³ர்பிதாஶேஷது⁴ரோ த⁴ராபதி: பத³ம் ப்ரபதே³ பரமைந்து³ஶேக²ரம் ॥ 88॥
கா³ம்பீ⁴ர்யேண நிஷங்க³தாம் விஶிக²தாம் த⁴ர்மத்³ருஹாம் நிக்³ரஹா-
து³ச்ச்²ராயேண ஶராஸதாம் கடகதாமுச்சாவசைர்வாங்முகை:² ।

விஶ்வேஷாமநுரஞ்ஜநைரநுபமைருத்தம்ஸதாமப்யஸௌ
பி³ப்⁴ராண:குலபூ⁴ஷண:குலபதிம் தே³வ:ஸிஷேவே ஶிவம் ॥ 89॥

இதி மஹாகவிஶ்ரீநீலகண்ட²தீ³க்ஷிதப்ரணீதேஷோட³ஶ:ஸர்க:³ ।

அத²ஸப்தத³ஶ:ஸர்க:³ ।
குலபூ⁴ஷணஸ்தத³நு பூ⁴மிபதி:குலதை³வதஸ்ய மது⁴ராதி⁴பதே:
சரணம் ஸதா³ பரிசரந்நஶிஷச்சதுரர்ணவீவலயிதாமவநிம் ॥ 1॥
அஜநிஷ்ட ஸுந்த³ர இதி ப்ரதி²தோ ந்ரு’பதேரமுஷ்ய ப்ரு’தநாதி⁴பதி: ।
அதநிஷ்ட ப⁴க்திமயமஷ்டவிதா⁴மபி ஸுந்த³ரேஶபத³பங்கஜயோ: ॥ 2॥
அபி⁴ஷேணநாய க்ரு’தஸந்நஹநே ஶப³ரேஶ்வரே ப³லிநி சேதி³பதௌ ।
ப⁴டஸங்க்³ரஹாய ஸ ப³ஹு த்³ரவிணம் ப்ரத³தௌ³ சமூபதிவஶே ந்ரு’பதி: ॥ 3॥
ஸ ஶிவே நிவேத்³ய ஶப³ரேந்த்³ரஜயே ப்ரதிபூ⁴ர்ப⁴வாநவநிப⁴ர்த்துரிதி ।
அவிசிந்த்ய கிஞ்சித³பி பர்யசரத்³த்³ரவிணைஸ்து தைர்த்³ரவிணநாத²ஸக²ம் ॥ 4॥
அதிநூத்நமாதநுத தா⁴ம விபோ: ⁴ ஸ ஸுதா⁴ர்பணஸ்பு²டிதஸங்க⁴டநை: ।
ரத²மூர்ஜிதம் க்ஷிதிரத²ஸ்ய ஹயாந் கரிணஶ்ச காஞ்சநமயாநகரோத் ॥ 5॥
ப³லமாநயேயமிதி மந்த்ரிவராந் ப³ஹுதா⁴ து ஸோऽதிஸமத⁴த்த கி³ரா ।
குலபூ⁴ஷணாய பரிப்ரு’ஷ்டவதே கத²யாம்ப³பூ⁴வ ப்ரு’தநாம் மிலிதாம் ॥ 6॥
ஸசிவோதி³தஶ்ரவணஜாதருஷம் ந்ரு’பமிங்கி³தைஸ்ஸமவபு³த்³த்⁴ய தத: ।

ப³ஹிராநிநாய ஸ மஹீரமணம் ப³லத³ர்ஶநாய ஸஹ தை: பிஶுநை: ॥ 7॥
ஸமயே ஶஶாங்கஶகலாப⁴ரண:ஸஹிதோ க³ணைர்மநுஜரூபத⁴ரை: ।
ஸ்வயமாஜகா³ம ப்ரு’தநாரஜஸா ஸ்த²க³யந் தி³ஶஶ்ச விதி³ஶஶ்ச புர: ॥ 8॥
ரத²வாஜிஸிந்து⁴ரபதா³திபி⁴தா³ப்ரவிப⁴க்தமப்யுபஸமேத்ய மித:² ।
சலிதம் ப³லம் ந்ரு’பதிநா த³த்³ரு’ஶே சதுரம்பு³ராஶிஸமவாய இவ ॥ 9॥
அஸிசர்மசாபஶரகுந்தக³தா³பரிக⁴த்ரிஶூலநலிகாதி³கராம் ।
அதிபீ⁴ஷணாக்ரு’திமத்³ரு’ஷ்டசரீம் பரிபஶ்யதி ஸ்ம ஸ பதா³திசமூம் ॥ 10॥
ப்ரலயாந்தகோ⁴ரபவநாபி⁴ஹதப்ரசலத்³த⁴ராத⁴ரகுலப்ரதிமம் ।
ப்ரஸமீக்ஷ்ய தம் மத³க³ஜப்ரகரம் பரிது³த்³ருவுர்நரபதே: கரிண: ॥ 11॥
கரபோ⁴ஷ்ட்ரபுங்க³வகரீந்த்³ரத்⁴ரு’தைர்விவிதா⁴யுதோ⁴பகரணைஶ்ச ரதை:² ।
விவித⁴த்⁴வஜைர்து⁴ரி விபோ⁴ஶ்சலிதா ரதி²கா: ஶிலாத³தநயப்ரமுகா:² ॥ 12॥
குருவிந்த³கஜ்ஜலகுஸும்ப⁴நிஶாஶரகாண்ட³வாஸவஶராஸருச: ।
மஸ்ரு’ணோந்நதாம்ஸலமஹாஹநவஸ்துரகா:³ ப்ரசேலுரத² தஸ்ய புர: ॥ 13॥
ஸுரவாஹிநீலஹரிஶுப்⁴ரபடீபரிவீதமௌலிரஸிசர்மத⁴ர: ।
பரிநயம்ஸ்துரக³மிந்து³த⁴ரோ நிரகா³த³நாதி³ரபி ஸாதி³வபு: ॥ 14॥
அஸக்ரு’த்³விரிஞ்சமுக²மந்து³ரிகாகுதுகாதி³வோத்பதிதுமப்⁴ரபதே² ।
த்வரமாணமாக³மதுரங்க³வரம் ஶமயந்நிகா³லகரக⁴ட்டநயா ॥ 15॥
ஹயமுத்பதந்தமிஷுவ த்³ரப⁴ஸாத³வருத்³த்⁴ய ஸவ்யமபஸவ்யமபி ।
ப்⁴ரமயந்நயத்நலவமூருயுக³த்³ரடி⁴மைகதே³ஶஹதது³ர்விநயம் ॥ 16॥
அபி⁴க³ச்ச²தி க்ஷிதிப்⁴ரு’தி ஸ்வயமப்யபி⁴க³ம்ய மூர்த்த இவ வீரரஸ: ।
அவதூ⁴ய க²ட்³க³மவருத்³த்⁴ய ஹயம் ப்ரணநாம தம் ப்ரணதமேஷ புர: ॥ 17॥
அவிதர்க்யவைப⁴வமத்³ரு’ஷ்டசரம் தமவேக்ஷ்ய தாமபி சமூம் மஹதீம் ।
தது³தா³ரரூபஹ்ரு’தவாங்மநஸ:க்ஷணமாஸ்த பாண்ட்³யந்ரு’பதிஸ்ஸ்திமித: ॥ 18॥
வசநைரமும் ப்ரகடிதப்ரணயைர்வஸநைர்விபூ⁴ஷணக³ணைஶ்ச ந்ரு’ப: ।
பரிதோஷயந் ப்ரதிமுஹு: ப்ரணமந் பரிஷஸ்வஜே த்³ரு’ட⁴மபீ⁴க்ஷ்ணமபி ॥ 19॥
மஶகம் விஜேதுமநுசிந்தயதா மத³ஸிந்து⁴ரோऽயமுபலப்³த⁴ இதி ।
கத²யந் ந்ரு’பஶ்சரமுகா²த³ஶ‍்ரு’ணோந்ம்ரு’க³யாஸு ஸிம்ஹநிஹதம் விமதம் ॥ 20॥

அத² பார்தி²வ: ப்ரமுதி³தஸ்தமஸாவநுமந்யதே ஸ்ம ஶிபி³ராய யதா³ ।
ஸ திரோத³தே⁴ ஸதுரக:³ஸப³லோ கி³ரிஶஸ்ததை³வ து⁴ரி பூ⁴மிபு⁴ஜ: ॥ 21॥
தத³வேத்ய கேலிஷு குதூஹலிநோ மது⁴ரேஶ்வரஸ்ய மஹிமாயமிதி ।
பிஶுநாந் நிக்³ரு’ஹ்ய ப்ரு’தநாதி⁴பதிம் ப³ஹுமந்யதே ஸ்ம ப³ஹுதா⁴ ந்ரு’பதி: ॥ 22॥
நிகி²லம் புரா நிஜத⁴நம் கி³ரிஶே வ்யயிதம் யதா² கில சமூபதிநா ।
ஸகலம் ததா² வ்யயிதுமேவ ந்ரு’பஶ்சகமே ததா³தி³ மது⁴ராதி⁴பதௌ ॥ 23॥
க³ஜவாஜிகோ³மஹிஷதா⁴ந்யத⁴நக்ஷிதிப்⁴ரு’த்யமித்ரஸுததா³ரமுக²ம் ।
ஸகலம் ஶிவாய ந மமேதி வத³ந் க்ரதுநாரராத⁴ மஹதாத² ஶிவம் ॥ 24॥
அவலோக்ய ரிக்தமத² கோஶக்³ரு’ஹம் ந்ரு’பதேர்த³யாநிதி⁴ரநங்க³ரிபு: ।
த⁴நமக்ஷயம் விதரதி ஸ்ம ததா²ஸ யதா² ந பாரயதி தத்³ வ்யயிதும் ॥ 25॥
த⁴நமக்ஷயம் த⁴நபதேர்தி³ஶதோ விக³தா ஶிவஸ்ய நஹி பி⁴க்ஷுகதா ।
குலபூ⁴ஷணேऽத்³ய து தத³ர்பயத:ஸத³நம் ஸுவர்ணமணிசித்ரமபூ⁴த் ॥ 29॥
அத² கந்யகா: கில குலேஷு விஶாமதிஸுந்த³ரேண வபுஷா ஶதஶ: ।
அலப⁴ந்த ஜந்ம மது⁴ராநக³ரே ஸமயேந ஶங்கரகதா²நிரதா: ॥ 27॥
பரபும்ஸி தா³ருவநசாராஇண யா: பரமம் ப³ப³ந்து⁴ரபி⁴லாஷபி⁴மா: ।
முநிஸுப்⁴ருவோ ஹி பதிஶாபவஶாத³ப⁴ஜந் விஶாம் புநரபத்யத³ஶாம் ॥ 28॥
அத² தாஸு தத்ர கலிதாவதரே தருணிம்நி வைஶ்யதநயாஸு ஶநை: ।
மநஸி ஸ்மரஸ்மரஜிதௌ யுக³பத் ஸுஹ்ரு’தா³விவ ப்ரவிஶத:ஸ்ம ததா³ ॥ 29॥
அத²வைஶ்யவீதி²ஷு வணிக்தருணோ விமலாம்ப³ரோ விவித⁴பூ⁴ஷணப்⁴ரு’த் ।
அதிஸுந்த³ரோ வலயவிக்ரயிணாமவலம்ப்³ய ரூபமசரத்³ கி³ரிஶ: ॥ 30॥
விததே²ஷு புஷ்பவிஶிகே²ஷு ஶிவே வலயாயுதா⁴நி ப³ஹுதா⁴ கலயந் ।
அயமாலி!ஸஞ்சரதி பஞ்சஶரோ ந ம்ரு’ஷேதி தத்ர ஜக³து:³ஸுத்³ரு’ஶ: ॥ 31॥
வணிஜஸ்ததோ வலயவிக்ரயிணோ ப⁴வதி ஸ்ம வைஶ்யஸுத்³ரு’ஶாம் ச ததா³ ।
இதரேதராஶயசமத்கரணீ ஸரஸா வச:ப்ரதிவசஸ்ஸரணி: ॥ 32॥
விதரந்து பக்வமிஹ தாலப²லம் யதி³ வாபி ஜம்ப⁴லப²லம் விபுலம் ।
வலயாநிமாந் த³த⁴து வாமத்³ரு’ஶ: கநகேந கிம் மம கி³ரௌ வஸத: ॥ 33॥
க்வ நு காஞ்சிதே³ஶமபஹாய க³திர்மம வ: கதா³சிதி³தி மத்ஸவிதே⁴ ।
அத⁴ரேத்³யுருக்தமது⁴நா து கத²ம் வஸதிம் நிஜாமபி⁴த³தா⁴ஸி கி³ரௌ ॥ 34॥

அதநுஜ்வராத³பி⁴ஹதோऽஸ்மி சிராத் த்ரு’ஷிதோऽஸ்மி காபி யதி³ பி³ம்ப³ப²லை: ।
தருணீ பி⁴ஷஜ்யதி மமார்த்திமிமாம் பதி²கஸ்ய மே ப⁴வதி ஸா ஶரணம் ॥ 35॥
உசிதோபயோக³விரஹாத³ப²லம் விதராமி தாவதி³ஹ பி³ம்ப³ப²லம் ।
மத³நாஶ்ரவஸ்ய பரிதஶ்சரதோ ப⁴வத: கத²ம் ப⁴வது விஜ்வரதா ॥ 36॥
ஸுத்³ரு’டா⁴ஸ்தவைவ கரயோருசிதா இதி யே த்வயா ஸுக⁴டிதா வலயா: ।
த்வயி நிர்க³தே ஸபதி³தைர்க³லிதம் வசநம் கத²ம் நு தவ விஶ்வஸிம: ॥ 37॥
வலயாந் ப்ரதா³ய கரித³ந்தமயாந் ந மணிர்ந காஞ்சநமயாசி மயா ।
அபி காஞ்சிகார்த²நமபூ⁴த்³ விப²லம் த்வயி மே ப்ரதிஶ்ருதமபீஹ கத²ம் ॥ 38॥
மம தே³ஹி வித்³ருமமயாந் வலயாந் மம தே³ஹி வித்³ருமமணிம் ப்ரத²மம் ।
மம தே³ஹி த³ந்தவலயாந் விமலாம்ஸ்தவ தந்வி! வேத்³மி ந ஹி த³ந்தபத³ம் ॥ 39॥
இதி ஸँல்லபந் ஸரஸமிந்து³த⁴ரோ விசரந் க்³ரு’ஹேஷு விவிதே⁴ஷு விஶாம் ।
கரபல்லவவ்யதிகரேண ததா³ஸப²லீசகார ஜநநம் ஸுத்³ரு’ஶாம் ॥ 40॥
அத² தா முநீந்த்³ரத³யிதா ந சிராத் தநயோபலம்ப⁴முதி³தா: ஶதஶ: ।
பரிம்ரு’ஷ்டஶாபகலுஷா: ப்ரமதை²ர்கி³ரிஶோ நிநாய கலதௌ⁴தகி³ரிம் ॥ 41॥
ஸ கதா³சிதா³ஸ்த வடமூலதலே ஸநகாதி³பி: ⁴ ஶமத⁴நைர்நியதை: ।
அணிமாதி³ஸித்³தி⁴க்ரு’தமத்³ரிஸுதாசரணார்சநோபநிஷத³ம் கத²யந் ॥ 42॥
உபதே³ஶமேநமதிப⁴க்திவஶாது³பஶ‍்ரு’ண்வதாம் ஶமவதாம் ஸவிதே⁴ ।
அபி யக்ஷிணீரநவதா⁴நபரா:குபித: ஶஶாப குமுமாஸ்த்ரஹர: ॥ 43॥
க்வசித³த்ர பாண்ட்³யவிஷயே விபிநே விஜநே தலே வடதரோர்மஹத: ।
உபலத்வமேத்ய வஸதேதி தத: ப்ரஸஸாத³ தாபி⁴ரஸக்ரு’த் ப்ரணத: ॥ 44॥
ஸ ஸமா:ஸஹஸ்ரமதிலங்க்⁴ய தத: பரிக்³ரு’ஹ்ய தே³ஶிகதநும் கி³ரிஶ: ।
அணிமாதி³ஸித்³தி⁴மநுக்³ரு’ஹ்ய புநர்நயதி ஸ்ம யக்ஷவநிதாஸ்த்ரிதி³வம் ॥ 45॥
குலபூ⁴ஷணோऽபி த⁴ரணீரமண: ஶப²ரேக்ஷணாபஹசரார்சநயா ।
அத² ராஜபூர்வபத³மிந்த்³ரமஸௌ லப⁴தே ம்ம ஶிக்ஷிதநயம் தநயம் ॥ 46॥
அபி ராஜஸிம்ஹ இதி கஶ்சித³பூ⁴த³நுஜோऽஸ்ய து³ர்விஷயலுப்தமதி: ।
ஸமநந்தரம் பிதுரயம் ஸஹஜம் ஸுதவத்³ ரரக்ஷ தமபி க்ஷிதிப: ॥ 47॥
ஸமயேऽத்ர சோலந்ரு’பதி: ப்ரதி²த:குலஶத்ருரஸ்ய கில பாண்ட்³யவிபோ:⁴ ।

மது⁴ரேஶத³ர்ஶநகுதூஹலிநா மநஸாந்வதப்யத தபாம்ஸி சரந் ॥ 48॥
ஸ்வபநே கதா³சித³த² சோலந்ரு’பம் ப்ரதிபோ³த்³த்⁴ய கூ³ட⁴முபயாதமிமம் ।
விக⁴டய்ய கோ³புரகவாடயுக³ம் நிஜமாநிநாய நிஶி தா⁴ம ஶிவ: ॥ 49॥
ஸ நிமஜ்ஜ்ய ஹேமநலிநீஸலிலே ப்ரணிபத்ய மீநநயநாகி³ரிஶௌ ।
தத³நுக்³ரஹேண நக³ராச்ச ப³ஹிர்நிரகா³த் ததை³வ நிஶி சோலந்ரு’ப: ॥ 50॥
ஸ புநஶ்ச கோ³புரகவாடயுக³ம் க⁴டயஞ்சி²வோ வ்ரு’ஷப⁴முத்³ரிகயா ।
பரிசிஹ்நயந் மநஸி பாண்ட்³யவிபோ⁴ரதநிஷ்ட ஸம்ஶயமபே⁴த்³யதரம் ॥ 51॥
ஸ பரேத்³யுராப்தஸசிவைர்விம்ரு’ஶந்நபி கிஞ்சித³த்⁴யவஸஸோ ந யதா³ ।
ந்ரு’பதிஸ்ததா³ நிகி²லமோஹஹரம் ஶரணம் யயௌ ஶஶிகலாப⁴ரணம் ॥ 52॥
அபதா³நமேதத³தி⁴க³த்ய ந்ரு’ப:ஸகலம் கி³ரா க³க³நஸம்ப⁴வயா ।
ஸகி²தாமியேஷ கு³ணக்³ரு’ஹ்யதயா ஸ ததை³வ சோலத⁴ரணீபதிநா ॥ 53॥
அத² ராஜஸிம்ஹந்ரு’பதிர்ந்ரு’பதேரநுஜோ விக்³ரு’ஹ்ய கியத³ப்யபதே³ ।
உபயம்ய சோலந்ரு’பதேஸ்தநயாமபி தேந ஸக்²யமகரோத் ஸுத்³ரு’ட⁴ம் ॥ 54॥
அத² தௌ ஸமேத்ய மது⁴ராநக³ரீமபி⁴ஜக்³மதுர்ப³ஹுசமூஸஹிதௌ ।
த³த்³ரு’ஶே நிதா³க⁴ஸமயோऽபி ததா³ பரிஶோஷயந் ஸலிலஶப்³த³மபி ॥ 55॥
அபி ஶுஷ்யதி த்ரிதி³வஸிந்து⁴ஜலே த்ரு’ஷயா ஹதேஷு துரகே³ஷு ப்⁴ரு’ஶம் ।
க³திமாந்த்³யதோ க³க³நஸீம்நி ரவர்தி³வஸேஷு தை³ர்க்⁴யமஜநிஷ்ட ததா³ ॥ 56॥
தபநே ஜக³த் தபதி நிஷ்கருணம் ஸமயே ஸமஸ்தமயஶோ நிஹிதம் ।
ஸசிவ: க²ல: ஶிதி²லயந் ப்ரக்ரு’தீர்ந்ரு’பதிம் கிலாபதி³ நிமஜ்ஜயதி ॥ 57॥
பி³ததேஷு விஶ்வஜயிந:குஸுமேஷ்வதநோ: ஶிரீஷமவஶிஷ்டமித³ம் ।
தத³பி ப்ரணஶ்யது கிமஸ்ய க³தம் ப்ரப⁴வோऽபி கிம் பரமுகா²த³ரிண: ॥ 58॥
குசகும்ப⁴மேவ மத³ந:ஸுத்³ரு’ஶாமவலம்ப்³ய பூர்வமஜயத்³ பு⁴வநம் ।
அது⁴நாபி சேத் ஸ குஶலீ தத³லம் கிமநேந த⁴ர்மஹதகேந ஶுநா ॥ 59॥
அவிசாரிதாரிஸமமித்ரகதே²ஸமயே ஜக³த் தபதி து³ர்லலிதே ।
மத³நஸ்ததா³ஶுக³ஹதாஶ்ச ஸமம் ஶரணம் யயு:ஸ்தநகி³ரிம் ஸுத்³ரு’ஶாம் ॥ 60॥
மத³நே ப்ரவர்த்தயதி வாரயதி ஶ்ரமவாரிஶீகரகிரே ஸமயே ।
அலப⁴ந்த காமிஷு க³தாக³திகாமஸக்ரு’ஞ்சரா இவ த்³ரு’ஶ:ஸுத்³ரு’ஶாம் ॥ 61॥

அநவேக்ஷ்ய நாத²மியமம்பு³ஜிநீ ஶிஶிரே யதா³ஸ்த விதி³தம் கில தத் ।
பரயா ஶ்ரியா ஜ்வலதி தத்ர ரவௌ கத²மத்³ய ஜீவநகதா²பி க³தா ॥ 62॥
விகசேஷு ஸூரகிரணோஷ்மபி⁴யா முகுலீக்ரு’தேஷு ச நிவாததயா ।
கமலோத³ரேஷு ஶயிதும் ப்⁴ரமரோ ந ஶஶாக தப்தமது⁴ஸேவநத: ॥ 63॥
அபி நாரிகேலஸலிலேக்ஷுரஸைரஜஹத் த்ரு’ஷோ ரவிகரக்வதி²தை: ।
அபிப³ந்நஹ:பரிணதௌ ஸுத்³ரு’ஶாமத⁴ரம் ப்ரியா: ப்ரணயஶீதலிதம் ॥ 64॥
கரிணோऽபி கர்ணவலயாநஸக்ரு’ஞ்சலயாம்ப³பூ⁴வுரநிலாய முதா⁴ ।
வவ்ரு’தே ந பூ²த்க்ரு’திஷு வாமத்³ரு’ஶாம் வ்யஜநேऽபி லுப்த இவ க³ந்த⁴வஹ: ॥ 65॥
அநவக்³ரஹைரபரதி³க்பவநை:ஸமுத³ஸ்யமாநமபதி³ஶ்ய ரஜ: ।
ஸலிலாஶயா மருமரீசிஷு கிம் த⁴ரணீ தி³க³ந்தமக³மத் த்ரு’ஷிதா ॥ 66॥
அதிசண்ட³பஶ்சிமஸமீரஹ்ரு’தைரபி⁴தோऽபி திக்³மமஹஸ: கிரணை: ।
அநுஷஞ்ஜிதா இவ வநாவலயோ த³வஸங்க³தா த³த்³ரு’ஶிரே ஶதஶ: ॥ 67॥
ஸரஸீஷு பல்வலத³ஶா த³த்³ரு’ஶே பு⁴வி பல்வலேஷ்வபி ச ஶாட்³வலதா ।
அபி ஶாட்³வலேஷு சிரஜாங்க³லதா பரதோ வயம் ந வதி³தும் ப்ரப⁴வ: ॥ 68॥
பவநேந ஸம்வலித ஏவ ஶிகீ² பரிஜ்ரு’ம்ப⁴தே ந பரதே²த்யயஶ: ।
பரிமார்ஷ்டும்மேவ பவநே விரமத்யத³ஹத்³ வநம் வநமஹோ த³ஹந: ॥ 69॥
க்வதி²தம் ஜலம் க்ஷிதிதலம் ஜ்வலிதம் மருதஶ்ச முர்முரகிர: பரித: ।
க³க³நம் ச து³ர்விஷஹமர்ககரைரிதி பர்யணம்ஸ்த ஜக³த³க்³நிமயம் ॥ 70॥
அபநீய கஞ்சுகமஹர்விரமே மருதா³ஶயா ரஹஸி முக்³த⁴வதூ: ⁴ ।
ஸமவஸ்தி²தா:ஸமுபலப்⁴ய ஹடா²த் பரிரேபி⁴ரே ஸுக்ரு’திநஸ்தருணா: ॥ 71॥
ரஜநீமுகா²ஹ்ரு’தம்ரு’ணாலலதாத³லயை: ஶஶாங்ககிரணஸ்நபிதை: ।
உஷஸி ஸ்வயம் ப்ரியதமோபஹ்ரு’தை:ஸரஸீஷ்வவர்தயத சக்ரக³ண: ॥ 72॥
இயதாபி தாவதி³த³மாபதிதம் ப்ரலயம் தரேம பயஸேதி த்³ரு’ட⁴ம் ।
அவக³த்ய யத்ர ஶப²ரைருஷிதம் லுலிதம் ஸரஸ்தத³பதே³ மஹிஷை: ॥ 73॥
அவகா³ஹ்ய பத்³மமகரந்த³ஜ²ரீஷ்வஹிமத்³யுதாவநுதி³தே ப்⁴ரமரா: ।
அஜபந்நுபாம்ஶு க்ரு’தஜ²ங்கரணா மத³நாபம்ரு’த்யுஹரமந்த்ரமிவ ॥ 74॥
த்⁴ரு’தமல்லிகாகுஸுமஹாரலதா, க⁴நஸாரசந்த³நரஸார்த்³ரகுசா: ।
வநிதா து³கூலவஸநாப⁴ரணாஸ்தருணாநுபாஸத தி³நாபக³மே ॥ 75॥

கடகம் ப்ரவிஷ்டவதி சண்ட³கரே கடகம் தத³வ்யத²த சோளபதே: ।
வவ்ரு’தே⁴ து பாண்ட்³யந்ரு’பதே:ஸமயே மஹஸாம் நிவேரிவ மஹ: பருஷம் ॥ 79॥
அத²ஸுந்த³ரேஶமபி⁴வந்த்³ய ந்ரு’ப: கலயந் ப்ரஸாத³ப³லமஸ்ய ப³லம் ।
நிரகா³த்³யதோ²பநதஸைந்யவ்ரு’தோ நக³ராத³ராதிவிஜயாய ததா³ ॥ 77॥
சிரஸம்ப்ரரூட⁴த்³ரு’ட⁴மத்ஸரயோரஜநிஷ்ட ஜந்யமத² தத்ர தயோ: ।
அபி விஸ்மயாய ஹ்ரு’தி³ யத்³ த்³யுஸதா³மபி நாரத³ஸ்ய யத³லம்மதயே ॥ 78॥
அஸிகுந்தஶூலபரஶுச்சு²ரிகாபரிகா⁴பி⁴கா⁴தவிக³லத்³ருதி⁴ரம் ।
அவிசாரிதஸ்வபரஸைந்யமபூ⁴த் ப்ரத²நம் தத³ஸ்தி²ரஜயாபஜயம் ॥ 79॥
ஸமரே பு⁴ஜாபு⁴ஜி கசாகசி ச ப்ரஹரத்³வயம் சலதி தத்³ப³லயோ: ।
தத³வேக்ஷிதும் க³க³நமத்⁴யதலம் ரவிரத்⁴யரோஹத³திதுங்க³மிவ ॥ 80॥
மது⁴மாஸபுஷ்பிதபலாஶவநப்ரதிமம் துரங்க³கு²ரதூ⁴லிவ்ரு’தம் ।
தது³த³ந்யயா பருஷயாபி⁴ஹதம் ப³லயோர்த்³வயம் ஸமமபூ⁴த்³ விரதம் ॥ 81॥
பரிபூரிதாம் ஶிஶிரகும்ப⁴ஶதைர்விபுலாம் ப்ரபாம் க்வசந பாண்ட்³யப³லே ।
அதி⁴ருஹ்ய மௌலிஸரித³ம்பு³ப⁴ரைஸ்த்ரு’ஷிதாநதர்பயத பூ⁴தபதி: ॥ 82॥
கருணாம்ரு’தேந மது⁴ராதி⁴பதேர்மது⁴ரைஶ்ச மௌலிதடிநீஸலிலை: ।
பரிபோஷிதா:ஸபதி³ பாண்ட்³யப⁴டா: புநராஹவாய மதிமாத³தி⁴ரே ॥ 83॥
அத²ஸிம்ஹநாத³முக²ரா யுக³பந்ந்ரு’பதேர்ப⁴டா: பரிநிபத்ய ரணே ।
ஸஹ ராஜஸிம்ஹத⁴ரணீபதிநா ஜக்³ரு’ஹு: கரே ஸபதி³ சோலந்ரு’பம் ॥ 84॥
ஜயம் ஸமாஸாத்³ய நிவர்தமாந: ப்ரபாம் புந: க்வாப்யநவேக்ஷமாண: ।
ராஜேந்த்³ரபாண்ட்³யோ மது⁴ரேஶ்வரஸ்ய லீலாயிதம் தத் கலயாம்ப³பூ⁴வ ॥ 85॥
ஸக்²யம் ப்ரதா³ய மது⁴ரேஶ்வரப⁴க்தியோகா³த் ஸத்க்ரு’த்ய சோலந்ரு’பதிம் விஸஸர்ஜ
பாண்ட்³ய: ।
தம் ராஜஸிம்ஹமபி து³ர்மத³முந்மதி³ஷ்ணும் ப்⁴ராதேதி ஜாதகருணோ பி³ப⁴ராம்ப³பூ⁴வ
॥ 86॥
அம்போ⁴பி: ⁴ கேவலைரப்யவநிபதிசமூம் தர்பயந் ஜாது தப்தாம்

க்²யாதிம் த⁴த்தே யதீ³ஶ: கியதி³வ ந யஶோ நித்யமந்நப்ரதா³யா: ।
தே³வ்யா மீநேக்ஷணாயா இதி நக³ரஜுஷாமத்³பு⁴தாந் ப⁴க்திவாதா³ந்

ஶ‍்ரு’ண்வந் ராஜேந்த்³ரபாண்ட்³ய:ஸகலமபி மஹீசக்ரமேக: ஶஶாஸ ॥ 87॥
ததோ ராஜேஶபாண்ட்³யோऽபூ⁴த்³ராஜக³ம்பீ⁴ர இத்யத: ।
புருஹூதஜித³ப்யஸ்மாத³ஸ்மாதா³ஸீத் குலத்⁴வஜ: ॥ 88॥
ஸுந்த³ரேஶப்ரஸாதே³ந ஸுந்த³ரேஶாங்க்⁴ரிஶேக²ர: ।
ததோ ஜஜ்ஞே யதோ ஜஜ்ஞே தாரேந்து³விமலம் யஶ: ॥ 89॥
இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவே ஸப்தத³ஶ:ஸர்க:³ ।

அத²அஷ்டாத³ஶ:ஸர்க:³ ।
ஸ ஹயாந் ஸஹஸ்ரமயுதம் ப⁴டோத்தமாந் கரிண: ஶதம் த³ஶ மஹாரதா²நபி ।
பரிக்³ரு’ஹ்ய ஸைந்யமுசிதம் வ்யயம் சரந்நவஶிஷ்டமந்யத³கி²லம் ஶிவே த³தௌ³ ॥
1॥
அத² தா⁴ம்நி புஷ்பவநநாம்நி தூ⁴ர்ஜடேரவிதூ³ரவர்திநி கத³ம்ப³காநநாத் ।
அஜநிஷ்ட காபி கில ஹேமநாயிகேத்யபி⁴விஶ்ருதா ஜக³தி ருந்த்³ரகந்யகா ॥ 2॥
ஶிவப⁴க்தபூஜநபரா ஶிவவ்ரதா ஶிவபி³ம்ப³மேகமகி²லோத்ஸவோசிதம் ।
பரிகல்ப்ய ஸிக்த²கமயம் ப்ரசக்ரமே பரிஶுத்³த⁴தாம்ரகணஸஞ்சயாய ஸா ॥ 3॥
அத² நாசிராத³நுபலப்³த⁴ஸாத⁴நா த³த⁴தீ தமேவ ஸுத்³ரு’ட⁴ம் மநோரத²ம் ।
மது⁴ரேஶமேவ த்⁴ரு’தஸித்³த⁴விக்³ரஹம் மதி³ரேக்ஷணாலப⁴த பா⁴க்³யதோऽதிதி²ம் ॥
4॥
ப்ரணிபத்ய தம் பரிசரந்த்யநேகதா⁴ ரஸஸித்³தி⁴த³ர்ஶநபரேண தேந ஸா ।
அநுகம்பிதா ஸகலமாயஸம் க்³ரு’ஹே ப⁴ஸிதேந தஸ்ய நயதி ஸ்ம ஹேமதாம் ॥ 5॥
க்ரு’தவிஸ்மயாத² கி³ரிஶே திரோஹிதே பரிகல்ப்ய தாம் ப்ரதிக்ரு’திம் ஹிரண்மயீம் ।
அவலம்ப்³ய க³ண்ட³தலமங்கு³லீமுகை:² பரிசும்ப³தி ஸ்ம க³ணிகாதிஸுந்த³ரம்॥ 6॥
அது⁴நாபி தந்நக²பத³ம் யதீ³க்ஷ்யதே விமலே கபோலப²லகே மஹேஶிது: ।
ஶ்ரமவாரிலேஶவதி தத்ர ஸங்க³தம் ஶகலம் விதோ⁴ரிவ ஜடாபரிச்யுதம் ॥ 7॥
அபி யந்மஹாக்ரதுபி⁴ராப்தத³க்ஷிணைரபி வா த்ரயீபரிசயைரஹர்நிஶம் ।
அநவாப்யமஸ்தி பத³மைந்து³ஶேக²ரம் தத³வாப ஸா தத³நுகம்பிதா தத: ॥ 8॥
க³ஜவாஜியோத⁴ரத²யூத²பீ⁴ஷணாம் பரிக்³ரு’ஹ்ய சோலந்ரு’பதௌ பதாகிநீம் ।
அபி⁴க³ச்ச²தி ஸ்வயமநந்யஸாத⁴ந: ஶிவமாரராத⁴ ஶிவபாத³ஶேக²ர: ॥ 9॥

தமுவாச வாக³த² நப⁴ஸ்ஸமுத்³ப⁴வா ந பி³பீ⁴ஹி தஸ்ய மஹதீ சமூரிதி ।
அபி⁴ஷேணய த்வமரிமல்பஸைநிகோ விஜயஸ்தவைவ ப⁴விதேதி பார்தி²வம் ॥ 10॥
அத² பாண்ட்³யமல்பப³லமப்⁴யயாத் ப³லீ ஸரிதம் ஸமுத்³ர இவ சோலபார்தி²வ: ।
ந்ரு’பதிஶ்ச நிஶ்சலமதிர்வ்யவஸ்தி²த: கலயந் புர: கநகஶைலகார்முகம் ॥ 11॥
அத² யுத்³த⁴முத்³த⁴தமவர்த⁴த க்ஷணாத்³ த்³ரு’ட⁴ரூட⁴கூ³ட⁴தரவைரயோஸ்தயோ: ।
அஸிபாதபாடிதபதந்மதங்க³ஜஸ்ரவத³ஸ்ரஸிந்து⁴ஹ்ரு’தஸைந்த⁴வவ்ரஜம் ॥ 12॥
நிஶிதேஷு தத்ர நிபதத்ஸு ஸாயகேஷ்வபி⁴தோ ப⁴யாத³திவிதூ³ரவர்திந: ।
நிஹதாந் ஹயத்³விபப⁴டாந் நிநீஷவோ முஹுராஹ்வயந் யமப⁴டா: ப்ரஸாந்த்வநை: ॥
13॥
வபுராநிலம் ந பிஶிதாஶநக்ஷமம் யதி³ பார்தி²வம் ஶரஶதைர்விபே⁴த்ஸ்யதே ।
இத³முத்தரேம கத²மர்த²க்ரு’ச்ச்²ரமித்யவலந்த தூ³ரமபி⁴த: பிஶாசிகா: ॥ 14॥
ப்ரத²மம் ஹதா யுதி⁴ தி³வம் ஸமுத்³க³தா: புநரர்த⁴வர்த்மநி ஶரைர்நிபாதிதா: ।
புநருத்³க³தா த்³விகு³ணபா⁴க³பா⁴ஜிந: கதிசித்³ ப⁴டா தி³வி க்ரு’தா:ஸுதா⁴ஶநை: ॥
15॥
அக்³ரு’ஹீதஶக்திகதயா மித:² கதா²ஸ்வவப³த்³ரமௌநக்ரு’தஹஸ்தசேஷ்டிதா: ।
அமரஸ்த்ரியோ ரணஹதாஶ்ச தத்³ப⁴டா: பஶுவத் ஸுக²ம் நிகி²லமப்யபு⁴ஞ்ஜத ॥ 16॥
த⁴வளாதபத்ரவலயாஶ்சகாஶிரே ரத³நாஶ்ச மத்தகரிணாம் நிபாதிதா: ।
யஶஸோ தி³க³ந்தமபி⁴பூரயிஷ்யத: ப்ரத²மோத்³க³தா ரணதலேऽங்குரா இவ ॥ 17॥
துரகை:³ஸமம் துரக³ஸாதி³நோ ஹதா தி³வமுத்³யயு:ஸமதி⁴ருஹ்ய தாந் புந: ।
அதிஸாஹஸேந தி³வமப்⁴யுபேயுஷாமபி வாஹ்யவாஹகத³ஶா ந ஶாம்யதி ॥ 18॥
அவபி⁴த்³ய பி³ம்ப³மஹிமத்³யுதேர்தி³வம் ப்ரதி க³ச்ச²தாம் யுதி⁴ ப⁴டாஶ்வத³ந்திநாம் ।
க³ணநாமமர்த்யக³ணகா விதேநிரே சரமாங்க³ஸீம்நி நிப்⁴ரு’தா விவஸ்வத: ॥ 19॥
ஶரபஞ்ஜரஸ்த²கி³தபூ⁴நபோ⁴ந்தரே ஸமாராங்க³ணே க⁴நதமஸ்ஸமாவ்ரு’தே ।
அபி⁴ஸாரிகேவ விஜயேந்தி³ரா சரந்த்யவ்ரு’ணீத தம் தமவிஶேஷத³ர்ஶிநீ ॥ 20॥
ப³லயோர்த்³வயோரபி மதோ³த்³ப⁴டா ப⁴டா ப³ஹவஸ்ததா² ரணமுகே² நிபாதிதா: ।
ஸகலம் யதா²ஜநி புரம் ஶதக்ரதோர்ஹ்ரு’ததா³ரமந்தி³ரவிமாநபூ⁴ஷணம் ॥ 21॥
ஹதஶிஷ்டமல்பமவலோகயந் ப³லம் ப்ரசசால பாண்ட்³யந்ரு’பதிர்யதா³ புர: ।
தரஸாவபத்ய ஹயஸாதி³ரூபத: புரதஶ்சசால புரஶாஸநஸ்ததா³ ॥ 22॥

பருஷம் ருஷா பரிரடந் கரேண ச ப்⁴ரமயந் யுதி⁴ த்ரிஶிக²முந்மிஷச்சி²க²ம் ।
ப்ரசலந பதா³நி கதிசித் புராஹித: ஶிதி²லீசகார நிகி²லம் ப³லம் த்³விஷாம் ॥ 23॥
அபவித்³த⁴குந்தலமசிந்திதாடவீஸலிலாநலப்ரத³ரக³ர்த்தகண்டகம் ।
அநவேக்ஷிதஸ்வஜநமாநஶே தி³ஶோ ப³தி⁴ரந்த⁴மூகமிவ தத்³ ப³லம் த்³விஷாம்॥ 24॥
ஸஹ தா⁴வதோ நிஜஜநாந் பரப்⁴ரமாத³பி⁴க³ம்ய கேசித³ப⁴யம் யயாசிரே ।
அபரேக்ஷதா:ஸ்மஇதி மூர்ச்சி²தா:ஸ்வயம்க்ஷதஜோக்ஷிதாந் பதி²ஸமீக்ஷ்யதா⁴வத:
॥ 25॥
அதி⁴யுத்³த⁴ரங்க³மஸவஸ்த்ரு’ணீக்ரு’தா: ஶிவபாத³ஶேக²ரவரூதி²நீப⁴டை: ।
இதி கிம் ப்ரதீக்ஷ்ய ருஷிதாகி²லம் த்ரு’ணம் ப்ரு’தநா சசர்வ பதி² சோலபூ⁴ப்⁴ரு’த: ॥
26॥
அத²முக்தகேஶமபதே²ந வித்³ரவந் ஸரஸி க்வசித் ஸதுரக:³ஸஸைநிக: ।
நிமமஜ்ஜ சோலந்ரு’பதிர்ந்நிமஜ்ஜயந்நகி²லம் குலம் ஸ்வமயஶ:பயோநிதௌ⁴ ॥ 27॥
அதுலாநி ஹேமமணிபூ⁴ஷணாம்ப³ராண்யுபஹ்ரு’த்ய தஸ்ய கடகாந்மஹீபதி: ।
அகி²லாநி தாந்யுபத³தே³ மஹாஶயோ ஹரிணாங்கசூட³சரணாரவிந்த³யோ: ॥ 28॥
அத² ப⁴க்தஸௌம்ய இதி கஶ்சித³ர்சயந்நநிஶாந்நதா³நநியமேந ஶங்கரம் ।
அநுவர்தயந் வ்ரதம்ரு’ணார்ணதா⁴ரயாப்யவஸீத³தி ஸ்ம வித⁴ந:ஸ ஸர்வதா² ॥ 29॥
வ்ரதப⁴ங்க³கே²த³விவஶம் தமக்³ரத: பதிதம் ஜிஹாஸுமபி து³ர்லபா⁴நஸூந் ।
ப்ரதிபாத்³ய தண்டு³லநிதா⁴நமக்ஷயம் பரிரக்ஷதி ஸ்ம மது⁴ரேஶ்வரோ ஹர: ॥ 30॥
அத² கஶ்சித³ர்த²பதிரித்யபி⁴க்²யயா விதி³தோ விஶாமதி⁴பதி: புரே வஸந் ।
அஸுதோ த⁴நாநி ப⁴கி³நீஸுதே தி³ஶந் த³ஶமீ ஜகா³ம தபஸே வநாஶ்ரமம் ॥ 31॥
அகி²லம் த⁴நம் தத³பஹர்துமிச்ச²வோ ப⁴கி³நீஸுதே விநிஹிதம் ஸநாப⁴ய: ।
ப்ரு’து²கம் யதா³தமதி⁴கம் ப³பா³தி⁴ரே ஶரணம் யயௌ ஸ மது⁴ரேஶ்வரம் ததா³ ॥ 32॥
அத² தஸ்ய மாதுலவபு: பரோ ப⁴வந்நபி⁴ஜித்ய தாந் ந்ரு’பஸமே விரோதி⁴ந: ।
ஸஹஸா யதா³ புரஹரஸ்திரோத³தே⁴ ஸகலைஸ்ததா³ ஸத³ஸி விஸ்மிதம் ஜநை: ॥
33॥
தநயம் ததோ வரகு³ணம் தபோப³லாச்சி²வப⁴க்தமேத்ய ஶிவபாத³ஶேக²ர: ।
அகி²லம் மஹீவலயமர்பயந் ஸுதே ஶப²ரேக்ஷணாசரணயோரலீயத ॥ 34॥
ஸ கதா³சிதே³த்ய ம்ரு’க³யாம் பராபதந் ஶயிதம் க்வசித்³ த்³ருமதலே பதி² த்³விஜம் ।

நிஹதம் துரங்க³கு²ரக⁴ட்டநைர்வித³ந் பி³ப⁴யாம்ப³பூ⁴வ ஜக்³ரு’ஹே சஹத்யயா॥ 35॥
வஸுதே⁴ஶ்வரோ வரகு³ணோऽத² து:³கி²த:ஸகலம் நிநாய ஸசிவேஷு பூ⁴ப⁴ரம் ।
ஜபதா³நஹோமவிதி⁴பி⁴ர்ஜக³த்பதிம் ஸததம் யஜந்நபி ந ஶாந்திமாப ஸ: ॥ 31॥
அஶ‍்ரு’ணோத் ஸ வாசமஶரீரிணீம் தத: கருணாலயஸ்ய ஹரிணாங்கதா⁴ரிண: ।
மது⁴ராக்ரு’தஸ்யஹி மஹத்த்வமம்ஹஸ:ஸுக்ரு’தஸ்ய வா ந பதி²வர்ததே கி³ராம் ॥
37॥
மம லிங்க³மர்ஜுநதரோரத⁴ஸ்தலே மஹத³ஸ்தி ஸஹ்யதநயாதடே ஶுபே⁴ ।
தது³பாஸநேந தவ தாத! து³ஷ்க்ரு’தம் ஸகலம் ப்ரயாதி விலயம் க்ஷணாதி³தி ॥ 38॥
ஸ ததே²தி கார்யமவதா⁴ர்ய நிஸ்ஸரந்நபதி³ஶ்ய சோளநரபாலவிக்³ரஹம் ।
ஶிவமர்ஜுநேஶமாபி⁴வந்த்³ய தத்க்ஷணாத³ப⁴வந்நிவ்ரு’த்தகலுஷோ மஹீபதி: ॥ 39॥
ஸ புந:ஸமேத்ய நக³ரீமகல்மஷ: ப²ணிவக்ரமுக்த இவ பார்விகோ விது:⁴ ।
ப்ரஶஶாஸ வாஸவஇவ த்ரிவிஷ்டபம் வஸுதே⁴ஶ்வரோ வரகு³ண:க்ஷமாதலம்॥ 40॥
அத² ப⁴த்³ர இத்யபி⁴மத:க்ஷமாபதேரதிவிஶ்ருதஶ்ச பு⁴வி கா³யகாக்³ரணீ: ।
உபவீணயந்நநிஶமுத்பலப்ரியம் சிரமாஸ்த கஶ்சந கத³ம்ப³காநநே ॥ 41॥
அத² தம் விஜேதுமபரஸ்து கா³யக: ப்ரத²யந் யஶோ விருத³டி³ண்டி³மஸ்வநை: ।
ந்ரு’பதிம் த³த³ர்ஶ ஸ யதா³ததா³ஶிவ:ஸ்வயமேவ ப⁴க்தமவிதும் மநோ த³தே⁴ ॥ 42॥
ஸ நிதா⁴ய மூர்த்⁴நி ஶஶிக²ண்ட³மண்ட³நே ஸுமஹாந்தமிந்த⁴நப⁴ரம் நராக்ரு’தி: ।
தி³வஸாவஸாநஸமயாவதி⁴ ப்⁴ரமந் பரிதஶ்சசார மது⁴ராபுரே ஹர: ॥ 43॥
இத³மிந்த⁴நம் த⁴நமிவாஹ்ரு’தம் சிராத³திஶுஷ்கமவ்ரணமகண்டகம் கு³ரு ।
க்ஷமமஸ்ய மூல்யமுபகல்ப்ய க்³ரு’ஹ்யதாமிதி கோ⁴ஷயந் பரிசசார ஶங்கர: ॥ 44॥
உபகா³யதோऽஸ்ய பதி² கா³நவைப⁴வாது³பஜாதபல்லவதயாதிகோமலம் ।
அபி மஸ்தகஸ்த²ஸரித³ம்ப⁴ஸார்தி³தம் ந ததி³ந்த⁴நம் ஜக்³ரு’ஹிரே புரௌகஸ: ॥
45॥
சரதோऽஸ்ய தத்ர நக³ரே ததஸ்ததஶ்சரணாப்³ஜவிந்யஸநபா⁴விதம் ரஜ: ।
சதுராநநப்ரப்⁴ரு’திபி: ⁴ ஸமம் ஸுரை: ப்ரணிபத்ய ஸஞ்ஜக்³ரு’ஹிரே மஹர்ஷய: ॥ 46॥
கரயுக்³மஸங்க³மிதபா⁴ரமந்த²ரம் க⁴டிதஶ்ரமாம்பு³கணமஸ்ய வீதி²ஷு ।
க்ரயவாத³நாத³ஜிதகோகிலாரவம் க³தமாக³தம் ச ந க³தம் மமாஶயாத் ॥ 47॥
அத² காஷ்ட²பா⁴ரமவரோப்ய து³ர்ப⁴ரம் ஸ ப³ஹிர்க்³ரு’ஹாத³பி⁴நவஸ்ய கா³யத: ।

உபவிஶ்ய வீதப⁴ரணஶ்ரம: ஶநைருபகா³யதி ஸ்ம மது⁴ரம் யத்³ரு’ச்ச²யா ॥ 48॥
அத²ஷாட³வௌட³வவிபே⁴தி³ஸர்வமப்யவலம்ப்³ய ராக³குலமஸ்தஸங்கரம் ।
ஸஜகா³வநுல்லிகி²ததாநதோ⁴ரணீமது⁴ரம்ஹ்ரியேஹ்ரு’தி³பி⁴யே ச கா³யதாம்॥ 49॥
அத² விஸ்மயாத³பி⁴நவஸ்ய கா³யதோ கு³ருஸம்ப்ரதா³யமபி⁴க³ம்ய ப்ரு’ச்ச²த: ।
ஸ ஜகா³த³ ப⁴த்³ரஸத³நே க³தாக³தைரத³ஸீயகீ³திகு³ணரீதிமாஹ்ரு’தாம் ॥ 50॥
தது³தீ³ரிதஶ்ரவணலப்³த⁴ஸாத்⁴வஸே ப்ரபலாயிதே ஸபதி³ தத்ர கா³யகே ।
உபக³ம்ய ப⁴த்³ரமுசிதைர்விபூ⁴ஷணேர்ப³ஹுமந்யதே ம்ம ந்ரு’பதிர்த⁴நைரபி ॥ 51॥
ஸ த³தௌ³ஸமஸ்தமபி தந்மஹேஶ்வரே விததார யத்³ வரகு³ணோऽஸ்ய பார்தி²வ: ।
அபி ஸஞ்சிதம் வஸு தி³ஶந் ஶிவாஶ்ரமிஷ்வத⁴நோ ப³பூ⁴வ ப³ஹுதா⁴ர்ஜயந்நபி ॥
52॥
கவிகா³யகாபி⁴மதகல்பஶாகி²ந:ஸவிதே⁴ கதா³சித³த² சேரபூ⁴பதே: ।
ப்ரவிதீர்ய புத்ரமபி ப⁴க்தமாத்மந: ப்ரஜிகா⁴ய ப⁴த்³ரமம்ரு’தாம்ஶுஶேக²ர: ॥ 53॥
ஸ்வபநே புரைவ ஸ ச தத்ஸமாக³மம் ப்ரதிபோ³தி⁴த: புரஹரேண பார்தி²வ: ।
அபி⁴க³ம்ய ப⁴த்³ரமமிதைர்விபூ⁴ஷணத்³ரவிணாம்ப³ரை:ஸபதி³ பர்யபூஜயத் ॥ 54॥
இதி கந்த³லத்யஹரஹர்த³யாரஸே ஶப²ரேக்ஷணாஸஹசரஸ்ய கா³யகே ।
ப⁴வதி ஸ்ம ப⁴க்திரபி தஸ்ய தாவதீ சரமம் ஶரீரமதி⁴தஷ்டு²ஷஸ்ததா³ ॥ 55॥
உஷஸி ப்ரகே³ தத³நு ஸங்க³வே ததோ தி³நமத்⁴யகே³ தி³நமணௌ நிஶாமுகே² ।
ரஜநீத³லே ச நியமாத³ஸேவத ப்ரமதா²தி⁴நாத²முபவீணயந்நயம் ॥ 56॥
ஸமயேஷு ஷட்ஸு நியமேந யஜ்ஜகௌ³ ஸ ப³ஹிர்வ்ரு’ஷாத் ஸ்வயமநாவ்ரு’தே
வஸந் ।
த்³ரடி⁴மாநமஸ்ய நியமே பரீக்ஷிதும் ஜலதா³நசோத³யத வ்ரு’ஷ்டயே ஹர: ॥ 57॥
ஸ்தநிதாரவைர்ப³தி⁴ரதாமகு³ர்தி³ஶஸ்தடிதாம் த்விஷா தநுப்⁴ரு’தாம் ஹ்ரு’தா த்³ரு’ஶ:

।
அபதந் க்ஷிதாவஶநய: பதே³ பதே³ திமிரம் நிரந்தரமருத்³த⁴ ரோத³ஸீ ॥ 58॥
ஜக³தா³ஸ்த ப³த்³த⁴மிவ ஜாதஸாத்⁴வஸம் ஸமயே யதா³ஸ து ததை³வ கா³யக: ।
அவகா³ஹ்ய ஹேமகமலாகரே ஶநைரபி⁴க³ம்ய ஸந்நிதி⁴மகா³யதை³ஶ்வரம் ॥ 59॥
அத² மேக⁴ரஞ்ஜிமஹிரஞ்ஜிமுக்²யதந்ம்ரு’து³கா³நஸம்வலிதராக³வைப⁴வாத் ।
த்³ரவதாம் ப்ரபந்நமிவ பூ⁴நபோ⁴ந்தரம் த³த்³ரு’ஶே ததா³ஜலத⁴ரைர்நிஶாத்யயே ॥ 60॥

134 sanskritdocuments.org



ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

கரகோபலைர்விக⁴டிதா விபஞ்சிகா கரஜா ந தஸ்ய வஶவர்த்திநோऽப⁴வந் ।
அபி கம்பமாநவபுரப்ரகம்பிநீமவலம்ப்³ய ப⁴க்திமயமுஜ்ஜகௌ³ புந: ॥ 61॥
க⁴நகர்த³மத்³ரவநிமக்³நமக்³ரதஶ்சரணத்³வயம் சலயிதும் ச நாஶகத் ।
ஸ யதா³ ததா³ஸ்ய விபுலம் ஸமுந்நதம் ஸ்வயமுத்³ப³பூ⁴வ மாணிசித்ரமாஸநம் ॥
62॥
ஸ நிவிஶ்ய தத்ர ஶிவஸக்தயா த்³ரு’ஶா நிரவர்த்தயந்நியமமத்வரோ யதா³ ।
விரதம் க⁴நைர்விமலமம்ப³ரம் ப³பௌ⁴ விலலாஸ தி³க்ஷு ச ததை³வ கௌஸுதீ³ ॥
63॥
ப²லகம் தத³த்³பு⁴தமவேக்ஷ்ய பார்தி²வ: ப்ரணிபத்ய ப⁴த்³ரமஸக்ரு’த் ப்ரஶஸ்ய ச ।
ஶிவலிங்க³தோऽபி ஶிவயோகி³ஷு ஸ்தி²ராம் ஶிவபா⁴வநாமக்ரு’த தத்ப்ரப்⁴ரு’த்யயம்
॥ 64॥
அத² ராஜராஜ இதி தி³க்ஷு விஶ்ருதம் தநயம் ப³ஹுஶ்ருதமஸாவவிந்த³த ।
தபஸா ப்ரஸாத்³ய தருணேந்து³ஶேக²ரம் மலயத்⁴வஜாந்வயமஹாநிதி⁴ம் ந்ரு’ப: ॥ 65॥
அவரோப்ய பா⁴ரமகி²லம் பு⁴வ:ஸுதே லகு⁴ருத்பதந் வரகு³ண: ஶிவாந்திகம் ।
அவநீப்⁴ரு’த: புநரந்தா⁴த் ப²ணாத⁴ராநியமஸ்ய பூ⁴ப⁴ரணவாஸநேத்³ரு’ஶீ ॥ 66॥
உதி³தோதி³தம் விவித⁴யா ஸபர்யயா ப⁴ஜதாம் ஸ்வமேவ பு⁴வி பாண்ட்³யபூ⁴பு⁴ஜாம் ।
அபவர்க³மேகவித⁴மர்பயந்நயம் மது⁴ரேஶ்வரோऽபி மஹதீம் ஹ்ரியம் த³தே⁴ ॥ 67॥
அத² ராஜராஜ இதி லப்³த⁴மாக்²யயா புரபி⁴த்ஸக²த்வமதிஶய்ய வர்த்திதும் ।
பிதரௌ கு³ரும் ஸுஹ்ரு’த³மாத்மந: ப்ரபு⁴ம் குலதை³வதம் ச குருதே ஸ்ம தம் ந்ரு’ப:
॥ 68॥
நிமமஜ்ஜ தஸ்ய ஹ்ரு’த³யம் நிஸர்க³த: ஶப²ரேக்ஷணாஸஹசராங்க்⁴ரிபத்³மயோ: ।
குலஶேக²ராந்வயபு⁴வாம் ஶிவவ்ரதே குத ஏஷ காரணக³வேஷணஶ்ரம: ॥ 69॥
அத² ப⁴த்³ரநாமநி சிராய கா³யகே ஶிவலோகமேயுஷி ததீ³யகே³ஹிநீ ।
சதுரா ததோऽபி கில கா³நவித்³யயா ஶிவமாரராத⁴ ஸமயேஷு ஷட்ஸ்வபி ॥ 70॥
அவரோத⁴க³ஹமதி⁴ஜக்³முஷீ விபோ⁴ரவநீபதேர்த³யிதயா கயாசந ।
கலஹாயதே ஸ்ம நிஜகா³நவித்³யயா த்³ரு’ட⁴யா மஹேஶத³யயா ச ஜாது ஸா ॥ 71॥
தது³பக்ரமம் த⁴ரணிவல்லபோ⁴ऽபி தாமவமந்துமாஹிதகுதூஹலஶ்சிராத் ।

ஸ்வயமாநிநாய ஜலராஶிமத்⁴யத: ஸுத்³ரு’ஶம் ஸ காஞ்சித³த² கா³நகோவிதா³ம் ॥
72॥
ஜக³துஸ்தத:ஸத³ஸி தே மஹீபதேரதி⁴கேத்யக்³ரு’ஹ்யத து தத்ர நூதநா ।
மநஸாதி⁴க³ம்ய மது⁴ரேஶ்வரம் ஶுசா ப⁴ணதி ஸ்ம ப⁴த்³ரக்³ரு’ஹிணீ புநர்ந்ரு’பம் ॥
73॥
ஸத³ஸிஸ்தி²தா மயி சிராத³மர்ஷிணோ யதி³ கிஞ்சிதா³ஹுரிஹ கிம் தத:க்ஷதம் ।
அபி⁴க³ம்ய ஸந்நிதி⁴மநங்க³ஶாஸிது: கத²யந்த்வமீ தரதமத்வமாவயோ: ॥ 74॥
விஜயேத யா ப⁴வது ஸாத்ர ப⁴ட்டிநீ விஜிதா து மா ப⁴வது ஸாத்ர கிங்கரா ।
இதி ஸா யதா³ஹ தத³நிச்ச²தோऽப்யபூ⁴த³பி⁴நந்த³நீயமவநீபு⁴ஜஸ்ததா³ ॥ 75॥
அத² தே ஸமேத்ய ஸவித⁴ம் மஹேஶிது:ஸஹ பார்தி²வேந ஸத³ஸிஸ்தி²தைரபி ।
ஜக³துர்கி³ரா மது⁴ரயாதி³தஸ்தத: பரிவாதி³நீமுரலிகாவிபஞ்சிபி: ⁴ ॥ 76॥
அதி⁴கா து யத்³யபி நவைவ தத்த்வதஸ்தத³பி ப்ரபந்நஜநபக்ஷபாதிந: ।
மது⁴ரேஶ்வரஸ்ய கில மாயயா வ்ரு’தா ப³ஹுதா⁴ ஸமஸ்துவத ப⁴த்³ரகே³ஹிநீம்॥ 77॥
ஜயப⁴ங்க³யோர்விதி³தயோர்விபர்யயாத³பி தத்ர நீபவநப⁴ர்துராஜ்ஞயா ।
விஜிதா நவைவ விஜிதம் து ப⁴த்³ரயேத்யக³தீ³த³பீ⁴க்ஷ்ணமவஶோ மஹீபதி: ॥ 78॥
அவலம்ப்³ய தா³ஸ்யமத²ஸிம்ஹலாக³தா ஸத³ஸிஸ்வயம் பரிசசார ப⁴த்³ரிகாம் ।
ஸ ச பார்தி²வ: கநகபூ⁴ஷணாம்ப³ரைர்விவிதை⁴ரபூஜயத விஸ்மயேந தாம் ॥ 79॥
இதி ராஜராஜத⁴ரணீபதே:க்ஷிதிம் பரிரக்ஷத: ப்ரணிஹிதேந சேதஸா ।
விநயோ விவேகத இவாதிவிஶ்ருதஸ்தநயோऽப⁴வத் ஸுகு³ண இத்யபி⁴க்²யயா ॥ 80॥
தாருண்ய ஏவ விநயாவநதம் குமாரம்

தம் ராஜராஜந்ரு’பதி:ஸகலாக³மஜ்ஞம் ।
பஶ்யந்நக²ண்டி³தபராக்ரமமப்⁴யஷிஞ்சத்

ஸம்ப்ரார்தி²த: ப்ரக்ரு’திபி:⁴ கில யௌவராஜ்யே ॥ 81॥
இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவேऽஷ்டாத³ஶ:ஸர்க:³ ।

அதை²கோநவிம்ஶ:ஸர்க:³ ।
தநூப⁴வே வஹதி ததோ வஸுந்த⁴ராம் சிராத³ஸௌ ந்ரு’பதிருபேத்ய விஶ்ரமம் ।
வநேசரை:ஸஹ ம்ரு’க³யாகுதூஹலீ வநம்வநம் வ்யசரத³தி⁴ஜ்யகார்முக: ॥ 1॥

பரிப்⁴ரமச்ச்²வக³ணவிக்ரு’ஷ்டஶ‍்ரு’ங்க²லாவலீக⁴நத்⁴வநிஜநிதப்ரபோ³த⁴நா: ।
ததஸ்ததஸ்தருதலகுஞ்ஜபுஞ்ஜதோ விநிர்யயுர்விவ்ரு’தமுகா² ம்ரு’கா³த³நா: ॥ 2॥
புந: புந: பரிபதத: ஶுந: க்ருதா⁴ ஜிக்⁴ரு’க்ஷவ: க²ரநக²ராஸ்தரக்ஷவ: ।
ப்ரசக்ரமு: கிமபி யதா³ ததா³ ஶரைர்நிரந்தராநக்ரு’ததராமிமாந் ந்ரு’ப: ॥ 3॥
ஸ்தநக்³ரஹக்³ரஹிலதயா நிருந்த⁴தஸ்தநந்த⁴யந் ஸபதி³ விலங்க⁴ய ஸம்ப்லுதா ।
ம்ரு’கீ³ ம்ரு’க³ம் க்ஷிதிபதிபாணிகோ³சராத³பாலயத் ஸ்வயமபி⁴பேதுஷீ புர: ॥ 4॥
ஸ்வஸாயகாத³பி சலலக்ஷ்யபாதிந:ஸ்வயம் புர: பரிசலதா மஹீப்⁴ரு’தா ।
அருத்⁴யத ப்ரத²மமவித்⁴யத த்வத² த்வரோச்சலத்துரக³கு²ரக்ஷதா ம்ரு’கீ³ ॥ 5॥
ஸடாஸு தச்ச²ப³ரப⁴டாவலம்பி³த: ப்ரகம்ப்ரிதும் கிமபி ந சக்ஷமே ஸ்வத: ।
அவைக்ஷத ப்⁴ருகுடிவிடங்கபீ⁴மயா த்³ரு’ஶா புநஸ்தத³பி ம்ரு’கா³ந் ம்ரு’கா³தி⁴ப: ॥
6॥
வ்ரு’தா² நயந் விபிநசராந் ஶராஹதாந் விஷாத³மாவஹத யமந்தரந்தக: ।
ஸ தஸ்ய தே மஹிஷக³ணாந் நிபாதயந்நபாஹரத்³ வநபு⁴வி வாஹநார்பணாத் ॥ 7॥
க³ணங்க³ணம் சமரவராஹக³ண்ட³காந் வ்ரு’காநபி க்ஷபயதி தத்ர பார்தி²வே ।
கிடிர்ஜ²டித்யுபநிபபாத கஶ்சந க்ருதா⁴ ஜ்வலந்நசலகு³ஹாக்³ரு’ஹாத் தத: ॥ 8॥
ஸ த³ம்ஷ்ட்ரயா குலிஶநிஶாததா⁴ரயா பரிக்ஷிபந் ஶப³ரப⁴டாநிதஸ்தத: ।
க³ணம் ஶுநாமவிக³ணயந் பதே³பதே³ த⁴ராபதேஸ்துரக³ஸமீபமாபதத் ॥ 9॥
அவஸ்தி²தம் து⁴ரி தமவேக்ஷ்ய பார்தி²வ:ஸ ஸந்த³தே⁴ த⁴நுஷி ந யாவதா³ஶுக³ம் ।
ஸ தாவது³ஞ்சலிதவிஷாணகோணதோ வ்யதா³ரயச்சரணதலே துரங்க³மம் ॥ 10॥
அவப்லுத:ஸபதி³ துரங்க³மாத் தத: பதி:க்ஷிதே ரத²மதி⁴ருஹ்ய தம் புர: ।
அவாகிரஜ்ஜ்வலிதமுகை:² ஶிலீமுகை²ர்த⁴ராத⁴ரம் ஜலத³ இவாம்பு³வ்ரு’ஷ்டிபி: ⁴ ॥
11॥
ஸ தத்³த⁴நுர்வலயவிநிஸ்ஸ்ரு’தை: ஶரை:ஸமாசித: ஶலலக³ணைரிவாபி⁴த: ।
அசூர்ணயந்முக²மஸக்ரு’த்³விகூ⁴ர்ணயந்ஸஸாரதி²ம்ஸதுரக³மம்ய தம் ரத²ம்॥ 12॥
தத: ப்லுத:ஸபதி³ ரதா²ந்மஹாரத²ஸ்தமுத்³த⁴தம் கி³ரிமிவ ஜங்க³மம் கிடிம் ।
அநுத்³ருதம் ப்ரியதமயா ந்ரு’போ ரயாத³பாதயத் ஸ பு⁴வி க்ரு’பாணபாடிதம் ॥ 13॥
தத: ப்ரப்⁴ரு’த்யஜநி வராஹஶைல இத்யபி⁴க்²யயா த⁴ரணித⁴ர:ஸ விஶ்ருத: ।
உபத்யகாமுபருருதே⁴ ஸ யஸ்ய தாம் பதந் கிடி: ப்ரு’து²ரிவ பாத³பர்வத: ॥ 14॥

shivalIlArNavanIlkaNThadIkShita.pdf 137



ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

க³தே புரம் த⁴ரணிபதௌ ஸவிஸ்மயே க்ஷுதா⁴ர்தி³தாஸ்தத³நு வராஹபோதகா: ।
ப்ரஸூஸ்தநப்ரணயக்ரு’தாதிகூஜிதா த³ஶாபதந் த்³விஸமதி⁴காஸ்ததா³வஶா: ॥ 15॥
தபஸ்விநாமவநக்ரு’தே தபஸ்யதாம் கி³ரேஸ்தடே க்ரு’தரதிரத்ர ஶங்கர: ।
க்ரு’பாலய: கிடிப்ரு’து²காநபாலயத் ஸ தத்ப்ரஸூதநுரமிதை:ஸ்தநாம்ரு’தை: ॥ 16॥
புரா யுகே³ வ்ரு’ஷலகுமாரகா ஹி தே ததா³ஶ்ரிதா: ஶமத⁴நஶாபதோ வபு: ।
ஸமுத்³த்⁴ரு’தா: புரமத²நஸ்தநாம்ரு’தை:க்ஷணாத்³ த³து: ⁴ கிடிவத³நா மநுஷ்யதாம் ॥
17॥
கலாஸு தே த³து⁴ரகி²லாஸு கௌஶலம் விஶிஷ்ய ச க்ஷிதிபதிதந்த்ரவைது³ஷீம் ।
ந ஸூகர: ஶிவசரணே க்ரு’தாஶய:ஸ ஸூகர: புரபி⁴தி³ ய: பராங்முக:² ॥ 18॥
வராஹதாப⁴ரணவிலாஸவாஸநாவஶாதி³வ ஶ்ருதிஶதமௌலிலாலிதம் ।
விமார்கி³தும் சரணயுக³ம் புராத்³வஷ:குதூஹலம் ஸததமமீ விதேநிரே ॥ 19॥
அநுஜ்ஞயா தத³நு கதா³பி தூ⁴ர்ஜடேரவஸ்தி²தாநசலகு³ஹாஸு தாந் ந்ரு’ப: ।
ஸமாநயந் ஸசிவபதே³ ந்யவேஶயத்³ வசம்விநோ நரபதிதந்த்ரகோவிதா³ந் ॥ 20॥
ஸபா⁴ஜிதா ந்ரு’பதிவரேண ஸர்வதா² சிராயுஷோ த்³விஸமதி⁴கா த³ஶாபி தே ।
ஶிவாஶ்ரமவ்யதிகரதூ⁴தகல்மஷா: ஶிவம் யயு: ப்ரணதஶிவங்கரம் தத: ॥ 21॥
ததோ க³தே பிதரி பத³ம் மஹேஶிதுஸ்ததா³த்மஜ:ஸுகு³ணந்ரு’பாலஶேக²ர: ।
அபாலயச்சிரமவநீம் ஸஸாக³ராமசஞ்சலாமக்ரு’த ச ப⁴க்திமீஶ்வரே ॥ 22॥
ப³ஹிர்ப்⁴ரமந் க்ஷுது³பஶமாய ஸர்வதா³ ப³லீயஸா கரடகுலேந தாடி³த: ।
அசஞ்சலம் சரணயுக³ம் ஶிவஸ்ய கோऽப்யகிஞ்சந: ஶரணயதி ஸ்ம க²ஞ்ஜந: ॥ 23॥
விஹங்க³ம: கரடபி⁴யா ஶிவாலயே நிலீய ஸ க்வசந விடங்கஸீமாநி ।
ஸக்ரு’த் பதந் கநகஸரோஜிநீபயஸ்யுபோஷித: கதிசிது³வாஸ வாஸராந் ॥ 24॥
ஜுஹாவ கிம் கிமயமயஷ்ட கிம் த³தௌ³ ஜஜாப கிம் மலிநதநுர்விஹங்க³ம: ।
தபஸ்தத³ப்யஜநி தத³ஸ்ய சேஷ்டிதம் பரந்தபப்ரபத³நத: கிமந்தத: ॥ 25॥
ஸ ம்ரு’த்யுபீ⁴ஶமநமநூபதே³ஶதோ ப³லீயஸாமபி ப³லிநம் சகார தம் ।
ப³லாந்யமீ கில ப³லவத்ஸு விஶ்ருதா: ப்ரஸாத³ஶீகரபரமாணவோऽஸ்ய யே ॥ 21॥
ஸ ஸர்வமத்⁴யகுருத பக்ஷிமண்ட³லம் பரிக்³ரஹாத் ப்ரமத²பதேர்விஹங்க³ம: ।
ததா³தி³ க²ல்வித³மது⁴நாபி லக்ஷ்யதே தத³ந்வயே விஹக³குலாதி⁴கம் ப³லம் ॥ 27॥
ததஸ்தத:ஸரஸி நிரீக்ஷ்ய யாத³ஸாம் பரம்பரப்ரதிஹதிபாதகம் ப³க: ।

நிவ்ரு’த்தஜாத்யுசிதவிசேஷ்டித:ஸ கோऽப்யகா³ஹத ப்ரியகவநம் கதா³சந ॥ 28॥
விகா³ஹதே கநகஸரோஜிநீஜலே விலோகதே ந து ஶப²ராந் த்³ரு’ஶாபி ஸ: ।
பி³ப⁴ர்த்தி து ஸ்வகமுத³ரம் பி³ஸாங்குரை: ப்ரத³க்ஷிணம் ப்⁴ரமதி ஸதா³ ச ஶூலிந: ॥
29॥
இதி வ்ரதம் த்³ரு’ட⁴தரமேஷ தா⁴ரயந்நுபாஸ்த தந்த்ரிபுரஹரம் யதா³ சிரம் ।
ததா³ ஸ்வயம் தருணஶஶாங்கமௌலிநா ஸர: க்ரு’தம் விக³தஸரோஜஸங்கத²ம் ॥
30॥
ஸ வல்க³தோ நவநவநீதகோமலாந் ஸமீபத: ஶப²ரஶிஶூந் விலோகயந் ।
க்ஷுதா⁴ கில க்ஷுபி⁴தமநா மநாகி³வ ப்ரசக்ரமே பிஶிதபரிக்³ரஹக்ரமே ॥ 31॥
ஸமுத்ப்லுதம் வத³நபுடே ஸ்வயம் தத: ஶராரிராதி³த ஶப²ரார்ப⁴கம் யதா³ ।
ததா³ ஜ²டித்யவபு³பு³தே⁴ வ்ரதக்ஷதிம் விவேகிஷு ப்ரப⁴வதி கிம் சிரம் தம: ॥ 32॥
பரித்யஜந்நபி பலலம் ஜ²டித்யயம் ப்ரவர்த்தநாத் க்ஷணமபதே² க்ரு’தவ்யத:² ।
அஸூநபி வ்யயிதுமியேஷ து³ஸ்த்யஜாநஹோ ஸதாம் ப்ரக்ரு’திரபத்ரபிஷ்ணுதா ॥
33॥
ஸ ரக்ஷிதும் ப³கமகரோத்³யதா²புரம் ஸரஸ்தது³ல்லஸிதம்ரு’ணாலபல்லவம் ।
ததா³தி³ சாக்ரு’த தபநீயபத்³மிநீம் விவர்ஜிதாம் கியத³பி யாத³ஸாம் க³ணை: ॥ 34॥
ஸ க²ஞ்ஜந:ஸ ச ப³கஶாப³க: ப்ரபோ⁴ரநுக்³ரஹாத் பரமமவாபது: பத³ம் ।
த்³விஜே த்³விஜோ யதி³ த³யதே க்ஷமம் ஹி தத்³ த்³விஜோ ஹ்யயம் விபு³த⁴க³ணேஷு
கீ³யதே ॥ 35॥
தி³வம் க³தே ஸுகு³ணந்ரு’பே த³யாநிதா⁴வுபர்யுபர்யுபசிதஸத்³கு³ணோத்தரா: ।
தத³ந்வயே த⁴ரணிபு⁴ஜோ மஹாரதா:² பரஶ்ஶதா த⁴ரணிமிமாமபாலயந் ॥ 36॥
யுகே³ யுகே³குலமுதி³தோதி³தம் ஹி தத் ப்ரவர்திதம் ப்ரத²மமநங்க³வைரிணா ।
ப்ரியங்கரம் ப்ரியகவநீபதேரபூ⁴த³ப⁴க்³நமாதி³வஸபரிக்ஷயம் விதே: ⁴ ॥ 37॥
உபஸ்தி²தே யுக³விக³மே ப்ரு’த²க்³விதா: ⁴ ஸமுத்³க³தா தி³ஶி தி³ஶி தூ⁴மகேதவ: ।
அருத்³த⁴ ச த்³யுமணிமஹர்முகே²ஸதா³ கப³ந்த⁴வத் கிமபி நிரந்தரம் தம: ॥ 38॥
ஸமந்ததோऽஜநி ஶதவார்ஷிக:க்ஷிதாவவக்³ரஹ:ஸ்வயமநவக்³ரஹஸ்தத: ।
சதுர்வித⁴ம் ஜநுரபி பூ⁴தஸம்ஸதா³ம் விலுப்யதே ஜக³தி நிரந்வயம் யதா² ॥ 39॥
விவஸ்வதோ வித³த⁴தி ஸப்த ரஶ்மயோ ஜக³த்ஸு யே ஜலதுஹிநாபி⁴வர்ஷணம் ।

shivalIlArNavanIlkaNThadIkShita.pdf 139



ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

ஸமேऽபி தே தபநதயா ப்ரு’த²க்ப்ரு’த²க் ப்ரதாபநே ப்ரவவ்ரு’திரே ஸமந்தத: ॥ 40॥
த்³ரவீக்ரு’தை: ப்ரத²மமதோ²பஶோஷிதை:ஸ்த²லீக்ரு’தைர்ஹிமஶிக²ரை:ஸமந்தத: ।
ஹிமாலயோ ம்ரு’து³பலமாத்ரஶேஷிதோ விதி³த்³யுதே பு⁴வி கில வேத்ரத³ண்ட³வத் ॥
41॥
ப்ரதாபிதா: ப்ரத²மமபி³ந்த⁴நாக்³நிநா விஶோஷிதாஸ்தத³நு கரைர்விவஸ்வதாம் ।
உபர்யத: ⁴ க்வதி²தஜலௌக⁴பாசிதைஸ்திமிங்க³லைர்ஜலநித⁴ய: கஷாயிதா: ॥ 42॥
விஶோஷிதாம்ப⁴ஸி விது⁴மண்ட³லே ததா³ விஸ்ரு’த்வரா அபி கிரணா விவஸ்வத: ।
க²ராதபா நிஶி பரிணம்ய சந்த்³ரிகாப்ரவர்த்தநப்ரதிஹதஶக்தயோऽத³ஹந் ॥ 43॥
பராக்ரு’தத்³ருமத்ரு’ணகு³ல்மஸங்கதே² பயோத⁴ரஸ்ம்ரு’திவிது⁴ரே யுகா³த்யயே ।
அபி த்ரிவ்ரு’த்கரணபதோ²பபாதி³தம் பய:க்ஷிதாவஜநி கதா²வஶேஷிதம் ॥ 44॥
ப²ணீஶிதுர்வத³நஸஹஸ்ரநிஸ்ஸ்ரு’தா விஷாநலோத்³வமநவிஶேஷபீ⁴ஷணா: ।
ஸமீரணா:ஸரப⁴ஸதாடி³தஸ்க²லத்பரஸ்பரா வவுரபரஸ்பராஸ்தத: ॥ 45॥
விஷாநலவ்யதிகரஶோஷிதாந்தரத்³ரவத்ஸ்பு²டத்³த்³ரு’ட⁴தரஸந்தி⁴ப³ந்த⁴நா: ।
ஶிலோச்சயா அபி ஹி ரஜஶ்ச²டாத்மநா தி³ஶந்தி³ஶம் பவநவஶேந நிந்யிரே ॥ 46॥
ப்ரதீ³பிதா இவ பவநேந தாடி³தா: ப்ரதிக்ஷணாவஸிதபுநஸ்ஸமுத்³க³தா: ।
ப்ரஜஜ்வலு: கத²மபி சண்ட³ரஶ்மய: பதே³ பதே³ஸ்க²லிதரதா² வியத்பதே² ॥ 47॥
பய: கில ப்ரதிஹதகல்மஷம் ஸுதே⁴த்யுதா³ரஹந்த்யுத³கரஹஸ்யகோவிதா:³ ।
பய:கதா²மபி பவநேந லும்பதா ஸுதா⁴ந்த⁴ஸோऽப்யஜஹுரஸூந் க³தாந்த⁴ஸ: ॥ 48॥
ப்ரஸர்பதா த⁴ரணிதலாத³ஸாதலம் மஹோஷ்மணா யுக³விக³மாஹிமத்விஷாம் ।
ப்ரதாபிதா: புநரஶநாதிமாத்ரயாப்யஸூநஹோ ஜஹுரஹயோ மஹாநிலை: ॥ 49॥
அத⁴ஸ்பதே³ கமட²வராஹபோ⁴கி³நாமவஸ்தி²தஸ்தத³நு லலாடலோசந: ।
கிமேததி³த்யுபரி த்³ரு’ஶம் த்³வயாதி⁴காமவாகிரத்³ த³ரத³லிதாமவஜ்ஞயா ॥ 50॥
ததோऽக்³நிநா கமலப⁴வாண்ட³மூலபூ⁴நிவிஷ்டதூ⁴ர்ஜடிநிடிலாக்ஷிஜந்மநா ।
சடச்சடச்சடதி³தி பூ⁴ர்பு⁴வஸ்ஸ்வரித்யத³ஹ்யத த்ரிஜக³த³பி ப்ரஸஹ்ய தத் ॥ 51॥
உத³ந்வதாமுத³ரதலேஷு ஶோஷிதாஸ்ததீ³ரிதா லவணமயா மஹாத்³ரய: ।
ஸமந்தத:ஸத³ஸிவிதா⁴துருத்³யயுர்மஹோபலா இவ யுதி⁴ யந்த்ரநிஸ்ஸ்ரு’தா: ॥ 52॥
நப⁴ஸ்ஸ்வதாமஜநி விவஸ்வதாமபி க்ஷணாத³ஹோ ப⁴ஸிதத³ஶா தத³ர்சிஷா ।
ப³லீயஸாமபி ப³லிபி⁴ர்பு⁴வ:க்ஷய: பரம் த்வஸௌ ப⁴வதி கியத்³விலம்பி³த: ॥ 53॥

தத³ர்சிஷா கி³ரிஶிக²ரஸ்பு²லிங்க³யா ஜநா மஹ:ப்ரப்⁴ரு’திஷு ஜாதஸஞ்ஜ்வரா: ।
சிராயுஷ:ஸநகஸநந்த³நாத³ய: ப்ரது³த்³ருவு: பத³மகுதோப⁴யம் விதே: ⁴ ॥ 54॥
அவஸ்தி²தா: ப்ரியகவநே யுகா³த்யயேऽப்யவிக்ரியா மத³நஜித: ப்ரபா⁴வத: ।
விஶங்கடே கநகஸரோஜிநீதடே விஶ‍்ரு’ங்க²லா: ப்ரமத²க³ணா விஜஹ்ரிரே ॥ 55॥
கபர்தி³நஸ்தத³நு கபர்த³மண்ட³லாத் ஸமுத்³க³தா நப⁴ஸி க⁴நா க⁴நாந்க⁴நா: ।
நஜ்ரு’ம்பி⁴ரே ஜக³த³கி²லம் ஹவிர்பு⁴ஜா பரிஶ்ரிதம் ப்ரஶமயிதும் ஸமந்தத: ॥ 56॥
கணாநபாம் கரிகலபா⁴நிவ ச்யுதாந் படத்படத்³த்⁴வநிமுக²ராந் பயோமுசாம் ।
ப்ரஸாரயந்நிவ ரஸநாம் ஶிகா²ச்ச²லாத் பபௌ ஶநைஸ்ஸிமிஸிமிதி க்ஷயாநல: ॥
57॥
பய:கணப்ரஶமிதகல்பபாவகப்ரஸ்ரு’த்வரப்ரதிநவதூ⁴மமண்ட³லை: ।
ஸமந்தத: புநரபி ஸாந்த்³ரதாம் க³தா வலாஹகா வவ்ரு’ஷுரபோ நிரந்தரம் ॥ 58॥
ததஸ்ததோ ஜலத³குலே தடித்³க³ணாஶ்சகாஶிரே சபலமரீசிவீசய: ।
விஹாய பூ⁴தலமிவ தத்³தி³த⁴க்ஷயா விநிஸ்ஸ்ரு’தா: ப்ரலயஹுதாஶநார்சிஷ: ॥ 59॥
ததோऽயுதாயுதயுக³யோஜநோந்நதாஸ்தத³ர்சிஷ:ஸலிலநிபாதகுண்டி²தா: ।
ஹஸீயஸீமுபக³மிதா த³ஶாம் ததா³ நிரீக்ஷிதா: ப்ரியகவநாஶ்ரிதைர்க³ணை: ॥ 60॥
பரஸ்பரம் ப்ரலயஹுதாஶமேக⁴யோர்ப⁴யாநகே ப்ரசலதி ஸாம்பராயிகே ।
ஸமாக³தா பு⁴வி ஸமயே ஹவிர்பு⁴ஜா ஸநாப⁴ய: கிமஶநய: பயோமுச: ॥ 61॥
உபா⁴வபி ப்ரலயத³ஶாநிரங்குஶாவுபா⁴வபி த்ரிபுரஹரஸ்ய கா³த்ரஜௌ ।
ததா²பி து வ்யஜயத வாரிதோ³ऽநலம் ஜய: கத²ம் ஜக³து³பதாபிநோ ப⁴வேத் ॥ 62॥
ப⁴யாநகைரஶநிநிபாதநிஸ்வநை: ப்ரதிக்ஷணக்ஷுபி⁴தஹ்ரு’த:³ பயோமுசாம் ।
அபி க்ஷபாமநுப⁴வத: பதே³ நிஜே ப்ரஜாக³ர: பரிணமதி ஸ்ம வேத⁴ஸ: ॥ 63॥
அசந்த்³ரமஸ்தபநமபேததாரகம் ப்ரஶாந்தபாவகமவஸந்நமாருதம் ।
அகாலதி³க்³பு⁴வநமஸச்சு²பா⁴ஶுப⁴ம் தமோமயம் பயஸி மமஜ்ஜ தஜ்ஜக³த் ॥ 64॥
யத³ண்ட³தோ ப³ஹிரப³ஹிஶ்ச யஜ்ஜலம் ததே³கதாம் க³தமிவ ஸர்வதஸ்ததா³ ।
அகா³த⁴மப்ரசலமபாரமஸ்வநம் ப்ரவ்ரு’த்³த⁴மாத்⁴ருவபத³மாரஸாதலம் ॥ 65॥
ஜடா³ஜடே³ ஜக³தி க³தே ரஸாதலக்ஷமாநப⁴ஸ்ஸுரநரதிர்யகா³த்மநி ।
ஜலாஸ்தரே வடத³லதல்பமாஶ்ரிதோ ஜக³ந்நிதி⁴ர்வ்யஹரத கோऽபி பா³லக: ॥ 66॥

ஸமந்ததோ ஜக³தி ஸமாவ்ரு’தேऽம்ப⁴ஸாப்யமஜ்ஜதி ப்ரியகவநே நிஜாஜ்ஞயா ।
ஸ பு³த்³பு³தோ³த³ர இவ ஸார்த⁴மம்ப³யா ஸமம் க³ணைரபி விஜஹார ஶங்கர: ॥ 67॥
சதுர்முகே²ஸ்வபதி விலுப்தஸங்கதே² சராசரே விரமதி காலகல்பநே ।
அநுஶ்ரவை: பரமதி⁴க³ம்ய துஷ்டுவுர்மஹர்ஷய: கதிசந தம் மஹீம் க³தம் ॥ 68॥
ஜலப்லவைர்ப³ஹிரவஹிஶ்ச தூ⁴ர்ஜடேர்ஜடாடவீஹிமகரசந்த்³ரிகாங்குரை: ।
ஜடீ³க்ரு’தே ஸதி மது⁴ரேஶ்வராலயே ஜகு³ர்க³ணாஜஹஸுரநர்த்திஷு:ஸுக²ம்॥ 69॥
பரிக்ஷயே ப்ரலயநிஶஸ்ததஶ்சிராத் பயோஜபூ: ⁴ ஸலிலஶயஸ்ய ஶார்ங்கி³ண: ।
நிதே³ஶதோ நிகி²லமித³ம் ஜக³த்த்ரயம் யதா²புரம் புநரஸ்ரு’ஜத் ப்ரயத்நத: ॥ 70॥
ப்ரகல்பயந் ப்ரத²மமஹர்நிஶாகரௌ ப்ரணாஶயந் கப³லிதவிஷ்டபம் தம: ।
விஶோஷயந் ஸலிலமஶேஷமுத்தி²தம் விநிர்மமே விதி⁴ரமராலயம் புந: ॥ 71॥
தத:க்ஷிதௌ கத²மபி தா⁴ம ஶாகரம் ததே³கமக்ஷதமபி⁴ஜாநதாமுநா ।
ஸரித்³கி³ரிஸ்த²லஸரிதீ³ஶ்வராதி³கம் ஸுமேத⁴ஸா நிகி²லமகல்பி வேத⁴ஸா ॥ 72॥
தத:ஸ்ரு’ஜந் ஸ விபு³த⁴மர்த்த்யபோ⁴கி³நோ நிவேஶயந் நிஜநிஜதா⁴மஸு ஸ்தி²ரம் ।
ப்ரவர்த்தயந் ஸுபரிசிதேஷு கர்மஸு வ்யத⁴த்த தச்ச²யிதமிவோத்தி²தம் ஜக³த் ॥
73॥
ததஶ்சிராத³ஜநி து வம்ஶஶேக²ரோ மஹீபதிர்த்³ரமிட³குலேஷு கஶ்சந ।
ப்ரபு⁴த்வமாவஹத ஸ பாண்ட்³யமண்ட³லே மஹேஶ்வரார்பிதஹ்ரு’த³யோ மஹாஶய: ॥
74॥
ஸ ஸுந்த³ரேஶ்வரஸத³நைகஶபிணீம் ப⁴ஜந் புரீம் பு⁴வி மது⁴ரேதி விஶ்ருதாம் ।
நிவேஶயந் க்வசித³பி காஶ்சந ப்ரஜா: க்வசித் ஸ்வயம் ந்யவிஶத கல்பிதாலய: ॥ 75॥
தி³நேதி³நே மத³நஜித:ஸபர்யயா ஸம்ரு’த்³த⁴யா ஸ த⁴ரணிவல்லப⁴ஶ்ரியா ।
யதா²புரம் புரமசிகர்ஷிது³ச்ச்²ரிதை:ஸமந்ததோ ந்ரு’பக்³ரு’ஹஸாலகோ³புரை: ॥ 76॥
ஸ வேதி³தும் புரபரிமாணமுத்யுகோ ஜட³़ஏ ஜக³த்யவிதி³ததத்புரஸ்தி²தௌ ।
த்³ரு’ட⁴வ்ரதோ த்³ரமிட³குலாப்³தி⁴சந்த்³ரமா:ஸமாஹித: ஶரணயதி ஸ்ம ஶங்கரம் ॥
77॥
க்ரு’பாநிதி⁴ஸ்தத³நு ஶஶாங்கஶேக²ர: க்ரு’தாத³ர:க்ஷிதிப்⁴ரு’தி வம்ஶஶேக²ரே ।
ப்ரத³ர்ஶய ஸ்த²லபரிமாணமித்யஶாத்³ விபூ⁴ஷணம் பு⁴ஜக³வரம் விநிக்ஷிபந் ॥ 78॥
ஸ புஷ்பகாநநபு⁴வி வாலமர்பயந் ப்ரத³க்ஷிணம் பரிசலித: ப²ணீஶ்வர: ।

ஶிரஸ்பத³ம் புநரபி தத்ர யோஜயந்நத³ர்ஶயத் புரபரிமாணமத்³பு⁴தம் ॥ 79॥
ஹரித்ஸ்வஸௌ சதஸ்ரு’ஷு புஷ்பகாநநம் கு³ஹாசலம் பு⁴ஜக³கி³ரிம் வ்ரு’ஷாசலம்
।
அநுக்ரமாத³ஹிதிலக: ப்ரத³ர்ஶயந் த்³வியோஜநம் புரமவத³த் ஸமந்தத: ॥ 80॥
திரோஹிதே புரஹரபூ⁴ஷணோரகே³ ததா³க்ரு’திம் வரணமயம் ப்ரகல்பயந் ।
விஶங்கடைர்விபணிபதை:² ஶிரோக்³ரு’ஹைரலங்க்ரு’தம் புரமகரோத்³ யதா²புரம் ॥
81॥
ஹாலாஹலாஸ்யபரிவேஷ்டநலப்³த⁴ஸீமம்

ஹாலாஸ்யமித்யபி⁴த⁴யா நக³ரம் ததா³ஸீத் ।
போ⁴கா³பி⁴வேஷ்டிததயாபி ச போ⁴க³பூ⁴மி:

கைவல்யபூ⁴ரபி ப³பூ⁴வ மஹீவிபா⁴கே³ ॥ 82॥
ஆஸாத³யந்நஶ்வபதிம் ஸஹாயமதை²கதா³ விக்ரமசோலதே³வ: ।
விசார்ய விஸ்ரப்³த⁴மமும் ந்ரு’பாலமாயோத⁴நாயோபஜகா³ம ஸைந்யை: ॥ 83॥
அதர்கிதாஸந்நமராதிஸைந்யமாகர்ணயந் பாண்ட்³யந்ரு’போ விஶங்க: ।
க்ரு’தாப்⁴யநுஜ்ஞோ மது⁴ரேஶ்வரேண ஜயம் கரந்த²ம் கலயந் ப்ரதஸ்தே² ॥ 84॥
த⁴நுர்த⁴ரேஷ்வேகதமோ ப⁴வந் ஹர: ஶிதை: ஶரௌகை: ⁴ ஶிவநாமலாஞ்சி²தை: ।
அவாகிரத் ஸைந்யமத்³ரு’ஶ்யபாதிபி⁴ர்விஶ‍்ரு’ங்க²லம் விக்ரமசோலபூ⁴பதே: ॥ 85॥
அநுக்³ரஹம் ஸ தமநவக்³ரஹம் விபோ⁴ர்விசிந்தயந் க்ஷிதிப்⁴ரு’தி வம்ஶஶேக²ரே ।
பரித்யஜந் க³ஜதுரகா³ந் பலாயிதோ விநா। ரணம் கியத³பி சோலபூ⁴பதி: ॥ 86॥
பராக்ரமேணாப்ரதிமேந பார்தி²வாந் கி³ரா ஸுதா⁴ஸாரகிரா கவீநபி ।
ஜயந்நயம் ஸப்தஸமுத்³ரமுத்³ரிதாம் ப³பா⁴ர ப்ரு’த்²வீம் மது⁴ரேஶ்வரார்பிதாம் ॥ 87॥
இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவ ஏகோநவிம்ஶ:ஸர்க:³ ।

அத² விம்ஶ:ஸர்க:³ ।
கபிலகீரமுகா:² கவயஸ்தத: கதிசிதா³ஸத தாம்ரநதீ³தடே ।
த்³ருஹிணஶாபவஶாஜநநீ கி³ராமவததார புரா ஹி யதா³த்மநா ॥ 1॥
அத² சதுர்கு³ணிதா வ்யதி⁴கா த³ஶ த்ரித³ஶதே³ஶிகதி⁴க்கரணக்ஷமா: ।
ப்ரதி யயுர்மது⁴ராமபி⁴வந்தி³தும் ப்ரமத²நாத²மமீ கவிபுங்க³வா: ॥ 2॥

shivalIlArNavanIlkaNThadIkShita.pdf 143



ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

கவிஶரீரப்⁴ரு’தா கவயஸ்து தே ஸமதி⁴க³ம்ய ஹரேண புரஸ்க்ரு’தா: ।
ஸமவகா³ஹ்ய ஸுவர்ணஸரோஜிநீம் த³த்³ரு’ஶுரத்³ரிஸுதாத³யிதம் மஹ: ॥ 3॥
த்³ரு’ட⁴விநீததி⁴ய:ஸுதி⁴யஸ்து தே த்³ரமிட³ஸூத்ரரஹஸ்யவிவேசநே ।
ம்ரு’து³ஸுக³ந்தி⁴வச:குஸுமஸ்ரஜா விவித⁴யா மது⁴ரேஶமபூஜயந் ॥ 4॥
அகவய: கதிசித்³ விபு³தா⁴த⁴மா:குகவயஶ்ச பரே க்ரு’தஸம்வித:³ ।
கவிபி⁴ரப்ரதிமைர்பு⁴வநேஷு தை: கலஹமாத³தி⁴ரேऽத² விதண்ட³யா ॥ 5॥
ஶப்³தா³ர்தௌ² தோ³ஷநிர்முக்தௌ ஸாலங்காரௌ கு³ணோத்தரௌ ।
காவ்யமாதிஷ்ட²மாநேப்⁴ய: கவிப்⁴யோऽயம் க்ரு’தோऽஞ்ஜலி: ॥ 6॥
ஆத்³யம் ஹி ஶப்³த³தோ³ஷாணாமஸாது⁴த்வம் மதம் ச வ: ।
ஸ்வரமஶ்ரத்³த³தா⁴நாநாம் ஸ்வரூபே கேவ ஸாது⁴தா ॥ 7॥
காவ்யார்தா²த³பி கிம் து³ஷ்டம் காமிது³ஶ்சரிதோத்தராத் ।
அத ஏவ ஹி காவ்யாநாமாலாப:ஸத்³பி⁴ருஜ்ஜி²த: ॥ 8॥
அதா²ந்ய ஏவ கல்ப்யந்தே கு³ணதோ³ஷா நிஜேச்ச²யா ।
காகத³ந்தா: பரீக்ஷ்யந்தாம் க்³ரு’ஹ்யந்தாம் க்³ராம்யஸூக்தய: ॥ 9॥
தத்ர தத்ர புராணேஷு தந்த்ரேஷு ச யதி³ஸ்பு²டம் ।
காவ்யாலாபாநுவாதோ³ऽஸ்தி கா ஜிகீ³ஷா ததோऽபி வ: 10॥
ஸர்வா வாசோ வத³ந்தீதி ஸப்ததந்தௌ மஹாவ்ரதே ।
க்³ராம்யோக்தயோऽபி கிம் ஶாஸ்த்ரே க்ரத்வங்க³த்வேந நோதி³தா: ॥ 11॥
அயோக்³யாநாம் ஹி காவ்யாநாமக்³நிஸேகாதி³வாக்யவத் ।
மூகதைவ ஹி து³ர்பே⁴தா³முஹ்யந்த்யேஷு கத²ம் ஜநா: ॥ 12॥
கத²ஞ்சித்³யதி³ஸார்த²க்யம் கத²ஞ்சித்தைவ தூ³ஷணம் ।
ஸப²ல: க்லேஶ இதி ச ஸம்ப்ரதா³யாக³தோ ப்⁴ரம: ॥ 13॥
அக்லேஶேந ப²லே லப்⁴யே ந க்லேஶோ யுக்திமர்ஹதி ।
யஸ்மை ப²லாய ஸா கௌ³ணீ ததே³வ ஸ்பு²டமீர்யதாம் ॥ 14॥
அர்தா²நபி வ்யாப்நுவதீ ஹதஸர்வநியந்த்ரணா ।
வ்யஞ்ஜநா ஶப்³த³வ்ரு’த்திஶ்சேத்³ வேஶ்யா பத்நீ ந கிம் ப⁴வேத் ॥ 15॥
தூ⁴மேந த்⁴வந்யதாம் வஹ்நிஶ்சக்ஷுஷா த்⁴வந்யதாம் க⁴ட: ।
அர்த²ஶ்சேத்³ த்⁴வநயேத³ர்த²ம் கா ப்ரமாணவ்யவஸ்தி²தி: ॥ 16॥

து:³க²தோऽபி து காவ்யோக்த:ஸுகா²யார்தோ² ப⁴வேத்³யதி³ ।
ஸுக²ம் ப⁴வந்த: ஶ‍்ரு’ண்வந்து ஸ்வநிந்தா³ம் கவிபி:⁴ க்ரு’தாம் ॥ 17॥
அஹோ பா⁴வவ்யக்தே: பரிணதிரஹோ கூ³ட⁴ரஸ இ-

த்யலீகவ்யாமீலந்நயநவிக³லத்³பா³ஷ்பஸலிலை: ।
உத³ஞ்சத்³ரோமாஞ்சைருத³ரலுலிதாமைரிவ முஹு:
கத²ம் வ்யாப்தா பூ⁴மி: காவிபி⁴ரபடுஜ்ஞாநபஶுபி: ⁴ ॥ 18॥

இதி நிக³தி³தமேவாபீ⁴க்ஷ்ணமாவர்த்தயத்³பி: ⁴
ப்ரதிகத²கவசாம்ஸி க்வாப்யநாகர்ணயத்³பி:⁴ ।

அபத²சிரவிநீதைர்பா³லிஶைராத்தக³ந்தா:⁴
ஶரணமபி⁴ஸமீயுஶ்சந்த்³ரசூட³ம் கவீந்த்³ரா: ॥ 19॥

நாந்தா⁴ஶ்சக்ஷுஸ்ஸமேதா ந ச க²லு ப³தி⁴ரா ஆக்ஷிபந்த: பரோக்தீ:
நாப்யேதே நாத²!மூகா விப²லமவிரலம் யத் தது³ச்சை:ஸ்வநந்த: ।

தத்தத்ஸைத்³தா⁴ந்திகோக்தீரபி⁴த³த⁴த இவ க்வாப்யநாக்⁴ராததத்த்வா
த்³ரு’ஶ்யந்தே கேசிதே³தே ஶிவ ஶிவ குதி⁴யாமேஷ ஸர்கோ³ऽத்³பு⁴தஸ்தே ॥ 20॥

காவ்யாக³மஜ்ஞா:ஸுக²மாக்ஷிபந்து கா தத்ர சிந்தா ப⁴வத: ப்ரஸாதா³த் ।
அஹோ வயம் ப்ரவ்யதி²தா அமீபி: ⁴ காவ்யாத்⁴வது³ஷ்டஶ்வபி⁴ரேட³மூகை: ॥ 21॥
த³ந்தோல்லேக²நக²க்ஷதாதி³த³யிதவ்யாபாரபாரம்பரீ-
நிர்க்³லாநாபி ஹி காமிநீ தி³நமுகே² நிஸ்ஸீமமாநந்த³தி ।

மார்ஜாரீ நக²ராங்குராகு²த³ஶநவ்யாவித்⁴த்³யமாநா மநா-
கா³யுர்வேத³விதோ³ऽபி⁴க³ச்ச²தி ருத³த்யாஸந்நம்ரு’த்யுர்யதா² ॥ 22॥

தத³லம் தருணேந்து³சூட³! ந: பரிதாபார்த்திபரீக்ஷயாநயா ।
பரிவர்ஜய பண்டி³தாத⁴மைரித³மைகாதி⁴கரண்யமத்³ய ந: ॥ 23॥
விஜ்ஞாபித: கவிவரைரிதி ஸுந்த³ரேஶ:

ஸ்மித்வா த³தௌ³ ப²லகமேகமத்³ரு’ஷ்டபூர்வம் ।
யத்ராஸதே கவய ஏவ யதா²பி⁴லாஷ-

மந்யே து நாங்க்⁴ரிமபி விந்யஸிதும் க்ஷமந்தே ॥ 24॥
அத்⁴யாரூடா:⁴ பீட²மீஶாத³வாப்தம் து³ர்த³ர்ஶம் தத்³ து³ர்தி⁴யாம் தூ³ரதோऽபி ।

அஷ்டாசத்வாரிம்ஶதா³த்³யா: கவீந்த்³ராஶ்சக்ருர்ப⁴க்திம் பூ⁴யஸீம் சந்த்³ரசூடே³ ॥
25॥
வம்ஶசூடா³மணி: பாண்ட்³யோ வம்ஶஶேக²ரகஸ்தத: ।
ஜஜ்ஞே யத்ர பு⁴வம் ந்யஸ்ய ஜஜ்ஞௌ ஸ பரமாம்ரு’தம் ॥ 26॥
ஸ து கதா³சந சம்பககோரகை: பரிசரந் ப்ரமதா²தி⁴பதிம் மதௌ⁴ ।
அஜநி சம்பகபாண்ட்³ய இதி ப்ரதா²மபி⁴வஹந் கவிலோகஶிகா²மாண: ॥ 27॥
ஸ காமிநீரத்நஸஹஸ்ரபோ⁴க³பா⁴க்³யோந்நதஶ்சம்பகபாண்ட்³யதே³வ: ।
மாஸே மதௌ⁴ மந்மத²மாரராத⁴ நவோட⁴யா நர்மபரோ மஹிஷ்யா ॥ 28॥
அபாரயந்தீ த்ரபயா க³லந்தீம் நீவீம் நியந்தும் ஸமுபேக்ஷிதும் வா ।
பத்யுர்முக²ம் நாபி⁴பத³ம் ச பா³லா பர்யாயத: கேவலமாலுலோகே ॥ 29॥
ஆலிங்கி³தும் சும்பி³துமந்ததஸ்தம் ஸ்ப்ரஷ்டும் ஸமாபா⁴ஷிதுமீக்ஷிதும் வா ।
நார்யை த³தௌ³ நாவஸரம் கதா³சித்³ வ்ரீடா³ஸபத்நீவ நிப³த்³த⁴வைரா ॥ 30॥
ஆச்சா²த்³ய பி³ம்பா³த⁴ரமங்கு³லீபி⁴ராப³த்³த⁴முக்³தா⁴ஞ்ஜலிநா கரேண ।
மா மேதி மந்தா³க்ஷரமர்தி²தம் யத³த: கிமஸ்யா மது⁴ரோऽத⁴ரோஷ்ட:² ॥ 31॥
ஏகத்ர விஸ்ரம்ப⁴கதா²விகா⁴த: பக்ஷோऽபர: ஶங்கிதுமேவ நார்ஹ: ।
க்ரு’ச்ச்²ரே தத³ஸ்மிந்நத⁴ரம் க்ரு’ஶாங்க்³யா க்³ரு’ஹ்ணாது வா முஞ்சது வா யுவாயம்
॥ 32॥
த³ஷ்டாத⁴ரோஷ்டா²ஸுத்³ரு’ட⁴ம் புரைவ பத்யு: புநஶ்சும்ப³நலாலஸஸ்ய ।
சாடூஸஹஸ்ரம் ஶபதா²ஞ்ச²தம் ச தந்வீ விஶஶ்வாஸ ந லேஶதோऽபி ॥ 33॥
ஆப³த்³த⁴ஸப்தாஷ்டநிஷங்க³மந்வகா³ஸஞ்ஜிதத்³வித்ரகராங்கு³லித்ரம் ।
ஆமர்தி³தைகத்³வஶராஸமாஸீத³ந்யாத்³ரு’கூ³ஷ்மாயிதமங்க³ஜஸ்ய ॥ 34॥
விந்யஸ்ய கா³ட⁴ம் பு⁴ஜயோர்பு⁴ஜௌ ஸா முக²ம் முகே² வக்ஷஸி சாபி வக்ஷ: ।
ஆலிங்க³தி ஸ்ம ஸ்மரபா³ணவர்ஷாதா³ச்சா²த³யந்தீவ தநும் ப்ரியஸ்ய ॥ 35॥
ஸக்ரு’ந்நகா²க்³ரோல்லஸித: கசௌத:⁴ ஶ்லதா²ஶ்லத²ம் ஸம்யமிதா ச நீவீ ।
ஸா சாங்க³யஷ்டிர்முதி³தா தருண்யா:ஸத்யம் முநீநாநாமபி மோஹஹேது: 36॥
ஏகாகிநீம் தாமபஹாய லஜ்ஜா யாதா புரா யத் கில மாரயுத்³தே⁴ ।
ததோऽபராதா⁴தி³வ தாமுபேதாம் புரேவ தந்வீ ந புரஶ்சகார ॥ 37॥
ஸா க³ந்துமைச்ச²ச்ச²யிதும் ஸ கால்யே ஸாத⁴த்த ஸம்வ்யாநமயம் ஜஹார ।

146 sanskritdocuments.org



ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

ஸா நீவிமாமுஞ்சத³யம் வ்யமுஞ்சத்³ பா⁴வேऽபி துல்யே விபி⁴தே³ க்ரியாபி: ⁴ ॥ 38॥
ஸஸர்ஜ தஸ்யாம் கியதோ விலாஸாம்ஶ்சக்ரே கத²ம் நாம நிஶாம் த்ரியாமாம் ।
ஶ‍்ரு’ங்கா³ரஸாரம் கலயாபி வேதா: ⁴ கிம் வேத³ வேதா³க்ஷரஜீர்ணகோஶ: ॥ 39॥
அநந்யஜே வர்ஷதி காமமித்த²மபவ்யவஸ்த²ம் ஶரமண்ட³லாநி ।
ஆதி³ர்நிஶாதி:³ஸுரதஸ்ய யூநோரந்தோ நிஶாந்தோऽபி ச பர்யணம்ஸீத் ॥ 40॥
ஸ ஜாது ப்ராஸாதே³ ஶயநமதி⁴க³ச்ச²ந் க்ஷிதிபதி:
ஸமாஜக்⁴ரௌ க³ந்த⁴ம் குஸுமகுலது³ஷ்ப்ராபமதுலம் ।

மஹிஷ்யா: பத்³மிந்யா மலயபவமாநைருபஹ்ரு’தம்
ப்ரஸூதம் கேஶாந்தாத் ப்ரஶிதி²லத்³ரு’ட⁴க்³ரந்தி²ஶிதி²லாத் ॥ 41॥

பத்³மஸௌரப்⁴யஜாதீயம் பத்³மிநீகேஶஸம்ப⁴வம் ।
அநாக்⁴ராதசரம் க³ந்த⁴மவாஸாஸீத் ஸ தம் ந்ரு’ப: ॥ 42॥
மநோக³தம் மே கவயத்யவேத்ய ய:ஸ ஏதத³க்³ர்யம் லப⁴தாம் ஸுதீ⁴ரிதி ।
அலம்ப³யத்³ த்³வாரி ஸுவர்ணமுத்³ரிகாஸஹஸ்ரமாப³த்⁴ய ஸ பாண்ட்³யபூ⁴பதி: ॥
43॥
உச்சாவசாபி⁴ரபி ப⁴ங்கி³பி⁴ருல்லிக²ந்தோ

நாத்³ராக்ஷுரம்ய ஹ்ரு’த³யம் கவயோ மஹாந்த: ।
ஆஸாத்³ய கஶ்சந வடு: புநராதி³ஶைவ:

பத்³யம் ப்ரபோ⁴ரதி⁴ஸப⁴ம் பட²தி ஸ்ம ஹ்ரு’த்³யம் ॥ 44॥
தஸ்மை கிலார்தி²தவதே முசிரம் ப்ரஸாத்³ய

தா³ரக்ரியார்த²மத⁴நாய த⁴நம் ஸமக்³ரம் ।
பத்³யம் த³தௌ³ ந்ரு’பதிபா⁴வநிப³ந்த⁴ஹ்ரு’த்³ய-
மார்யாமயம் தத³கி²லாஶயவிந்மஹேஶ: ॥ 45॥

ஜாநாஸி புஷ்பக³ந்தா⁴ந ப்⁴ரமர ! த்வம் ப்³ரூஹி தத்த்வதோ மேऽத்³ய ।
தே³வ்யா: கேஶகலாபே துல்யோ க³ந்தே⁴ந கிம் க³ந்த: ⁴ ॥ 46॥
இதி தாவதி³மாமார்யாமிந்து³கலாப⁴ரணவத³நநிர்க³லிதாம் ।
பட²தி த்³விஜே ஸபா⁴யாம் ப்ரபோ⁴ரபூ⁴த்³ விஸ்மயோ பூ⁴யாந் ॥ 47॥
தத³நுஜ்ஞயா ஸ வர்ணீ தத் கநகம் ஸத³ஸி யாவதா³த³த்தே ।
தாவத் தத³ஸஹமாந: ப்ரத்யவதஸ்தே² கவி: கீர: ॥ 48॥

அபரிப்க்ரு’தே ப்ரஸூநைரஸ்தி கசேऽபி கிமஸ்ரு’ங்மலே க³ந்த: ⁴ ।
கிம் சிந்திதமவநிப்⁴ரு’தா கிம் த்³ரு’ஷ்டம் தீ⁴மதா ப⁴வதா ॥ 49॥
இதி தஸ்ய து³ராக்ஷேபாத³ப்ரதிபே⁴ ப்³ரஹ்மசாரிணி ஸ்தப்³தே⁴ ।
ப்ராது³ர்பூ⁴யாஹ ஹர: கவிவேஷத⁴ர: புரஸ்தேஷாம் ॥ 50॥
கேந குதி⁴யா ஸபா⁴யாமந்தேவாஸீ மமாயமாக்ஷிப்த: ।
ப்ரக்ரு’தி:ஸா பத்³மிந்யா: பங்கஜக³ந்த: ⁴ ஶரீரே ய: ॥ 51॥
பார்தி²வகுஸுமவிஹீநே ப⁴வதி ஶசீகுந்தலே கத²ம் க³ந்த: ⁴ ।
க: ஶங்கிதோऽப்யுபாதி: ⁴ க்ரமதே கப³ரீபரீமலே கௌ³ர்யா: ॥ 52॥
கார்மணமலாத்மமூர்திஷு க⁴டதே யதி³ பார்தி²வேஷு ஸௌரப்⁴யம் ।
கிமிவ க²லு பத்³மிநீநாமபக்ரு’தமஸ்ரு’ஜாம் மலை: கேஶை: ॥ 53॥
இதி விஜித்ய தமுத்³த⁴தமுத்³த⁴தை: கவிவரே பரிக³ர்ஜதி பா⁴ஷிதை: ।
அலப⁴த த்³ரவிணம் ஸ வடுர்ஜ²டித்யவாநிபோऽப்யவரோத⁴க்³ரு’ஹம் யயௌ ॥ 54॥
கவிஷ்வேகீபூ⁴ய ஸ்வயமபி ஹர:ஸங்கி⁴ஷு சரந்

கதா:²குர்வந் ஹ்ரு’த்³யா:ஸ்வயமபி வஸந் ஸங்க⁴ப²லகே ।
வ்ரு’தஸ்தை:ஸ்வாமித்வே விவித⁴ரசநாபி⁴ர்ப⁴ணிதிபி: ⁴

கதா³சித்³ கௌ³ரீஶ: கலஹமப⁴ஜத் கீரகவிநா ॥ 55॥
அவிஶ்ராந்தே ஸ கீரேऽஸ்மிந்நாக்ஷேபாபா⁴ஸது³ர்க்³ரஹாத் ।
ப்ராத³ர்ஶயத் ஸ்வமாத்மாநம் பஞ்சவக்ரம் த்ரிலோசநம் ॥ 56॥
ப⁴க்தோऽபி கரி: பரமாத்³பு⁴தம் தத் பஶ்யந்நபி ப்ரத்யுத து³ர்ப³பா⁴ஷே ।
மௌட்⁴யாந்நிரூடா⁴த³பி பாமராணாம் மௌட்⁴யம் சிதா³பா⁴ஸக³தம் க³ரீய: ॥ 57॥
சதஸ்ரு’ஷ்வபி தி³க்ஷு பஶ்யதா சதுரேணாபி மஹேஶ்வர ! த்வயா ।
கவிகர்மாண நைக்ஷி தூ³ஷணம் கத²முத்³பா⁴விதமப்யஹோ முஹு: ॥ 58॥
பா⁴வத்க்ய: க்ரு’தய: ஶ்ருதி: ஶ்ருதிரிதி ப்ரௌடி⁴ம் பராம் ப்ராபிதா

அத்⁴யாஹாரவிபர்யயப்ரகரணோத்கர்ஷாநுஷங்கா³தி³பி:⁴ ।
தாத்பர்யாந்தரவர்ணநேந ச ஸமர்த்²யந்தே யத³ஸ்மாத்³ரு’ஶை-

ஸ்தஜ்ஜாநந் கவிதாஸு ந: பஶுபதே! தோ³ஷேக்ஷிகா மா க்ரு’தா:² ॥ 59॥
ஈஶ! த்வமஸி நநு த்⁴ருவமீஶாந:ஸர்வவித்³யாநாம் ।
கீரக்ரு’தே த்வாக்ஷேபே கீரவத³நுபா⁴ஷணம் ஜ்யாய: ॥ 60॥

ஜ்ஞாநாஜ்ஞாநவ்யதிகரபரீணாமமீஶோऽஸ்ய பஶ்யந்
ப⁴க்தாஜ்ஞாநப்ரஶமமக்ரு’தம் சிந்தயித்வா ஸ்வமாக:³ ।

காலேநாஸ்ய ஸ்ம்ரு’திகலுஷதாமுத்³தி³யீர்புஸ்திரோऽபூ⁴-
தே³தாவந்தோ யதி³ஹி ந கு³ணா: க:ஸ நஶ்சந்த்³ரசூட:³ ॥ 61॥

ஶிவாதிவாத³ப்ரப⁴வேந பாப்மநா ஸ தாபிதோ து³ர்விஷஹேண து³ர்மதி: ।
பபாத கா³ங்கே³யபயோஜிநீஜலே ததே³வ ஜாநந்நபி⁴பஜ்யபே⁴ஷஜம் ॥ 62॥
நித்யாத⁴மர்ணஸ்ய ஸக்ரு’த்ப்ரணத்யா நீபாடவீஸந்நிஹிதஸ்ய தா⁴ம்ந: ।
காருண்யத:ஸஞ்ஜநிதாநுதாபந்துஷ்டாவ கீரஸ்துஹிநாம்ஶுசூட³ம் ॥ 63॥
அபி ப்ரணேதா நிக³மாக³மாநாமாத்³ய: கவிஸ்தம்ய துதோஷ ஸத்³ய: ।
விஜ்ஞாநக²த்³யோதவிஜ்ரு’ம்பி⁴தாபி⁴ர்வாக்³பி: ⁴ ஸ லுப்⁴யந் கு³ணக³ந்த⁴தோऽபி॥ 64॥
உத்தார்யமாணே கநகாம்பு³ஜிந்யா: கீரே கராலம்ப³ஸமர்பணேந ।
உத்தாரிதம் தம் ப⁴வஸாக³ராத³ப்யூஹாம்ப³பூ⁴வுர்முநய: புராணா: ॥ 65॥
அஜ்ஞாநமஸ்ய கவிதாபத³ஸம்ப்ரரூட⁴-
மாத்³ய: கவி: ஶமயிதும் கலஶோத்³ப⁴வேந ।

உத்³போ³த⁴யந் த்³ரமிட³ஸூத்ரரஹஸ்யஸார-
முச்சைர்யஶோ ஜக³தி கீரகவேர்வ்யதாரீத் ॥ 66॥

அதீ⁴த்ய கீராத்³ த்³ரமிடா³க³மார்த²மதா²பரே ஸங்க⁴கவிப்ரவேகா: ।
வ்ரு’த்தீர்விசித்ரா:ஸ்வயமாரசய்ய பஸ்பர்தி⁴ரே தே து பரஸ்பரேண ॥ 67॥
ஸ்வஸ்ய ப்ரப³ந்தோ⁴த்தமமத்⁴யமத்வே ஸம்ஶய்ய ஸர்வே க்ரு’தஸம்வித³ஸ்தே ।
ஸர்வஜ்ஞமீஶம் ஶரணம் ப்ரபந்நாஸ்தஸ்மிந்நதிஷ்ட²ந்த க்ரு’தப்ரணாமா: ॥ 68॥
ஆவிர்பூ⁴ய ததோ லிங்கா³தா³ஹ தாந் மது⁴ரேஶ்வர: ।
ததீ³யேஷு ப்ரப³ந்தே⁴ஷு தாரதம்யவிவேசநே ॥ 69॥
அஸ்தி ருத்³ர இதி க்²யாதோ வைஶ்ய:ஸ்கந்தா³ம்ஶஸம்ப⁴வ: ।
ஶாபாந்மே மூகதாம் ப்ராப்த:ஸ வஶ்சே²த்ஸ்யதி ஸம்ஶயம் ॥ 70॥
ஶ‍்ரு’ண்வதஸ்தஸ்ய யாம் ஹர்ஷாத் ஸ்யந்த³தே பா³ஷ்பநிர்ஜ²ர: ।
ஸகண்டகாநி சாங்கா³நி ஸா வ்ரு’த்திர்க்³ரு’ஹ்யதாமிதி ॥ 71॥
தத³நு தமுபக³ம்ய ஶ்ராவயந்த:ஸ்வஸூக்தீ:
ப்ரு’த²கு³பசிதபா³ஷ்பா: கண்டகோத்³ரேத³ரம்யா: ।

கபிலப⁴ரணகாரை: கல்பிதா ஏவ வ்ரு’த்தீ:
பரிஜக்³ரு’ஹுரதா²ந்யாஸ்தத்யஜுர்தூ³ரதஸ்தே ॥ 72॥

தி³வம் க³தே சம்பகபாண்ட்³யதே³வே ததஶ்சிராத் கோऽபி தத³ந்வவாயே ।
ராஜா கவீநாமபி பார்தி²வாநாம் ராஜா குலேஶோ த⁴ரணீம் ப³பா⁴ர ॥ 73॥
அத²ஸங்கி⁴ஷு கஸ்யசித் கவேரவமேநே ஸ யதா³ஸரஸ்வதீம் ।
மது⁴ராதி⁴பதேர்மநஸ்யபூ⁴த் ப்ரதிதோ⁴ ப⁴க்தத³யாநிதே⁴ஸ்ததா³ ॥ 74॥
கத³ம்ப³மூலமுத்ஸ்ரு’ஜ்ய கவிபி:⁴ ஸஹ ஶங்கர: ।
ஸ்தா²நமுத்தரஹாலாஸ்யம் ப்ராப வேக³வதீதடே ॥ 75॥
க்ஷிதிபதிரதே²ஶாநம் ஜாநந் ருஷா பரிநிர்க³தம்

கவிகுலமஶேஷ கவிபி: ⁴ ஸஹ ஶங்கர: ।
ப்ரதிநவஸுதா⁴தா⁴ராஸாராஸ்பதை³ர்வசநை:ஸ்துவந்

நக³ரமநயத்³ பூ⁴ய: ஶ்ரேயஸ்கரம் ஜக³தாம் ஹரம் ॥ 76॥
காலேந கேநாபி து காரணேந தே³வீம் க்வசித்³ தா³ஶகுலேऽவதீர்ணாம் ।
பாணௌ க்³ரஹீஷ்யந் ப்ரமதா²தி⁴நாத²ஸ்தீரம் யயௌ த³க்ஷிணவாரிராஶே: ॥ 77॥
ஸ தா³ஶமாஶம்ஸிதகந்யகாவரம் ஸமேத்ய தே³வோ மது⁴ரேஶ்வரோ யுவா ।
ஸுதாம் யயாசே ஸ்வயமுத்³கி³ரந் கி³ரா ஸ்வமத்³பு⁴தம் வாகு³ரிகத்வகௌஶலம் ॥
78॥
அத்³ரு’ஷ்டசரமத்³பு⁴தம் வபுரமுஷ்ய பஶ்யந்நபி

ப்ரபா⁴வமவதா⁴ரயந்நபி தத:ஸ்பு²டம் தீ⁴வர: ।
பரீக்ஷிதுமமும் புநர்ஜலதி⁴க³ர்ப⁴ஸஞ்சாரிணம்

மயா ஸமுபத³ர்ஶிதம் மகரமாஹரேத்யாதி³ஶத் ॥ 79॥
ஆஸாத்³ய வைஸாரிணதாம் சரந்தமம்போ⁴நிதௌ⁴ நந்தி³நமாத்மஶாபாத் ।
ஸந்த³ர்ஶிதம் தா³ஶகுலேஶ்வரேண ஸாநந்த³மாலோகத சந்த்³ரசூட:³ ॥ 80॥
மஹாமாயாஜாலம் மஹத³பி நிஜம் ஸ்வப்ரபத³நாத்³
விஜித்ய ஸ்வச்ச²ந்த³ம் பயஸி விஹரந்தம் ஜலநிதே: ⁴ ।

க்³ரஹீதும் ஶைலாதி³ம் கில கருணயா வாகு³ரிகயா
விஶாலம் சிக்ஷேப த்ரிபுரமத²நோ ஜாலமுத³தௌ⁴ ॥ 81॥

தத்³ப⁴க்திவாகு³ராப³த்³த⁴ஸ்தருணேந்து³ஶிகா²மணி: ।
ஆக்ஷிப்ய கருணாஜாலமாசகர்ஷ தமர்ணவாத் ॥ 82॥

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

மீநக்³ரஹாயாபி க்ரு’தப்ரவ்ரு’த்திம் ம்ரு’கா³ங்கமௌலிம் வநிதாத³ரேண ।
பஶ்யந்நநங்கோ³ விஜயத்⁴வஜம் ஸ்வம் ப்ராயேண சக்ரே தது³பக்ரமம் தம் ॥ 83॥
ஆஸாத்³ய ஸஞ்சரம் தே³ஹமாக³மாந்வேஷணோசிதம் ।
ஆலுலோகே பரம் தத்த்வமாக³மாந்விஷ்டமைஶ்வரம் ॥ 84॥
பர்யுபாஸிதபாதோ³ऽயம் ப்ரக்ரு’திஸ்தே²ந நந்தி³நா ।
கைவர்தகந்யாம் ஜக்³ராஹ கைரவப்ரியஶேக²ர: ॥ 85॥
ஸமுத்ஸ்ரு’ஜந் ஸ மத்ஸ்யதாம் நநந்த³ நந்தி³கேஶ்வர:
ஸ தீ⁴வரஶ்ச பூ⁴தலே ஸுதீ⁴வரத்வமாக³த: ।

விமாநமாக³மய்ய தாம் ஸமாக³தே புரம் ஶிவே
ததா³ ததா³ஶயே முத³ம் த³தா³ஶ தா³ஶகந்யகா ॥ 86॥

இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலாலார்ணவே விம்ஶ:ஸர்க:³ ।

அதை²கவிம்ஶ:ஸர்க:³ ।
குலேஶமாராத⁴யதோ மஹேஶம் குலேஶபாண்ட்³யாத³ப⁴வத் குமார: ।
அந்வயர்த²ந் ஸ்வாமரிமர்த³நாக்²யாம் ப³பா⁴ர பித்ரா வித்⁴ரு’தாம் பு⁴வம் ய: ॥ 1॥
ஆஸ்தா²நபூ⁴ஷாமணிரஸ்ய ராஜ்ஞ:ஸர்வாக³மஜ்ஞ:ஸசிவ:ஸுமேதா:⁴ ।
ஆஸீத்³ த்³விஜோ வாதபுரீஶநாமா வாசஸ்பதிர்வாஸவஸம்ஸதீ³வ ॥ 2॥
ஸ ஸஞ்ஜிக்⁴ரு’க்ஷுஸ்துரகா³நுதா³ராந் ஸர்வைர்த⁴நௌகை⁴ரபி பாண்ட்³யதே³வ: ।
தமாதி³ஶத்³ வாதபுரீஶமேவ சோலேஷு க³ந்தும் தடமம்பு³ராஶே: ॥ 3॥
லப்³தா⁴ப்⁴யநுஜ்ஞ:ஸசிவ:ஸ க³ச்ச²ந் த்³வித்ரைர்தி³நை: ப்ரேக்ஷத சோலதே³ஶம் ।
ஸ்தோதும் ப்ரஸக்தே விஷயாந்தரேऽபி ஜாக³ர்த்தி யாஸ்மிந்நுபமாநபா⁴வ: ॥ 4॥
காந்தாஸஹஸ்ரோபக³தஸ்ய ஸிந்தோ: ⁴ கா வா ரதி: ப்ராவ்ரு’ஷி ஸேவயேதி ।
ஸங்க³ச்ச²தே தேந நிதா³க⁴ ஏவ ஸஹ்யாத்மஜா யத்ர ஹி நிஸ்ஸபத்நம் ॥ 5॥
வர்ஷாஸ்வவஜ்ஞைவ ஶரத்³யுபேக்ஷா த்³வேஷோ ஹிமே வாத²ஹிமாத்யயே வா ।
யத்ராப்ஸு ராக:³ஸுரபௌ⁴ ஶுசௌ ச தத்ரைவ யஸ்மிந் ஸரிதோ வஹந்தி ॥ 6॥
ப்ராவ்ரு’ட்³விமர்தோ³ தி³ஶி பஶ்சிமாயாமுத்பீட³பீடா³ புநருத்தரஸ்யாம் ।
ஸ்வைரோபயோகோ³ யதி³ஸஹ்யஜாயா யத்ரைவ ஸௌபா⁴க்³யமித: கிமஸ்ய ॥ 7॥

ப்ரத்யக்³ரபூகா³பி⁴க³தேஷு யஸ்மிந் ப்ரஸ்நிக்³த⁴ரம்பா⁴வநமேது³ரேஷு ।
(ப்ரத்யக்³ரபூராபி⁴க³தேஷு)
கவேரகந்யாதடகாநநேஷு காம:ஸமுந்மீலதி த⁴ர்ம ஏவ ॥ 8॥
ஹவ்யாய யத்ராபததாம் ஸுராணாமாதித்²யநிர்வர்த்தநதோऽநுவேலம் ।
க³ந்த⁴ர்வவித்³யாத⁴ரகிந்நராத்³யா நிர்வித்³ய நிந்த³ந்தி பதி²ஸ்தி²திம் ஸ்வாம் ॥ 9॥
அத்⁴யேதுமத்⁴யாபயிதும் ச தந்த்ராண்யாஹர்துமர்தா²நத² சோபபோ⁴க்தும் ।
ஸ்வர்கா³பவர்கௌ³ச வஶே விதா⁴தும் ஜாத்யைவ யஸ்மிந் த்³ரமிடா³நிரூடா:⁴॥ 10॥
ஸ்வாதீ³யஸீ யத்ர கவேரஜைவ ததஸ்தராம் கேரப²லோத³காநி ।
ததஸ்தமாம் சாத² கி³ராம் விலாஸா: ப்ரஸந்நக³ம்பீ⁴ரபதா:³ கவீநாம் ॥ 11॥
த்³ரஷ்டும் ந ரம்பா⁴பநஸாம்ரகேரச்சா²யாவ்ரு’தே யத்ர ஹி ஶக்யமர்கம் ।
ஶக்யம் து ஸம்பா⁴வயிதும் ஸரோஜஸௌரப்⁴யஸம்பா⁴ரஹரை:ஸமீரை: ॥ 12॥
யே ஜாதிபே⁴தா:³ க்ரமுகாமகேரஶாலீக்ஷுரம்பா⁴ப²ணிவல்லரீணாம் ।
வ்யுத்பித்ஸவஸ்த்ரேஷு சரந்தி பாந்தா² விஶ்ரம்ய விஶ்ரம்ய சிராய யஸ்மிந் ॥ 13॥
ஆதா³ய ஶஸ்த்ராண்யவகா³ஹ்ய ஸிந்து⁴ம் தபாம்ஸி விக்ரீய ச தந்த்ரயந்தே ।
யத்ராந்யதஸ்தத்ர கலௌ யதீ³யா யஜந்த்யவிச்சி²ந்நமதீ⁴யதே ச ॥ 14॥
ஸாந்யத்ர ஸிந்து⁴ர்நநு யாத்ர குல்யா தேऽந்யத்ர த⁴ந்யா இஹ யே கத³ர்யா: ।
அப்⁴யஸ்தவித்³யா இவ யேऽத்ர கிஞ்சித³ந்யத்ர வித்³யாகு³ரவஸ்த ஏவ ॥ 15॥
க³ச்ச²ந்நஹோபி:⁴ கதிபி⁴ஶ்சித³ஸ்மிந் ஸ பஶ்சிமே யோஜநத: பயோதே: ⁴ ।
மாகந்த³ரம்பா⁴வநஸாந்த்³ரமேகம் மாஹேஶ்வரம் தா⁴ம ஸமாலுலோகே ॥ 16॥
அத்⁴யாஸிதம் பாஶுபதைர்மஹத்³பி⁴ராலோக்ய வல்மீகபதே: பத³ம் தத் ।
அப்ராக்ரு’தீம் பா⁴க்³யவஶாத் ததோऽயமாத்⁴யாத்மிகீம் தாமபி ஶுத்³தி⁴மூஹே ॥ 17॥
ஆஸ்தா²ய காருண்யரஸைகரூபாமாசார்யமூர்த்திம் மது⁴ரைர்வசோபி: ⁴ ।
ப்ரபோ³த⁴யந்தம் ஶதஶோ மஹர்ஷீந் ப்ரத்யக்ஷமைக்ஷிஷ்ட ஸ சந்த்³ரசூட³ம் ॥ 18॥
அங்கை:³க்ஷிதாவஷ்டபி⁴ராநமந்தம் தம் தூ³ரதோ பா³ஷ்பதரங்கி³தாக்ஷம் ।
த்³ரு’ஷ்ட்யா த³யாஶீலதயாநுக்³ரு’ஹ்ணந் தே³வ:ஸமீபஸ்தி²திமாதி³தே³ஶ ॥ 19॥
உத்ப்ரேக்ஷிதஸ்யோத்³ப³ணஶக்திபாதம் ஶுத்³தா⁴த்⁴வலிப்ஸாஸுப⁴கை³ர்வசோபி:⁴ ।
ஸம்பா⁴வயந் நைஷ்டி²கதீ³க்ஷயா தம் சந்த்³ரார்த⁴சூட:³ ஸ்வயமந்வக்³ரு’ஹ்ணாத் ॥
20॥

ஆருஹ்ய மாஹேஶ்வரமாஶ்ரமம் ஸ:ஸஞ்சி²ந்நபாஶ:ஸசிவ:க்ஷணேந ।
அஶ்வாய நீதைர்த்³ரவிணைர்மஹேஶமாராத⁴யந் பார்தி²வமப்யரக்ஷத் ॥ 21॥
ஆகாரிதோ தூ³தமுகே²ந ராஜ்ஞா கர்ணேஜபாலாபகலங்கிதேந ।
அஶ்வை:ஸஹைவாக³மநம் ஸ்வகீயம் ஶம்போ⁴ர்நிதே³ஶேந ஸ ஸந்தி³தே³ஶ ॥ 22॥
அஶ்வாநஸங்க்²யாநஹமாநயேயமாஸீத³ ராஜாநமபேதஶங்க: ।
இதி ஸ்தி²ர வ்யாஹ்ரு’தமிந்து³மௌலேர்விஶ்வஸ்ய பூ⁴ய:ஸ புரீமவிக்ஷத் ॥ 23॥
அஶ்வாநமூல்யாநமிதாந் ஸமீபமாஸாதி³தாநப்யரிமர்த³நாய ।
நிவேத³யந் வ்ரு’த்தமித³ம் ஸ ஸர்வம் ந்யவேத³யந்நீபவநேஶ்வரேऽபி ॥ 24॥
பந்தா²நமாலக்ஷ்ய துரங்க³மாணாம் பாண்ட்³யே பரேத்³யு:ஸ்வயமாதி³நாந்தாத் ।
க்ருத்³த்⁴யத்யுதா³குர்வத ராஜப்⁴ரு’த்யா: க்ரூராஶயா மந்த்ரிணி லப்³த⁴ரந்த்⁴ரா: ॥ 25॥
க்ரு’தாப்⁴யநுஜ்ஞை:குபிதேந ராஜ்ஞா க்ரூரைஶ்சிரத்³வேஷிபி⁴ரஸ்ய ப்⁴ரு’த்யை: ।
கத³ர்த்²யமாந: கருணம் ஸ பூ⁴யோ விஸ்ரு’ஜ்ய தை⁴ர்யம் விலலாப தீ⁴ர: ॥ 29॥
வ்யாஸஜ்ஜஸே கிமது⁴நா விதி⁴கேஶவாத்³யை-
ர்வ்யாஸஜ்ஜஸே கிமத²வா லலிதைர்ப⁴வாந்யா: ।

க்ரந்த³ந்தி கத்யஶரணா இஹ மாத்³ரு’ஶோऽந்யே
கர்ணாதிதி²ர்ப⁴வது கஸ்ய தவார்த்தநாத:³ ॥ 27॥

ப³த்³த⁴ஸ்ய து³ஷ்பரிஹரைர்மலகர்மமாயா-
ப³ந்தை⁴ஸ்த்ரிபி⁴ர்மம சிராத³பி தீ³நப³ந்தோ⁴! ।

ப³ந்த⁴ம் ஹரிஷ்யஸி கிலேதி க்⁴ரு’தக்ஷணஸ்ய
ப³ந்த⁴ம் துரீயமபி ஹா கத²மத்³ய த³த்ஸே ॥ 28॥

கர்மேதி கால இதி வாபதி³ஶந்தி யேऽந்யே
கிம் தைரிதி த்ரிஜக³தீம் த்ரு’ணவத்³ விசிந்த்ய ।

த்வாமேவ ஸம்ஶ்ரிதவதோऽபி த³ஶா யதீ³யம்
த்வம் பு³த்⁴யஸே க்வநு ப⁴வத்யயஶோ யஶோ வா ॥ 29॥

நாஹம் பி³பே⁴மி ந்ரு’பதேர்நச தத்³ப⁴டேப்⁴ய:
குர்வந்தி நாம கிமமீ பரதோऽபி ம்ரு’த்யோ: ।

இத்த²ம் க்ரு’தாந்தவஶகே³ऽபி ஹி மய்யுபேக்ஷா
கிம் தே ப⁴வேதி³தி விஷீத³தி கிந்து சேத: ॥ 30॥

ஏகம் விதே⁴யமவலம்ப³நமித்யுபேக்ஷ்ய

நீதிம் ஶ்ரிதோऽஸ்மி சரணௌ தவ சந்த்³ரமௌலே! ।
ஆத: கிமித்த²மியமாபதி³ மே மஹத்யா-
மந்யோந்யத³த்தப⁴ரயோரநயோருபேக்ஷா ॥ 31॥

கிம் ஜ்ஞாநயோக³விப⁴வை: ஶிவ! கிம் தபோபி: ⁴
கிம் கர்மபி⁴ஶ்ச ஹ்ரு’த³யம் தவ ரஞ்ஜயேயம் ।

க்ரந்த³ல்லுட²த்க்ரு’பணத³ர்ஶநகௌதுகம் வா
நிர்வர்த்த்ய தா³ஸ்யபத³வீம் தவ நிர்வஹேயம் ॥ 32॥

ப்ராரப்³த⁴கர்மணி சலத்யவிலங்க⁴நீயே
பா⁴க்தி: கரிஷ்யதி கிமீஶபதா³ர்பிதேதி ।

து³ர்நிஶ்சயோ ஹததி⁴யாமிஹ து:³ஶ்ரவோऽயம்
நிந்தே³வ தே மநஸி மே பரிவர்தமாந: ॥ 33॥

கிம் மத்க்ரு’தேऽவதரிதவ்யமஶிக்ஷிதம் தே
கிம் வா பு⁴ஜாபு⁴ஜி பரை: கலஹாயிதவ்யம் ।

ஸங்கல்பமாத்ரமபி சேந்ந சிகீர்ஷஸி த்வம்
ஶம்போ⁴ ! மமைவ து ஜிதம் து³ரிதைர்து³ரந்தை: ॥ 34॥

ப⁴க்திர்த்³ரு’டா⁴ யதி³ மமாஸ்தி ப⁴வேத் கிமேவம்
கோ வேத³ தத்த்வமித³மஸ்தி து மேऽந்தரங்கே³ ।

லோகாஸ்து ப⁴க்த இதி மாம் ஜக்³ரு’ஹுர்யதா² தே
த்வாம் ப⁴க்தவஶ்யமவயந்தி ததா² த³யேதா:² ॥ 35॥

க:ஸ்வாபராதி⁴ஷு பராக்ரமதே ந லோக:
ஶ‍்ரு’ங்கே³ண ஹந்தி நநு கௌ³ரபி த³ண்ட³ஹஸ்தம் ।

ப⁴க்தாபத³க்ஷமதயைவ தவேஶ்வரத்வம்
தாம் நாஶய த்³ரட⁴ய வா ஸமயஸ்தவாயம் ॥ 36॥

யத் ப்ராலபம் சரணயோஸ்தவ யத்ததி³த்த²ம்
முக்³தோ⁴ வித³க்³த⁴ இவ முக்³த⁴ஶஶாங்கமௌலே! ।

தத் க்ஷம்யதாம் மம து கோ வசநேऽதி⁴கார:
ஸ்வாமீ பராம்ரு’ஶது வா ஸ்வமுபேக்ஷதாம் வா ॥ 37॥

இதி நிஶம்ய ஸ வாதபுரீஶிது: கருணமாலபிதம் கருணாநிதி: ⁴ ।
துரக³லக்ஷகு²ரக்ஷதரேணுபி: ⁴ பரிபதந் த³த்³ரு’ஶே விது⁴ஶேக²ர: ॥ 38॥

ஶிவே துரக³ஸாதி³த்வம் ஶ்ரிதே ப⁴க்தாநுகம்பயா ।
ஶிவா ஸ்வயம் துரக³தாம் ஶிஶ்ராய ப³ஹுதா⁴ ததா³ ॥ 39॥
குமுத³கஜ்ஜலகுங்குமதா³டி³மீகுஸுமஹேமகுவேலஸமத்விஷ: ।
பருஷஹேஷிதபீ⁴ஷிதஶாத்ரவா த³த்³ரு’ஶிரே தி³ஶி தி³ஶ்யபி ஸைந்த⁴வா: ॥ 40॥
ஸமுத்துங்க³த்வங்க³த்தரதுரக³ரிங்கா²ஶதஹத-
க்ஷமாரேணுஶ்ரேணிக்ஷணசுலகிதைரம்பு³நிதி⁴பி: ⁴ ।

ஸ்த²லீபூ⁴தை:ஸத்³ய:ஸதி த⁴ரணிபா⁴கே³ த்³விகு³ணிதே
ப⁴விஷ்யந் கைமுத்யாத³ஜநி விஶத³ஸ்தஸ்ய விஜய: ॥ 41॥

யதி³ மருத்³ விஜிதம் விஜிதம் மநோ யதி³ மநோ விஜிதம் விஜிதம் ஜக³த் ।
ஜிதவதாம் மருதம் ச தத³ர்வதாம் கிமபி⁴தே⁴யமதஸ்த்ரிஜக³ஜ்ஜயே ॥ 42॥
உதா³த்தேஷ்வாரோஹந ப்ரஸப⁴மநுதா³த்தேஷ்வவதர-
ஞ்ச²நை: க்ராமந்நேவ ஸ்வரிதபத²மேகஶ்ருதிமபி
ஸமுத்³யந்மீமாம்ஸாத்³வயமயக²லீநேகவித்⁴ரு’த:
புர: ப்ராது³ர்பூ⁴த: புரமதி²துராம்நாயதுரக:³ ॥ 43॥
தத்ர கஞ்சித³திசித்ரதேஜஸம் ஸாதி³நம் ப்ரபதநப்ரஸாதி³நம் ।
பஶ்யதி ஸ்ம ப³ஹுமாநவிஸ்மயஸ்மேரத்³ரு’ஷ்டிரரிமர்த³நோ ந்ரு’ப: ॥ 44॥
வ்ரீடா³நுதாபவ்யதி²தோऽத² பாண்ட்³ய: ப்ரகாஶயந் வாதபுரீஶமக்³ரே ।
ஸமீபமாஸேது³ஷி ஸாதி³வர்யே ப்ரத்யுத்³யயௌ தேந ஸமம் ப்ரஹ்ரு’ஷ்ட: ॥ 45॥
க்ரு’தப்ரணாமேந க்ரு’தப்ரணாம:ஸ்துவந் ந்ரு’பேண ஸ்துவதா ஸ பூ⁴ய: ।
க்ரு’தா: கதா:² காஶ்சித³தா²ந்ததோऽஶ்வாந் விக்ரீய யச்ச²ந்நித³மாசசக்ஷே ॥ 46॥
ஆநீதமாஸீத்³ த⁴நமஶ்சஹேதோரநேந யத் தே ஸசிவேந ராஜந் ! ।
தத் ஸர்வமாதா³ய தவைவ பூ⁴த்யை மயாஹ்ரு’தா: பஶ்ய ஶிவாஸ்துரங்கா:³ ॥ 47॥
கு³ல்மேஷு குஞ்ஜேஷு வநோத³ரேஷு கேதா³ரகேஷூபவநேஷு சாமீ ।
ஸ்வச்ச²ந்த³சாரா லகு⁴விக்ரமாஶ்ச தரந்தி தோயேஷ்வபி து³ஸ்தரேஷு ॥ 48॥
ந ஶ்வோऽயமஸ்தீதி கிலாஶ்வஶப்³த³ஸ்தந்த்ரைர்நிருக்தோ விதி³தஸ்தவாபி ।
ஸம்யக் பரீக்ஷ்ய த்வமிமம் க்³ரு’ஹாண த⁴நம் மமைதத் துரகா³ஸ்தவேமே ॥ 49॥
ததே²தி தஸ்ய ப்ரதிநந்த்³ய வாசம் தம் பூ⁴ஷணைர்ஹேமபி⁴ரம்ப³ரைஶ்ச ।

ஸம்பா⁴வ்ய ஸத்³யோ விஸ்ரு’ஜந ந்ரு’பாலஸ்த்ரு’ப்திம் ந லேபே⁴ துரகா³ந் ஸ பஶ்யந்
॥ 50॥
ஆஜ்ஞாபிதா த்³ராக³ரிமர்த³நேந பாண்ட்³யேந ப்⁴ரு’த்யா: பரிதோ ப்⁴ரமந்த: ।
ப³ப³ந்து⁴ரஶ்வாநத² மந்து³ராஸு ஸார்த⁴ம் விநீதைஸ்துரகை:³ புராணை: ॥ 51॥
பரேத்³யுரஶ்வாவஸதே² நியுக்தா: ப்ராத:ஸமைக்ஷந்த ந்ரு’பாலப்⁴ரு’த்யா: ।
ஸமந்ததோऽஶ்வாந் த³ஶத: புராணாஞ் ஶப்³தா³யமாநாஞ் ஶதஶ:ஸ்ரு’கா³லாந் ॥ 52॥
ஆகர்ண்ய வ்ரு’த்தம் மஹத³த்³பு⁴தம் தத் பாண்ட்³ய: ப்ரஜஜ்வால ருஷா ஸ பூ⁴ய: ।
இத்த²ம் கிலேத³ம் க்ரு’தமிந்த்³ரஜாலமநேந நூநம் மயி மந்த்ரிணேதி ॥ 53॥
து³ஷ்டை:ஸ்வதோ ராஜநிதே³ஶரூக்ஷை: கத³ர்தி²தோ ராஜப⁴டை:ஸ பூ⁴ய: ।
ஆத்மாநமாத்மந்யநுஸந்த³தா⁴நோ ந க்லேஶலேஶம் க³ணயாம்ப³பூ⁴வ ॥ 54॥
அத்ராந்தரே ப⁴க்தமநுக்³ரஹீதுமாலோச்ய காருண்யநிதி⁴ர்மஹேஶ: ।
ப⁴யாநகா து³ர்லலிதைஸ்தரங்கை:³ ப்ராவர்த்தயத்³ வேக³வதீமகாண்டே³ ॥ 55॥
ஸா நிஷ்பதந்த்யேவ புரம் ஸமஸ்தம் கல்லோலஜாலை: கப³லீசகார ।
ஸம்ருத்⁴ய யே மந்த்ரிணமப்⁴யஹிம்ஸந் ஸம்ப்⁴ரம்ய தூ³ரே பரிது³த்³ருவுஸ்தே ॥ 56॥
பூரேண தஸ்யா: புரஶாஸநஸ்ய காருண்யபூரேண விநிர்யதேவ ।
நிர்மோசிதோ வாதபுரீஶ்வரோऽபி ஹாலாஸ்யநாதா²ந்திகமாஸஸாத³ ॥ 57॥
தாம் ப³த்⁴யமாநாம் ஶதஶோऽபி மர்த்யை: பாத்ரோத³ரே வேக³வதீமமாந்தீம் ।
ஆலக்ஷ்ய ப³ந்து⁴ம் ந்ரு’பதி:ஸ பௌராநாபா³லவ்ரு’த்³தா⁴ங்க³நமாதி³தே³ஶ ॥ 58॥
ப³த்⁴நத்ஸு பௌரேஷு விப⁴ஜ்ய ஸீமாமாபூபிகீ காசித³தீவ ஜீர்ணா ।
நிர்ப³த்⁴யமாநா ந்ரு’பதேர்பு⁴ஜிஷ்யைர்விசிந்வதீ கர்மகரம் சசார ॥ 59॥
ஸா பிஷ்டகாநேவ ஸதா³ பசந்தீ நிவேத³யந்தீ மநஸா மஹேஶே ।
தத்³விக்ரயேணாபி ச வர்தயந்தீ த³யாஸ்பத³ம் பூ⁴தபதேர்ப³பூ⁴வ ॥ 60॥
க³வேஷயந்தீ ஜரதீ ஸமந்தாத்³ க³வேப்யமாணம் நிக³மை:ஸமஸ்தை: ।
ஐக்ஷிஷ்ட ஸா கர்மகரம் யுவாநமம்ஸோபரிந்யஸ்தக²நித்ரமேகம் ॥ 61॥
தாமாஹ வ்ரு’த்³தா⁴மபி⁴க³ம்ய தே³வ: கிம் கர்ம குர்யாம் தவ ஶம்ஸ மாத:! ।
அநாஶ்ரய: கர்மகரோ ஜநாநாமாஸே சிராத³த்ர ஹி நாத²காம: ॥ 62॥
ஆபூபிகீ கிம் த⁴நமர்த²யிஷ்யே ப⁴க்ஷ்யேண மே கர்மக்ரு’தோ ஹி பா⁴வ்யம் ।
விக்ரீய பூர்ணாந் விதரத்வபூபாந் க்ஷாமாநதா²மாஞ்ச்சி²தி²லாம்ஶ்ச மஹ்யம் ॥ 63॥

கியாநயம் வேக³வதீநிரோத: ⁴ கியாநயம் ராஜப⁴டாநுரோத: ⁴ ।
ப்ரதீஹி மாத:! பச பிஷ்டகம் த்வம் விந்யஸ்ய பா⁴ரம் மயி வீதஶங்கா ॥ 64॥
ஆமந்த்ரணைரேவ விமோஹயம்ஸ்தாமம்பே³தி தே³வீதி பிதாமஹீதி ।
விஸம்ஸயந்நூஷ்மலமூஷ்மலம் ஸ ஜக்³ராஹ தத் ஸர்வமபூபஜாதம் ॥ 65॥
ஜகௌ³ ஜஹாஸ ப்ரணநர்த்த சித்ரம் வவல்க³ வல்கூ³நி வசாஸ்யமாணீத் ।
வ்யாஸஞ்ஜயந் கர்மக்ரு’த:ஸமஸ்தாந் விஸ்ரப்³த⁴மேகோ விஜஹார தே³வ: ॥ 66॥
இத³ம் க²நித்ரம் பிடகோऽயமேஷ ராஶிர்ம்ரு’தா³மத்³ய மயோபநீத: ।
பஶ்யதி ராஜ்ஞோ க³ணகாந் ஸமேதாந் ப்ரஸாரயம்ஸ்தாநஹஸீந்நிவ்ரு’த்தாந் ॥ 67॥
உச்ச்²ரு’ங்க²லைரூர்மிபி⁴ருத்பதந்தீம் பூ⁴யோऽப்யமாந்தீம் தடயோ:ஸ்ரவந்தீம் ।
பீ⁴தா ப⁴டா பூ⁴மிபு⁴ஜே ஶஶம்ஸு: பாண்ட்³யோऽபி தாம் ப்ரேக்ஷிதுமாஜகா³ம ॥ 68॥
ஆலக்ஷ்ய ராஜாக³மமப்ரமத்தாந் கர்மாந்திகாந் கர்மக்ரு’த:ஸ பஶ்யந் ।
க²நந்நிவ க்ஷ்மாம் ம்ரு’த³மாபகா³யாம் க்ஷிபந்நிவாந்த:ஸ்வயமப்யசாரீத் ॥ 69॥
ததஸ்ததஸ்தத்ர தடீர்நிப³த்³தா: ⁴ பராம்ரு’ஶந் பாண்ட்³யந்ரு’போऽதிருஷ்ட: ।
அபூரிதம் க்வாபி ஸ வீக்ஷ்ய நிம்நம் கேநேத³மித்த²ம் க்ரு’தமித்யப்ரு’ச்ச²த் ॥ 70॥
ஆபூபிகீகர்மகரம் யுவாநமாலக்ஷயந்தோ க³ணகாஸ்ததஸ்தம் ।
ஹஸ்தே க்³ரு’ஹீத்வா புரத:க்ஷிபந்தோ விவவ்ரிரே தஸ்ய விசேஷ்டிதாநி ॥ 71॥
ஆபூபிகீ காசித³தீவ ஜீர்ணா ஸேயம் த்³ரு’ட⁴ம் கர்மகரம் ந்யயுக்த ।
அயம் நியுக்தோऽபி ப்⁴ரு’தோऽபி ஸம்யங் ந ஸ்பந்த³தே கிஞ்சந து³ர்விநீத: ॥ 72॥
ப்³ரூதே புரஸ்தாத்³ விநயோக்திமேவ கிஞ்சிந்நிவ்ரு’த்தே க³ணகே து பூ⁴ய: ।
விட³ம்ப³யந் பா⁴ஷிதசேஷ்டிதைஸ்தம் பார்ஶ்வஸ்தி²தாந் ஹாஸயதே விஶங்க: ॥ 73॥
த³த்தம் கியத்³ தா³ருணயா ஜரத்யா த³த்தே து கிஞ்சிச்சி²தி²லாநபூபாந் ।
அஹோ மமாபா⁴க்³யமியம் கிலாஸீந்நாதே²தி ஶேதே முஹுராதஶோக: ॥ 74॥
கிம் மேऽஸ்தி தாதோ ஜநநீ கிமாஸ்தே கிமாஸ்பத³ம் கிம் த⁴நமஸ்தி கிஞ்சித் ।
கிம் ராஜப்⁴ரு’த்யா: க்ரு’பணேஷு குர்யுர்யாதேதி நோऽத: ⁴குருதே கதா³பி ॥ 75॥
அந்யாயவ்ரு’த்தே ந்ரு’பதாவமுஷ்மிந்நாப்லாவ்யதே கிந்நக³ரம் ந தோயை: ।
கிம் தாடி³தை: கர்மகரைரிஹேதி தத்த்வம் ப்³ரவீதீவ கதா³பி மந்த³ம் ॥ 76॥
ஆகர்ணயந் வ்ரு’த்தமித³ம் ஸ ஸர்வமந்தர்ஹஸந்தம் ச தமீக்ஷமாண: ।

ஆவர்த்ய வேத்ரேண தமாஜகா⁴ந பாண்ட்³ய: க்ருதா⁴ ப்ரஸ்பு²ரிதாத⁴ரோஷ்ட:² ॥ 77॥
அங்க³ம் த்ரிலோகீமயமிந்து³மௌலேரப்⁴யாஹதம் தேந யதா³ ததை³வ ।
வக்தா ச ஹந்தா ச நிரீக்ஷிதா ச வேத்ராஹதம் விஶ்வமபூ⁴த் ஸமஸ்தம் ॥ 78॥
ஆலம்ப்³ய ஸம்ஜ்ஞாம் கத²மப்யதை²நமாலோகதே யாவத³யம் நரேந்த்³ர: ।
தாவத் திரோऽபூ⁴த் தருணேந்து³மௌலி:ஸா ச ஸ்ரவந்தீ விரராம ஸத்³ய: ॥ 79॥
ஆலோக்ய லீலாயிதமத்³பு⁴தம் ததா³நந்த³பா³ஷ்பஸ்த²கி³தைர்வசோபி: ⁴ ।
அஸ்தாவிஷு: ஸ்வஸ்வதி⁴யோऽநுரூபை: பௌரா: ஸபாண்ட்³யா: பதிமம்பி³காயா: ॥
80॥
சூடா³ப³த்³த⁴பு⁴ஜங்க³புங்க³வஶிரோவிந்யஸ்தப்ரு’த்²வீப⁴ர-
ப்ராந்தப்ரஸ்க²லிதை: கணை: கதிபயைரீஷத்கரே பூரணே ।

மித்²யாரோபிதயத்நகௌ³ரவகதா²விஜ்ஞாபநாசாதுரீ-
ஸம்முஹ்யஜ்ஜரதீக்³ரு’ஹீதஶிதி²லாபூபாய துப்⁴யம் நம: ॥ 81॥

யோக³க்ஷேமப⁴ர:ஸமஸ்தஜக³தாம் ந்யஸ்தஸ்தவாங்க்⁴ரித்³வயே
குக்ஷௌ த்ரீணி ஜக³ந்தி மூர்த்⁴நி ஶஶப்⁴ரு’த்³க³ங்கா³கபாலஸ்ரஜ: ।

வோட⁴வ்யஸ்தது³பர்யயம் யதி³ ம்ரு’தா³ம் பா⁴ரோऽபி கௌ³ரீபதே!
கஸ்தே மத்³ப⁴ரணே ஶ்ரம: க இவ மே த்ராஸஸ்தத³ப்⁴யர்த²நே ॥ 82॥

ஹே ஸந்த: ஶ‍்ரு’ணுதாது⁴நைவ மிலிதைரஸ்மாபி⁴ரேதச்சி²நே
வாச்யம் வேத்ரஹதிம் விப⁴ஜ்ய ந வயம் போ⁴க்தும் ஸமர்தா²இதி ।

நோ சேத் பாத³ஹதி: ஶிலாப்ரஹரணம் கோத³ண்ட³த³ண்டா³ஹதி-
ர்க³ண்டூ³ஷோத³கஸேக இத்யபி ப⁴வேத் ஸர்வம் விபா⁴ஜ்யம் ஹி ந: ॥ 83॥

த்⁴யாயந்த்⁴யாயமுபாயகோடிபி⁴ரஹம் த்வத்ப்ராப்த்யுபாயம் சிரம்
நிர்விண்ணோ நிரசைஷமேகமது⁴நா ஹாலாஸ்யசூடா³மணே! ।

தி³ஷ்ட்யா வேக³வதீதடே யதி³ பதேதே³தத்³வபுர்மாமகம்
ஸம்ரோஹேத³பி ஜாது தத்தடம்ரு’தா³ஸாகம் த்வதீ³யம் ஶிர: ॥ 84॥

தூ⁴லீதூ⁴ஸரிதம் ஶஶாங்கஶகலம் ஜம்பா³லிதா ஜாஹ்நவீ
ப⁴க்³நம் ப்³ரஹ்மகபாலதா³ம ப²ணிநோ பூ⁴ஷோசிதா: க்லேஶிதா: ।

ம்ரு’த்³பா⁴ரோத்³வஹநம் குதோऽப்⁴யுபக³தம் கோ வா கு³ண: பிஷ்டகே
ஸா து³ஷ்டா ஜரதீ கிமௌஷத⁴மதா³த் தத்ரேதி ந ஜ்ஞாயதே ॥ 85॥

பப்⁴த்³யாம் கிந்நிஹத:ஸுதோ தி³நமணேர்ப⁴க்³நாஶ்சபேடாஹதை ।

ர்த³ந்தா: கிம் தரணே: கிமித்யபஹ்ரு’தம் தா⁴து: ஶிர: பஞ்சமம் ।
காமம் த்வம் ஜக³தீ³ஶ்வரோ ப⁴வ தத: கர்மாபி கிம் ஜீர்யதி

ப்ரத்யக்ஷம் நிநு பாண்ட்³யவேத்ரலதிகாகா⁴தோऽயமாஸாதி³த: ॥ 86॥
தே³வா தூ³ரதரம் ப்ரயாத முநயோ க்³ரு’ஹ்ணீத மௌநம் க்ஷணம்

மாது: ஶம்ஸத மா சிரம் க³ணவரா தே³வஸ்ய த்³ரு’ஷ்டாம் த³ஶாம் ।
புஷ்பைஶ்சந்த³நஸம்ப்⁴ரு’தைரபி ஸுரைர்யந்மந்த³மப்⁴யர்ச்யதே

தத்³ தி³வ்யம் வபுரைஶ்வரம் விலுலிதம் பாண்ட்³யஸ்ய வேத்ராஹதை: ॥ 87॥
அம்ப³!ஸ்வித்³யதி வக்ரமம்ப³! கிமபி ஶ்ராந்த்யா க³திர்மந்த²ரா

மாத:!ஸீத³தி ஶங்கரே ப்ரஹ்ரு’தவாந் வேத்ரேண பாண்ட்³யோ விபு:⁴ ।
இத்யாவேத³யதாம் முகா²த³நுபத³ம் ஶ்ருத்வா க³ணாநாம் ஶிவா

ப்ரேமோதீ³ர்ணபதிவ்ரதப்ரஶமிதக்ரோதா⁴ கத²ம் வர்த்ததே ॥ 88॥
த்ராணே யோऽதி⁴க்ரு’த:ஸமஸ்தஜக³தாம் தஸ்யாம்பு³ராஶௌ ஸுக²ம்

நித்³ராணஸ்ய ததா²விதே⁴ऽபி ஸமயே ப்ரஷ்டைவ நாலக்ஷ்யதே ।
விஷ்டிம் க்ரு’ர்வதி தாம்யதி ஶ்ரமப⁴ராத்³வேத்ராஹதிஸ்த்வய்யபூ⁴த்

கஸ்யாக்³ரே கத²யிஷ்யஸீமமநயம் ஸ்வாமிந்நநாதோ²ஹ்யஸி ॥ 89॥
லீலாதா⁴ரிதஸிந்து⁴தீரஸிகதாபா⁴ராந்தராலஸ்தி²தோ

பூ⁴யாஸம் மஶகோऽப்யஹம் பஶுபதே! தாவச்ச நார்ஹாமி கிம் ।
யத் கீத்³ரு’க்³வித⁴மைஶ்வரம் ஶிர இதி ப்ரஷ்டும் ப்ரவ்ரு’த்தே விதா⁴-
வீத்³த³க் தாத்³ரு’கி³த³ம் ததி³த்யுபதி³ஶம்ஸ்தஸ்யாபி ச ஸ்யாம் கு³ரு: ॥ 90॥

பாண்ட்³யோ த³ண்ட³யிதாஸ்து பாண்ட்³யதநயா த்³ரஷ்ட்ரீ கத²ம் வர்த்ததே
காமம் ஸா ஜநநீ மமைவ கிமதோ யுக்தம் து வாச்யம் மயா ।

ஸவ்யே ஸ்தா²பய மூர்த்⁴நி ம்ரு’த்³ப⁴ரமமும் ஸவ்யம் வபுர்த³ர்ஶய
ப்ராப்தே வேத்ரலதாஹதே ச தத³நு த்³ரக்ஷ்யாமி தே³வ்யா:ஸ்தி²திம் ॥ 91॥

வோடு⁴ம் ப்ரவ்ரு’த்தே த்வயி வேக³வத்யா: ஶீர்ஷேண ஶம்போ⁴!ஸிகதாவிதாநம் ।
பா⁴ரம் த்³வயோ: பர்யவஸந்நமூஹே சித்தே யதீநாம் ஶிரஸி ஶ்ருதீநாம் ॥ 92॥
அர்த⁴ம் பௌருஷமர்த⁴மேவ ப⁴வதி ஸ்த்ரைணம் ச யத் தாவகம்

ஸாம்ராஜ்யம் க்³ரு’ஹகர்ம வா கிமபி தந்நாயாதி நிர்வ்யூட⁴தாம் ।
த்வம் ராஜ்ஞீ மது⁴ராபுரஸ்ய த³யிதஸ்தத்ரைவ தே தாட்³யதே

த்வம் மாத:!ஸ்வயமந்நதா³ஸி ஜக³தாம் காந்தஸ்து தே பி⁴க்ஷதே ॥ 93॥

ஆகே²டத⁴ர்மமநுபாலயதாநுபூ⁴த:
பார்த²ப்ரஹார இதி யத் தத³வைமி யுக்தம் ।

ஆயாஸவ்ரு’த்த்யநுகு³ணாம் ப்⁴ரு’திமப்யவிந்த³-
ந்நங்கீ³கரோஷி கிமபார்த²மமும் ப்ரஹாரம் ॥ 94॥

வேத்ராஹதி விப⁴க்தும் விஶ்வாத்மகதா ப்ரத³ர்ஶிதா ப⁴வதா ।
கரக³தகப³லக்³ராஸே புநரபி⁴நீதம் ஶிவாத்³வைதம் ॥ 95॥
வேத்ராஹதிமதிகோ⁴ராம் விப⁴ஜ்ய யே பு⁴ஞ்ஜதே ஜநா நியதம் ।
ப⁴வதாபதாபிதேஷ்வபி தேஷூபேக்ஷைவ தே கத²ம் லீலா ॥ 96॥
ஆநம்யாநம்ய மௌலிம் த்வயி கிரதி ம்ரு’த³ம் ஸம்ஸதே மூர்த்⁴நி க³ங்கா³
ப³த்³த்⁴வாப³த்³த்⁴வா கபர்த³ம் ஸ்ப்ரு’ஶதி ப²ணத⁴ரா தா³ருணம் நிஶ்ஶ்வஸந்தி ।

ஔத்ஸுக்யாத் தாட்³யமாநே த்வயி ஜக³த³கி²லம் தாட்³யதே வேத்ரயஷ்ட்யா
ப⁴க்தஸ்யைகஸ்ய ரக்ஷா ப⁴வதி பஶுபதே!ஸர்வலோகஸ்ய ஶிக்ஷா ॥ 97॥

அஸ்மத்தோ ப³ஹுதோ⁴ க்³ரு’ஹீதமது⁴நாப்யஸ்மத்³ப⁴வஸ்ரோதஸாம்
ஸம்ரோதே⁴ ந கிமப்யயம் ப்ரயததே தே³வ: ப்ரமாணம் தத: ।

இத்யக்³ரே விநிபத்ய பாண்ட்³யந்ரு’பதேர்ப்³ரூமோ வயம் சேத் தத:
கோபாத் கோபமுபேயுஷ:க்ஷிதிபதே: கிம் பா⁴வி ஸம்பா⁴வ்யதாம் ॥ 98॥

வோட⁴வ்யாநி வஹாநி தே ஸுரநதீ³வேத:⁴கபாலாதி³கா-
ந்யாத்மாநம் ச நிவேத³யாம்யத² ப⁴வத்³ப⁴க்த்யாம்ரு’தேநாப்லுதம் ।

இத்யப்⁴யர்த²யமாநமீஷத³பி மாமப்ரேக்ஷமாணோ ப⁴வாந்
பிஷ்டாபூபக்ரு’தே ம்ரு’த³ம் வஹஸி சேத்³ தே³வ: ப்ரமாணம் தத: ॥ 99॥

ப்ரஹ்ரு’தம் ப்ரஹ்ரு’தமிதி த்வம் பாண்ட்³ய! விஷீத³ஸி கிமம்பி³காரமணே ।
ப்ரஹ்ரு’தம் யதி³ஸாது⁴ க்ரு’தம் பாஶுபதம் க³ணய ஸித்³த⁴மஸ்த்ரம் தத் ॥ 100॥
பாண்ட்³யேந ப்ரஹ்ரு’தோऽஸி வேத்ரலதயா பார்தே²ந கா³ண்டீ³வத:
பாதே³நாபி கிராதகேந வடுநா கேநாபி ச ப்ரஸ்தரை: ।

தத்தத் ப்ரத்யுத தேஷு தேஷு தப இத்யக்³ராஹி மத்பூஜநே
த்வாகா³ம்ஸ்யேவ பதே³ பதே³ க³ணயஸே தை³வம் மமைவம்வித⁴ம் ॥ 101॥

இத்த²ம் ஸ்தவோக்த்யா முக²ரேஷு போரேஷ்வாஶ்சர்யமக்³நேஷு க³ணா: புராரே: ।
ஆபூபிகீமத்³பு⁴தவேஷரூபாம் நிந்யுர்தி³வம் தி³வ்யவிமாநரூடா⁴ம் ॥ 102॥
அதா²வஸீத³ந்நரிமர்த³நோऽபி பாண்ட்³ய:ஸ்வயம் பாஶுபதாபசாராத் ।

பாத³ப்ரணாமை: ப்ரியபா⁴ஷிதஶ்ச ப்ரஸாத³யாமாஸ ஸ மந்த்ரிவர்யம் ॥ 103॥
வைஹாயஸீம் கி³ரமதா²கலயந் புராரேர்பீ⁴தஸ்ததை³வ ஸசிவம் ப்ரஜிகா⁴ய பாண்ட்³ய:
।
வைராக்³யமேவஹ்ரு’தி³வாதபுரீஶ்வரோऽபி க்ரு’த்வா சித³ம்ப³ரமகா³ஹதஸர்வவேதீ³
॥ 104॥
இதி மஹாகவிஶ்ரீநீலகண்ட²தீ³க்ஷிதப்ரணீதே ஶிவலீலார்ணவ ஏகவிம்ஶ:ஸர்க:³ ।

அத² த்³வாவிம்ஶ:ஸர்க:³ ।
அதா²விராஸீத³ரிமர்த³நஸ்ய குலே ந்ரு’ப: கோऽபி கு³ணைருதா³ர: ।
அப்யுந்நதம் ஸ்பா²ரதரைர்யஶோபி⁴ராசக்ஷதே யம் கில குப்³ஜபாண்ட்³யம் ॥ 1॥
ஸ பாண்ட்³யவம்ஶப்ரப⁴வோऽபி தே³வ:ஸம்ஸர்க³தோ³ஷாச்சிரமார்ஹதாநாம் ।
அவாப தீ³க்ஷாமபி தந்மதேந து³ருத்தரோ து³ர்ஜநஸம்ப்ரயோக:³ ॥ 2॥
ஆஶங்கநீயோऽபி ந வேத³வேத்³யோராப்³ரஹ்மணோ யத்ர கிலாந்தராய: ।
தஸ்மிந் விஶுத்³தே⁴ ஶிவதா³ஸவம்ஶே ஸம்ப³ந்த⁴ இத்யாவிரபூ⁴த் குமார: ॥ 3॥
தம் மாத்ரு’ஹீநம் ஶிஶுமுல்லலந்தம் ஸ்தந்யேந கௌ³ரீ பி³ப⁴ராம்ப³பூ⁴வ ।
யம் ஜ்ஞாநபூர்ணாபரநாமதே⁴யம் ததா³தி³ லோகா:ஸமுதா³ஹரந்தி ॥ 4॥
ஸ்கந்தா³ம்ஶஜ:ஸ த்³விஜஸார்வபௌ⁴மஸ்தாருண்ய ஏவாகி²லதந்த்ரவேதீ³ ।
த்ரய்யந்தஸித்³தா⁴ந்தத்³ரு’ஶா புராரேருத்கர்ஷமுச்சைர்விஶதீ³சகார ॥ 5॥
தம் ப⁴ஸ்மருத்³ராக்ஷஷட³க்ஷராணாம் தத்த்வாவபோ³தை⁴கநிதி⁴ம் மஹாந்தம் ।
ஆராத்⁴ய கேசித் கலிமப்⁴யஜைஷு: பசேலிமப்ராக்தநபுண்யயோகா³த் ॥ 6॥
ததா²க³தாசார்யகது³ர்விபாகதமோவ்ரு’தே ராஜகுலே ததா³நீம் ।
மந்த்ரீ ச ராஜ்ஞோ மஹிஷீ ச தஸ்ய ப⁴க்திம் பராமூஹதுரிந்து³சூடே³ ॥ 7॥
ஸம்ப³ந்த⁴நாதா²ங்க்⁴ரிஸரோஜயோஸ்தாவாப³த்⁴ய ப⁴க்திம் மஹதீமநந்யாம் ।
ப்ராயஸ்யதாம் த்ராதுமமும் ப்ரத³ர்ஶ்ய மக்³நம் ந்ரு’பம் பா³ஹ்யமதாந்த⁴கூபே ॥ 8॥
கதா³சிதா³ஸீத³த²குப்³ஜபாண்ட்³யஸ்தாபஜ்வரேண ஜ்வலதாபி⁴பூ⁴த: ।
யத்ரார்ஹதாநாம் ந்ரு’பதே³ஶிகாநாம் யத்ந:ஸமஸ்தோ விப²லீப³பூ⁴வ ॥ 9॥
தே³வீ ததா³ தே³ஶிகஸார்வபௌ⁴மமாரோக்³யஹேதோரவநீஶ்வரஸ்ய ।
ஸர்வஜ்ஞமப்⁴யர்த²நயா மஹத்யா ஸம்ப³ந்த⁴நாத²ம் ஸ்வயமாநிநாய ॥ 10॥

ஸ ஜ்ஞாநபூர்ண: ப்ரவிஶந் த்³ரு’ஶா தம் ஸம்பா⁴வயாமாஸ ருஜாபி⁴தப்தம் ।
கோடீரகோடீந்து³க³லஸுதா⁴ர்த்³ரமந்த:ஸ்மரந் தே³வமஹங்க்³ரஹேண ॥ 11॥
அத்யாஶ்ரமஸ்தோ²முநிரஸ்ய ராஜ்ஞோ பா⁴க்³யேந பா²லே ப⁴ஸிதம் நிதா⁴ய ।
பஸ்பர்ஶ ஹஸ்தேந ச தம் மஹேஶபாதா³ரவிந்தா³ர்சநபா⁴விதேந ॥ 12॥
ஸ ஸ்ப்ரு’ஷ்டமாத்ரோ ப⁴க³வத்தரேண ஶிவாபி⁴மர்ஶேந கு³ரோ: கரேண ।
தத்யாஜ விஶ்வத்ரயபே⁴வஜேந தாபஜ்வரார்த்தி ஸஹஸா நரேந்த்³ர: ॥ 13॥
ஔத³ர்யவஹ்நிஜ்வலநோத்தி²தாம் தாமார்திம் நிவ்ரு’த்தாம் முமுதே³ஸ பஶ்யந் ।
தே³வீ து ஶாந்தம் வித³தீ ஜஹர்ஷ ப⁴வஜ்வரஜ்வாலமஹாபி⁴ஷங்க³ம் ॥ 14॥
தாபஜ்வரோ பூ⁴மிப்⁴ரு’த: ஶரீராத் தஸ்யாபநீத: கருணாத்³ரு’ஶாயம் ।
ததா²க³தாநாம் த்³விகு³ணஸ்ததா³தி³ சிந்தாத்மநா சேதஸி ஸஞ்ஜஜம்பே⁴ ॥ 15॥
அஷ்டௌ ஸஹஸ்ராணி ததா²க³தாநாமஷ்டாஸு ஶைலேஷு க்ரு’தாஸ்பதா³நாம் ।
ஜாதேऽபி⁴ஷங்கே³ மது⁴ராமவாபுர்ஜல்பேந ஜேதும் ஶிவதே³ஶிகம் தம் ॥ 16॥
பாரீணமேநம் பத³வாக்யமாநே த்ரய்யந்தஸித்³தா⁴ந்தகு³ரும் மஹாந்தம் ।
ஆஸாத்³ய ஜல்பாய ஸக்ரு’த் ப்ரவ்ரு’த்தா ஆஸந் க்ஷணாத³ப்ரதிபா⁴ ஜிநேந்த்³ரா: ॥
17॥
உத்ஸ்ரு’ஜ்ய ஸர்வாண்யுபப்³ரு’ம்ஹணாநி மீமாம்ஸிதந்யாயத்³ரு’டீ⁴க்ரு’தாநி ।
உல்லங்க⁴ய தர்காநபி பாமராஸ்தே ஸம்பூ⁴ய தம் ப்ரத்யயதோऽஜிகீ³ஷந் ॥ 18॥
ஸம்ஸாரதாபாநகி²லாந் நிஹந்தும் ஶக்நோத்யஹிம்ஸைவ ஹி ஶாக்யத்³ரு’ஷ்டா ।
நார்யோ மஹேஶோ ந ஶிவா விபூ⁴திரித்யார்ஹதா:ஸ்வாமலிக²ந் ப்ரதிஜ்ஞாம் ॥ 19॥
வேதா:³ ப்ரமாணம் ஸஹ காமிகாத்³யைர்விஶ்வாதி⁴க: ஶங்கர ஏக ஏவ ।
ப⁴ஸ்மைவ தா⁴ர்யம் பு⁴வி மோக்ஷமாணைரித்யாலிக²த் ஸ்வாம் ஸ கு³ரு: ப்ரதிஜ்ஞாம் ॥
20॥
ஜைநா அதோ²சுர்ஜ்வலநே க்ஷிபாமோ த்³வயே வயம் ஸ்வஸ்வக்ரு’தாந்தலேக²ம் ।
தா³ஹாத³தா³ஹாத³பி ஸர்வலோகா: பஶ்யந்து நோ ப⁴ங்க³ஜயாவிஹேதி ॥ 21॥
ததே²தி ஸம்ப³ந்த⁴கரார்பிதேந லேகே²ந ஜக்³லேऽபி ந ஹவ்யவாஹே ।
அத³ஹ்யத த்³ராக் புநரார்ஹதாநாம் லேக:²ஸஹாயுர்லிபிபி⁴ஸ்து தேஷாம் ॥ 22॥
பராஜயே ஶூலஶிகா²தி⁴ரோஹம் பணம் வ்ரு’ணாநா:ஸ்வயமேவ ஜைநா: ।
விசிக்ஷிபு:ஸ்ரோதஸி வேக³வத்யா: பத்ரம் ப்ரவாஹாபி⁴முக²ம் சலேதி ॥ 23॥

தத் ஸ்ரோதஸா ஸத்க்ஷணமேவ ஸிந்தோ⁴ரநீயத ப்ராக்³தி³ஶமாஸமுத்³ராத் ।
ப்ரத்யக்³த்³ரு’ஶா தத்³கு³ருணார்பிதம் து ப்ரத்யங்முக²ம்ஸ்ரோதஸிஸஞ்சசால॥ 24॥
தத:க்ஷணாத்³ தே³ஶிகஸார்வபௌ⁴மவிஜ்ஞாநஸிந்தோ⁴ரிவ வீசிகோ⁴ஷ: ।
ஸமந்தத: ஶங்கரகிங்கராணாம் ஸமுஜ்ஜஜ்ரு’ம்பே⁴ விஜயாட்டஹாஸ: ॥ 25॥
சார்வாகஶிஷ்யா விஜிதாஸ்ததஸ்தே ஸௌத்ராந்திகா மாத்⁴யமிகாஶ்ச ஜைநா:
அவீக்ஷிதாந்யோந்யமுகா:² ப்ரசேலுராரோடு⁴காமா:ஸ்வயமேவ ஶூலம் ॥ 26॥
தே போ³த்⁴யமாநா அபி ஶைவத⁴ர்மம் ஶூலாதி⁴ரோஹாய ருசிம் ப³ப³ந்து:⁴ ।
ப்ராணாந்திகாம் நிப்க்ரு’திமேவ யுக்தாம் பஶ்யந் ஸ சைதேஷு ததா²நுமேநே ॥ 27॥
பாண்ட்³யஸ்தத: ப்ரத்யயத³ர்ஶநேந ஸம்ப³ந்த⁴நாத²ம் ஶரணம் ப்ரபந்ந: ।
அஶேஷபாபச்சி²து³ராமயாசத்³ தீ³க்ஷாம் ஶிவஜ்ஞாநவிதா⁴நத³க்ஷாம் ॥ 28॥
ஆசார்யவர்யோऽப்யதி⁴வாஸிதம் ப்ராக் சி²ஷ்யம் ஶுப⁴ஸ்வப்நநிரஸ்தஶோகம் ।
ஆராதி⁴தஸ்ய ஜ்வலநே புராரேரநுஜ்ஞயா ஸந்நிதி⁴மாநிநாய ॥ 29॥
ஷட³த்⁴வந: பஞ்ச கலாஶ்ச தஸ்ய ஸம்ஶோத⁴யந் தே³ஶிகஸார்வபௌ⁴ம: ।
து³ர்தீ³க்ஷயா தூ³ஷிதமப்யயத்நாத் ஸம்பா⁴வயாமாஸ ஶரீரகோஶம் ॥ 30॥
ஶரீரமாவிஶ்ய ஸ தஸ்ய நாடீ³ஸந்தா⁴நமார்கே³ண கு³ரு: புநாந: ।
ஜாதிம் ஸமுத்³த்⁴ரு’த்ய த³யாஸமுத்³ரஶ்சக்ரே ஶிவஜ்ஞாநநிதா⁴நமேநம் ॥ 31॥
வித்தம் ஶரீரம் ஹ்ரு’த³யம் ச தஸ்ய விந்யஸ்ய பாண்ட்³யஶ்சரணாரவிந்தே³ ।
அப்⁴யர்த²யந்நர்த⁴ஶஶாங்கசூட³ம் ஶைவாத்⁴வபாந்த:² ப்ரஶஶாஸ ப்ரு’த்²வீம் ॥ 33॥
ஶிவவ்ரதஸ்தா:² ஶிவமந்த்ரஸக்தா: ஶிவாக³மஜ்ஞாநஸுதா⁴ரஸஜ்ஞா: ।
ப்ரஜா ப³பூ⁴வு:ஸகலாஸ்ததா³நீம் ப்ரஜேஶ்வரே ஶைவபதா³தி⁴ரூடே⁴ ॥ 33॥
அத்⁴யாத்மவித்³யாபி⁴ரயம் ப்ரபு³த்³தா⁴ந் மந்தா³ந் விசித்ராபி⁴ருபாஸநாபி: ⁴ ।
பா³ஹ்யார்சநைரேவ பராம்ஶ்ச ஶம்போ⁴ர்தீ⁴ரோऽநுஜக்³ராஹ யதா²தி⁴காரம் ॥ 34॥
அதீ⁴ஷ்வ வேதா³நவதா⁴ரயார்தா²நதீ⁴ஹி ஶம்பு⁴ம் வஹ பூ⁴திமங்கே³ ।
தபாம்ஸி தப்யஸ்வ ஸுராந் யஜேதி ஸர்வே ஜநா: ஶங்கரமாரராது:⁴ ॥ 35॥
காலே ததோ வைஶ்யகுலே ப³பூ⁴வ கஶ்சிந்மஹார்தோ² மது⁴ராநக³ர்யாம் ।
கரக்³ரஹம் மாதுலகந்யகாயா: கர்தும் ப்ரதஸ்தே²ஸ கதா³பி சோலாந் ॥ 31॥
அதீதயோர்மாதுலயோஸ்ததஸ்தாமாதா³துகாம:ஸ்வஜநாநுமத்யா ।
வைஶ்யஸ்தயா ஸாகமநூட⁴யைவ பூ⁴ய:ஸ்வமாவாஸமபி⁴ ப்ரதஸ்தே² ॥ 37॥

மத்⁴யேபத²ம் க்வாபி மஹேஶதா⁴ம்நி ஶைவாநி தீர்தா²ந்யடதா ஸ தி³ஷ்ட்யா ।
ஸம்ப³ந்த⁴நாதே²ந ஸமாஜகா³ம ஸஞ்ஜீவிதஶ்சாத்ர ஸ ஸர்பத³ஷ்ட: ॥ 38॥
ஸம்ப³ந்த⁴நாதே²ந ததா³ நியுக்த:ஸ பா³லிகோத்³வாஹக்ரு’தே குமார: ।
பாணிக்³ரஹம் ஸாக்ஷிஷு பா³ந்த⁴வேஷு சிகீர்ஷமாண:ஸமஶேத கிஞ்சித் ॥ 39॥
ஶம்பு: ⁴ ஶமீ கூப இதி த்ரயம் தத் தத்ர ஸ்தி²தம் ஸாக்ஷிபதே³ வ்ரு’ணாந: ।
அக்³ராஹயத் பாணிமநேந ஸத்³ய:ஸ தே³ஶிகோ மாதுலகந்யகாயா: ॥ 40॥
ஸ தாம் ஸமாதா³ய வதூ⁴ம் நவோடா⁴ம் ஸம்ப்ராப்ய பூ⁴யோ மது⁴ராம் விஶாலாம் ।
ஆராத⁴யந்நார்தஶரண்யமீஶம் ஹாலாஸ்யநாத²ம் முமுதே³ சிரேண ॥ 41॥
காலேந தஸ்யாஸ்தநயா ப³பூ⁴வு: காருண்யயோகே³ந ஶஶாங்கமௌலே: ।
ஸ்தநந்த⁴யாம்ஸ்தாநபதே² த்³விஷத்யா ஸா ஜாது லேபே⁴ கலஹம் ஸபத்ந்யா ॥ 42॥
வேஶ்யேவ காசித் த்வமஸீஹ கே³ஹே கரக்³ரஹே கஸ்தவ தா³ஸி !ஸாக்ஷீ ।
இதி ப்ரவ்ரு’த்தம் கலஹேऽதிவாத³மேஷா ஸபத்ந்யா மம்ரு’ஷே ந ஸாத்⁴வீ ॥ 43॥
ஸா பா³ஷ்பமத்யூஷ்மலமுத்³வஹந்தீ ஸத்³யோ விநிர்க³த்ய க்³ரு’ஹாத்³விஷண்ணா ।
ஆபந்நப³ந்தோ⁴ஶ்சரணம் புராரேர்ஹாலாஸ்யநேது: ஶரணம் ப்ரபேதே³ ॥ 44॥
ஸாக்ஷீ ப⁴வாநேவ கரக்³ரஹே மே ஶம்போ⁴ ! ஶமீகூபஸமீபவர்தீ ।
ஸாக்ஷ்யம் ந த⁴த்ஸே யதி³ மே ஸபத்ந்யா: ஸத்³யோ விஹாஸ்யாமி தநூமிஹேதி ॥
45॥
ஹாலாஸ்யநாதா²ந்திகமப்⁴யுபேத்ய ஸம்பஶ்ய பாணிக்³ரஹஸாக்ஷிணோ மே ।
இதி த்வமாகர்ஷ ப³லாத் ஸபத்நீமித்யாஹ தாம் வ்யோமகி³ரா மஹேஶ: ॥ 46॥
ஸா ப்ரேயஸா ப³ந்து⁴ஜநைஶ்ச ஸாகம் தாமாநயந்தீ ப்ரஸப⁴ம் ஸபத்நீம் ।
யாவச்சி²வஸ்யாந்திகமேதி தாவத் தத்ர ஸ்வயம் தத் த்ரயமாவிராஸீத் ॥ 47॥
இமே ஸமேதா:ஸத³நம் புராரேரீஶாநகோணேऽஸ்ய கதா³ப்யத்³ரு’ஷ்டம் ।
அந்து⁴ம் ஶமீவ்ரு’க்ஷமநாத²ப³ந்து⁴ம் லிங்க³ம் ச த்³ரு’ஷ்ட்வா பி³ப⁴யாம்ப³பூ⁴வு:॥ 48॥
போ⁴கா³ங்க³பூஜாவஸரே புராரே:ஸமாக³தாஸ்தத்ர ஸுரா:ஸமஸ்தா: ।
ஆலோக்ய லீலாயிதமத்³பு⁴தம் தத்³ ப⁴க்த்யா நதாஸ்துஷ்டுவுரிந்து³சூட³ம் ॥ 49॥
க்வ தே த³யா வாங்மநஸாதிபூ⁴மி: க்வ து³ர்லபோ⁴ வா த்வத³வாப்த்யுபாய: ।
அஹோ ஜிதம் ஸுந்த³ரநாத²! மர்த்த்யைரஹோ ஜிதம் தத்ர ச தீ³நதீ³நை: ॥ 50॥

கு³ப்தம் வ்ரு’தா² கோடிபி⁴ராக³மாநாம் கு³ப்தம் வ்ரு’தா²ஹோ கு³ருபி: ⁴ புராணை: ।
கோணே யத³த்ர த்வமிஹாநுகம்பாகோஶாலயத்³வாரமபாவ்ரு’ணோஷி ॥ 51॥
அஸ்மாபி⁴ரஜ்ஞாநபி தாரயத்³பி: ⁴ கியாந் ப்ரகர்ஷோ விபு³தே⁴ஷு கார்ய: ।
இதி த்வயா சிந்தயதா கிமீஶ! ப்ரதாரிதா ஸ்மஸ்த்ரிதி³வார்பணேந ॥ 52॥
பாண்ட்³யப்ரியம் த்வாம் வித³தீ ஶிவாபி பாண்ட்³யாத்மஜாஸீத்³யதி³ கா கதா² ந: ।
பாண்ட்³யேஷு ஜாயேமஹி க²ஞ்ஜரீடா: கோயஷ்டய: கோலகிஶோரகா வா ॥ 53॥
லீலாஸு தே லப்³த⁴ஸரூபபா⁴வா க்³ராம்யா இமே பாண்டு³ஷு சந்த்³ரமௌலே! ।
ஜிக்⁴ரந்தி கேசித்³ விலிக²ந்தி கேசிச்சர்வந்தி கேசிச்ச வதம்ஸமிந்து³ம் ॥ 54॥
த்வம் தாவத³த்யந்தம்ரு’து:³ ப்ரஜாஸு த்வத்தோऽபி ம்ரு’த்³வீ க்³ரு’ஹிணீ தவேயம் ।
அத்³யாயதௌ வா சரதோ: கிலைவமாத்மைகஶேஷோ ப⁴விதா த்⁴ருவம் வாம் ॥ 55॥
கைவல்யதா³நாய க்ரு’தப்ரதிஜ்ஞௌ காஶீபதி: பாண்ட்³யபதிர்யுவாம் த்³வௌ ।
ஶிஷ்யைகவிஶ்ராந்தமமுஷ்ய தா³நம் ஸார்வத்ரிகம் தாவகமேவ ஶம்போ⁴! ॥ 56॥
விஶ்வஸ்ய தீ³ர்கா⁴ம் ஶ்ரவணாதி³ப⁴ங்கீ³ வீதோத்³யமா:ஸ்மஶ்சிரமீஶ! மோக்ஷே ।
ஸம்ப்ரத்யவாபு³த்⁴த்³யத வாக்யஶேஷபஞ்சாக்ஷரீயம் மது⁴ரா விநேதி ॥ 57॥
யே யே ஜநா யத்³யதி³ஹார்த²யந்தே தத்தந்நிரஸ்தோபதி⁴ தேஷு தேஷு ।
மோமித்யலோபா⁴த³நுஜாநத: கிமோமித்யபி⁴க்²யைவ தவேயமாஸீத் ॥ 58॥
அந்வேஷணீயம் கிமநாஹதே தே தத்த்வம் ஹதா:ஸ்மோ வயமாக³மௌதை: ⁴ ।
விஸ்பஷ்டமத்ராஹத ஏவ தத்த்வம் வேத்ரேண பாண்ட்³யஸ்ய யதீ³க்ஷிதம் தத் ॥ 59॥
ஸ்வரூபமேதத் தவ ஸுந்த³ரேஶ! ஶுத்³தா⁴ த³யேத்யேவ து லக்ஷயாம: ।
கத³ம்ப³மூலந்து தடஸ்த²லக்ஷ்ம காருண்யஸிந்தோ⁴! தவ தர்கயாம: ॥ 60॥
யத்³தா⁴மஸீமாக்ரமமாத்ர ஏவ வ்ரு’த்ரத்³ருஹஸ்தத் கலுஷம் விலில்யே ।
ஸக்ரு’த்³ விகா³ஹ்யைவ யதீ³யதீர்தே² ஶாபம் முநேரிந்த்³ரக³ஜோ முமோச ॥ 61॥
நீபாடவீம் ய:குலஶேக²ரேண நிர்மாபயாமாஸ ச ராஜதா⁴நீம் ।
ப்ராப்தா ஶிவா பாண்ட்³யகுலேऽவதாரமநுஜ்ஞயா யஸ்ய தடாதகேதி ॥ 62॥
உபாயத ஸ்வம் யுதி⁴ ஜேதுகாமாமுபாயதஸ்தாமபி லீலயா ய: ।
பதஞ்ஜலேப⁴க்திமவேத்ய ந்ரு’த்தம் ப்ராத³ர்ஶயத்³ரூப்யஸபா⁴ந்தரே ய: ॥ 63॥
குண்டோ³த³ரஸ்யோத³ரபூரணேऽபி குண்டோ²த்³யமா யேந க்ரு’தாந்நபூர்ணா ।
நாலம் பிபாஸோபஶமாய யஸ்ய நதீ³ ச ஸா வேக³வதீ யதோऽபூ⁴த் ॥ 64॥

ஸமாஹ்ரு’தா: காஞ்சநமாலிகாயா:ஸ்நாநாய யேநாம்பு³த⁴ய:ஸமஸ்தா: ।
மஹீபதிம் யோ மலயத்⁴வஜம் ச தி³வம் க³தம் த³ர்ஶயதி ஸ்ம பத்நீம் ॥ 65॥
மீநேக்ஷணாயாம் ஸுதமுக்³ரபாண்ட்³யமவாப ய:ஸுந்த³ரபாண்ட்³யதே³வ: ।
தஸ்மை ச யம் ஶக்தித⁴ராய வஜ்ரம் சண்டா³யுத⁴ம் சக்ரமபி வ்யதாரீத் ॥ 66॥
உத்³வேலமப்யர்ணவமுக்³ரபாண்ட்³யோ யத்³த³த்தயா ஶோஷயதி ஸ்ம ஶக்த்யா ।
வஜ்ரேண மௌலிம் பி³பி⁴தே³ மகோ⁴நஶ்சண்டா³யுதே⁴நாபி ஜகா⁴ந மேரும் ॥ 67॥
ஆசஷ்ட யஶ்சாஶயமாக³மாநாம் ஜிஜ்ஞாஸமாநேஷு தபோத⁴நேஷு ।
யத்³த³த்தரத்நாஹிதமௌலிநைவ பாண்ட்³யார்ப⁴கோ ராஜபதே³ऽபி⁴ஷிக்த: ॥ 68॥
கபர்த³ஜைர்யஸ்ய க⁴நாப்²நௌதை:⁴ பபே பயோதி: ⁴ பரிஜ்ரு’ம்ப⁴மாண: ।
ப்ராப்தைஶ்ச தைர்ய: படமண்ட³பத்வமவாரயத்³ வ்ரு’ஷ்டிமதிப்ரவ்ரு’த்³தா⁴ம் ॥ 69॥
ஸித்³தா⁴த்மநா யோ விததார ஸர்வா:ஸித்³தீ:⁴ ப்ரஜாநாம் மது⁴ராநக³ர்யாம் ।
ய:ஸுந்த³ரேஶாநவிமாநஸக்தம் ஶிலாக³ஜஞ்சாஶயதி³க்ஷுகாண்டா³ந் ॥ 70॥
அஸ்த்ரேண துர்யாவதரேண ஶௌரர்ஹஸ்தீ ஹதோ யேந ததா²க³தாநாம் ।
ஶ்வஶ்ரூது³ராலாபவிவாஸிதாயா ய: ப்ராது³ராஸீத்³ த்³விஜகந்யகாயா: ॥ 71॥
வ்யத்யஸ்ய ந்ரு’த்தம் வித³தே⁴ த³யாலு: பாண்ட்³யஸ்ய ய: ப்ரார்த²நயா மஹத்யா ।
பாந்த²த்³விஜஸ்த்ரீவத⁴பாபவாத³ம் வ்யாஜேந யோ வ்யாத⁴வடோரஹார்ஷீத் ॥ 72॥
ஸ்வமாத்ரு’ஜாரம் பித்ரு’கா⁴திநம் ச விப்ராத⁴மம் யோ விமலீசகார ।
அங்கஸ்ய பா⁴ர்யாஹரமஸ்த்ரஶிஷ்யமங்காத்மநைவாஜயதா³ஹவே ய: ॥ 73॥
மாயோரக³ம் ய: ஶமயாம்ப³பூ⁴வ மாயாக³வீம் யஸ்ய புநர்மஹோக்ஷ: ।
ய: பாண்ட்³யஸேநாந்யமநுக்³ரஹீதும் ஸந்த³ர்ஶயாமாஸ சமூம் ந்ரு’பாலம் ॥ 74॥
பாண்ட்³யாய ய: ப்ராதி³த ஹேம யஶ்ச வைஶ்யாங்க³நாப்⁴யோ வலமாந் த³யார்த்³ர: ।
அஷ்டாபி ஸித்³தீ: ⁴ ப்ரதிபாத³யந் யோ யக்ஷாங்க³நாஸு ப்ரஸஸாத³ பூ⁴ய: ॥ 75॥
த்³வாரம் ஸமுத்³தா⁴ட்ய நிஶி ஸ்வயம் யஶ்சோலாய ஸேவாமதி³ஶந்நிகூ³ட⁴ம் ।
பாநீயதா³நேந ச பாண்ட்³யஸேநாமுஜ்ஜீவ்ய சோலேந்த்³ரமஜாபயத்³ ய: ॥ 76॥
ஸ்வர்ணம் தி³ஶந் ஸித்³த⁴ரஸம் ப்ரயுஜ்ய புபோஷ வேஶ்யாம் ஶிவத⁴ர்மிணீம் ய: ।
பாண்ட்³யஸ்ய ய:ஸ்வைகபராயணஸ்ய ஸாதீ³ ப⁴வந் ஸாத⁴யதி ஸ்ம சோலம் ॥ 77॥
அக்ஷய்யமப்யக்ஷதமர்பயந் யோ ப⁴க்தாய ப⁴க்தார்பணமந்வக்³ரு’ஹ்ணாத் ।

யேநாத்³ரு’தோ। மாதுலரூபபா⁴ஜா வைஶ்யோ வடுர்ஜ²திஜநாந் விஜிக்³யே ॥ 78॥
ஆஸ்தா²ய யஶ்சார்ஜுநநாத²லிங்க³ம் பாண்ட்³யே மஹத் பாதகமுந்மமார்ஜ ।
காஷ்டா²நி மூர்தா⁴ கலயந் ந்யத⁴த்த காஷ்டா²ம் பராம் கா³யதி ய:ஸ்வப⁴க்தே॥ 79॥
ப⁴த்³ராய பூ⁴ரி த்³ரவிணம் தி³தே³ஶ புத்ரம் த³தௌ³ சேரமஹீபு⁴ஜே ய: ।
ப⁴த்³ராய தி³வ்யம் ப²லகம் தி³தே³ஶ வ்ரு’ஷ்டௌ மஹத்யாமபி கா³யதே ய: ॥ 80॥
த்³வீபாந்தரீயாமவமாபி கீ³த்யா ப⁴த்³ரா விஜிக்³யே யத³நுக்³ரஹேண ।
வாராஹமாஸ்தா²ய வபுர்த³தௌ³ ய:ஸ்தந்யாம்ரு’தம் கோலகிஶோரகாணாம் ॥ 81॥
ப்ராபய்ய மாநுஷ்யகமத்³பு⁴தம் ய: பாண்ட்³யஸ்ய தாந் மந்த்ரிபதே³ऽப்⁴யஷிஞ்சத் ।
ய: க²ஞ்ஜரீடம் ஶரணம் ப்ரபந்நம் சக்ரே ப³லிப்⁴யோ ப³லிநம் க²கே³ப்⁴ய: ॥ 82॥
ஜஹார கோயஷ்டிமநுக்³ரஹீதும் யாதா³ம்ஸி ய: காஞ்சநபங்கஜிந்யா: ।
கல்பாந்தலுப்தாம் கடகாஹிநா ய:ஸீமா விவத்ரே மது⁴ராநக³ர்யா: ॥ 83॥
ப்ராத்³ராவயத் பாண்ட்³யக்ரு’தேऽரிஸேநாம் பா³ணை:ஸ்வநாமாக்ஷரலாஞ்சி²தைர்ய: ।
து³ராஸத³ம் து³ஷ்கவிபி: ⁴ ஸ்க்யம் ய: ப்ராதா³த்³ விசித்ரம் ப²லகம் கவீநாம் ॥ 84॥
பாண்ட்³யஸ்ய சிந்தாநுகு³ணம் நிப³த்⁴ய பத்³யம் த³தௌ³ யஶ்ச நிஜார்சகாய ।
வித்³யாவிவாதே³ விஹிதாதிவாத³ம் கீரம் கவிம் ய: புநரந்வக்³ரு’ஹ்ணாத் ॥ 85॥
அபி ஸ்வயம் கும்ப⁴ப⁴வேந யஸ்தமபோ³த⁴யத்³ த்³ராமிட³ஸூத்ரதத்த்வம் ।
வ்யவேசயந்மூகமுகே²ந யஶ்ச தத்தத்க்ரு’தா த்³ராமிட³ஸூத்ரவ்ரு’த்தீ: ॥ 86॥
ப⁴க்தே கவௌ க்வாபி விமாநநேந பாண்ட்³யாய குப்யந்நக³ராத்³யயௌ ய: ।
தா³ஶோ ப⁴வந் தா³ஶகுலேऽவதீர்ணா ஜக்³ராஹ பாணௌ ஜக³தா³ம்பி³காம் ய: ॥ 87॥
ஆசார்யமூர்திம் பரிக்³ரு’ஹ்ய நம்ரமதீ³க்ஷயத்³ வாதபுரீஶ்வரம் ய: ।
அத³ர்ஶயத்³ யஸ்துரகா³ந் ஸ்ரு’கா³லாநப்⁴யர்தி²தோ வாதபுரீஶ்வரேண ॥ 88॥
ப்ராவர்தயத்³ வேக³வதீமதை²நம் பாண்ட்³யேந ய: பாலயிதும் நிருத்³த⁴ம் ।
விஶ்வாத்மதா யோ விஶதீ³சகார வேத்ராஹதிம் ஸ்வாம் பு⁴வநே விவ்ரு’ண்வந் ॥ 89॥
ஸம்ப³ந்த⁴நாத²ஸ்ய முகா²த³கார்ஷீச்சா²ந்தம் ஜ்வரம் பாண்ட்³யமஹீபதேர்ய: ।
வித்³யாவிவாதே³ விஜிதாநநேந ய: ஶூலமாரோபயதி ஸ்ம பௌ³த்³தா⁴ந் ॥ 90॥
ஆநீய ய:கூபஶமீமஹேஶாந் வைஶ்யாவிவாஹே விவவார ஸாக்ஷ்யம் ।
லீலாஸ்வநந்தாஸ்வபி யஸ்ய த்³ரு’ஷ்டா லீலா சதுஷ்ஷஷ்டிரியம் புராணே ॥ 91॥

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

ஆலம்ப³மேகம் ஜக³தாம் த்ரயாணாமவ்யாஜகாருண்யஸுதா⁴நிதா⁴நம் ।
தம் தாத்³ரு’ஶம் த்வாமபஹாய ஶம்போ⁴! கிம் தாவத³ந்யைரிஹ கிம்பசாநை: ॥ 92॥
இதி ஸ்தவோக்த்யா முதி³த:ஸுராணாமீஶ:ஸ வேஶ்யாம் ஸஹ வல்லபே⁴ந ।
நிர்விஷ்டபோ⁴கா³மவநௌ சிராய நிந்யே பரம் தா⁴ம த³யார்த்³ரசேதா: ॥ 93॥
இத்த²ம் ஸமஸ்தார்த்திஹர: ப்ரஜாநாமீஶ: கத³ம்ப³த்³ருமமூலதா⁴மா ।
ஆஸ்தே த்ரிலோகீமநுகம்பமாந:ஸாசிவ்யதோ மீநவிலோசநாயா: ॥ 94॥
ஶ்ரோதவ்யம் நிதி⁴ரஸ்தி கோऽபி நிஹிதோ ஹாலாஸ்ய இத்யக்³ரதோ

மந்தவ்யம் ஸ நிதி⁴ர்ஜக³ந்நிதி⁴ரிதி ந்யாயைரதோ²ச்சாவசை: ।
த்⁴யாதவ்யம் ஹ்ரு’தி³மூலலிங்க³மத² ச ஶ்ரீஸுந்த³ரேஶாபி⁴த⁴ம்

த்³ரஷ்டவ்யம் ஶப²ரேக்ஷணாஸஹசரம் தத்த்வம் தத: ஶாங்கரம் ॥ 95॥
லீலாம் சதுஷ்ஷஷ்டிமிமாம் ப்ரணீதாம் ஹாலாஸ்யநேதுஸ்தருணேந்து³மௌலே: ।
ஶ்ரீநீலகண்டே² மயி கர்ணஜாஹமாநீய மீநாக்ஷி ! சிரம் த³யேதா:² ॥ 96॥
க்ரு’தி:ஸமர்ப்யா விரஸா மயேதி கஸ்யைஷ தோ³ஷ:ஸ பரம் ப⁴வாந்யா: ।
ரம்யாம் க்ரு’திம் ஸா யதி³ ரோசயேத ததா²நுக்³ரு’ஹ்ணாது நிவாரிதம் கை: ॥ 97॥
மா பூ⁴வந் நவ ச ரஸா: கவிப்ரணீதா:
காவ்யேऽஸ்மிந் பத³கமலார்பிதே புராரே: ।

ஆஸ்தே து த்⁴ருவமகி²லாபி⁴நந்த³நீயாம்
காருண்யாம்ரு’தரஸகந்த³லீ ஜநந்யா: ॥ 98॥

ஹாலாஸ்யேஶிதுரீஶிதுர்யதி³ஸகே²!லீலாஸு ஶுஶ்ரூஷஸே
தத்ஸர்வாக³மகு³ப்தமஸ்ய யதி³ வா தத்த்வம் விஜிஜ்ஞாஸஸே ।

பாரம் வாத² தி³த்³ரு’க்ஷஸே யதி³ பரம் காவ்யாக³மஸ்ரோதஸாம்
தத் கர்ணே குரு நீலகண்ட²மகி²நோ வாசம் ஶிவைகாஶ்ரயாம் ॥ 99॥

மலயத்⁴வஜபாண்ட்³யகந்யகா-
சரணத்³வந்த்³வநிவேஶிதாத்மநா ।

ஶிவயோ: கவிநேத³மார்பிதம்
ஶிவலீலார்ணவகாவ்யமத்³பு⁴தம் ॥ 100॥

இதி ஶ்ரீமத்³ப⁴ரத்³வாஜகுலஜலதி⁴கௌஸ்துப⁴ஶ்ரீகண்ட²மதப்ரதிஷ்டா²பநாசார்ய-
சதுரதி⁴கஶதப்ரப³ந்த⁴நிர்வாஹகஶ்ரீமந்மஹாவ்ரதயாஜி-

ஶ்ரீமத³ப்பயதீ³க்ஷிதஸோத³ர்யாச்சாந்தீ³க்ஷித-

ஶ்ரீநீலகண்ட²தீ³க்ஷிதப்ரணீத: ஶிவலீலார்ணவ:

பௌத்ரேண நாராயணதீ³க்ஷிதாத்மஜேந பூ⁴மிதே³வீக³ர்ப⁴ஸம்ப⁴வேந மஹாகவி-
ஶ்ரீநீலகண்ட²தீ³க்ஷிதேந விரசிதே ஶிவலீலார்ணவே மஹாகாவ்யே த்³வாவிம்ஶ:ஸர்க:³
।
ஸமாப்தஶ்சாயம்
ஶிவலீலார்ணவ: ।
த்³ரு’ஷ்டேஷ்விவாநுஶ்ரவிகேஷு யஸ்மிந் தீ⁴ரா வித்ரு’ஷ்ணா இதி நாது³தாய ।
ஸ்வர்கா³தி⁴கே தா⁴மநி ஸம்வஸந்த:ஸ்வர்க்³யாணி கர்மாணி

